
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᒫᑦᓯ 5, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 5, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᒪᓕᑭ ᑐᒃᓯᐊᓂᒃᑯᑦ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ: ᐅᓪᓗᒃᑯᑦ, ᐃᓄᐃᑦ. ᒪᓕᒐᓕᐅᖅᑎᐅᖃᑎᒃᑲᓪᓗ ᖁᐊᓇᖅ ᑕᒫᓃᖃᑦᑕᕋᑉᓯ, ᑭᒡᒐᑐᖅᑕᑎᓐᓂᒃ 

ᓯᕗᓂᔅᓴᐃᓪᓗ ᖃᐃᔭᕆᐊᐸᒃᑲᑦᑕ ᖁᐊᓇ. ᖁᔭᒋᕙᔅᓯ ᑕᒪᑉᓯ. 

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 553 - 6(2): ᐃᑯᕐᕋᑦ ᐃᓪᓗᕋᓛᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᑲᔅᓯ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ 

ᐅᓪᓗᒃᑯᑦ.  

 

(ᑐᓵᔨᑎᒎᓕᖅᑐᖅ)  ᐅᖃᖅᑎᑦᑎᔩ, ᐊᖏᕐᕋᖃᓐᖏᓐᓂᖅ ᒥᑭᓪᓕᒋᐊᕆᓂᖅ ᐊᒻᒪᓗ ᓇᓗᓇᐃᖅᓯᖃᑦᑕᕐᓂᖅ 

ᓇᓖᕌᕋᑦᓴᓂᒃ ᐃᓪᓗᖃᑎᑦᓯᓂᕐᒧᑦ ᐊᖏᕐᕋᖃᙱᑦᑐᓄᑦ ᐃᓚᒋᔭᐅᒻᒪᑦ ᒐᕙᒪᒃᑯᑦ ᑐᓂᒪᓂᖏᓐᓄᑦ ᑲᑑᔾᔨᓗᑕᒥ 

ᐱᓕᕆᐊᑦᓴᖏᓐᓂ.  

 

ᑮᓇᐅᔭᖃᖅᑎᑕᐅᓪᓗᑎᒃ ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ ᐊᒻᒪ ᓄᓇᓕᖕᓂ ᑲᓇᑕᒥ, ᐃᓄᓕᕆᔨᒃᑯᑦ 

ᓴᓂᕐᕙᐃᓚᐅᖅᐳᑦ $1 ᒥᓕᐊᓐ−ᓂᒃ ᐊᖏᕐᕋᖃᙱᑦᑐᓄᑦ ᐊᒻᒪ ᐊᖏᕐᕋᖃᙱᑦᑐᓄᑦ ᐅᖅᑯᐊᓕᖕᓄᓪᓗ 

ᐃᑲᔫᑎᒃᓴᓂᒃ ᓴᓇᔭᐅᔪᓄᑦ ᓄᓇᓕᖕᓂ ᐃᑯᕐᕋᖅ ᐃᒡᓗᕋᓛᓂᒃ ᐃᓚᒋᔭᐅᓪᓗᓂ ᐊᖏᕐᕋᖃᙱᑦᑐᓄᑦ ᐃᑲᔫᑎᒃᓴᓄᑦ 

ᐱᓕᕆᐊᓄᑦ.   

 

ᑖᓐᓇ ᐱᓕᕆᐊᒃᓴᖅ ᐃᓱᒪᒋᔭᐅᓚᐅᖅᑐᖅ ᓄᓇᕗᒻᒥ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ ᐱᓕᕆᖃᑎᒌᑦ. ᐃᑯᕐᕋᖅ 

ᐃᒡᓗᕋᓛᑦ ᐃᓂᒋᔭᐅᓇᔭᖅᐳᑦ ᐃᓄᐃᑦ ᐅᐸᒡᕕᒋᔪᓐᓇᖅᑕᖏᓐᓂᒃ ᕿᑲᕐᕕᖃᑲᐃᓐᓇᕐᓂᕐᒧᑦ ᐊᒃᓱᕈᕐᓇᖅᑐᓄᑦ 

ᓴᖅᑭᑎᑕᐅᔪᓄᑦ ᐃᓄᒋᐊᓗᐊᕐᓂᕐᒧᑦ ᐊᖏᕐᕋᖃᙱᑦᑐᓄᓪᓗ.   

 

ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᔪᑦ ᑮᓇᐅᔭᖁᑎᓂ $50,000−ᓄᑦ ᑎᑭᑦᑐᓂᒃ ᑮᓇᐅᔭᓕᐅᕋᓱᐊᖏᑦᑐᓄᑦ 

ᑲᑐᔾᔨᖃᑎᒌᓄᑦ, ᐊᖑᓇᓱᒃᑐᓕᕆᔨᒃᑯᓐᓄᑦ, ᕼᐋᒻᓚᑦᑯᓐᓄᑦ, ᐅᕝᕙᓘᓐᓃᑦ ᓄᓇᓕᖕᓄᑦ ᐱᔾᔪᑎᒃᓴᓄᑦ ᐊᒻᒪᓗ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᑮᓇᐅᔭᓂᒃ ᐱᔾᔪᑎᓕᖕᓄᑦ ᐃᒡᓗᕋᓛᓕᐅᕐᓂᕐᒧᑦ. ᑖᓐᓇ ᐱᓕᕆᕕᐅᔪᖅ ᓴᖅᑮᓚᐅᖅᑐᖅ ᑐᒃᓯᕋᐅᑎᓂᒃ 

ᔮᓐᓄᐊᕆᐅᓚᐅᖅᑐᒥ ᐊᒻᒪᓗ ᐱᓕᕆᖃᑎᖃᖅᑐᑎᒃ ᑲᑐᔾᔨᖃᑎᒥᓂᒃ ᐃᑲᔪᖅᑐᐃᔪᒪᓪᓗᑎᒃ 

ᐊᖏᕐᕋᖃᖏᑦᑐᓕᕆᓂᕐᒥᒃ ᐃᑲᔪᖅᑎᐅᔪᑦ ᐱᓇᔪᖃᑕᐅᔪᓐᓇᕐᓂᐊᕐᒪᑕ.  

 

ᐅᖃᖅᑏ, ᐃᖅᑲᐅᒪᕗᖓ ᐊᖏᕐᕋᖃᙱᓐᓂᖅ ᐊᑦᑐᐃᓂᖃᕐᒪᑦ ᐃᓅᓯᓕᒫᒥᓂᑦ ᐃᓚᒌᓂᓪᓗ. ᓄᓇᕗᒻᒥᐅᑦ 

ᐊᔪᖖᒋᑦᑐᑦ ᐃᓄᐃᑦ ᐊᒥᓱᓂᒃ ᐊᔪᙱᓐᓂᓖᑦ ᐊᒻᒪᓗ ᐊᔪᙱᓐᓂᖃᖅᑐᑦ, ᑭᓯᐊᓂ ᐊᑦᑕᕐᓇᙱᑦᑐᒥᒃ 

ᐃᓂᖃᙱᖦᖢᑎᒃ, ᐊᔪᕐᓇᖅᑐᖅ ᓯᕗᒻᒧᐊᒋᐊᒃᓴᖅ ᐊᒻᒪᓗ ᐃᓚᐅᖃᑕᐅᔭᕆᐊᒃᓴᖅ ᓄᓇᓕᑦᑎᓐᓂ. ᐃᑯᕐᕋᖅ 

ᐃᒡᓗᕋᓛᑦ ᐃᑲᔫᑎᒃᑲᓐᓂᐅᕗᑦ ᐊᖏᕐᕋᖃᙱᓐᓂᕐᒧᑦ ᐃᑲᔫᑎᒃᓴᓂᒃ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 554 – 6(2): ᓄᑕᖅᑲᓄᑦ ᑕᑯᔭᐅᕕᒃ ᐃᔨᓕᕆᓂᖕᒧᑦ ᑰᒑᕈᖕᒥᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. (ᑐᓵᔨᑎᒎᓕᖅᑐᖅ) 

ᐱᒋᐊᓚᐅᙱᓂᓐᓂ, ᐅᖃᖅᑏ, ᐅᓪᓗᑰᖅᑲᒃᑲ ᑖᒃᑯᐊ ᑎᓴᒪᓂᑦ ᐃᔨᓖᑦ ᑕᕝᕙᓂ ᐃᓪᓗᒦᑦᑐᑦ.  

 

ᐅᖃᖅᑎᑦᓯᔩ, ᐱᓕᕆᐊᖑᔫᑉ ᒥᒃᓵᓄᑦ ᑕᒪᓐᓇ ᐃᔨᒃᑯᑦ ᖃᓄᐃᔾᔪᑎᖃᖅᑐᑦ ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓖᑦ 

ᓄᑕᖅᑲᑦ ᓄᓇᕗᒻᒥ ᐃᑲᔪᖅᑕᐅᔾᔪᑎᒃᓴᑲᓐᓂᐅᓂᐊᖅᑐᓂᒃ ᐱᓕᕆᐊᖑᔪᖅ. ᓄᑕᖅᑲᑦ ᐃᔨᒥᒍᑦ ᖃᓄᐃᔾᔪᑎᖃᕌᖓᑕ 

ᖃᐅᔨᓴᖅᑕᐅᑦᑕᕆᐊᖃᕈᒻᒪᑦ ᑖᒻᓇ ᐃᑲᔪᒐᐅᑦᑕᕆᐊᖃᖁᒻᒪᑕ. ᑕᒪᓐᓇ ᐊᑑᑕᐅᕐᔪᐊᑕᖅᖢᓂ ᖃᓄᐃᙱᐹᓪᓕᓂᕐᒧ, 

ᐃᓕᓐᓂᐊᑎᐊᕐᓂᕐᒧᑦ, ᐊᒻᒪᓗ ᐅᖓᓯᒃᑐᒧᑦ ᐋᓐᓂᐊᑕᐃᓕᔪᓕᕆᓂᕐᒧᑦ.  

 

(ᑐᓵᔨᑎᒎᓕᖅᑐᖅ) ᓇᓪᓕᐅᒃᑯᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑎᒍᑦ, ᐃᔨᓕᕆᔭᐅᓂᖕᒧᑦ 

ᐱᔨᑦᑎᕋᐅᑎᑦ−ᐃᓚᐅᓪᓗᑎᒃ ᐃᔨᒧᑦ ᖃᐅᔨᓴᕈᑎᑦ ᐃᒡᒐᖕᓄᓪᓗ−ᑮᓇᐅᔭᖃᖅᑎᑕᐅᔪᑦ ᓄᓇᖃᖅᑳᖅᓯᒪᔪᓄᑦ 

ᐱᔨᑦᑎᕋᖅᑎᒃᑯᓐᓄᑦ ᑲᓇᑕᒥ ᐱᓕᕆᐊᖑᕙᒃᖢᑎᒃᓗ ᐱᓕᕆᖃᑎᖃᖅᖢᑎᒃ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᑦ. 

ᐱᓕᕆᕝᕕᒋᔭᕗᑦ ᐃᑲᔪᖅᑐᐃᕗᖅ ᐃᔨᓕᕆᔨᒃᑯᑦ ᓄᒃᑕᖅᐸᖕᓂᖏᓐᓂᒃ ᑕᒪᐃᓐᓄᑦ ᓄᓇᕗᒻᒥ ᓄᓇᓕᓕᒫᓄᑦ 

ᓇᓗᙱᑦᑎᐊᕈᒪᓂᕐᒧᑦ ᐃᓄᐃᑦ ᐊᑕᐅᓰᓐᓇᓕᔪᓂᒃ ᓈᒻᒪᒃᑐᓂᒡᓗ ᐊᑐᕈᓐᓇᕋᓗᐊᕐᒪᖔᑕ ᑕᒪᒃᑯᓄᖓ 

ᐱᒻᒪᕆᐊᓗᖕᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ. 

 

ᑎᓯᐱᕆ 2024−ᒥ, ᓯᕗᓪᓕᖅᐹᒥ ᓄᑕᖅᑲᓄᑦ ᖃᐅᔨᓴᖅᑕᐅᓚᐅᖅᐳᑦ ᐊᕐᕕᓕᒡᕈᐊᖅ ᐃᓕᓐᓂᐊᕐᕕᖕᒥ ᑰᒑᕐᔪᖕᒥ, 

114 ᓄᑕᖅᑲᑦ ᐱᓚᐅᖅᖢᑎᒃ ᐊᑕᖐᔪᒥᒃ ᐃᔨᓕᕆᔭᐅᓪᓗᑎᒃ. ᖃᐅᔨᓴᖅᑕᐅᔪᓂᑦ, 46 ᓄᑕᖅᑲᑦ ᓯᕗᓪᓕᖅᐹᒥ 

ᐃᒡᒑᖅᑖᓚᐅᖅᐳᑦ, ᐊᒻᒪ, ᐅᔾᔨᕐᓇᖅᖢᓂ, 11 ᓄᑕᖅᑲᑦ ᓇᓗᓇᐃᖅᑕᐅᓚᐅᖅᐳᑦ ᒪᓕᒐᖅᑎᒍᑦ ᑕᐅᑐᙱᖦᖢᑎᒃ 

ᐃᔭᕈᕙᐅᔭᖃᙱᖦᖢᑎᒃ. ᑕᒪᒃᑯᐊ ᐱᓕᕆᓂᕆᔭᐅᕙᒃᑐᑦ ᐱᒻᒪᕆᐊᓘᓪᓗᑎᒃ ᐊᓯᔾᔨᕐᓂᖃᖅᐳᑦ ᐃᓅᓯᕆᔭᐅᔪᓄᑦ 

ᓄᓇᕗᒻᒥᐅᓄᑦ ᓄᑕᖅᑲᓄᑦ ᓇᓗᙱᑦᑎᐊᕐᓂᒃᑯᑦ ᑕᒪᒃᑯᐊ ᑕᐅᑐᑦᑎᐊᙱᑦᑐᑦ ᖃᐅᔨᔭᐅᕙᓪᓕᐊᒐᓗᐊᕐᒪᖔᑕ 

ᑲᒪᒋᔭᐅᓵᓕᕙᒃᖢᑎᒡᓗ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᖃᑎᖃᕋᑦᑕ ᓄᓇᓕᖕᓂ ᐋᓐᓂᐊᕕᖕᓂ, ᐃᔨᓕᕆᔨᓂᒃ 

ᐊᒻᒪ ᐱᔨᑦᑎᕋᖅᑎᓂᒃ ᐋᖅᑭᒃᓯᖁᓪᓗᒋᑦ ᓄᑕᖅᑲᓄᑦ ᐃᔨᓕᕆᔭᐅᕝᕕᖕᓂᒃ ᓄᓇᕘᓕᒫᒥ ᐊᕐᕌᒍᒥ ᐊᒡᒋᖅᑐᒥ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᕐᒥᔪᑦ ᑖᒃᑯᐊ ᐱᔭᕆᐊᖃᓪᓚᕆᒃᑐᑦ ᐃᔨᓕᕆᕝᕕᑦ ᐃᓕᓐᓂᐊᕐᕕᖕᓄᙵᑲᐅᑎᒋᖁᓪᓗᒋᑦ. 

ᐱᔪᒪᔪᖃᕐᔪᐊᖅᓯᒪᔪᖅ, ᐊᒥᓱᓪᓗ ᓄᓇᕗᒻᒥ ᐃᓕᓐᓂᐊᕐᕖᑦ ᐊᐅᓚᑦᑎᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐋᖅᑭᒃᓱᐃᓪᓗᑎᒃ ᐃᔨᓕᕆᕝᕕᖕᓂᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᖏᓐᓂᒃ ᑲᓇᑕᒥ 

ᐱᐅᓯᒋᐊᖁᓪᓗᒍ  ᑎᑎᕋᖅᓯᒪᔪᑦ ᑕᑯᔭᐅᔪᓐᓇᕐᓂᖏᑦ ᓇᓚᐅᑦᑖᕐᓂᕐᓗ, ᐃᔨᓕᕆᔭᐅᓂᕐᒧᑦ ᐱᔨᑦᑎᕋᐅᑎᑦ 

ᐱᖁᓪᓗᒋᑦ ᐱᔭᕆᐊᓕᖏᓐᓂ ᐱᕈᖅᐸᓪᓕᐊᔪᓂ ᓄᓇᓕᖕᓂ. ᐱᓕᕆᐊᖃᕐᒥᔪᒍᑦ ᐊᖏᒡᓕᒋᐊᕐᓗᒍ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

ᐊᔪᙱᓐᓂᕆᔭᐅᔪᖅ ᓄᒃᑕᕐᓂᕐᒧᑦ ᐃᔨᓕᕆᔨᐅᖃᑎᒌᓂᒃ ᓂᐅᕕᕐᓂᒃᑯᑦ ᐊᑐᖅᑕᐅᒃᑲᓐᓂᖅᐸᒃᑐᓂᒃ ᐱᖁᑎᓂᒃ, 

ᑮᓇᐅᔭᖃᖅᑎᑦᑎᓪᓗᑎᒃ ᐅᖃᖃᑎᒌᒃᐸᓪᓕᐊᓪᓗᑎᒃ ᒫᓐᓇ. 

 

ᐅᖃᖅᑎᑦᑎᔩ, ᓇᓗᓇᙱᑦᑎᐊᖅᑐᖅ ᑕᐅᑐᑦᑎᐊᕐᓂᖅ ᐱᒻᒪᕆᐊᓘᕗᖅ ᓄᑕᕋᐅᑉ ᐃᓕᑦᑎᕙᓪᓕᐊᓂᖓᓄᑦ 

ᐱᕙᓪᓕᐊᓂᖓᓄᓪᓗ. ᐊᖏᒡᓕᒋᐊᖅᑎᓪᓗᒍ ᓄᑕᖅᑲᓄᑦ ᐃᔨᓕᕆᔭᐅᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ, 

ᑐᑭᖃᑦᑎᐊᖅᑐᓂᒃ ᐱᓕᕆᐊᖃᖅᐳᒍᑦ ᐃᑲᔪᖅᑐᐃᔪᒪᓪᓗᑕ ᑕᒪᐃᓐᓂᒃ ᓄᑕᖅᑲᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ 

ᓇᓗᙱᑦᑎᐊᕈᒪᓂᕐᒧᓪᓗ ᑕᒪᕐᒥᑦᑎᐊᖅ ᓄᑕᖅᑲᑦ ᓄᓇᕗᒻᒥ ᐊᑐᕈᓐᓇᕋᓗᐊᕐᒪᖔᑕ ᐃᔨᓕᕆᔭᐅᓂᕐᒥᒃ 

ᐱᔭᕆᐊᖃᖅᑕᒥᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 555 – 6(2): 2023 ᑭᓪᓕᓂᐅᑉ ᑐᒃᑐᖏᑦ ᖃᔅᓯᐅᓇᓱᒋᔭᐅᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅ ᐊᒻᒪ ᒪᓕᒐᓕᐅᖅᑏᑦ, 

ᐳᓛᕆᐊᖅᓯᒪᔪᐃᓪᓗ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᖃᓄᐃᓕᖓᓕᕐᓂᖏᓐᓂ ᑭᓪᓕᓂᐅᑉ 

ᑐᑦᑐᖏᑦ ᕿᑎᕐᒥᐅᓂ. ᐊᕙᑎᓕᕆᔨᒃᑯᑦ ᐱᐊᓂᒃᓯᓚᐅᖅᐳᑦ ᖃᖓᑕᓲᒃᑯᑦ ᐅᓄᕐᓂᕆᔭᖏᓐᓂ ᖃᐅᔨᓴᕈᑎᓂ 

ᑕᐃᔅᓱᒪᓂ ᐊᒃᑐᕝᕙ 23 ᓅᕖᕝᕙ 2, 2023-ᒧᑦ ᐊᒻᒪᓗ ᐅᓂᒃᑳᓂᑦ ᐊᑐᐃᓐᓇᕈᐃᓯᓚᐅᖅᐳᑦ 

ᐊᐅᓚᑦᑎᔨᐅᖃᑕᐅᔪᓄᑦ ᑖᒃᑯᓄᖓ ᑐᓂᔭᐅᓪᓗᑎ ᑏᓰᕝᕙ 2024-ᖑᑎᓪᓗᒍ.  

 

(ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᖃᖓᑦᑎᐊᖅ ᖃᐅᔨᓴᕈᑕᐅᓚᐅᖅᑐᑦ ᓇᓗᓇᕈᓐᓃᕈᑕᐅᖕᒪᑕ 

ᑐᒃᑐᐃᑦ  ᐅᓄᕐᓂᖏᑦ ᓱᕐᕌᓗᐊᔾᔮᕋᓱᒋᔭᐅᙱᓱᑎᒃ. ᓄᓇᕗᒻᒥ ᓄᓇᓖᑦ ᑐᒃᑐᖃᑦᑕᖅᑐᑦ ᑖᒃᑯᓇᙵᑦ ᑐᒃᑐᓂᒃ 

ᐅᑯᐊᖑᕗᑦ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ, ᐅᒥᖕᒪᒃᑑᖅ ᐊᒻᒪ ᑭᖑᐊᒃ. ᑕᒪᒃᑯᐊ ᓄᓇᖃᖅᑐᑦ ᐊᒻᒪᓗ ᐊᖑᓇᓱᒃᑏᑦ 

ᓄᓇᓕᓐᓂᒥᐅᑕᐅᔪᑦ ᐊᑑᑎᖃᒻᒪᕆᑦᑐᓂᒃ ᐅᖃᐅᓯᖃᓚᐅᕐᒪᑕ ᐃᓚᓕᐅᔾᔭᐅᓚᐅᖅᑐᓂ ᖃᐅᔨᓴᕐᓂᕐᒧᑦ 

ᐋᖅᑭᒃᓯᒪᓂᖏᓐᓄᑦ. ᐱᓕᕆᕕᒐ ᐱᔭᕇᔭᖅᓯᒪᓕᖅᑐᑦ ᐅᖃᖃᑎᖃᕐᓂᕐᒥᒃ ᐊᒻᒪᓗ ᓂᕆᐅᑦᑎᐊᖅᑐᑦ 

ᑐᓴᖅᑎᑦᑎᓛᕆᐊᔅᓴᖅ ᖃᐅᔨᔭᐅᔪᓂᒃ ᓄᓇᓕᓐᓄᑦ. 

 

ᐅᖃᖅᑎᑦᑎᔩ, ᑭᓪᓕᓂᐅᑉ ᑐᒃᑐᖏᑦ ᑎᑎᕋᖅᑕᐅᓯᒪᕗᑦ ᐊᑦᑕᖕᓇᖅᑐᒦᓐᓂᕋᖅᑕᐅᓪᓗᑎᒃ ᒫᓐᓇᓗ 

ᑎᑎᕋᖅᑕᐅᕙᓪᓕᐊᓪᓗᑎᒃ ᐊᑦᑕᖕᓇᖅᑐᒦᓕᖕᓂᖏᓐᓂᑦ ᒐᕙᒪᑐᖃᖅᑯᑦ ᐊᑦᑕᖕᓇᖅᑐᒦᑦᑐᓄᑦ ᐱᖁᔭᖓᓂᑦ. 

ᑕᐃᒪᐃᓐᓂᖓᓄᑦ, ᑐᓴᖅᑕᐅᔪᒃᓴᐃᑦ ᑲᑎᑕᐅᔪᑦ ᑕᕝᕙᙵᑦ ᖃᐅᔨᓴᕐᓂᕆᔭᐅᔪᒥᑦ ᐃᑲᔪᖅᑐᐃᕗᑦ ᒐᕙᒪᑐᖃᒃᑯᑦ 

ᐋᖅᑭᒃᓯᒪᓕᖅᑎᑦᑎᓂᕐᒧᑦ ᑲᔪᓯᓂᕆᕙᒃᑕᖓᓂᒃ.  

 

ᐅᖃᖅᑎᑦᑎᔩ, ᐱᕕᖃᕈᒪᕗᖓ ᖁᔭᓕᔪᒪᓪᓗᒋᑦ ᓄᓇᓖᑦ, ᐊᐅᓚᑦᑎᔨᐅᖃᑎᕗᑦ ᐊᒻᒪ ᑮᓇᐅᔭᖃᖅᑎᑦᑎᔨᕗᑦ 

ᐃᑲᔪᖅᓱᐃᖏᓐᓇᕐᒪᑕ ᖃᐅᔨᓴᖅᑐᓂᒃ ᑖᒃᑯᓂᖓ ᐱᒻᒪᕆᐅᔪᓂᒃ ᑐᒃᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 556 – 6(2): ᓇᑦᑎᐅᑉ ᕿᓯᖏᓐᓂᑦ ᐃᓪᓕᕆᓯᒪᔪᑦ ᐃᔅᓯᕙᐅᑕᑦ ᑭᕙᓪᓕᕐᒥ 

ᐊᑯᓂᐅᔪᒃᑯᑦ ᐸᖅᑭᔭᐅᕕᖕᒥ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᑖᒃᑯᐊ 

ᓇᑦᑎᕋᓱᓐᓂᕐᒧᑦ ᓄᓇᕗᒻᒥ ᐱᒻᒪᕆᐅᓂᖓᓂ ᐊᒻᒪᓗ ᓴᖅᑭᑎᑦᑎᒋᐊᒃᑲᓐᓂᕈᒪᓪᓗᖓ ᖃᓄᖅ ᐱᒻᒪᕆᐅᑎᑦᑐᑎᒍ 

ᐊᑐᓕᖅᑎᖃᑦᑕᕋᑦᑎᒍ ᑖᒃᑯᓇᙵᑦ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᒧᓪᓗ ᐱᓕᕆᔨᑎᓐᓂ ᑕᕝᕘᓇ ᕿᓯᓐᓂ 

ᐊᑐᖅᑕᐅᒋᐊᒃᑲᓐᓂᕈᓐᓇᖅᑐᓂᒃ.  

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᒐᕙᒪᐅᓪᓗᑕ ᑖᒃᑯᐊ ᓇᑦᑎᕋᓱᓐᓂᖅ ᐊᒃᓱᐊᓗᒃ ᐱᒻᒪᕆᐅᑎᒃᑲᑦᑎᒍ ᐊᒻᒪᓗ ᑖᓐᓇ ᑲᔪᓰᓐᓇᖁᓪᓗᑎᒍ ᑖᒃᑯᐊ 

ᓄᓇᕗᒻᒥᐅᑕᐃᑦ ᐊᒻᒪᓗ ᑭᓇᐅᓂᑦᑎᓐᓂ ᐃᓕᓴᖅᓯᔪᑕᐅᖃᑦᑕᕐᒪᑦ.  

 

ᑖᒃᑯᐊ ᕿᓯᓕᕆᔨᒋᔭᐅᖃᑦᑕᖅᑐᑦ ᐱᓕᕆᕙᓪᓕᐊᖃᑦᑕᕐᒪᑦ ᑕᐃᒪᓐᓇ ᐃᑲᔪᖅᓱᑎᑦ ᓴᙱᑎᑦᑎᕙᓪᓕᐊᓪᓗᑎ ᑖᓐᓇ 

ᐃᓕᖅᑯᓯᕗᑦ ᓴᖅᑭᔮᖅᑎᑕᐅᑦᑎᐊᑲᓐᓂᕈᓐᓇᕐᓗᓂ ᐊᒻᒪᓗ ᖃᓄᖅ ᑕᒫᙵᑦ ᓄᓇᓕᖕᓂ ᐊᖑᓇᓱᒃᑕᐅᔪᐃᑦ ᕿᓰᑦ 

ᑕᕝᕙᓂ ᓄᓇᓕᓐᓂᒍᓐᓇᕐᒪᑕᑭᐊᖅ. ᑖᓐᓇ ᐊᑕᐅᓯᖅ ᓴᖅᑭᑎᒍᒪᕙᕋ ᑖᓐᓇ ᐃᑲᔫᑎᖃᓚᐅᕐᒪᑦ ᑕᐃᓐᓇ ᓄᑖᖅ 

ᐃᓐᓇᒃᑯᕕᐅᓂᐊᖅᑐᖅ ᑲᖏᖅᖠᓂᕐᒥ, ᑖᒃᑯᐊ ᓄᓇᕗᒻᒥ ᐊᖑᓇᓱᒃᑕᐅᔪᕕᓃᑦ ᕿᓰᑦ ᐊᑐᖅᑕᐅᓚᐅᕐᒪᑕ ᑖᒃᑯᓄᖓ 

ᐃᒃᓯᕙᐅᑕᖏᓐᓄᑦ ᐃᓚᒋᔭᐅᓂᐊᖅᑐᓂ.  

 

ᑖᓐᓇ ᐱᓕᕆᐊᕆᔭᐅᓚᐅᖅᑐᖅ ᑖᒃᑯᓄᖓ ᒥᖅᓱᖅᑎᑎᓐᓄ ᐊᒻᒪᓗ ᓴᖅᑭᔮᕈᓐᓇᖅᑎᑕᐅᓪᓗᓂ ᖃᓄᖅ ᐱᐅᓂᖏᓐᓂ 

ᑖᒃᑯᐊᖁ ᒥᖅᓱᖅᑎᒌᖃᑦᑕᖅᑕᕗᑦ ᐊᒻᒪᓗ ᑖᒃᑯᐊ ᑲᑎᖅᓱᓪᓗᑎᒍᑦ ᖃᓄᖅ ᐃᓕᖅᑯᓯᑦᑎᓐᓂ ᐊᒻᒪᓗ 

ᓴᖅᑭᔮᖅᑎᑎᒃᑲᓐᓂᕋᓱᒃᓱᑕ ᐃᓄᐃᑦ ᐱᖅᑯᓯᖏᓐᓂ.  

 

ᐅᖃᖅᑎᑦᑎᔩ, ᑭᕙᓪᓕᕐᒥ ᑖᓐᓇ ᐃᓐᓇᒃᑯᕕᐅᓂᐊᖅᑐᖅ ᐊᒃᓱᐊᓗᒃ ᐱᒻᒪᕆᐅᒻᒪᑦ ᓄᓇᕗᒻᒧᑦ, ᑖᒃᑯᐊ ᐃᓐᓇᖁᑎᕗᑦ 

ᑕᐃᑲᓂ ᐸᖅᑭᔭᐅᑦᑎᐊᓂᐊᖅᑎᓪᓗᒋᑦ ᑕᕝᕙᓂ ᓄᓇᕗᒻᒦᑎᓪᓗᒋᑦ. ᑖᒃᑯᐊ ᐃᓚᒋᔭᐅᓕᖅᑎᒍᓐᓇᖅᓯᒪᒻᒪᑕ 

ᐱᐅᔪᒻᒪᕇᑦ ᕿᓰᑦ ᓴᓇᔭᐅᓚᐅᖅᑐᐃᑦ ᑕᐃᑲᓂ ᓴᖅᑭᔮᑦᑎᐊᓂᐊᖅᑐᑎᓪᓗ ᐊᒻᒪᓗ ᐅᐱᒍᓱᒍᒪᓪᓗᑕ ᑖᒃᑯᐊ 

ᐃᓕᓴᕆᔪᒪᓪᓗᑎᒍ ᐃᓅᓚᐅᖅᓯᒪᔪᐃᑦ. ᑕᐃᒪᓐᓇᓗ ᖃᓄᖅ ᓴᙱᓂᖃᕐᓂᑎᓐᓂ ᒫᓐᓇᒧᑦ ᑎᑭᑦᑐᒍ. ᑖᓐᓇ 

ᐱᒋᐊᖅᑎᑕᐅᓚᐅᖅᑐᖅ ᑕᐃᒪᓐᓇ ᓴᖅᑭᔮᖅᑎᑦᑎᒍᒪᑦᑎᐊᖅᓱᑕ ᓇᑦᑎᓕᕆᓂᕐᒧᑦ ᓄᓇᓕᖕᓂ ᐊᒻᒪᓗ ᖃᓄᖅ 

ᓯᕗᓂᔅᓴᑎᓐᓄᑦ ᐊᑑᑎᖃᑦᑎᐊᕈᓐᓇᖁᓪᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 557 – 6(2): ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐃᓕᓴᕆᒃᑲᓐᓂᕈᓐᓇᕋᕕᙵ. ᐅᓪᓗᒥ ᓇᖏᖅᓯᕗᖓ 

ᑎᒃᑯᐊᖅᑕᐅᓯᒪᑎᓪᓗᖓ ᒥᓂᔅᑕᐅᓂᕐᒧᑦ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ. ᐅᓪᓛᖅ ᐊᑎᓕᐅᕐᓂᖃᖅᑲᐅᒐᑦᑕ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᔪᖅᑳᖓᓗ ᐅᓛᔪ ᐊᑭᓱᒃ ᑲᑐᔾᔨᖃᑎᒌᓐᓂᐊᓂᕐᓂᕋᖅᓯᒪᓪᓗᑕ 

ᐃᓕᓐᓂᐊᕈᑎᔅᓴᓄᑦ ᐊᒻᒪ ᖃᐅᔨᓴᕐᓂᕐᒧᑦ ᖁᑦᑎᑦᑐᒥ ᕿᑭᖅᑖᓗᒻᒥ.  

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ ᖃᐅᔨᓴᕐᓂᕐᒥᒃ ᐊᒻᒪ ᐃᓕᓐᓂᐊᕐᕕᐅᓂᐊᖅᑐᒥᒃ ᒥᑦᑎᒪᑕᓕᒻᒥ ᓴᓇᔭᓪᓕᐊᒻᒪᑕ 

ᐱᔭᕇᖅᑕᐅᓂᐊᖅᓯᒪᓪᓗᓂ 2026-ᒥ. ᑖᓐᓇ ᐃᓪᓗ ᓴᓇᔭᐅᔪᖅ ᓇᓗᓇᐃᖅᓯᕗᖅ ᑲᑐᔾᔨᖃᑎᒌᒋᐊᕐᓂᕐᒥᑦ ᐊᒻᒪᓗ 

ᐃᓄᐃᑦ ᑭᙴᒪᒋᓯᒪᔭᖏᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓪᓗ ᐃᖅᑲᓇᐃᔭᕐᕕᐅᓂᐊᖅᓯᒪᓪᓗᓂ ᐊᒻᒪ 

ᑲᑐᑎᔾᔨᖃᑎᒌᓄᑦ ᐊᐅᓚᑕᐅᓂᐊᕐᓗᓂ. ᐃᓕᓐᓂᐊᕈᑎᔅᓴᐃᑦ ᐋᖅᑭᓱᖅᑕᐅᕙᓪᓕᐊᓗᑎᑦ ᐃᓄᐃᑦ ᐃᓚᒋᔭᐅᓗᑎᑦ 

ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᓂᒃ.  

 

ᑖᓐᓇ ᐊᖏᖃᑎᒌᒍᑎᐅᔪᖅ ᓇᓗᓇᐃᖅᓯᕗᖅ ᐃᓕᓐᓂᐊᕐᓂᖅ ᐊᒻᒪ ᐱᒋᐅᖅᐸᓪᓕᐊᓂᖅ ᐱᕈᖅᐸᓪᓕᐊᓂᕐᒧᑦ 

ᑲᔪᓯᓂᖃᕐᓂᐊᕐᖓᑦ ᐱᓗᐊᖅᑐᒥ ᐃᖅᑲᓇᐃᔭᕐᓂᒃᑯᑦ, ᐃᓄᐃᑦ ᐃᒻᒥᓄᖅᓱᕈᓐᓇᕐᓂᒃᑯᑦ, ᐅᔭᕋᓐᓂᐊᓂᒃᑯᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪ ᖃᐅᔨᓴᕐᓂᐅᒐᔭᖅᑐᑦ. ᑕᕝᕘᓇ ᑲᑐᔾᔨᖃᑎᒌᓐᓂᕗᑦ, ᓇᓗᓇᐃᒃᑯᑕᐅᕗᖅ 

ᓂᕆᐅᓐᓂᖃᑦᑎᐊᖅᑐᑕᓗ ᓯᓚᑦᑐᓴᕐᕕᔾᔪᐊᕐᒥᑦ ᐃᓕᓐᓂᐊᖅᑕᐅᖃᑦᑕᖅᑐᑦ ᑕᐃᒫᔅᓴᐃᓐᓇᖅ ᐱᔪᓐᓇᕐᓂᖃᑐᓂᒃ 

ᐃᓕᓐᓂᐊᕈᑎᒃᓴᖅᑕᖃᓛᕐᓂᖓᓂ ᐊᒻᒪᓗ ᓴᓇᓂᒃᑯᑦ ᐊᕙᑎᓕᕆᓂᕐᒧᓪᓗ ᐊᐅᓚᑦᑎᓂᕐᒥᑦ, ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ.  

 

ᐅᖃᖅᑎᑦᑎᔩ, ᑖᒃᑯᐊ ᑲᑐᔾᔨᓗᑕ ᐱᓕᕆᐊᕆᓯᒪᔭᕗᑦ ᓇᓗᓇᐃᒃᑯᑕᐅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᖃᑎᒌᓐᓂᐊᖅᓯᒪᒻᒪᑕ ᐃᓄᐃᑦ ᑲᑐᔾᔨᖃᑎᒌᓪᓗ ᑖᓐᓇ ᓇᓗᓇᐃᒃᑯᑕᐅᒃᑲᓂᖅᐳᖅ ᐃᓕᓐᓂᐊᕈᑎᓐᓄᑦ 

ᑐᕌᖓᔪᓂᒃ. ᑖᓐᓇ ᐊᖏᕈᑎᐅᔪᖅ ᐊᔅᓱᐊᓗᒃ ᐱᒻᒪᕆᐅᕗᖅ ᐅᐱᓱᓐᓂᕆᔭᕗᓪᓗ ᓯᕗᓂᖃᑦᑎᐊᖁᓇᕐᓂᐊᕆᕗᖅ 

ᑖᓐᓇ ᐃᖏᕐᕋᓂᐅᓂᐊᖅᑐ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 762 - 6(2): ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑕᕋ ᒥᓂᔅᑕ. ᑖᔅᓱᒥᖓ ᐅᖃᐅᓯᖃᕈᒪᒻᒥᔪᖓ, ᒥᑦᑎᒪᑕᓕᒻᒥ 

ᖁᕕᐊᓱᖃᑎᒋᑦᑎᐊᖅᐸᒃᑲ ᐅᓪᓛᖅ ᐊᑎᓕᐅᕐᓂᖅᑕᖃᖅᑎᓪᓗᒍ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᒥᒃ ᑖᒃᑯᓂᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᒻᒪ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕕᔅᓴᕐᒥᒃ 

ᖃᐅᔨᓴᕐᕕᔅᓴᒥᒃ.  

 

ᐊᑎᓕᐅᖅᑎᓪᓗᒋᑦ ᐊᒃᓱᐊᓗᒃ ᐅᐱᒍᓱᖅᑲᐅᒐᒪ ᓂᕆᐅᓐᓂᖃᑦᑎᐊᖅᑐᖓᓗ ᐃᓕᓐᓂᐊᒐᒃᓴᕐᓂᑦ 

ᓴᖅᑭᔮᖅᑐᖃᑦᑎᐊᕐᓂᐊᕐᒪᑦ ᒥᑦᑎᒪᑕᓕᒻᒥ. ᑕᐃᓐᓇ ᐃᓕᓐᓂᐊᕐᕕᔅᓴᖅ ᖁᓛᓂ 33-ᓂᑦ ᐃᓪᓗᕈᓯᖃᕐᓂᐊᕐᒪᑦ ᐊᒻᒪ 

ᐊᓯᖔᖓᓂ ᐃᓕᓐᓂᐊᕐᕕᐅᓗᓂ.  

 

ᑕᒪᓐᓇ ᐊᒃᓱᐊᓗᒃ ᐱᐅᒋᒐᒃᑯ ᐃᓕᓐᓂᐊᕐᓂᖅ ᐱᒻᒪᕆᐅᓂᖓ ᓴᖅᑭᔮᒃᑲᓂᕐᓂᕐᐊᒪᑦ ᑕᑯᔭᐅᓯᒪᔪᒪᓪᓗᒋᓪᓗ ᑕᒪᓐᓇ 

ᒥᑦᑎᒪᑕᓕᖕᒥᐅᓄᑦ. 

 

ᖁᔭᓐᓇᒦᒃᕈᒪᔭᒃᑲ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᒻᒪᓗ ᒥᑦᑎᒪᑕᓕᖕᒥ ᑭᒡᒐᖅᑐᐃᔨᕗᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᔫᓱᐊ ᑲᑦᓴᒃ, ᑕᕝᕙᓃᖃᑎᒌᓐᓇᖅᑲᐅᒐᒃᑯ ᐊᒃᓱᐊᓗᒃ ᖁᕕᐊᓱᑉᐳᖓ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᖓᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 763 – 6(2): ᐸᐃᕆᓂᖕᒧᑦ ᐱᔨᑦᑎᕋᐅᑎᑦ (ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ B2Gold ᓄᓇᕗᑦ 

ᐊᒻᒪᓗ ᑕᓗᕐᔪᐊᖅ ᓇᑦᑎᓕᒃ ᐃᓕᓐᓂᐊᕐᕕᒃ ᑲᑐᔾᔨᖃᑎᖃᓚᐅᕐᒪᑕ ᓴᓇᔪᒪᓪᓗᑎᒃ "ᒪᒃᑯᑦᑐᓂᒃ ᐸᖅᑭᒃᓯᓂᕐᒧᑦ 

ᑲᑐᑦᔨᖃᑎᒌᓂᒃ."  

 

ᐅᖃᖅᑏ, ᑖᒃᑯᐊ ᑲᑐᑦᔨᖃᑎᒌᖑᔪᑦ ᐸᐃᕆᕕᓕᕆᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐃᓄᐃᑦ ᐅᕕᒃᑲᖏᓐᓄᑦ, 

ᐸᐃᕆᕕᓕᕆᓂᕐᒧᑦ ᐱᔨᑦᓯᖅᐸᒃᑐᑦ ᐃᓕᓐᓂᐊᕐᕕᒻᒥ ᐃᑲᔪᖅᑎᐅᔪᓄᑦ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ, ᑕᒪᒃᑯᐊ 

ᐊᒥᓱᕈᕆᐊᕈᓐᓇᖅᑐᑎᒃ ᐃᓕᓐᓂᐊᕐᓇᐅᒍᓐᓃᑎᓪᓗᒍ ᐊᒻᒪᓗ ᐊᖅᑯᑎᒃᓴᒥᒃ ᐃᓐᓇᕐᓄᑦ ᐃᓕᓐᓂᐊᖅᑎᐅᔪᓄᑦ 

ᐱᔭᕇᕈᓐᓇᖁᓪᓗᒋᑦ.  

 

ᐅᖃᖅᑎᑦᑎᔩ, ᕕᕗᐊᕆ 2025−ᒥ ᐱᒋᐊᖅᖢᓂ, ᐱᓕᕆᖃᑎᒌᑦ ᑕᑯᓯᒪᓕᖅᑐᑦ ᑲᑎᖦᖢᒋᑦ ᖁᓕᓂᒃ ᒪᒃᑯᒃᑐᓂᒃ 

ᑲᒪᔨᒋᔭᐅᔪᓂᒃ ᐱᐊᓂᒃᓯᔪᓂᒃ ᐃᓕᑕᕆᔭᐅᔾᔪᑎᑖᖅᑕᒥᓂᒃ ᐊᒻᒪ ᓄᑕᖅᑲᓂᒃ ᑲᒪᔨᐅᕙᒃᖢᑎᒃ 8-ᒥ 10-ᒧᑦ ᑎᑭᓪᓗᒍ, 

ᑎᓴᒪᐅᓕᖅᑲᖓᓪᓗᑎᒃ ᐅᓐᓄᒃᓴᒃᑯᑦ ᐱᓇᓱᐊᕈᓯᕐᒥ.  

 

ᐅᖃᖅᑏ, ᑖᒃᑯᐊ ᐸᐃᕆᕕᓕᕆᓂᕐᒧᑦ ᐱᔨᑦᓯᕈᑏᑦ ᐃᓕᓐᓂᐊᖅᑎᑦᑎᓂᑐᐃᓐᓇᐅᖏᒻᒪᑕ ᒪᒃᑯᒃᑐᓂᒃ ᑲᒪᔨᐅᓂᕐᒥᒃ, 

ᑭᓯᐊᓂᑦᑕᐅᖅ ᐊᐅᓚᑦᑎᔪᓐᓇᖅᓯᓪᓗᑎᒃ ᐃᓕᓐᓂᐊᕌᓂᒃᑎᓪᓗᒋᑦ ᐊᐅᖅᑭᑦᑎᓂᕐᒥᒃ, ᑎᑎᖅᑐᒐᕆᐅᖅᓴᓂᕐᒥᒃ, ᒋᐅᓪ 

ᒐᐃᔅᒥᒃ, ᐊᒻᒪᓗ ᐃᓐᓇᐃᑦ ᐃᓕᓐᓂᐊᖅᑏᑦ ᐱᔭᕇᖅᓯᔪᓐᓇᖅᑎᑕᐅᓪᓗᑎᒃ ᐃᓕᓐᓂᐊᕐᕕᖕᒥ. 

ᐅᖃᖅᑏ, ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ B2Gold ᓄᓇᕗᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᖅᑯᑎᖃᖅᑐᑎᒃ ᐃᓕᓐᓂᐊᖏᓐᓇᓂᕐᒧᑦ. 

 

ᖁᔭᓐᓇᒦᒃ, B2Gold ᓄᓇᕗᑦ, ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 764 – 6(2): ᑲᒥᓯᓇᐅᑉ ᑐᓐᓂᖅᑯᑎᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᖃᒪᓂᑦᑐᐊᕐᒥᐅᓪᓗ ᐅᓐᓄᓴᒃᑯᑦ. ᐅᑉᓗᖃᑦᓯᐊᓂᐊᖅᐳᓯ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐊᐃᕇᓐ ᐊᕚᓚᕿᐊᖅ ᑎᑭᑖᓛᖅ ᐃᓕᑕᕆᐊᓪᓚᓗᐊᖅᐸᕋ. ᕖᕗᐊᕆ 10-

ᖑᑎᓪᓗᒍ ᑲᒥᓯᓇᒋᔭᖅᐳᑦ ᓄᓇᕗᒻᒥ ᐃᓕᑕᕆᓚᐅᕐᒪᒍ ᐊᕚᓚᕿᐊᖅ 2024 ᑲᒥᓯᓇ ᓴᓇᙳᐊᖅᑎᓄᑦ 

ᐃᓕᓴᕆᔭᐅᔾᔪᑎᒥᑦ ᑐᓂᓚᐅᕐᒪᒍ.  

 

ᑲᒥᓯᓇᒋᔭᖅᐳᑦ ᐅᖃᓚᐅᖅᑐᖅ (ᑐᓵᔨᑎᒎᓕᖅᑐᖅ) ᐊᐃᕇᓐ ᐊᕚᓚᕿᖓᖅ ᑎᒃᑖᓛᖅ ᐃᓕᓴᕆᔭᐅᑉᐸᑦ ᐊᒃᓱᐊᓗᒃ 

ᐊᔾᔨᐅᙱᑦᑐᒥᒃ ᓴᓇᐅᒐᖃᖅᐸᒻᒪᑦ. ᒫᓐᓇ ᖃᐅᔨᒪᔭᐅᑦᑎᐊᖅᑐᖅ ᑎᑎᕋᐅᔭᖅᓯᒪᔭᖏᓐᓂ ᓴᓇᐅᒐᖏᓐᓂᓪᓗ ᐊᒻᒪ 

ᐊᑭᓐᓇᕐᒥᐅᑕᓕᐊᖏᑦ. ᑕᒪᒃᑯᐊ ᐱᖃᓯᐅᑎᓯᒪᔪᑦ ᓄᓇᒥ ᐊᐅᓪᓚᖅᓯᒪᑎᓪᓗᒍ ᐃᖅᑲᐅᒪᔭᖏᓐᓂ 

ᐅᓂᒃᑳᖅᑐᐊᖏᓐᓂᓪᓗ ᐃᖏᐅᖓᓄᑦ ᑎᑎᕋᐅᔭᖅᑐᖅ. ᑕᒪᒃᑯᓂᖓ ᐅᓂᒃᑳᖅᑐᐊᓃᖔᖅᑐᑦ ᑕᒪᒃᑯᐊ 

ᑎᑎᕋᐅᔭᖃᑦᑕᖅᑕᖏᑦ ᑕᖅᓴᖃᐅᑦᑎᐊᖅᖢᑎᑦ.  

 

(ᑐᓵᔨᑎᒎᕈᓐᓃᖅᑐᖅ) ᐊᕚᓚᕿᐊᖅ, ᖁᕕᐊᓇᑯᓂ, ᐃᓕᑕᕆᔭᐅᓚᐅᕋᕕᑦ. ᐊᕐᕌᒍᓂᑦ ᐊᒥᓱᓂᒃ ᓴᓇᑦᑕᖅᓯᒪᒐᕕᑦ 

ᐱᐅᔪᔾᔫᒻᒪᑕ ᒪᐃᔅᓵᑑᒻᒪᑕ. ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 765 – 6(2): ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᑭᖅᑕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᓪᓛᖅ 

ᑕᒫᓃᑦᑎᓪᓗᒋᑦ ᖁᕕᐊᒋᑦᑎᐊᖅᑲᐅᒐᒃᑭᑦ ᐊᒻᒪᓗ ᑕᐃᑲᓂ ᐱᓇᓱᐊᕈᓯᐅᓚᐅᖅᑐᒥ ᐊᖏᕈᑎᓕᐅᓚᐅᕐᒪᑕ 

ᒐᕙᒪᑐᖃᒃᑯᓂᓪᓗ ᐊᒻᒪᓗ ᑕᐃᒃᑯᐊ ᑮᓇᐅᔭᖃᑦᑎᐊᓂᕋᖅᑕᐅᖃᑦᑕᖅᑐᒍᑦ ᑕᕝᕙᓂ $500-ᒥᓕᐊᓐ ᐅᖓᑖᓄᑦ 

ᕿᑭᖅᑖᓗᒻᒧᑦ ᑮᓇᐅᔭᓂᒃ ᓴᖅᑭᑎᑦᑎᒻᒪᑕ. ᑖᓐᓇ ᐊᓕᐊᓇᐃᒋᓗᐊᖅᑕᕋ ᐱᓪᓗᒍ ᑖᓐᓇ ᐃᒃᐱᐊᕐᔪᒻᒥ ᑕᐃᓐᓇ 

ᑐᓚᑦᑕᖅᕕᒃᓴᖅ ᓴᓇᔭᐅᓂᐊᓚᐅᖅᓯᒪᔪᖅ ᑮᓇᐅᔭᑭᓗᐊᕐᒪᑦ ᖁᓚᕐᓇᖅᓯᒋᐊᖅᑰᔨᓕᓚᐅᕋᓗᐊᖅᑐᓂ ᒫᓐᓇ 

ᓴᖅᑭᑕᐅᒃᑲᓐᓂᕐᒪ ᑮᓇᐅᔭᓂᒃ ᐊᑐᐃᓐᓇᖃᕐᕕᐅᔪᐊᓐᓅᓯᒻᒪᑦ ᑕᕝᕘᓇ ᓴᓇᔭᐅᓂᐊᕐᓂᖓ ᐊᑯᓂᒋᑦᑎᐊᕋᑦᑎᒍ 

ᑕᑉᐹᓂ ᐃᒃᐱᐊᕐᔪᒻᒥ, ᑕᐃᒃᑯᐊ ᕿᑭᖅᑕᓂᒃᑯᑦ ᐱᓕᕆᔭᖓᑦᑎᒍᑦ.  

 

ᐊᒻᒪᓗ ᑕᒪᒃᑯᐊ ᐱᕚᓪᓕᕈᑎᐅᓂᐊᖅᑐᐃᑦ ᑕᑉᐹᓂ ᖁᑦᑎᒃᑐᒥ ᐊᐅᓱᐃᑦᑐᖅ ᖃᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᒻᒥ 

ᑕᒪᒃᑯᐊ ᖃᓕᕋᓕᒐᓱᓐᓂᕐᓗ ᑭᖑᑉᐸᒐᓱᓐᓂᕐᓗ ᑮᓇᐅᔭᓂᒃ ᐊᑐᐃᓐᓇᖃᕐᕕᐅᓂᐊᕐᕙᓗᑦᑎᓕᕐᒥᒻᒪᑕ 

ᓚᐃᓴᑖᕈᓐᓇᐅᑎᕈᔪᖏᓐᓄᑦ ᑕᒪᒃᑯᓄᐊ ᑕᐃᒪᓐᓇᐃᑎᓪᓗᒍ ᐊᒃᓱᐊᓗᒃ ᖁᔭᓐᓇᒦᖅᐸᒃᑲ ᑕᐃᒃᑯᐊ ᐱᓕᕆᓯᒪᒻᒪᑕ. 

ᐊᒻᒪᓗ ᐊᓕᐊᓇᐃᒍᓱᖃᑎᒋᕙᒃᑲ ᑕᐃᒃᑯᐊ ᓄᓇᓕᑦᑕ ᑭᒡᒐᖅᑐᖅᑕᒃᑲ ᑕᒪᒃᑯᓂᖓ ᐱᕚᓪᓕᕈᑎᒃᓴᓂᒃ 

ᓴᖅᑭᕝᕕᐅᒃᑲᓐᓂᖅᓯᔪᐊᓐᓅᒥᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. ᑲᑎᒪᔾᔪᑎᒃᓴᑦᑎᓐᓂ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1079 - 6(2): ᓄᓇᖃᕐᕕᖏᓐᓄᑦ ᐊᑲᐅᙱᓕᐅᕈᑕᐅᔪᑦ ᑭᕙᓪᓕᕐᒥ 

(ᐸ.ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑭᐅᔾᔪᑎᖃᕋᒪ ᐅᖃᐅᓯᒃᑲ ᐊᐱᖅᑯᒋᔭᐅᓚᐅᖅᑐᖅ 10. 79-6 (3) ᐊᒻᒪ 11. 22-6 

(2), ᐊᐱᖅᓲᑎᒋᔭᐅᓚᐅᖅᑐᖅ ᖃᒪᓂ’ᑐᐊᕐᒥᐅᑕᕐᒧᑦ ᕖᕝᕗᐊᕆ 24, 2024 ᐊᒻᒪᓗ ᕖᕗᐊᕆ 27, 2025 

ᐱᔾᔪᑎᒋᓪᓗᒋᑦ ᑕᐃᓐᓇ ᐸᔾᔭᕐᓗᒃᓯᒪᓂᖓᑦ ᓄᓇᕗᑦ. ᑖᓐᓇ ᐅᖃᖅᑏ, ᑖᒃᑯᐊ ᐃᓗᓕᑯᓘᔭᖏᑦ ᐊᒃᓱᐊᓗᒃ ᐅᓄᕐᒪᑕ 

ᑎᑎᕋᖅᑎᒧᑦ ᑐᓂᖅᑲᐅᔭᕋ ᐅᖃᓕᒫᖅᑕᐅᓯᒪᔪᑎᑐᑦ ᐱᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒪᖓᑦ ᑲᑎᒪᔾᔪᑎᒃᓴᑦᑎᓐᓂ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᐃᓕᓴᖅᓯᒍᒪᓪᓗᖓ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᕐᕕᖓᓐᓃᙶᖅᑐᖅ ᐋᓐᓄᓗ ᕼᐊᐃᔾ ᑐᖏᓕᖓ 

ᑕᒻᒪᖅᓯᒪᔪᖅᓯᐅᖅᑏᑦ ᔨᒻ ᒪᑭᐊᓐᔨ, ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐃᐊᒪᓕ ᐋᓐ ᑐᕕᐅᓪ ᑖᓐᓇ 

ᑐᑭᒧᐊᒃᑎᑦᑎᔨᐅᖃᑦᑕᖅᑐᖅ ᐅᑭᐅᖅᑕᖅᑐᕐᒥᐅᓂᒃ, ᑐᙵᓱᒃᑎᑉᐸᒃᑲ ᒪᓕᒐᓕᐅᕐᕕᒻᒧᑦ ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᒃᑯᓐᓃᙶᖅᑐᑦ ᑕᒫᓂᐅᔪᖅ ᐃᖅᑲᓇᐃᔭᖅᑎᒥᓂᒃ ᑲᔪᓯᑎᑦᑎᔭᖅᑐᖅᑐᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓐᓂᒃ ᖃᐅᔨᓴᐃᓪᓗᑎᒃ. ᖁᔭᓐᓇᒦᖅᐸᒃᑲ ᑲᔪᓯᔪᒃᑯᑦ ᐃᑲᔪᖅᑐᐃᓐᓇᕐᒪᑕ ᖃᐅᔨᓴᐃᕈᓘᔭᖃᑦᑕᕐᓂᖏᑎᒍᑦ 

ᓴᙱᒃᑎᒋᐊᖅᑕᐅᓯᒪᒻᒪᑕ ᐱᔨᔅᓯᕈᑎᕗᑦ ᓄᓇᕗᒻᒥ ᓱᕈᓯᖏᓐᓄᑦ ᐃᓚᒌᓄᓪᓗ. ᐅᖃᖅᑏ, ᑖᒃᑯᐊ ᑖᓐᓇ 

ᐱᔭᕐᓂᖏᑦᑐᒻᒪᕆᐊᓘᒻᒪ ᐊᒃᓱᐊᓗᒃ ᐃᑉᐱᓐᓇᑦᑎᐊᖅᖢᓂ ᑭᓯᐊᓂ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᑖᓐᓇ ᐱᔭᕐᓂᕐᓂᖅᓴᕈᖅᑕᐅᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᖅᓴᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᑲᖏᖅᖠᓂᖅ−ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᓐᓂᓚᐅᓱᖓᒃᑯᑦ ᑕᐃᒃᑯᓂᖓ 

ᑲᑎᑦᑎᖃᑦᑕᕋᑦᑕ ᐃᓅᖃᑎᑦᑎᐊᕙᓐᓂᒃ ᒪᓕᒐᓕᐅᕐᕕᐅᑎᓪᓗᑕ ᑕᒫᓂ ᐃᓕᓴᖅᓯᖃᑦᑕᕋᑦᑕ ᒪᐃᒃ ᓚᑐ ᑖᓐᓇ 

ᒪᓕᒐᓕᐅᕐᕕᒻᒧᑦ ᑐᙵᓱᖁᔭᕋ. ᐊᒻᒪᐃ ᑖᒃᑯᐊ ᐃᓚᖏᑦ ᐅᑭᐅᖅᑕᖅᑐᕐᒥ ᐳᓛᕆᐊᖅᓯᒪᒻᒪᑕ ᑖᒃᑯᐊ ᑭᓇᒃᑰᓂᖏᑦ 

ᑕᐃᔪᒪᓪᓗᒋᑦ ᐳᓛᕆᐊᖅᓯᒪᔪᑦ ᑕᒪᐅᖓ, ᑕᐃᕝ, ᑖᓂᐅ, ᔪᐊᑕᓐ, ᑖᓴᓐ, ᑰᐸᓐ, ᒋᓄᐃᑦ ᑕᒪᐅᖓ ᑐᙵᓱᑦᑎᑕᐅᓕᑦ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᒻᒪᑕ, ᓂᐅᕐᕈᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓄᑦ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 1161 - 6(2): ᐃᑲᔫᑎᑦ ᑮᓇᐅᔾᔭᔅᓴᓂᑭᑦᑐᓄᑦ ᐃᓚᒌᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ. 

ᐅᖃᖅᑏ, ᑕᕝᕙᓂ ᑲᑎᒪᕐᔪᐊᖅᑎᓪᓗᑕ ᐅᓄᑲᓪᓚᑦᑐᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᒻᒪ ᐃᓄᐃᑦ 

ᓯᕗᓪᓕᐅᔾᔭᐅᓯᒪᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᑦ. ᖃᒪᓂ’ᑐᐊᕐᒥ ᑖᓐᓇ ᖃᒪᓂ’ᑐᐊᕐᒥ ᐊᒃᓱᐊᓗ 

ᓂᕿᖃᖅᑎᑦᑎᖃᑦᑕᓚᐅᕐᒪᑦ 500-ᑖᓚᕌᑦᑐᓂ ᐃᓄᒃ ᐊᑕᐅᓯᖅ ᓱᕈᓯᖅ. ᑭᓯᐊᓂ ᐃᓱᒫᓘᑎᖃᖃᑦᑕᓕᕐᒪᑕ 

ᓂᐅᕕᕐᕖᑦ ᑕᒪᒃᑯᐊ ᐊᑭᑦᑐᕆᐊᖅᑎᑦᑎᓯᒪᒻᒪᑕ ᑕᒪᒃᑯᓂᖓ ᑮᓇᐅᔭᓂᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᓂᕿᑖᕈᑏᑦ 

ᑐᓂᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᒥᓂᔅᑕ ᓇᓗᓇᐃᕐᕕᒋᕙᕋ ᐃᓱᒫᓘᑎᒋᔭᓐᓂᒃ ᑖᓐᓇᓗᑦᑕᐅᖅ ᖁᔭᓐᓇᒦᖅᐸᕋ 

ᑭᐅᓚᐅᕐᒪᑦ ᔪᓚᐃᖑᑎᓪᓗᒍ ᑎᑎᖅᑲᑎᒍᑦ.  

 

ᑎᑎᖅᑲᖏᓐᓂᒃ ᒥᓂᔅᑕ ᐅᖃᓚᐅᕐᒪᑦ ᐅᓄᖅᑐᑦ ᓂᐅᕕᕐᕕᒻᒥ ᐃᖅᑲᓇᐃᔭᖅᑏᑦ ᓲᕐᓗᒃ ᓄᐊᔅᕕᐊᔅᑦ ᑲᒻᐸᓂ 

ᓂᐅᕕᕐᕕᒃᑯᑦ, ᑯᐊᐸᒃᑯᓪᓗ ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒥ ᓂᐅᕕᖅᑎᒃᑯᑦ, ᐊᒻᒪ ᐅᑭᐅᖅᑕᖅᑐᒥ ᓂᑦᑎᐊᕙᐃᑦ, 

ᐅᑭᐅᖅᑕᖅᑐᒥ ᓂᐅᕕᖅᑎᒃᑯᑦ ᑖᒃᑯᐊ ᓄᓇᕗᒻᒥ ᑲᑎᒪᔭᖅᑐᖃᑕᐅᓚᐅᕐᒪᑕ ᐊᑦᑑᕙᐅᑎᓪᓗᒍ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᑦ ᓂᐅᕕᕐᕕᒻᒦᙶᖅᑐᑦ ᑲᑎᒪᖃᑕᐅᓐᓂᖅᐸᑦ 

ᐊᑦᑑᕝᕙᒥ ᑲᑎᒪᑎᓪᓗᒋᑦ ᑭᓱᓂᓪᓗ ᐋᖅᑭᒋᐊᖅᓯᓚᐅᖅᐸᑦ ᑖᒃᑯᓄᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒨᓚᐅᙱᓐᓂᕐᓂ ᒪᓕᒐᓕᐅᕐᕕᒃ ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ ᒥᔅ ᐳᕉᔅᑐ 

ᑕᒫᓃᔾᔮᖏᒻᒪᑦ ᐅᓪᓗᒥ ᐋᓐᓂᐊᕐᓂᖓ ᐱᔾᔪᑎᒋᓪᓗᒍ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᔅᓱᒪᓂ ᐊᑦᑑᕝᕙᒥ 

ᑲᑎᒪᓂᖃᖅᑎᓪᓗᑕ ᖃᐃᖁᔨᓯᒪᔪᒐᑦᑕ ᓂᐅᕕᖅᑎᕈᔪᓐᓂᒃ ᓂᐅᕕᖅᑎᒃᑯᑦ ᖃᐃᓯᒪᑦᑕᔪᕗᑦ, ᐊᖏᔪᖅᑳᖓ 

ᑯᐊᐸᒃᑯᓪᓗ, ᐅᑭᐅᖅᑕᖅᑐᒥ ᓂᕿᑦᑎᐊᕙᐅᑦᑕᖅᑯᐃᑦ, ᑲᓇᐃᑎᐊᓐ ᐅᓯᑲᖅᑕᖅᑎᒃᑯᑦ ᒥᔅᓵᓄᑦ ᐊᒻᒪ ᐊᓯᖏᑦ 

ᐅᖃᖅᑕᐃᓐᓇᕆᙱᑕᕋᓗᐊᒃᑲ ᓂᖀᑦ ᐊᑭᑐᓂᖏᓐᓂᑦ ᐅᖃᐅᓯᖃᖃᑦᑕᔪᔪᐃᑦ ᑲᑎᒪᔭᖅᑐᖅᓯᒪᔪᑦ ᐊᒻᒪᓗ ᖃᓄᖅ 

ᐊᑭᖓ ᐋᖅᑭᑦᑕᐅᖃᑦᑕᕐᒪᖔᑕ. ᐅᖃᐅᓯᔅᓴᖃᖅᑲᑕᓗ ᓂᓪᓕᐊᒍᓐᓇᕐᕕᖃᖅᑎᑕᐅᖃᑦᑕᔪᔪᐃᑦ 

ᐊᐱᖅᓱᖅᑕᐅᖃᑦᑕᖅᑐᑎᓪᓗ ᑲᑎᒪᔭᖅᑐᖅᓯᒪᔪᓄᑦ. ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᑕᐃᑲᓂ ᑲᑎᒪᓂᐅᔪᔪᒥᑦ 

ᑲᑎᖅᓱᖅᑕᐅᕙᓪᓕᐊᒻᒪᑕ ᑕᐃᒪ ᑲᑎᒪᓂᐅᑉ ᐃᓗᐊᓂ ᖃᓄᓪᓚᕆᒃ ᐊᐅᓚᓂᖃᕐᓂᕐᒪᖔᖅ ᑭᓱᓂᓪᓗ 

ᐃᓱᒫᓘᑎᖃᕐᓂᕐᒪᖔᑕ ᐃᓄᐃᑦ ᐅᓂᒃᑳᖑᓗᓂ ᑖᓐᓇ ᓴᖅᑭᕈᒫᕐᒥᔪᖅ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᒃ ᑖᒃᑯᐊ ᓂᕆᐅᒋᑦᑎᐊᖅᐸᕗᑦ ᐅᓂᒃᑳᑦ ᑖᒃᑯᐊ 

ᐊᕐᕌᒍᒥ ᐊᑐᐃᓐᓇᕈᖅᑎᑕᐅᑉᐸᑦ. ᐅᖃᖅᑏ, ᒥᓂᔅᑕ ᒫᓐᓇᕋᑖᖑᓚᐅᖅᑐᖅ ᓴᖅᑭᑦᑎᓚᐅᕐᒪᑦ 2023-2024 ᐅᓂᒃᑳᓂᒃ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐅᓂᒃᑳᖅᓯᒪᓪᓗᑎᒃ ᓂᕿᖃᖅᑎᑦᑎᓂᕐᒧᑦ ᐊᒻᒪ ᐊᐅᓚᑦᑎᔾᔪᑏᑦ ᑮᓇᐅᔭᑦ ᑐᓂᔭᐅᓯᒪᒻᒪᑕ 

ᑎᒥᐅᔪᓄᑦ ᓄᓇᓕᓐᓂ ᐊᑉᓗᖅᑕ ᑲᑐᔾᔨᖃᑎᒌᒃᑯᓐᓂᒃ ᖃᒪᓂ’ᑐᐊᕐᒥᐅᑦ ᖁᔭᓐᓇᒦᑦᑎᐊᖅᑐᐃᑦ ᐃᑲᔪᖅᑕᐅᓚᐅᕐᒪᑕ.  

 

ᐅᓂᒃᑳᑦ ᐅᖃᖅᓯᒪᒻᒪᑕ ᓈᓴᐃᓯᒪᒻᒪᑕ ᓄᓇᕗᒻᒥ ᓂᐅᕐᕈᑕᐅᖃᑦᑕᖅᑐᑦ ᒪᓕᒐᖏᓐᓂᒃ ᑖᒃᑯᐊ ᐱᖃᓯᐅᔾᔨᓯᒪᔪᑦ 

ᓂᕿᑦ ᐊᑭᖏᓐᓂᒃ ᓴᖅᑭᔮᖅᑎᑕᐅᓚᐅᖅᑐᖅ 2022 44.5-ᐳᓴᑦ ᓄᓇᖃᖅᑐᑦ ᑐᖔᓃᑦᑐᑦ ᐊᔪᖅᓴᕐᓇᐅᖃᑦᑕᖅᑐᑦ 

ᑭᓪᓕᖓᑕ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᑦᑐᓂᒃ ᑐᓴᒐᒃᓴᓂᒃ ᐊᑐᖃᑦᑕᕐᒪᖔᑕ ᐃᑲᔪᖅᑐᐃᔾᔪᑎᒃᓴᖅᓯᐊᖅᖢᑎ 

ᓂᖃᐃᓱᕐᓂᒃᑯᑦ ᐊᒻᒪᓗ ᑮᓇᐅᔭᐃ ᑐᓂᔭᐅᖃᑦᑕᖅᑐᑦ ᐱᓪᓗᒋᑦ ᑕᒪᒃᑯᐊ ᑮᓇᐅᔭᓕᐅᓂᖃᑦᑎᐊᖏᑦᑐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᖁᔭᓕᑦᑎᐊᖅᐳᖓ ᐊᐱᖅᑯᑎᒋᔭᕐᓂᒃ ᒪᓕᒐᓕᐅᕐᕕᒻᒥ ᑕᒪᒃᑯᓂᖓ ᐱᓕᕆᒋᐊᖅᓯᒪᔭᖏᓐᓄᑦ ᐱᓕᕆᕕᖏᑦᑕ, 

ᐱᓕᕆᕕᑦᑕ ᐃᓕᓴᖅᓯᔪᖓ ᐃᓄᐃᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᑦ ᐱᓪᓗᒋᑦ 

ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᐃᓱᓕᓐᓂᐊᕐᒪᑦ ᒫᔅᓯᐅ ᐃᓱᐊᓂ. ᐊᒻᒪᓗᑦᑕᐅᖅ ᐃᓱᒫᓘᑎᒋᓪᓚᕆᒃᑲᑦᑎᒍᑦ ᖃᓄᖅ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑐᐃᓂᕆᓂᐊᖅᑕᖓ ᓄᓇᕘᒥ ᐱᓗᐊᙳᐊᖅᑐᒥ ᑕᒪᒃᑯᓄᖓ ᑮᓇᐅᔭᓕᐅᑦᑎᐊᖏᑦᑐᓄᑦ. ᐱᓕᕆᕕᕗᑦ ᑖᓐᓇ 

ᐃᑲᔪᖅᑐᐃᖏᓐᓇᖅᑐᑦ ᑮᓇᐅᔭᓄᑦ ᑎᒥᐅᔪᓄᑦ ᐊᒻᒪᓗᑦᑕᐅᖅ ᕿᒥᕐᕈᓇᒻᒥᔪᒍᑦ ᑕᒪᒃᑯᓄᖓ.  

ᑕᐃᒃᑯᐊ ᓂᕿᓂᒃ ᑐᓂᔭᐅᖃᑦᑕᖅᑐᑦ ᓇᐅᑦᑎᖅᓱᐊᕆᔭᐅᓪᓗᑎᒃ ᐅᖃᐅᓯᕆᖅᑲᐅᔭᐃᑦ ᑕᐃᓐᓇ 

ᓱᖅᑯᐃᖅᓯᓯᒪᑦᑎᐊᖁᓪᓗᑕ ᐊᑭᑐᔪᐊᓘᒻᒪᑕ ᓂᖀᑦ ᑕᒫᓂ. ᕿᒥᕐᕈᓇᒃᑐᒍᑦ ᑕᒪᒃᑯᓂᖓ ᐱᓕᕆᔪᓐᓇᖅᑕᑦᑎᓐᓄᑦ 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᑎᓯᐱᕆᒥ ᑲᑎᒪᖃᑎᖃᓚᐅᖅᑐᖓ ᐊᒻᒪᓗᑦᑕᐅᖅ 

ᐊᐅᓪᓚᖅᑎᑦᑎᓚᐅᖅᑐᒍᑦ ᑎᑎᖅᑲᓂᒃ ᐊᒻᒪ ᔪᐊᑕᓐ ᐳᕆᓐᓯᐳᓪ −ᒧᑦ ᑕᒪᑐᒧᖓ ᐱᓕᕆᔾᔪᑎᑦ 

ᑎᑎᕋᐅᓯᕆᓚᐅᖅᑕᕗᑦ ᐃᓕᓴᖅᓯᓪᓗᑕ ᐊᒃᓱᐊᓗᒃ ᐃᑲᔪᕐᓂᖃᕐᓂᖓᓂᒃ ᓄᓇᕘᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑕᒪᒃᑯᓂᖓ ᑲᔪᓯᔪᒃᑯᑦ ᐃᖅᑲᓇᐃᔭᕋᔅᓯ 

ᐱᓕᕆᕕᔅᓯᓐᓂ ᐊᒻᒪᓗᑦᑕᐅᖅ ᑮᓇᐅᔭᖅᑖᕋᓱᑦᑎᓪᓗᓯ ᓂᕿᑖᕈᑎᒃᓴᖏᓐᓂᒃ ᓄᓇᕗᒻᒥᐅᑦ. ᐃᒻᒪᖄ, ᒥᓂᔅᑕ 

ᖃᖓᒃᑯᑦ ᑖᓐᓇ ᓴᖅᑭᓐᓂᐊᕐᒪᖔᑕ ᐸᕐᓇᐅᑏᑦ ᓴᖅᑭᑕᐅᓂᐊᕐᒪᖔᑕ ᐊᑐᓕᖅᑎᑕᐅᓗᑎᒃ ᐅᕝᕙᓘᓐᓃᑦ 

ᐃᓚᒋᐊᕈᑎᒃᓴᖅᑎᒍᑦ ᐱᓂᐊᖅᐸᑦ ᑮᓇᐅᔭᖅᑐᕈᑎᒃᓴᓂᒃ ᑲᑎᒪᔾᔪᑎᖃᓕᕈᑦᑕ ᐅᐱᕐᖔᖅ, ᑖᒃᑯᐊ ᐅᕝᕙᓘᓐᓃᑦ 

ᓄᑖᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐱᒋᐊᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓇᓗᓕᖅᑐᐃᓐᓇᐅᕙᓪᓚᐃᒐᓐᓄᒃ. ᒪᓕᒐᓕᐅᖅᑎᐅᖃᑎᒐ 

ᐊᐱᕆᑦᑎᐊᑲᓐᓂᖁᒐᓗᐊᕋᒃᑯ ᐃᓚᖓ ᑐᑭᓯᙱᓇᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ ᑖᓐᓇ ᐅᖃᐅᓯᕆᒃᑲᓐᓂᑲᐃᓐᓇᕈᒃ ᐊᐱᖅᑯᑏᑦ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐋᖅᑭᐅᒪᑎᑦᑎᑎᐊᕋᓱᒃᑐᑎᑦ ᐱᔭᒃᓴᕐᔪᐊᕈᓘᒻᒪᑦ 

ᑕᐃᒪᐃᓕᐅᖅᑎᐅᓪᓗᓂ. ᖁᔭᓐᓇᒦᒃ, ᐅᖃᖅᑏ, ᑖᒃᑯᐊ ᐱᓕᕆᓇᓱᒃᑐᑦ ᓂᕿᖃᑦᑎᐊᖁᓪᓗᒋᑦ ᓄᓇᕗᒻᒥᐅᑕᐃ 

ᐱᓗᐊᕐᓗᒋᑦ ᑕᐃᒃᑯᐊ ᓄᓇᕗᒻᒥᐅᑕᐃᑦ ᐃᑲᔪᖅᑕᐅᔭᕆᐊᓖᑦ. ᐅᑯᐊ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓂᖏᓐᓄᑦ 

ᑕᒪᑐᒪᓂ ᐊᕐᕌᒍᒥ ᓄᖅᑲᖅᑎᑕᐅᓂᐊᕐᒪᑦ, ᐊᒻᒪᓗ ᖃᓄᐃᑦᑐᓂᒃ ᐱᓕᕆᐊᖃᕐᒪᖔᔅᓯ ᐅᕝᕙᓘᓐᓃᑦ ᑮᓇᐅᔭᖅ 

ᐃᓚᒋᐊᕈᑎᓂᒃ ᑐᔅᓯᕌᖃᕐᓂᐊᕐᒪᖔᑦ ᑕᒪᑐᒪᓂ ᐊᕐᕌᒍᒥ, ᑖᓐᓇᓗ ᔪᐊᑕᓐ ᐳᕆᓐᓯᐳᓪ ᑕᒪᑐᒪᓂ ᐄᐳᕈᓪ 1-ᒧᓂᓐᓇ 

ᐋᖅᑭᒃᑕᐅᓯᒪᖅᑰᕐᒪᑦ ᑮᓇᐅᔭᒃᑲᓐᓂᕐᓂᒃ ᐱᔭᕆᐊᖃᕐᓂᐊᖅᑐᒃᓴᐅᔪᒍᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᑦᑎᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐱᔭᒃᓴᕈᓘᔭᐃᑦ ᐅᓄᕐᓂᐊᖅᑐᒃᓴᐅᔪᑦ ᐊᒻᒪᓗ ᑕᒪᒃᑯᐊ ᓇᐅᒃᑎᖅᓱᑦᑎᐊᕋᓱᓐᓂᐊᖅᐸᕗᑦ. ᒫᓐᓇ 

ᖄᒃᑲᓐᓂᐊᒍᑦ ᑲᓇᑕᐅᑉ ᓯᓚᑖᓂ ᑎᑭᓴᐃᓪᓗᓂ ᖄᒃᑲᓐᓂᐊᒍᑦ ᐊᑭᓖᑎᑕᐅᓂᖓ ᑕᒪᓐᓇ 

ᐃᓱᒪᒋᖃᓯᐅᑎᔭᕆᐊᖃᕐᓂᐊᕐᒥᔭᕗᑦ. ᐊᒻᒪᓗ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓂᖏᑦ ᑕᒪᑐᒪᓂ ᑕᖅᑭᒥ ᐃᓱᓕᓐᓂᐊᕐᒪᑦ 

ᐊᒃᑐᐃᓂᖃᕐᓂᐊᖅᑐᒃᓴᐅᔪᖅ ᑕᖅᑲᒃᑯᓂᖓ ᓄᓇᖅᑲᑎᑦᑎᓐᓂᒃ. ᐊᒻᒪᓗ ᐊᓯᔾᔨᖅᓯᔪᒪᒻᒥᔪᒍᑦ ᐃᓄᓐᓄᑦ 

ᐃᑲᔫᑎᒃᓴᑲᓐᓂᕐᓂᒃ ᐱᑕᖃᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1162 – 6(2): ᑕᓯᐅᔭᕐᔪᐊᒥ ᑲᑎᒪᓂᕐᔪᐊᖅ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ ᒥᓂᔅᑕᓪᓗ, ᐳᓛᖅᓯᒪᔪᑦ, 

ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ. ᑖᓐᓇ ᐅᑭᐊᒃᓵᖅ ᑲᑎᒪᕐᔪᐊᕐᓂᖃᖅᑎᓪᓗᑕ ᐊᐱᖅᑎᒋᒃᑲᓐᓂᓚᐅᖅᓯᒪᔭᕋᓗᐊᕋ ᐊᒻᒪᓗ 

ᐃᖅᑲᐅᒪᔪᒃᓴᐅᕗᖅ ᑕᐃᓐᓇ ᒪᓕᒐᓕᐅᕐᑎᐅᖃᑎᒐ ᑲᖏᖅᖠᓂᐅᑉ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᕈᓘᓚᐅᖅᑐᖅ ᓴᖅᑭᑦᑎᓚᐅᕐᒪᑦ ᑭᕙᓪᓕᕐᒥ ᑲᑎᒪᑎᓪᓗᒋᑦ ᐱᖁᔨᕗᖔᕐᒥᒃ. ᐊᒻᒪᓗ ᐃᓚᖓᑦ ᐅᖃᖅᓯᒪᔪᑦ 

ᑕᓯᐅᔭᕐᔪᐊᕐᒥ ᐊᕕᒃᑐᖅᓯᒪᔪᓂᒃ ᑲᑎᒪᔾᔪᑎᖃᖁᓪᓗᒋᑦ ᐊᑯᓚᐃᑦᑐᒃᑯᑦ.  

 

ᑕᒪᒃᑯᐊ ᒐᕙᒪᐃᑦ ᐊᒃᑐᖅᑕᐅᓯᒪᔪᓪᓗ ᑭᕙᓪᓕᕐᒥᐅᑦ ᑲᑎᖃᑦᑕᖅᐸᑕ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᔪᓐᓇᖅᑐᖅ 

ᐅᖃᐅᓯᕆᔭᐅᓗᑎᒡᓗ ᑕᒪᒃᑯᐊ ᓄᓇᕗᒻᒥᐅᓄᑦ ᒫᓂᑑᕙᒥᐅᓄᓪᓗ ᐃᓱᒫᓘᑎᒋᔭᐅᔪᖅ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᐅᓪᓗᒥ ᐊᒻᒪᓗ ᖃᓄᖅ ᑭᐅᓚᐅᕐᒪᖔᖅ ᒐᕙᒪᒃᑯᑦ ᐱᖁᔨᕗᖔᕐᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒃᑯᐊ ᐱᓕᕆᕕᒃᑲ ᐊᕕᒃᑐᖅᓯᒪᔪᓂᒃ 

ᐊᕕᒃᑐᖅᓯᒪᔪᓂᒃ ᐱᕙᓕᐊᔪᓂᒃ ᓄᓇᕘᒥ ᕼᐊᒻᒪᓚᒃᑯᑦ ᑲᑐᔾᔨᖃᑎᒌᑦ ᑕᐃᒃᑯᐊᖑᖃᑦᑕᖅᓯᒪᒻᒪᑦ ᐊᒻᒪᓗ 

ᑐᓴᕈᒥᓇᖃᑦᑕᕐᒪᑕ ᑕᒪᒃᑯᐊ ᑭᕙᓪᓕᕐᒦᙶᖅᑐᑦ ᑲᑎᒪᔾᔪᑎᒋᔭᐅᖃᑦᑕᖅᑐᓪᓗ. ᑕᐃᓐᓇ ᐱᖁᔨᕗᖔᖅ ᐅᖃᐅᓯᕆᔭᔅᓯ 

ᑕᑯᒋᐊᒋᐊᖃᕐᓂᐊᖅᑕᒃᑲ ᑭᓱᓂᒃ ᐃᓗᓕᖃᐅᕈᓘᔭᕐᒪᖔᑦ ᑐᑭᓯᒃᑲᓐᓂᕆᐊᖃᕋᒃᑯ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒪᓕᑭ. ᓯᕗᓪᓕᖅᐹᖅ ᐃᓚᒋᐊᕈᑦ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑉᐳᖓ ᑭᒡᒍᑎᒋᓂᐊᖅᑕᖏᑦ ᖃᓄᐃᑦᑑᓂᐊᕐᒪᖔᑦ. ᒥᓂᔅᑕ 

ᖃᐅᔨᒪᔪᒃᓴᐅᔪᖅ ᐊᕕᒃᑐᖅᓯᒪᔪᓂᑦ ᓯᕗᓪᓕᐅᔾᔨᓯᒪᖕᒪᑕ ᑖᒃᑯᐊ ᑭᕙᓪᓕᒃᑯᑦ ᕿᓪᓕᖅᑕᓂᒃ ᐱᑐᒃᓯᒪᐅᑎᓂᒃ 

ᐋᖅᑭᒃᓯᓇᓱᒻᒪᑕ ᑲᑐᔾᔨᖃᑎᒌᓐᓂᒃᑰᖅᖢᑎᑦ. ᐊᒻᒪᓗ ᖃᒪᓂ’ᑐᐊᕐᒥᐅᖅ ᑕᒪᑐᒥᖓ ᐅᖃᐅᓯᖃᓚᐅᖅᑐᖅ ᐃᑉᐸᒃᓴᖅ 

ᑲᑎᒪᕐᔪᐊᖅᑎᓪᓗᑕ. 

 

ᒥᓂᔅᑕᒧᑦ ᓇᓗᓇᐃᖅᓯᕕᐅᔪᓐᓇᖅᐳᖔ ᒐᕙᒪᒃᑯᑦ ᐃᑲᔪᖅᓱᐃᓂᐊᕐᒪᖔᑕ ᑖᒃᑯᓂᖓ ᓯᕗᓂᒃᓴᑦᑎᓐᓂ 

ᑲᑎᒪᖃᑦᑕᕐᓂᐊᖅᑎᓪᓗᒋᑦ ᑕᓯᐅᔭᕐᔪᐊᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦ ᒪᑯᐊ 

ᐱᔭᕐᓂᙱᑦᑐᕈᓘᔭᖃᑦᑕᕐᒪᑕ ᐅᐊᔭᓅᖅᑐᕈᔪᐃᑦ. ᑭᒡᒍᑎᒃᓴᖅᑕᖃᖅᐸᓪᓚᐃᓚᐅᖅᑐᖅ ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓ 

ᑭᕙᓪᓕᕐᒥ ᐱᑐᒃᓯᒪᐅᑉ ᐱᓪᓗᒍ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᓪᓗᕆᐊᓐᓂᐊᓯᔪᑦ. ᐊᒻᒪᓗ ᐱᓕᕆᕕᑉᐳᑦ 

ᐱᕙᓪᓕᐊᓂᖏᑦ ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᒃᑲ. ᐱᕙᓪᓕᐊᓂᖏᓪᓗ ᑕᐃᒃᑯᐊ 

ᐃᑭᐊᖅᑭᕕᒃᑰᕈᑏᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐊᖏᔪᒥᒃ ᐱᓕᕆᐊᖃᕋᓱᑦᑎᓪᓗᒋᑦ ᐱᕚᓪᓕᐅᑎᒃᓴᖏᓐᓂᒃ ᓄᓇᕗᒻᒥ, 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᖏᑦ ᒫᓐᓇ ᐋᖅᑭᒃᓱᐃᕙᓕᐊᒻᒪᑕ ᐊᓯᔾᔨᖅᓯᕙᓪᓕᐊᒻᒪᑕᓗ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑖᒃᑯᐊ ᓄᖑᒃᑎᑕᐅᓗᑎᒃ. ᐊᒻᒪᓗ ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐱᓕᕆᐊᕆᔭᐅᖏᓐᓇᕆᐊᓖᑦ ᑲᔪᓯᑎᑦᑎᐊᕐᓗᑎᒡᓗ. ᓯᕗᒧᐊᒃᐸᓪᓕᐊᓪᓗᑕ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᖃᓄᖅ ᐃᓚᒋᔭᐅᖃᑕᐅᓂᐊᕐᒪᖔᖅ ᑕᓯᐅᔭᕐᔪᐊᕐᒥ ᐊᕕᑦᑐᖅᓯᒪᔪᑦ ᑲᑎᒪᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᐳᕈᓪ 1−ᖑᓕᖅᐸᑦ ᑕᐃᒃᑯᐊ ᓄᓇᓕᖕᓂ 

ᒥᔅᑕ ᐊᕿᐊᕉᑉ ᐱᓕᕆᕕᖓᒎᕐᓂᐊᓯᔪᑦ. ᐊᒻᒪᓗ ᑐᓴᐅᒪᖃᑎᒌᖏᓐᓇᕐᓂᐊᖅᑐᒍᑦ ᐄᐳᕈᓪ 1−ᒥ ᐱᒋᐊᕐᓗᒍ. ᑕᒪᒃᑯᐊ 

ᐱᓕᕆᐊᖑᔭᕆᐊᓖᑦ ᑲᔪᓰᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ−ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1163 – 6(2): ᓱᕈᓰᑦ ᓯᕗᓪᓕᐅᑎᑕᐅᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓄᓕᕆᔨᒃᑯᑦ 

ᒥᓂᔅᑕᖓᖕᓄᑦ, ᐊᕐᕕᐊᓂ ᑕᐃᒃᑯᐊ ᓱᕈᓰᑦ ᓯᕗᓪᓕᐅᔾᔭᐅᖃᑦᑕᕐᓂᖏᖕᓄᑦ ᑐᕌᖓᔪᑦ ᑮᓇᐅᔭᑦ ᕼᐊᒻᓚᒃᑯᑎᖒᕐᒪᑕ. 

ᑕᐃᒃᑯᐊ ᓂᖃᐃᓱᖃᑦᑕᖅᑐᑦ ᑕᐃᒃᑯᐊᓗ ᑮᓇᐅᔭᓕᐅᕋᓱᐊᖅᑐᑦ ᒥᑭᓗᐊᖅᑐᒥᒃ ᑮᓇᐅᔭᓕᐅᖅᑐᑦ ᐱᔾᔪᑎᒋᓪᓗᒋᑦ, 

ᑕᐃᒃᑯᐊ ᓂᖃᐃᓱᒃᐸᑦᑐᖅ ᐋᖅᑭᒃᓯᒪᔪᓂᒃ ᐃᒪᓐᓇᑎᒋ ᓂᕿᑖᕈᓐᓇᖅᑎᑕᐅᓯᒪᖕᒪᑕ. ᐊᒻᒪᓗ $500 ᐊᑕᐅᓯᖅ 

ᓱᕈᓯᖅ ᐃᑲᔫᓯᐊᖅᑖᖃᑦᑕᓚᐅᖅᖢᑎᑦ. 

 

ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊᓗ ᑮᓇᐅᔭᑦ ᐃᓱᓕᓐᓂᐊᓕᕐᒪᑕ ᐅᕝᕙᓘᓐᓃᑦ ᑕᐃᒃᑯᐊ 

ᐋᖅᑭᑦᑕᐅᓯᒪᓂᕆᓚᐅᖅᑕᖏᑦ ᓈᒻᒪᓯᓕᖅᓯᒪᒻᒪᖔᑦ ᐅᕝᕙᓘᓐᓃᑦ ᑐᖓᐅᑦᑎᓚᐅᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᑲᔫᓯᐊᖃᑦᑕᖅᑐᐃᑦ 

ᑮᓇᐅᔭᖏᑦ ᑕᑯᓐᓇᖅᑐᒋᑦ, ᐊᑦᑎᓂᖅᓴᐅᖃᑦᑕᒥᒻᒪᑕ ᐃᓚᖏᑦ ᐊᒥᓲᓂᖏᑦ ᖃᑦᑎᐅᓂᖏᑦ ᑕᑯᓐᓇᖅᑐᒋᑦ ᐃᓪᓘᑉ 

ᐃᓗᐊᓂ. ᐃᓚᖏᑦ ᑭᖑᓪᓕᕐᒧᑦ ᑕᖅᑭᕆᓂᐊᖅᑕᖓᓄᑦ ᑕᑯᔭᐅᕕᔅᓴᖃᒃᑲᓂᖅᑎᓪᓗᒋᑦ ᑮᓇᐅᔭᖅᑖᖏᑦ ᑖᕗᖓ 

ᐊᖑᒻᒪᑎᖃᑦᑕᓲᖑᙱᒻᒪᑕ, ᐊᔾᔨᒌᙱᑦᑑᑕᐅᒪᑕ ᑖᒃᑯᐊ.  

 

ᑭᓯᐊᓂ ᑖᓐᓇ ᒐᕙᒪᑐᖃᒃᑯᓐᓂᒃ ᐃᑲᔫᓯᐊᖑᖃᑦᑕᖅᓯᒪᔪᖅ Hᐋᒻᒪᓚᒃᑯᑦᑕᐅᖅ ᐸᓐᓂᖅᑑᒥ ᑕᐃᒪᐃᑦᑐᒧᑦ 

ᐃᑲᔪᖅᑕᐅᖃᑦᑕᖅᓯᒪᒻᒥᒪᑕ ᓱᕈᓰᑦ ᑕᑯᓐᓇᖅᑐᒋᑦ ᐊᒥᓲᓂᖏᑦ ᐊᕐᕌᒍᖓᒍᑦ ᒪᓕᑦᑐᒍ, ᑕᐃᒃᑯᐊ ᐊᔅᓱᐊᓗᒃ 

ᐃᑲᔫᑎᓯᒪᒻᒪᑕ ᓂᕿᑦᑎᐊᕙᓕᕆᓂᕐᒧᑦ ᑐᕌᖓᓪᓗᑎᒃ ᓂᕿᑦᑎᐊᕙᑐᐊᓂᒃ ᓂᐅᕕᐅᑕᐅᒍᓐᓇᓲᖑᖃᑦᑕᕐᖓᑕ. 

ᑕᐃᒃᑯᐊ ᐊᔅᓱᐊᓗᒃ ᐃᑲᔫᑎᒃᑲᓂᖅᓯᒪᔪᐃᑦ ᐱᓗᐊᖅᑐᒥᒃ ᐃᓕᓐᓂᐊᕐᕕᐅᓪᓗ ᐃᓗᐊᓂ ᐊᒥᓲᖃᑦᑕᕐᖓᑕ ᑳᑦᑐᐃᑦ 

ᐊᖏᕐᕋᖏᑕ ᐃᓗᐊᓂ, ᓂᕆᔭᔅᓴᖃᑦᑎᐊᖏᑦᑐᐃᓪᓗ. ᑖᓐᓇ ᐊᔅᓱᐊᓗᒃ ᐊᑦᑑᑎᓂᖃᙳᓱᑦᑐᖅ ᓄᓇᕘᒥᐅᑕᕐᓄᑦ, 

ᓂᕿᓂᒃ ᐊᑐᐃᓐᓇᖃᕐᕕᐅᓯᒪᓂᖅᓴᐅᖃᑦᑕᖅᓯᒪᒻᒪᑕ ᒫᓐᓇᒧᑦ ᑖᓐᓇ ᐱᔾᔪᑎᒋᓪᓗᒍ.  

 

ᐊᖑᒻᒪᑎᒻᒪᖔᖅ ᐊᐱᖅᑯᑎᒋᔭᖓ ᐅᖓᑕᐅᔾᔨᓗᐊᕐᒪᖔᕐᓘᓐᓃᑦ ᐅᖓᑕᐅᔾᔨᓗᐊᕐᓂᕐᒧᑦ ᑎᑭᓐᓂᐅᓴᙱᑦᑐᖅ 

ᑮᓇᐅᔭᖅᑖᖑᖃᑦᑕᖅᑐᐃᑦ ᐃᑲᔫᓯᐊᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ ᓂᖃᐃᓱᖃᑦᑕᖅᑐᑦ ᐊᒻᒪᓗ 

ᔪᐊᑕᓐᔅ ᐳᕆᓐᓯᐳᓪ ᓈᒻᒪᑦᑐᖅᓚᖅᑰᕐᒪᑦ ᑖᓐᓇ ᒥᓂᔅᑕᓗ ᐅᖃᕐᒪᑦ ᑖᒃᑯᐊ ᑮᓇᐅᔭᓂᒃ ᐊᑐᓪᓚᕆᖃᑦᑕᖅᑐᑦ ᑕᐃᒃᑯᐊ 

ᓂᖃᐃᓱᖅᐸᑦᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑑᒐᓗᐊᑦ ᑮᓇᐅᔭᓕᐅᙱᓗᐊᖅᑐᑦ. ᒪᑯᐊᓗᒃ ᓂᕿᑖᕆᔪᓐᓇᖅᑕᖏᑦ 

ᐃᒻᒪᖄ ᐅᓄᖅᓯᒋᐊᒃᑲᓐᓂᕐᓗᒋᑦ ᐃᑲᔫᑎᓪᓚᕆᐊᓘᓂᕋᕐᒪᒍ ᑖᔅᓱᒪ ᒥᓂᔅᑕᕆᔭᐅᔪᖅ. ᑕᐃᒃᑯ 

ᓂᕿᑖᕈᑎᒋᔭᐅᖃᑦᑕᖅᑐᑦ ᓂᖃᐃᓱᖅᐸᑦᑐᓄᑦ ᐅᓄᖅᓯᒋᐊᖅᑎᑕᐅᓂᐊᓕᖅᐹᑦ ᑮᓇᐅᔭᖅᑖᕆᖃᑦᑕᖅᑕᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᕐᕌᒍ ᒪᕐᕉᓕᖅᑐᖃᐃ ᑕᐃᒃᑯᐊ 

ᓂᖃᐃᓲᑏᑦ ᓂᖃᐃᓲᑎᑖᕆᔭᐅᖃᑦᑕᖅᑐᑦ ᐊᑭᑦᑐᕆᐊᓚᐅᖅᓯᒪᔪᑦ ᐊᕐᕌᒎᖅᑲᐃ ᒪᕐᕉᓕᖅᑐᖅ. ᐄ, 

ᕿᒥᕐᕈᓇᒃᑲᓐᓂᕈᓐᓇᖅᑕᕗᑦ ᑭᓯᐊᓂ ᑮᓇᐅᔭᖅ ᐃᓚᒋᐊᕈᑎᖏᑦᑎᒍᑦ ᐅᕙᓂ ᒪᓕᒐᓕᐅᕐᕕᒻᒥ 

ᑐᒃᓯᕌᕆᔭᕆᐊᖃᕐᓂᐊᖅᑕᕗᑦ.  

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᑕᓐ ᐳᕆᓐᓯᐳᓪ ᑕᐃᓐᓇ ᓴᖅᑭᓚᐅᖅᑎᓪᓗᒍ ᐃᑲᔫᑎᓪᓚᕆᐊᓘᓯᒪᔪᖅ ᑕᐃᒃᑯᓄᖓ ᐃᓄᓐᓄᑦ ᐊᒻᒪᓗ 

ᓄᖅᑲᖅᑎᑕᐅᑉᐸᑦ ᐊᒃᑐᐃᓂᖃᓪᓚᕆᓐᓂᐊᖅᑐᖅ ᑕᐃᒃᑯᓂᖓ ᑖᒃᑯᑎᒎᓇ ᐃᑲᔫᓯᐊᖅᑖᕆᖃᑦᑕᖅᑕᖏᓐᓂᒃ, 

ᐊᒃᑐᐃᓪᓚᕆᓐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᕙᒋᑦ ᑕᒪᓐᓇ ᐊᒃᓱᐊᓗᒃ ᐃᑲᔫᑎᒋᔭᐅᓯᒪᒻᒪᑦ 

ᐅᓄᖅᑐᓄᑦ. ᐊᕐᕕᐊᓂᑦ ᑕᐃᒃᑯᐊ ᐊᒃᑐᖅᑕᐅᓪᓚᕆᓐᓂᐊᖅᑐᑦ ᑮᓇᐅᔭᖅᑎᒍᑦ ᐃᑲᔫᓯᐊᖃᑦᑕᓚᐅᖅᑐᑦ 

ᓂᕿᖃᑦᑎᐊᖃᑦᑕᖏᓐᓂᖅ ᐱᔾᔪᑎᒋᓪᓗᒍ.  

 

ᐅᓇ ᐊᐱᖅᑯᑎᒋᓗᒍ. ᐅᖃᖅᑏ, ᑕᐃᓐᓇ ᓱᕈᓯᖅ ᓯᕗᓪᓕᐅᔾᔨᓂᕐᒧᑦ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᓂᕿᓄᑦ ᑭᓯᐊᓂ 

ᒪᓕᒐᓕᒃ ᖃᓄᖅ ᐊᑐᖅᑕᐅᔪᓐᓇᕐᒪᖔᖅ ᑕᐃᒃᑯᐊ ᑮᓇᐅᔭᑦ. ᑕᐃᒃᑯᐊ ᓂᖃᐃᓲᑏᑦ ᐊᑭᓕᐅᑎᒋᔭᐅᖃᑦᑕᖅᑐᑦ 

ᓇᓖᕌᕐᕕᔅᓴᖃᕐᒪᑕᓕ. ᐊᒻᒪᓗ ᒪᑯ ᑕᕝᕚᑭᕈᔪᐃᑦ ᓂᐅᕕᕈᑕᐅᒍᓐᓇᖅᑐᑦ, ᑕᐃᒪᓐᓇᐅᕚ? 

 

ᑕᐃᒃᑯᐊ ᓲᕐᓗᒃ ᓯᕗᓪᓕᐅᔾᔨᓂᖅ ᑕᐃᓐᓇ ᑕᕝᕚᑲᑖᕈᑎᒋᔭᐅᔪᓐᓇᓚᐅᙱᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) ᐄ’, 

ᐊᔾᔨᒋᙱᑕᖓᒎᕈᓐᓇᕐᒥᔪᒍᑦ ᐃᑲᔫᑏᑦ ᑕᒪᒃᑯᐊ ᐊᑐᖅᑕᐅᑦᑎᐊᖃᑦᑕᕈᓐᓇᕐᓂᐊᕐᒪᑕ ᐊᕐᕌᒍ ᒪᕐᕉᓕᖅᑐᖅ ᐊᕐᕌᓂ 

ᐱᓗᐊᙳᐊᖅᖢᒍ, ᓇᓖᕌᕕᖅᓴᖃᖅᑎᑦᑎᓂᖅᓴᐅᓕᓚᐅᖅᓯᒪᔪᒍᑦ ᐃᑲᔫᑏᑦ ᐱᔾᔪᑎᒋᓪᓗᒋᑦ.  

 

ᑕᐃᒃᑯᐊ ᑮᓇᐅᔭᒃᑯᕖᑦ ᐊᑐᖅᑕᐅᖃᑦᑕᓕᖅᑐᑦ ᑕᕝᕗᖓ ᐴᖅᓯᑲᐅᑎᒋᔪᓐᓇᕐᓂᐊᕐᒪᑕ ᑮᓇᐅᔭᓂᒃ, ᐊᒻᒪᓘᓐᓃᑦ 

ᑖᒃᑯᑎᒎᓇ ᑎᑭᓴᐃᖔᕐᓗᑎᒃ ᓂᕿᓂᒃ ᑕᒪᓐᓇ ᐃᑲᔫᑎᒃᑲᓐᓂᐅᓚᐅᖅᑐᑦ ᓇᓖᕌᕐᕕᒃᓴᖃᕋᒥᒃ ᖃᓄᕐᓗ 

ᐊᑐᖅᑕᐅᔪᓐᓇᕐᒪᖔᑦ ᑖᒃᑯᐊ ᑮᓇᐅᔭᑦ. ᐄ’, ᕿᒥᕐᕈᓇᒋᐊᖃᕋᔭᖅᑕᕗᑦ ᑕᒪᐅᖓ ᓵᑉᐸᓪᓕᐊᓂᐊᕐᒪᖔᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 1164 – 6(2): ᐃᑲᔫᑎᑦ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ, ᐊᒻᒪ ᐱᔾᔪᑎᖃᖅᑐᑎᒃ ᐃᑲᔪᖅᓰᒍᑎᐅᖃᑦᑕᖅᑐᓂᒃ ᐃᓕᓐᓂᐊᖅᑎᓂᒃ.  

 

ᐅᖃᖅᑏ, 2008-ᖑᑎᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓ ᐱᙳᖅᑎᑕᐅᓚᐅᖅᓯᒪᒻᒪᑦ ᐊᒻᒪ 

ᐊᓯᔾᔩᓪᓗᐊᒃᑲᓪᓚᑦᑐᐊᓘᓪᓗᑎᒃ. ᐱᒍᓐᓇᑎᑦᑎᓪᓗᑎᒃ ᖄᖓᒍᒃᑲᓐᓂᒃ ᐃᑲᔪᖅᓯᖅᑕᐅᒍᑎᔅᓴᐅᔪᓂᒃ ᐃᓕᓐᓂᐊᖅᑎᓄᑦ 

ᐃᑲᔪᖅᑕᐅᑲᓐᓂᕆᐊᖃᕐᓂᐊᖅᑐᓄᑦ ᐱᔭᕇᕋᓱᑦᑎᓪᓗᒋᑦ ᐃᓕᓐᓂᐊᕈᑎᖏᓐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᓪᓚᑦᑖᖅ ᐋᕿᒋᐊᕈᑎᓂᒃ ᐃᑲᔪᖅᓰᒍᑎᓂᓪᓗ ᓴᖅᑭᖅᓯᓯᒪᒻᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖓᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑖᒃᑯᐊ ᐃᓚᐅᑎᑦᑎᓂᒃᑯᑦ ᐃᓕᓐᓂᐊᖅᑐᓕᕆᓂᕐᒥ ᐊᔾᔨᒌᖏᑦᑐᓂᒃ ᐃᑲᔪᖅᓰᒍᑎᖃᖅᑐᒍᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ. ᒥᑭᔫᑕᐅᓂᖅᐹᖏᓐᓂᒃ ᒍᓚᐃᑦ 12-ᒧᑦ, ᐱᖃᖅᑐᒍᑦ ᐱᐅᓪᓚᕆᑦᑐᒥᒃ, ᐃᓕᓐᓂᐊᖅᑎᓄᑦ 

ᐃᑲᔪᖅᓰᔨᐅᔪᓂᒃ ᑖᒃᑯᐊ ᐊᖏᓪᓕᕚᓪᓕᖅᓯᒪᔪᐃᑦ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᖅᐸᔪᓪᓗᑎᒃ, 12-ᐸᓗᒻᒪᕆᐅᓕᖅᑐᑦ 

ᖁᓪᓕᓪᓗ ᒪᕐᕉᓪᓗ ᐃᖅᑲᓇᐃᔭᖅᑎᖏᑦ ᑕᐃᑲᓂ ᐃᑲᔪᖅᓰᔨᐅᔫᒃ ᐱᒋᐊᖅᑎᑕᐅᓯᒪᔪᓂᒃ ᐊᔾᔨᒌᙱᑦᑐᓂᒃ 

ᐃᑲᔪᖅᓰᒍᑕᐅᓂᐊᖅᑐᓂᒃ ᐄᓚᐅᑎᑦᑎᓂᒃᑯᑦ ᐃᓕᓐᓂᐊᑎᑦᑎᓂᕐᒥᒃ ᓄᓇᓕᓐᓂ.  

 

ᓱᕈᓯᖁᑎᓕᒫᕗᑦ ᑲᔪᓯᑦᑎᐊᖁᒐᑦᑎᒍ ᑕᐃᒫᒃ ᖁᑦᑎᓕᕇᓕᒫᑦ ᐃᖅᑲᐃᔭᖅᑎᓕᒫᑦ ᐱᖃᑕᐅᖃᑦᑕᕆᐊᖃᖅᑯᑦ 

ᖃᐅᔨᒪᑦᑎᐊᕋᓱᓪᓗᑎᒃ ᐃᓕᓴᕕᖁᑎᕗᑦ ᐃᓄᒻᒪᕆᓐᓂᒃ ᐱᖃᑕᐅᑎᑦᑎᕙᒃᑲᓗᐊᕐᒪᖔᑕ. ᐱᔨᑦᑎᕋᐅᑎᑕᖃᕐᒥᔪᖅ 

ᐃᓕᓴᐃᔩᑦ ᑐᔅᓯᕋᕈᓐᓇᖅᑐᐃᑦ ᐃᑲᔪᖅᓯᖅᑕᐅᒍᒪᓗᑎᒃ ᐃᓪᓗᕈᓯᖓᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 

ᑲᑎᙵᑎᓪᓗᒋᑦ. ᐊᒻᒪᑦᑕᐅᖅ ᐱᔨᑦᑎᕋᕈᑎᖃᕐᒥᔪᑦ ᐃᓕᓴᕕᒻᒥ ᐃᓱᒪᓕᕆᔨᖃᖅᑐᑎᒃ, ᐊᒻᒪ 

ᐃᓕᓴᐃᔨᑕᖃᕆᓪᓗᑎᓪᓗᑦᑕᐅᖅ ᐃᓕᓴᐃᔨᓄᑦ ᐊᔪᕆᖅᓱᐃᔾᔨᔾᔪᑎᖃᕐᒥᔪᑦ ᐃᓕᓴᐃᑦᑎᐊᓂᕐᒥᒃ ᐊᒻᒪᑦᑕᐅᖅ 

ᐊᖑᑎᓄᑦ ᐊᕐᓇᐃᓪᓗ ᐃᓕᓐᓂᐊᕆᐊᓕᖏᓐᓄᑦ.  

 

ᐊᒻᒪ ᐅᑭᐅᔅᓵᖑᓚᐅᖅᑐᖅ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᓱᕈᓯᕐᓄᑦ ᐃᔨᖏᓐᓂᒃ 

ᖃᐅᔨᓴᖅᑕᐅᑎᑦᑎᖃᑦᑕᖅᓯᒪᒻᒪᑕ.  

ᑕᒪᔾᔭ ᐃᑲᔪᖅᓰᒍᑕᐅᖃᑦᑕᖅᑐᑦ ᐃᓚᒋᔭᖏᑦ, ᐊᒻᒪᓗ ᐊᒥᐊᓕᑲᒥᐅᑦ ᓄᓗᕋᕐᓂᒃᑯᑦ ᐅᖃᕈᑎᐅᖃᑦᑕᖅᑐᐃᑦ 

ᐃᓱᒪᓕᕆᓂᖅ ᐃᖅᑲᓇᐃᔭᕐᕕᒻᒥᓗ ᐃᑲᔪᖅᑕᐅᓂᖅ ᐃᓱᒪᒃᑯᑦ ᐊᒻᒪ ᑎᒥᒃᑯᑦ ᐃᑲᔪᖅᑕᐅᓂᖅ, 

ᐅᖃᕆᐅᖅᓴᑎᑕᐅᓃᓪᓗ ᐃᓕᓐᓂᐊᑏᓪᓗ ᑕᐅᑐᑦᑎᐊᖏᑉᐸᑕ ᑕᐅᑐᙱᑉᐸᑕᓗ ᐃᑲᔪᕈᑎᖃᕆᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᖃᑦᑕᓕᕋᑦᑕᐃᓛᒃ ᐊᒥᓱᒻᒪᕆᐊᓗᓐᓂᒃ ᐃᓕᓐᓂᐊᖅᑎᓂᒃ 

ᖁᑦᑎᓂᖅᓴᒥᒃ ᐃᓕᓴᔪᓂᒃ ᐱᔭᕇᖅᐸᓕᐊᙱᑦᑐᓂᑦ ᐃᓕᓐᓂᐊᕈᑎᖏᓐᓃᒃ, ᐱᔭᕇᕆᐊᓕᖏᓐᓂᒃ ᐱᔭᕇᖅᑲᑕ 

ᑭᓯᐊᓂ ᓯᓚᑦᑐᓴᕐᕕᒻᒥ ᐊᖏᖅᑕᐅᒍᓐᓇᕋᔭᕐᒥᒻᒪᑕ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐃᓱᒪᖅᓴᕐᓯᐅᕈᑎᖃᖅᓯᒪᔪᖃᕐᒪᖔᖅ ᐃᓛᒃᑯᑦ ᐃᑲᔪᖅᑕᐅᒍᓐᓇᕐᓗᑎᒃ ᐃᓕᓴᔭᖏᓐᓄᑦ ᐃᑲᔪᖅᑎᖃᕐᓗᑎᒃ 

ᐃᓕᙵᔪᓄᑦ? ᐊᒻᒪᑦᑕᐊᖅ ᐃᓕᓐᓂᐊᕐᓇᐅᒍᓐᓃᑎᓪᓗᒍᓗᑦᑕᐅᖅ ᓇᒻᒥᓂᖅ ᐃᓕᓴᑎᖃᑦᑕᑲᓐᓂᓂᕐᒥᑦᑕᐅᖅ. ᐊᒻᒪ 

ᐃᓕᓐᓂᐊᕐᓂᓕᒃ ᐃᒫᒃ ᐃᓱᒪᒋᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐃᓕᓐᓂᐊᖅᑎᓄᑦ ᐃᑲᔪᖅᑎᑕᖃᖅᑐᖅ ᐃᓕᓴᔭᖏᓐᓄᑦ ᐃᓕᓴᐃᔨᓄᓪᓗᐊᖅᑕᐅᖅ ᐃᓕᓴᐃᔨᓄᑦ 

ᐃᑲᔪᖅᑕᐅᓂᖅᓴᐅᖃᑦᑕᖅᑐᐃᑦ. ᐃᓕᓐᓂᐊᕐᓇᐅᒍᓐᓃᑎᓪᓗᒍ ᐃᑲᔪᖅᑕᐅᑲᓐᓂᖃᑦᑕᖅᑐᐃᑦ. ᐊᒻᒪ ᒫᓇ 

ᐃᓕᓴᐃᔨᐅᒻᒪᑕ ᑮᓇᐅᔾᔭᔅᓴᒋᐊᖃᖅᑎᑕᐅᕙᙱᒥᒻᒪᑕ ᐃᓕᑉᐹᓪᓕᖅᑎᑦᑎᒐᓱᑐᐃᓐᓇᑎᓪᓗᒋᑦ. 

ᑮᓇᐅᔭᖅᑕᓕᐅᒐᓗᐊᖅ ᒥᑭᔫᑕᐅᓂᖅᐹᖏᓐᓂ ᒍᓚᐃᑦ 12-ᒧᑦ ᐃᓕᓐᓂᐊᖅᑎᓄᑦ, ᑭᓯᐊᓂᓕ ᐃᓕᓴᐃᔩᑦ 

ᐃᑲᔪᕈᒪᓂᕐᒥᓂᒃ ᒪᓕᑦᑐᑎᒃ ᐃᒻᒥᓂᒃ ᐃᑲᔪᖃᑦᑕᕐᖓᑕ.  

 

ᐊᒻᒪ ᐊᑐᐃᓐᓇᕈᖅᓴᐃᕙᓪᓕᐊᔪᐃᑦ ᑐᔅᓯᕋᐅᑎᒃᑰᕈᓐᓇᕐᓗᓂ ᐃᓕᓐᓂᐊᖅᑕᖏᓐᓂᒃ ᐱᔭᕆᐊᑐᔪᖅᓯᐅᖅᑲᑦ 

ᐃᑲᔪᖅᑕᐅᑲᓐᓂᕈᑎᔅᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᒻᒫᖓ ᑕᐃᒫᒃ. 

ᒪᓕᒐᓕᐅᖅᑎᐅᖃᑎᒐ ᖁᕕᐊᒋᔭᖃᑎᖃᖅᑲᕋ ᐃᓕᓴᐃᔩᑦ ᑮᓇᐅᔾᔭᔅᓴᓇᑎᒃ ᐃᑲᔪᒃᑲᓐᓂᕈᓐᓇᐸᒻᒪᑕ 

ᐃᓕᓐᓂᐊᖅᑎᓂᒃ.  

 

ᖃᐅᔨᒪᒻᒥᒐᒪᑦᑕᐅᖅ ᓄᓇᕗᑦ ᓯᓚᑦᑐᓴᕐᕕᒃᑯᑦ ᑕᐃᒪᐃᑦᑐᓂᒃ ᐃᑲᔪᖅᑎᓂᒃ ᓴᖅᑭᑦᑎᓯᒪᒻᒪᑕ, ᑳᓇᑕᓕᒫᒥᓗᑦᑕᐅᖅ 

ᑕᑯᓐᓈᖅᑐᒋᑦ ᐃᑲᔪᖅᓰᒍᑎᐅᖃᑦᑕᖅᑐᐃᑦ ᐃᓐᓇᕐᓄᑦ ᐃᓕᓴᔪᓄᑦ ᐱᔭᕇᑦᑎᐊᓂᖅᓴᐅᖁᓗᒋᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑐᐃᑦ ᐃᓐᓇᐃᑦ ᐃᓕᓴᕕᖏᓐᓂᓗ. ᐅᕙᓐᓄᓪᓖᓛᒃ ᑐᑭᓯᒐᒪ ᑕᐃᒪᐃᑦᑐᑦ ᐃᑲᔪᖅᓰᓃᑦ 

ᐊᑐᐃᓐᓇᐅᖃᑦᑕᖅᑲᑕ ᖁᑦᑎᓂᖅᓴᒥᒃ ᐃᓕᓴᔪᓄᑦ ᐃᓕᓴᕕᒻᒥ, ᓄᓇᕗᒻᒥ ᐱᔭᕇᖅᑐᐃᑦ ᐱᔭᕇᑦᑎᐊᖃᑦᑕᕋᔭᕐᖓᑕ 

ᐃᓕᒋᐊᓕᖏᓐᓂᒃ ᐃᓕᖃᑦᑕᕐᓗᑎᒃ ᐃᓛᒃᑯᑦ ᐃᑲᔪᖅᑕᐅᖃᑦᑕᖏᒃᑲᓗᐊᕐᓗᑎᒃ.  

 

ᑕᐃᒫᓪᓗ ᑲᔪᓯᑦᑎᐊᓂᖅᓴᓪᓚᕆᐅᒍᓐᓇᕋᔭᖅᑐᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᓕᖅᑲᑕ. ᐅᑉᐱᕈᓱᓪᓚᕆᒃᑲᒪ 

ᐃᓕᓐᓂᐊᖅᑏᑦ ᐃᑲᔪᖅᑎᔅᓴᖏᓐᓂᒃ ᐃᓕᓴᔭᖏᓐᓄᑦ ᐊᑐᐃᓐᓇᖃᖃᑦᑕᕈᑦᑕ ᐃᓕᓐᓂᐊᑕᖏᓐᓄᑦ 

ᐊᑐᐃᓯᑦᑎᐊᓪᓚᕆᒃᑲᔭᕐᖓᑦ. ᐊᒻᒪᑦᑕᐅᖅ ᐅᑭᐅᒃᑭᐅᓂᖅᓴᓄᓪᓗᑦᑕᐅᖅ ᐱᕕᖃᕐᕕᐅᒍᓐᓇᕋᔭᕆᓪᓗᓂ 

ᐃᑲᔪᖃᑦᑕᕐᓗᑎᒃ ᓄᑲᖅᑎᕐᓂᒃ ᐃᓕᓐᓂᐊᖅᑐᓂᒃ. ᒥᓂᔅᑕ ᐊᖏᕈᓐᓇᖅᑳ ᑕᐃᒪᐃᑦᑐᓂᒃ 

ᓴᖅᑭᖅᓯᒐᓱᐊᕈᓐᓇᓂᕋᕐᓗᓂ ᐃᓕᓐᓂᐊᖅᑐᓄᑦ ᐃᓕᓴᔭᖏᓐᓄᑦ ᐃᑲᔪᖅᑎᒃᓴᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐄ, ᑖᓐᓇ ᑕᑯᒋᐊᕈᓐᓇᑎᐊᖅᑕᕗᑦ. ᐊᒻᒪ ᐅᖃᕈᒪᔪᖓ ᐅᖃᖅᑏ, ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ 

ᑎᒥᐅᔪᖅᑕᖃᕐᒥᒻᒪᑦ ᐃᓕᓐᓂᐊᖅᑐᓄᑦ ᐃᓕᓴᐅᑎᖏᓐᓄᑦ ᐃᑲᔪᖃᑦᑕᖅᑐᓂᒃ ᐃᓕᓐᓂᐊᕐᓇᐅᒍᓐᓃᑎᓪᓗᒍ 

ᖁᑦᑎᓂᖅᓴᒥᒃ ᐃᓕᓴᔪᓄᑦᑕᐅᖅ ᐃᑲᔪᕈᓐᓇᕐᖓᑕ ᐃᑲᔪᖅᑕᐅᒍᒪᔪᖃᑐᐊᕐᓂᖅᑲᑦ ᐃᓕᓐᓂᐊᕈᑎᖏᓐᓄᑦ 

ᐃᓕᓐᓂᐊᓇᐅᒍᓐᓃᑎᓪᓗᒍ.  ᑐᑭᓯᒋᐊᕈᓐᓇᖅᑐᐃᑦ ᐊᑭᓐᓇᕐᒧᑦ ᓇᑉᐸᑎᖅᑕᐅᓯᒪᔪᓂᒃ ᑕᑯᖃᑦᑕᕈᓘᔭᖅᓯᒪᒐᒪ 

ᐃᓕᓐᓂᐊᖅᑎᓄᑦ ᐃᑲᔪᖅᑕᐅᒐᓱᐊᕐᕕᐅᒍᓐᓇᖅᑐᓂᒃ ᐊᑐᐃᓐᓇᐅᓂᕋᖅᑐᓂᒃ ᐃᓕᓐᓂᐊᖅᑎᓄᑦ ᑐᕌᖓᓪᓗᑎᒃ 

ᖁᑦᑎᓂᖅᓴᒥᒃ ᐃᓕᓴᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒎᑉ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᐊᐱᖅᑯᑦ 1165 – 6(2): ᕿᓂᖅᑏᑦ ᐸᖅᓴᐃᔩᓪᓗ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓂᑦ ᑕᐸᓱᒃᑲᓐᓂᕈᒪᒐ ᐱᔾᔪᑎᖃᖅᑐᑎᒃ ᐸᖅᓴᐃᓂᕐᒥᒃ ᐱᐅᓕᑦᑎᒐᓱᐊᕐᓂᒥᓪᓗ.  

 

ᐱᒋᐊᖅᑳᕈᒪᔪᖓ ᑕᐃᓯᓗᖓ ᐊᖑᓇᓱᑦᑎᒐᓛᓗᓐᓂᒃ ᖁᔭᓕᓗᖓ ᐃᓪᓗᓕᒻᒥᐅᓂᒃ ᓇᒻᒥᓂᖅ 

ᐅᓗᕆᐊᓇᖅᑐᒦᑎᑉᐸᒻᒪᑕ ᐸᖅᓴᐃᓪᓗᑎᒃ ᑮᓇᐅᔾᔭᔅᓴᓇᑎᒃ. ᖃᐅᔨᒪᔪᒍᑦ ᐱᐅᙱᑦᑐᓂᑦᑕᐅᖅ 

ᐃᓱᓕᓐᓂᖃᕈᓐᓇᒥᒻᒪᑕ.  

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓ ᑲᒪᔨᐅᒻᒪᑦ ᓄᓇᕗᑦ ᒐᕙᒪᖓᑕ ᓄᓇᓕᓐᓂ ᑐᙵᕕᖃᖅᑐᓄᑦ 

ᐸᖅᓴᐃᔨᓄᑦ ᐃᑲᔫᑎᓂᒃ ᑮᓇᐅᔭᓂᒃ ᐊᑐᐊᒐᖓᓂᒃ. ᐊᑐᐊᒐᖅ ᑖᓐᓇ ᓄᑖᕈᖅᑕᐅᓚᐅᖅᓯᒪᔪᖅ 2017-ᖑᑎᓪᓗᒍ 

ᐊᒻᒪ ᐃᓱᓕᕝᕕᖓ ᑎᑭᔪᓪᓗᓂ 2022-ᖑᑎᓪᓗᒍ. 

 

ᒥᓂᔅᑕ ᐅᖃᕈᓐᓇᖅᑲ ᖃᖓ ᐊᑐᐊᒐᖅ ᓄᑖᕈᖅᑎᑕᐅᓛᕐᒪᖔᖅ? ᓇᓗᓇᐃᖅᓯᒍᓐᓇᖅᑲᓗ ᖃᓄᓪᓚᑦᑖᖅ 

ᐊᓯᔾᔨᖅᑕᐅᒋᐊᔅᓵᕐᒪᖔᑕ ᐊᑐᐊᒐᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᑦᑕᐅᖅ ᖁᔭᓕᒍᒪᔭᒃᑲ, 

ᐃᓕᓴᕆᒍᒪᔭᒃᑲ ᐸᖅᓴᐃᔨᓕᒫᕌᓗᐃᑦ ᓄᓇᓕᓕᒫᓂ ᐸᖅᓴᐃᓪᓗᑎᑦ ᐱᓕᕆᓪᓚᕆᑉᐸᒻᒪᑕ ᐃᑲᔪᖃᑦᑕᖅᑐᐃᓪᓗ 

ᐊᓯᖏᑦ. 

 

ᐅᖃᖅᑏ, ᒐᕙᒪᒃᑯᑦ ᐸᖅᓴᐃᔪᓕᕆᓂᕐᒧᑦ ᐊᑐᐊᒐᖓ ᓄᑖᕈᖅᑕᐅᓛᓕᖅᑐᖅ, ᓄᑖᙳᖅᑕᐅᕕᔅᓴᖃᒋᐊᖃᓕᖅᑐᖅ. 

ᐊᒻᒪ ᐱᖃᑕᐅᒋᐊᖃᕐᖓᑕ ᓄᓇᕗᑦ ᑐᙵᕕᒃᑯᑦ, ᐸᖅᓴᐃᔨᐅᖃᑦᑕᖅᑐᐃᓪᓗ ᓄᓇᓕᓐᓂᑦ, ᐊᒻᒪ ᐸᖅᓴᐃᔪᓕᕆᓂᕐᒥ 

ᑲᑎᒪᕐᔪᐊᖅᑐᖃᔪᒻᒥᒻᒪᑦ ᓅᕝᕖᕙ 2024-ᖑᑎᓪᓗᒍ. 

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂᑦ ᒐᕙᒪᒃᑯᓂ ᐱᔨᑦᑎᕋᖅᑎᑯᓐᓄᑦ ᑖᒃᑯᐊ ᑲᒪᒋᔭᐅᖃᑦᑕᓂᐊᖅᑐᐃᑦ, ᐊᓯᖏᓐᓂᑦ ᐱᓕᕆᕕᓐᓂᑦ 

ᐱᓕᕆᖃᑎᖃᕐᓗᑕ, ᐊᖏᖃᑎᒌᒍᑏᑦ ᑕᒪᒃᑯᐊ ᑲᔪᓯᑎᑦᑎᐊᕋᓱᖃᑦᑕᕐᓂᐊᖅᑕᕗᑦ ᐊᒻᒪᓗ ᐊᑐᐊᒐᖏᑦ 

ᐋᖅᑭᒋᐊᖅᑕᐅᓂᖏᑦ 2025-2026-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦ ᒥᓂᔅᑕ ᓂᕆᐅᒋᓂᐊᖅᐸᕗᑦ ᑕᐃᓐᓇ. (ᑐᓵᔨᑎᒎᓕᖅᑐᖅ): ᐅᖃᖅᑏ, 

ᐸᖅᓴᐃᔨᖁᑎᕗᑦ ᑮᓇᐅᔾᔭᔅᓴᓇᑎᒃ ᓈᒻᒪᑦᑐᓂ ᐱᓕᕆᔾᔪᖃᕆᐊᖃᕐᖓᑕ ᐸᖅᓴᐃᖃᑦᑕᓂᐊᖅᑲᑕ, ᒥᓂᔅᑕ 

ᐃᖅᑲᐅᒪᒻᒪᑦ ᐃᓗᓕᖅᑐᔪᒥᑦ ᓇᓗᓇᐃᖅᑐᐃᕋᑖᔪᒻᒪᑦ ᒪᓕᒐᓕᐅᖅᑎᐅᔪᓄᑦ ᒪᓕᒐᓕᐅᕐᕕᒻᒥ. ᐱᓕᕆᕕᖓᑕ 

ᐸᖅᓴᐃᔪᓕᕆᓂᕐᒧᑦ ᐱᒋᐊᖅᑎᓯᒪᔭᖏᓐᓂᑦ, ᐊᒻᒪ ᖁᔭᓕᓪᓗᒍ ᑕᐃᔅᓱᒧᖓᐅᔪᔪᖅ. 

 

ᑎᑎᖅᑲᖓᓂ ᒥᓂᔅᑕ ᐅᖃᔪᒻᒪᑦ ᐅᖃᓕᒫᕐᓗᒋᑦ, “ᑐᔅᓯᕋᐅᑎᓕᐅᖅᑐᖃᕐᓂᕐᖓᑦ ᐸᖅᓴᐃᔾᔪᑎᔅᓴᓂᑦ ᕼᐋᒻᒪᓚᓄᑦ 

ᓇᓗᓇᐃᖅᑐᐃᖁᔨᓪᓗᑎ ᐊᓯᓂᑦᑕᐅᖃᑦᑕᕈᓐᓇᖅᑐᓂᓪᓗ ᑐᓴᐅᒪᖃᑎᒌᔾᔪᑎᐅᔪᓄᑦ ᐊᑐᖅᑕᐅᓲᓂᑦ ᐸᖅᓴᐃᔪᓄᑦ.”  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑭᐅᔭᐅᓐᓂᕐᒪᖔᖅ ᑐᔅᓯᕋᖅᑎᓪᓗᒋᑦ, ᓇᓗᓇᐃᖅᓯᒍᓐᓇᖅᑲᑦ ᑭᓱᓂᑦ ᓄᑖᓂᑦ 

ᐃᑲᔫᑎᐅᖃᑦᑕᕈᓐᓇᕐᓂᐊᖅᑐᓂᑦ ᐱᑎᑕᐅᓛᓕᕐᒪᖔᑕ ᐃᓪᓗᓕᒻᒥᑦ ᐸᖅᓴᐃᔪᓕᕆᔨᒃᑯᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᕙᖓ ᓵᖓᓃᙱᑲᐃᓐᓇᕐᖓᑕ 

ᑭᐅᔾᔪᑎᒃᑲ, ᖃᐅᔨᒋᐊᓚᐅᕐᓗᒋᑦ, ᑐᑭᓯᒋᐊᓚᐅᕐᓗᖓ ᒪᓕᒐᓕᐅᖅᑎᐅᖃᑎᒐ ᑭᐅᒍᓐᓇᕋᔭᖅᑕᕋ. 

ᖃᐅᔨᒪᒐᓗᐊᖅᑐᖓ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᐸᒻᒪᑕ ᐸᖅᓴᐃᔪᓕᕆᔪᓕᒫᓂᑦ 

ᓄᓇᕗᒻᒥ, ᐊᒻᒪ ᓄᑖᓂᑦ ᓱᓇᒃᑯᑖᓂᑦ ᐊᑐᕈᓐᓇᖅᑕᖏᓐᓂᑦ ᓴᖅᑭᖅᓯᓚᐅᓲᖑᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᑯᔪᒥᓇᕐᓂᐊᖅᑐᑦ ᑭᓲᒻᒪᖔᖏᓐᓂᑦ ᐱᓯᒪᔭᐅᔪᑦ ᑕᑉᐱᑲᓂ. (ᑐᓵᔨᑎᒎᓕᖅᑐᖅ): 

ᒥᓂᔅᑑᑦᑕᐅᖅ ᐅᓪᓗᒥ ᓇᓗᓇᐃᖅᑑᑎᖓ ᓇᓗᓇᐃᖅᓯᓚᐅᕐᒥᒻᒪᑦ ᐱᓕᕆᕕᖓᑕᒎᖅ ᑐᐊᕕᕐᓇᖅᑐᓕᕆᔨᖏᑦ 

ᑲᑐᔾᔨᖃᑎᖃᖅᓯᒪᒻᒪᑕ ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂᑦ ᐃᑲᔪᖅᓰᓪᓗᑎᑦ ᐱᕙᓪᓕᐊᑎᑕᐅᓂᖓᓄᑦ 

ᐊᑦᑕᓇᖅᑐᓕᕆᓂᕐᒧᑦ ᑐᑦᑕᕝᕕᓐᓂᑦ ᐆᑦᑐᕋᐅᑎᖃᕐᓂᕐᒥᑦ. 

 

ᑮᓇᐅᔭ ᑖᒃᑯᐊ ᐊᖏᖅᑕᐅᔪᒻᒪᑕ ᐃᑲᔪᖅᓰᒍᑕᐅᓂᐊᕐᓗᑎᒃ 7-ᓂᑦ ᓄᓇᓕᓐᓂᑦ ᐊᑦᑕᓇᖅᑐᓕᕆᓂᕐᒧᑦ ᑐᑦᑕᕐᕕᓐᓂᑦ 

ᑐᓴᐅᒪᑎᑦᑎᔨᓂᑦ ᐃᖅᑲᓇᐃᔭᖅᑎᑖᕐᓗᑎᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓱᓕᕆᔨᐅᓂᐊᕐᒪᖔᑕ ᐃᖅᑲᓇᐃᔭᓕᖅᑐᐃᑦ, ᐊᒻᒪᓗ ᐊᖏᕈᓐᓇᖅᑲ 

ᐊᑕᐅᓯᕐᒥᓘᓐᓃᑦ ᐃᓪᓗᓕᒻᒨᖅᓯᒍᓐᓇᖅᑲᑕ ᐃᖅᑲᓇᐃᔮᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᑕᐃᒪ ᐅᖃᐅᓯᖃᕈᓐᓇᖅᑎᒻᒫᖓ ᐅᑦᑑᑎᒋᔪᓐᓇᕋᑦᑎᒍ ᑲᑐᔾᔨᖃᑎᒌᑦᑎᐊᕐᓂᐊᓗᒋᔭᑦᑎᓐᓂᑦ 

ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂᑦ, ᑐᔅᓯᕋᐅᑎᕗᓪᓗ ᐊᖏᖅᑕᐅᒍᓐᓇᔪᒻᒪᑕ ᑲᓇᑕᒥ 

ᓄᓇᖃᖅᑳᖅᑐᒥᓂᓕᕆᔨᒃᑯᓐᓄ ᑮᓇᐅᔭᓄᑦ ᐊᑦᑕᓇᖅᑐᓕᕆᔾᔪᑎᔅᓴᐅᔪᓄᑦ ᓄᓇᓕᓐᓄᑦ. 

 

ᐊᔪᕈᓐᓃᓴᖅᑕᐅᒍᓐᓇᓛᕐᖓᑕ ᓄᓇᓕᓐᓂᑦ ᑐᐊᕕᕐᓇᖅᑐᓕᕆᔨᕈᓘᔭᐃᑦ, ᒫᓐᓇ ᓱᓕ ᖃᐅᔨᒐᓱᐊᕋᑦᑕ ᓇᓕᐊᒃ 7-ᓂᑦ 

ᓄᓇᓕᓐᓂᑦ ᐃᖅᑲᓇᐃᔭᖅᑎᑖᓛᕐᒪᖔᑕ, ᓇᓕᐊ ᓄᓇᓖᑦ ᐃᖅᑲᓇᐃᔭᖅᑎᑖᓛᕐᒪᖔᑕ. ᑕᐃᒃᑯᓇᙵᑦ 

ᑲᑐᔾᔨᖃᑎᒌᓄᑦ ᐱᓕᕆᔾᔪᔾᔭᐅᒐᑦᑕ ᕼᐋᒻᒪᓚᐃᑦ ᐱᓪᓗᒋ, ᑕᒪᒃᑯᐊ ᓴᖅᑭᕈᓐᓇᖁᓪᓗᒋᑦ ᓄᓇᓕᓐᓂᑦ, 

ᑐᓴᐅᒪᑎᖃᑦᑕᓂᐊᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲᓗ, ᒪᐃᔭᐃᓪᓗ ᐱᕙᓪᓕᐊᔭᐅᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᑐᓄᓂᖅ, ᒥᔅ ᓄᑕᕋᖅ. 

 

ᐊᐱᖅᑯᑦ 1166 – 6(2): ᐃᓐᓇᑐᖃᒃᑯᕕᒃᓴᖅ ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᐅᔪᒧᑦ ᐃᓐᓇᒻᒪᕆᓕᕆᓂᕐᒧᑦ, 

2025, ᕖᕝᕗᐊᓕ 11, 2025-ᖑᑎᓪᓗᒍ ᓄᓇᕗᑦ ᑐᙵᕕᒃ ᑐᓴᖅᑕᐅᑎᑦᑎᔪᒻᒪᑦ ᐃᓕᓯᓂᐊᕐᖓᑕᒎᖅ $15-ᒥᐊᓕ 

ᑮᓇᐅᔭᓂᑦ ᐃᑲᔪᖅᓯᕈᑕᐅᓂᐊᖅᑐᓂᑦ ᐃᓐᓇᒃᑯᕕᓐᓄᑦ ᓄᓇᕗᒻᒥ. 

 

ᐱᕙᓪᓕᐊᔪᓄᑦ ᐅᓂᒃᑳᕆᔭᖅ ᓄᓇᕗᑦ ᑐᙵᕕᒃᑯᑦ ᓵᖓᑎᓪᓚᕆᒐᓱᒻᒪᑕ ᓈᒻᒪᑦᑐᓂᑦ ᐃᓂᑖᖁᔨᓪᓗᑎᑦ ᐃᓐᓇᕐᓄᑦ 

ᐸᖅᑭᔭᐅᕕᔅᓴᓄᑦ ᓄᓇᕗᒻᒥ, ᐱᖃᑕᐅᓪᓗᑎᒃ ᓄᓇᓕᕋᓛᖑᓂᖅᓴᐃᑦ, ᑕᕝᕗᖓ ᐅᖃᓕᒫᖅᑕᕋ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᔨᖏᑦ ᐱᓕᕆᖃᑎᖃᕐᒪᖔᑕ ᓄᓇᕗᑦ ᑐᙵᕕᒃᑯᓐᓂ 

ᓇᓗᓇᐃᖅᑐᐃᓗᑎᑦ ᓄᓇᓕᕋᓛᖑᓂᖅᓴᓂᑦ ᐃᓐᓇᒃᑯᕕᑦᑖᕋᔭᖅᑐᓂᑦ? ᐊᒻᒪᓗᑦᑕᐅᖅ ᐃᓱᒪᔅᓴᓯᐅᖅᓯᒪᒻᒪᖔᑕ 

ᒥᑦᑎᒪᑕᓕᒻᒧᑦ ᑕᐃᒪᐃᑦᑐᒥᑦ ᐃᓕᓯᓛᕆᐊᔅᓴᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓐᓇᕐᓄᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᐊᐱᕆᑦᑎᐊᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᓯᕗᓪᓕᖅᐹᒥ ᐅᖃᕈᒪ ᐱᓕᕆᖃᑎᒌᓐᓂᖅ ᐊᖏᓂᖅᐹᖑᖃᑕᐅᒻᒪᑦ ᓄᓇᕗᑦ ᑐᙵᕕᒃᑯᓐᓂᒃ, 

ᑖᓐᓇ ᐊᖏᔪᖅᑳᖓ ᑕᕝᕙᓃᑦᑐᑯᓘᒻᒪᑎᒃ ᐊᐱᖅᑯᑎᐅᓗᐊᖅᓱᓂᓗ ᑖᓐᓇ. 

 

ᖁᕕᐊᓱᓪᓚᕆᑉᐳᖓ ᑮᓇᐅᔭᖅᑐᖁᑎᖃᑕᐅᒻᒪᑕ ᑐᙵᕕᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᑕᒪᒃᑯᓇᙵᑦ 

ᐱᕙᓪᓕᐊᓚᖓᒐᑦᑕ, ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ ᓇᓗᓇᐃᕆᓯᒪᕗᒍᑦ ᐃᓐᓇᐃᑦ ᓯᕗᓪᓕᖅᐹᖑᖃᑕᐅᒻᒪᑕ 

ᑲᑐᔾᔨᖃᑎᒌᓐᓂᕐᒧᑦ ᑲᑎᒪᔨᕋᓛᑎᒍᑦ. ᑖᒃᑯᑎᒎᓇᖅ ᐊᓯᖏᓐᓂᑦ ᕿᒥᕐᕈᒍᓐᓇᕐᓂᐊᕋᑦᑕ ᑐᙵᕕᒃᑯᓐᓂᑦ 

ᐅᖃᖃᑎᖃᒃᑲᓐᓂᕐᓗᑕ ᐱᓇᓱᖃᑎᒋᔭᑦᑎᓐᓂᓪᓗ ᓯᕗᓂᐊᕈᑦᑕ, ᐊᒻᒪᓗ ᐅᖃᖅᑏ, ᖁᕕᐊᓱᑉᐳᖓ ᐅᖃᕆᐊᒥᒃ 

ᐱᓇᓱᐊᕈᓰᑦ ᒫᓐᓇᓵ ᑲᑎᒪᓛᕋᑦᑕ 21-ᖑᓕᖅᐸᑦ ᑕᖅᑭᒋᔭᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᓄᑦ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑏᑐᖅ ᑕᒪᓐᓇ ᐃᓱᒪᒋᖃᓯᐅᑎᓂᐊᖅᐸᔅᓯᐅᒃ ᒥᑦᑎᒪᑕᓕᒃ 

ᐃᓐᓇᒃᑯᕕᔅᓴᒧᑦ, ᓇᒥᑐᐃᓐᓇᖅ ᐃᓐᓇᒃᑯᕕᖃᐅᕐᒪᑦ, ᖁᑦᑎᑦᑐᖅ ᐱᖃᓯᐅᑎᙱᑦᓱᒍ. 

 

ᐅᖃᖅᑎ, ᐃᓕᑕᕆᓪᓗᒍ ᐊᑯᓂᒃᑯᑦ ᐃᓐᓇᒃᑯᕕᔅᓴ ᑲᖏᖅᖠᓂᕐᒥ ᐃᓯᕐᕕᐅᔪᓐᓇᓛᕐᖓᑦ ᓄᓇᕗᒻᒥᐅᓄᑦ 

ᐸᐃᕆᔭᐅᑦᑎᐊᕆᐊᖃᖅᑐᓄᑦ ᐊᑯᓂᒃᑯᑦ ᑖᓐᓇ ᐃᓪᓕᐅᔪᓂᑦ ᐊᑐᐃᓐᓇᖃᕈᑕᐅᓂᐊᕐᒪᑦ, ᖁᕕᐊᓱᑉᐳᖓᓗ ᑕᐅᕙᓂ 

ᐅᖅᓱᖅᑑᒥ, ᐃᒡᓗᓕᒥᓪᓗ ᐃᓐᓇᒃᑯᕕᑦ ᓄᑖᙳᖅᑕᐅᕆᐊᓛᕐᒪᑕ ᐊᖏᓪᓕᒋᐊᖅᑕᐅᓗᑎᓪᓘᓐᓃᑦ. 

 

ᑭᓯᐊᓂ ᐊᒥᓱᑦ ᐃᓐᓇᐃᑦ ᒥᑦᑎᒪᑕᓕᒻᒥᑦ ᓄᓇᓕᒻᒥᓃᑦᑐᒪᖃᑦᑕᕐᒪᑕ ᐃᓐᓇᖑᖅᐸᓪᓕᐊᑎᓪᓗᒋᑦ, ᐃᓚᓐᓇᕆᔭᕐᒥᓂᒃ 

ᖃᓂᑦᓴᑦᑎᐊᕈᒪᓪᓗᑎᑦ, ᓄᓇᒥᓂᓪᓗ, ᐊᒻᒪ ᐊᑯᓂᒃᑯᑦ ᐸᖅᑭᔭᐅᒋᐊᑐᙱᑦᓱᑎᑦ. ᖃᓄᖅ ᒥᓂᔅᑕ ᑭᐅᔪᓐᓇᖅᐸ 

ᑕᒪᒃᑯᐊ ᐃᑲᔪᖅᑕᐅᕙᖁᓪᓗᒋᑦ ᐃᓐᓇᐃᑦ ᓄᓇᓕᒻᒦᑦᓴᐃᓐᓇᖅᐸᓐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᐸᐅᓯᓗ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑲᓂᖅᐸᕋ ᐊᐱᕆᑦᑎᐊᕐᒪᑦ. 

ᐱᓇᓱᖃᑎᖃᑦᑎᐊᖅᓯᒪᒐᒪ ᐋᓐᓂᐊᑐᓕᕆᓂᕐᒧᑦ ᒥᓂᔅᑕᖓᓐᓂᒃ, ᐊᐱᖅᑯᒻᒧᑦ ᐊᖏᕐᕋᒥ ᐸᖅᑭᑦᑎᕙᓐᓂᖅ 

ᐃᑲᔪᖅᑐᒍᑎᐅᒍᓐᓇᕐᓗᓂ ᓄᓇᓕᒻᒥᑦ, ᑐᑭᓯᐅᒪᑦᑎᐊᕋᑦᑎᒍᑦ ᐊᐱᖅᑯᑕᐅᖃᑦᑕᖅᓯᒪᒻᒪᑦ ᐊᒥᓱᓄᑦ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔭᐅᒃᑲᓐᓂᖁᓪᓗᒍᓗ ᑕᐅᑐᑉᐸᓪᓕᐊᕗᒍᑦ ᖃᓄᒃᑲᓐᓂᖅ ᐃᑲᔪᖅᑐᐃᒍᓐᓇᕐᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑦ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᑦᑎᐊᕋᕕᑦ. ᐅᖃᖅᑏᑦ, ᐃᓐᓇᙳᑦᑎᐊᕐᓂᖅ, 

ᐃᓐᓇᐃᑦ ᖃᓄᖅᑑᕈᑎᐅᔪᓪᓗ ᐸᕐᓇᐅᑏᑦ ᐊᕐᕌᓂ ᓴᖅᑭᑕᐅᔪᒻᒪᑦ, ᐃᖃᓗᐃᑦ ᑕᓯᓗᒻᒧᑦ ᐅᖃᓵᓚᐅᕐᒪᑦ ᒪᑉᐱᒐᖓᓂ 

27 ᑎᑎᕋᖅᓯᒪᔪᓂᑦ ᐅᖃᖅᓱᓂ, “ᓄᓇᕗᑦ ᒐᕙᒪᒃᑯᑦ ᐃᓗᖏᖅᓱᖅᐳᑦ ᐃᓐᓇᕐᓄᑦ ᐸᖅᑭᕖᑦ 

ᐱᒋᐊᖅᑕᐅᒃᑲᓐᓂᖁᓪᓗᒋᑦ, ᓄᓇᓖᓪᓗ ᐱᓯᔾᔨᖅᑕᐅᖁᓪᓗᒋ ᑕᒪᑐᒧᖓ ᐊᖏᕈᑎᐅᓯᒪᔪᒧᑦ 

ᕿᒥᕐᕈᓂᐊᕐᓂᕋᓂᐊᖅᐳᒍᑦ ᓄᓇᓕᒻᒥ ᐊᖏᕐᕋᒥ ᐸᖅᑭᑦᓯᕙᓐᓂᖅ.” 

 

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ ᖃᓄᖅ ᓂᕈᐊᕈᑎᑦᓴᖃᕐᒪᖔᖅ ᓄᓇᓕᓐᓂᑦ ᐸᖅᑭᑦᓯᕙᓐᓂᕐᒧᑦ ᐃᓐᓇᕐᓂᑦ, 

ᒥᑦᑎᒪᑕᓕᒻᒧᑦ ᐊᒻᒪ ᑭᐅᒍᓐᓇᖏᒃᑯᓂ ᒫᓐᓇᐅᒧᖅᔪ ᐊᖏᕈᓐᓇᖅᐸ ᑭᐅᓛᕐᓂᐊᕐᓗᓂ ᐃᒡᓗᒧᑦ 

ᐃᓱᓕᓚᐅᙱᓂᑦᑎᓐᓂᑦ ᑕᕝᕙᓂ ᐃᔅᓯᕙᓂᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑲᓂᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᐊᖏᖅᓯᒪᒐ ᑕᕝᕙᓂ ᐃᓪᓗᒨᖅᓯᓛᕋᒪ ᐱᕙᓪᓕᐊᓂᖓᑕ ᑕᒪᑐᒪ ᐸᕐᓇᒍᑎᐅᑉ, ᖁᕕᐊᓱᓐᓂᖃᖅᐳᖓ ᐅᖃᕆᐊᒥᒃ 

ᐊᐱᖅᓱᕐᓂᖃᓚᐅᖅᑎᓪᓗᒍ ᐃᒡᓗᒧᑦ ᓴᖅᑭᑕᐅᔪᓂᑦ, ᓴᖅᑭᑦᓯᓂᐊᕋᒪ ᐸᕐᓇᐅᑎᒥᑦ ᑖᔅᓱᒪᙵᑦ. 

ᓂᕆᐅᓐᓂᐊᖅᓱᖓᓗ, ᑖᓐᓇ ᒥᑦᑎᒪᑕᓕᒧᑦ ᑭᐅᑦᑎᐊᕈᓐᓇᓛᖅᐳᖓ ᑖᒃᑯᐊ ᓵᓐᓃᙱᑕᐃᓐᓇᕐᒪᑕ ᐃᓗᓕᑯᓗᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1167 – 6(2): ᑎᑎᕋᕆᐊᙵᐅᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᖓ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ 

ᓈᓚᑦᑎᐊᓚᐅᕋᒃᑯ ᑭᐅᔾᔪᑎᖏᑦ ᐊᐱᖅᑯᑎᐅᕙᓚᐅᖅᑐᓂᑦ ᐃᑉᐸᔅᓴᖅ ᐃᑦᓯᕙᓚᐅᖅᑎᓪᓗᑕ ᓇᑦᑎᓕᒻᒧᑦ 

ᐊᐱᕆᔭᐅᒐᒥ, ᓇᒻᒥᓂᕐᓗ ᐊᐱᖅᑯᑎᖃᕐᒥᒐᒪ. 

 

ᐅᖃᖅᑏ, ᖁᓚᙱᓚᖓ ᐊᒥᓲᓂᖅᓴᐃᑦ ᒪᓕᒐᓕᐅᖅᑏᑦ ᒫᓃᑦᑐᑦ ᐊᐱᖅᓱᖃᑦᑕᖅᓯᒪᒻᒪᑕ ᒥᓂᔅᑕᒥᒃ ᓯᕗᓂᐊᓂᓗ 

ᖃᓄᐃᓕᕐᓂᖓᑕ ᓄᓇᕗᒻᒥ ᐸᕐᓇᐃᔨᑯᓐᓄᑦ ᐸᕐᓇᑕᐅᓯᒪᔪᖅ ᓅᕕᐱᕆ 2023-ᒧ ᑎᑭᑦᑐᒍ. ᐃᑉᐸᓴᖅ ᐃᔅᓯᕙᑦᑎᓗᑕ 

ᒪᓕᒐᓕᐅᖅᑎᐅᑉ ᐊᐱᕆᓚᐅᕐᒪᑦ ᒥᓂᔅᑕᒧᑦ ᑭᐅᔭᐅᑦᑎᐊᕈᒪᓪᓗᓂ ᑭᓱᓪᓚᑦᑖ ᐊᐳᖅᓯᒪᐅᑕᐅᒻᒪᑕ 

ᐊᖏᖅᑕᐅᒍᓐᓇᖏᓚᖅ ᒫᓐᓇᐅᔪᖅ?  

 

ᒥᓂᔅᑕᐅᔪᖅ ᑭᐅᓂᕆᓚᐅᖅᑕᖓ ᐃᒫᒃ, ᒥᓂᔅᑕ ᑭᐅᓚᐅᖅᐳᖅ, ᐃᓗᓕᖏᓐᓂᒡᒎᖅ ᐅᖃᔾᔮᙱᓐᓇᒥ. ᐄ’ 

ᑐᓴᕆᐊᖃᓪᓚᕆᑉᐳᒍᑦ ᐱᔪᓐᓇᐅᑎᕗᑦ ᖃᓄᐃᓕᕐᒪᖔᖅ, ᑕᒪᑐᒧᖓ ᐊᐱᖅᑯᑎᑦᓯᐊᕙᑐᐃᓐᓇᖅ ᓱᒻᒪᑦ 

ᐃᓗᓕᑯᓗᖏᓐᓂᒃ ᐅᖃᕈᒪᙱᓚᖅ ᐸᕐᓇᐅᑏ ᑭᖑᕙᕆᐊᖅᑕᐅᓯᒪᓂᖓ ᐊᖏᖅᑕᐅᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᐊᓕᐊᓇᐃᑦ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒧᖓ. ᓱᓕ ᕿᒥᕐᕈᕙᓪᓕᐊᒐᑦᑎᒍ ᐊᑐᓕᖁᔭᐅᓯᒪᔪᖅ ᓄᓇᒥ ᐸᕐᓇᒍᑎᐅᔪᖅ, ᐱᓕᕆᐊᖑᔅᓴᐃᓐᓇᖅᐳᖅ, 

ᐅᖃᓚᐅᕋᒪ ᐱᓕᕆᕝᕕᕗᑦ ᑲᑎᖃᑎᖃᕈᒫᕐᓂᐊᖅᐳᒍ ᐊᓯᑦᑎᓐᓂᒃ ᑕᖅᑭᐅᑉ ᓄᙳᐊᓂ, ᖃᓄᖅᑑᕆᐊᕐᓗᒋᑦ 

ᑐᓗᖅᓯᒪᐅᓯᐅᓯᒪᔪᑦ ᐅᓪᓗᒥᒻᒧᑦ. 

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑭᑐᑯᓗᖏᑦ ᐃᓗᓕᖏᑦ ᐃᒻᒪᖃ ᐊᖏᕈᓐᓇᖅᐳᖓ ᐅᑎᕈᑎᒋᓛᕐᓗᒍ ᒪᓕᒐᓕᐅᖅᑎᐅᖃᑎᓐᓄᑦ, 

ᓈᒻᒪᔾᔫᒥᔪᒃᑯᖅᑲᐃ ᑕᐃᒫ ᐅᖃᕈᓐᓇᕈᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᓵᕐᒪᑦ ᐊᐱᖅᑯᑎᒋᔭᕋ ᐊᑐᓕᖅᓯᒪᐅᑎᐅᔪᑦ 

ᖃᐅᔨᒪᙱᑕᕗᑦ, ᐄᑯᓘᒐᓗᐊᖅ ᑕᒪᒃᑯᐊ ᐃᓪᓗᒧᑦ ᒪᑯᐊ ᑭᐅᔾᔪᑎᒋᒍᓐᓇᖏᒻᒪᒋ ᐊᓯᖏᑦ, ᑭᓯᐊᓂ ᒐᕙᒪᒃᑯᑎᓐᓄᑦ 

ᑭᐅᔾᔪᔾᔨᒋᐊᖃᕐᒪᑦ ᐊᐱᕆᑦᑎᐊᑐᐃᓐᓇᖅᑐᖅ ᓄᓇᕗᑦ ᒐᕙᒪᒃᑯᑦ ᐊᖏᕈᑎᖃᖅᐹᑦ ᐋᖅᑭᑦᓯᒪᓂᖓ ᐸᕐᓇᐅᑎ 

ᒪᓕᓪᓗᒍ.  ᐄᓘᕝᕙ, ᐋᒡᒐᓘᕝᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑏ. ᐅᑕᖅᑭᒐᒪ ᑭᖑᓪᓕᖅᐹᒥᒃ ᐊᑐᓕᖁᔭᐅᓂᐊᖅᑐᓂᒃ 

ᐱᓕᕆᕝᕕᑎᓐᓂ ᑐᓴᖅᑎᔪᓐᓇᓛᕋᒃᑯ ᖃᓄᐃᓕᖓᓂᑦᑎᓐᓂᒃ ᒫᓐᓇᐅᔪᖅ ᐊᓯᖏᓐᓂᑦᑕᐅᖅ ᒐᕙᒪᒃᑯᑦ 

ᐱᓕᕆᕝᕕᖏᓐᓂᑦ ᐅᑕᖅᑭᒐᑦᑕ ᑭᓱᑦ ᐋᖅᑭᒋᐊᕆᐊᖃᕐᒥᔪᖅ ᓄᓇᕗᒻᒥ ᒐᕙᒪᒃᑯᓐᓂᑦ ᐱᒻᒪᑕ. ᐊᓯᕗᑦ ᒐᕙᒪᒃᑯᓐᓂᑦ 

ᑎᒥᐅᔪᑦ ᐅᖃᐅᓯᖃᕈᒪᓯᒪᒻᒥᒪᑕ ᐸᕐᓇᐅᑎᒧᑦ, ᐊᓯᖏᓪᓗ ᑎᒥᐅᔪᑦ ᐊᔭᐅᖅᑐᐃᔪᑦ ᐊᒻᒪᓗ ᐃᓱᒪᒋᔭᖏᑦ 

ᐊᑐᖅᑕᐅᖁᔨᓯᒪᔪᑦ.  

 

ᑖᒃᑯᐊ ᐃᑉᐱᒋᑦᓯᐊᕈᒪᓯᒪᒐᑦᑎᒍᑦ ᑕᒪᕐᒥᓕᒫᑦ ᐃᓱᒪᒋᔭᐅᓯᒪᔪᑦ ᐃᓱᒪᒋᔭᐅᑦᓯᐊᖁᓪᓗᒋᑦ. ᒫᓐᓇ 

ᐅᖃᕈᓐᓇᖏᓚᕿᕗᖓ ᐄ’, ᐊᒡᒑᓘᓐᓃᑦ. ᑭᓯᐊᓂ ᓂᕆᐅᑦᓯᐊᕐᓂᐊᖅᐳᖓ ᐊᑐᓕᖁᔭᑦᑎᓐᓂᒃ ᐱᓕᕆᕝᕕᒋᔭᕗᑦ 

ᐱᓕᕆᐊᕆᓚᐅᖅᑕᖏᑦ ᑭᖑᓂᐊᒍᑦ. ᑕᒪᒃᑯᐊᓗ ᑲᑎᒪᓃᑦ ᑕᖅᑭᐅᑉ ᓄᙳᐊᓂ ᑲᔪᓯᓂᐊᕐᒥᒻᒪᑕ, 

ᑐᓯᓐᓇᖅᓯᑦᓯᐊᓛᖅᑐᒃᓴᐅᕗᑦ ᖃᓄᐃᓕᖓᓛᕐᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ); ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᑲᑎᖔᖅᓱᑎᒃ ᑲᓇᑕᒥ ᐃᑯᒻᒪᖅᑯᑎᓕᕆᓂᕐᒧᑦ 

ᐅᔭᕋᓐᓂᐊᖅᑐᓕᕆᓂᕐᒧᑦ ᐊᔾᔨᐅᖏᑦᑐᑦ ᓴᕕᕋᔭᔅᓴᐃᑦ ᐱᓪᓗᒋᑦ. ᐊᑎᓕᐅᖃᑕᐅᓯᒪᒐᑦᑕ ᑖᔅᓱᒧᖓ ᑲᑎᒍᑕᐅᔪᒧᑦ 

ᐅᓂᒃᑳᑦᓯᐊᕈᓐᓇᑦᓴᕆᓂᐊᖅᐸᐅᑉ. ᑲᑐᔾᔨᒍᑎ ᑕᐃᒪ ᐅᖃᖅᓯᒪᒻᒪᑦ ᐃᓱᒪᓕᐅᖅᓵᓕᓂᐊᖅᐳᒍᑦ ᑐᐊᕕᓵᓕᕐᓗᒋᓪᓗ 

ᑭᓱᒃᓴᓂᒃ ᐱᕙᓪᓕᐊᕆᓂᖅ ᕿᓚᒻᒥᐅᔪᒃᑯᑦ ᑭᖑᕙᖏᓪᓗᒍ ᐊᒻᒪᓗ ᐊᖅᑯᑎᐅᒋᐊᓖᑦ ᒪᓕᓪᓗᒋᑦ. 

 

ᐅᖃᕈᓐᓇᖅᐸᑦ ᖃᖓ ᐊᖏᖅᓯᓂᖓ ᐊᑦᑐᐃᓂᐊᖅᐸ ᕿᒥᕐᕈᓂᕆᓯᒪᔮᓄᑦ ᓄᓇᕗᑦ ᐸᕐᓇᐃᔨᒃᑯᑦ ᓄᓇᒧᑦ 

ᐸᕐᓇᐅᑎᒋᔭᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐅᖃᖅᑏ, ᖃᐅᑕᒫᑦᓯᐊᖅ 

ᐱᕙᓪᓕᐊᑦᓴᐃᓇᕐᒪᑦ ᑭᓱᑦ ᐃᖏᕐᕋᕙᓪᓕᐊᒥᒻᒪᑕᓄ ᓄᑖᓪᓗ ᓴᖅᑭᐸᓪᓕᐊᖏᓐᓇᖅᓱᑎᒃ. ᑖᒃᓱᒧᖓᑑᖏᑦᑐᖅ 

ᐸᕐᓇᐅᑎᒧᑦ ᑭᓯᐊᓂᑦᑕᐅᖅ ᐊᓯᖏᑦ ᐱᒻᒥᒻᒪᑕ. ᐊᑐᖅᐸᓪᓕᐊᒐᑦᑕ ᓄᑖᒧᑦ ᐊᐱᖅᑯᒻᒧ, ᑐᓴᕈᑎᐅᓂᕋᕐᓗᒍ 

ᑭᐅᒍᓐᓇᖅᐳᖓ ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1168 – 6(2): ᓴᓂᕋᔭᒃ ᐃᓕᓐᓂᐊᕐᕕᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓪᓗᒃᑯᑦ ᑕᒪᔅᓯ. ᐅᖃᖅᑏ, ᐊᐱᕆᒃᑲᓐᓂᕈᒪᓪᓗᖓ 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐊᔪᐃᓐᓈᖏᓐᓇᕐᓂᐊᕋᒃᑯᑦ ᐅᖃᑦᓯᐊᕐᓗᖓ ᐊᒻᒪ ᑐᙵᓇᕋᓱᔾᔫᒥᓗᖓ. 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᓐ ᓴᓂᕋᔭᒻᒥ ᐃᓕᓐᓂᐊᕐᕕᑦᑖᕆᐊᖃᓪᓚᕆᓕᕐᒪᑦ. ᐅᖃᓪᓗᐊᑐᐃᓐᓇᕐᓗᖓ, ᓄᓇᕗᒻᒥ 

ᐃᓕᓐᓂᐊᕐᕕᑕᖃᖅᐹ 25-ᓂᒃ ᓄᓇᓕᐅᔪᓂᒃ ᐃᓕᓐᓂᐊᕐᕕᖃᓲᒥᒃ ᐃᓪᓗᕈᓯᖃᓲᒥᒃ ᑰᖃᕐᕕᖓᓂ? ᑖᓐᓇ 

ᐊᐱᖅᑯᑎᒐ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᓐ. ᐊᐱᕆᒻᒪᑦ 

ᐃᓱᒫᓘᑕᐅᔪᓂᒃ ᐊᑐᖅᑕᐅᕙᓐᓂᖓᑕ ᐃᓕᓐᓂᐊᕐᕕᐅᑉ ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖃᖅᐳᒍᑦ 

ᑕᑉᐱᑲᓃᑦᑐᒥᒃ ᓄᓇᓕᒻᒥᒃ ᕿᒥᕐᕈᐸᓪᓕᐊᔪᖅ ᐃᓪᓗᒥᒃ. ᐊᒻᒪᓗ ᐃᓂᒃᓴᕆᔭᐅᔪᓐᓇᖅᑐᒥᒃ ᐃᓕᓐᓂᐊᕐᕕᒻᒥᑦ 

ᐸᕐᓇᐅᑎᓕᐅᖅᐸᓪᓕᐊᓕᖅᐳᓪᓗ ᐃᑲᔪᖅᑕᐅᓂᐊᕐᒪᑦ ᐊᑐᖅᑕᐅᑦᓯᐊᖃᑦᑕᖁᓪᓗᒋᑦ ᐃᓪᓗᕈᓯᐅᔪᑦ ᒫᓐᓇ. 

 

ᐊᒻᒪᓗ ᐸᕐᓇᒃᓯᒪᓕᖅᐳᒍᑦ ᓇᓕᓐᓄᕋᖃᑦᑕᕈᓐᓇᖁᓪᓗᒋᑦ ᐃᓕᓐᓂᐊᖅᑏᑦ ᐃᓪᓗᕈᓯᕐᓄᑦ ᐃᖏᕐᕋᑦᓯᐊᕈᓐᓇᕐᓂᐊᕐᒪᑦ 

ᐃᓕᓐᓂᐊᕐᕕᒻᒧᑦ ᑐᑭᒧᐊᑦᓯᐊᕐᓂᐊᕋᒥᒃ. ᑖᒃᑯᐊ ᐊᓪᓗᑦ ᑐᓂᔪᓐᓇᖅᐸᒃᑲ ᓇᓪᓕᐊᒃ ᐃᓪᓗᕈᓰᑦ ᐊᓯᔾᔨᓛᕐᒪᖔᑕ. 

ᖃᐅᔨᒪᓪᓗᖓᓗ ᐅᖃᖅᑏ, ᑖᓐᓇ ᑰᖃᕐᕕᒃ ᐊᑐᖅᑕᐅᖃᑦᑕᖅᑰᖏᒻᒪᑦ ᐃᓕᓐᓂᐊᕐᕕᐅᖃᓯᐅᔾᔭᐅᓯᒪᓪᓗᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓯᐊᓂᒃ ᐊᑐᖅᑐᖃᖅᑰᖏᒻᒪᑦ ᑰᖃᕐᕕᒻᒥ ᐃᓪᓗᕈᓯᖃᖅᑐᓂᒃ. ᑖᒃᑯᐊ 

ᐃᓄᒋᐊᓗᐊᕐᓂᐅᓴᔪᑦ ᐱᓪᓗᒋᑦ ᐅᖃᖅᑏ, ᐃᓕᓐᓂᐊᕐᓂᓕᕆᔨᒃᑯᑦ ᐅᑉᐱᕈᓱᑉᐸᑦ ᓈᒻᒫᓂᓐᓂᖓᓂᒃ ᐊᕐᓇᕐᔪᐊᖅ 

ᐃᓕᓐᓂᐊᕐᕕᖓ ᑰᖃᕐᕕᖓ ᐃᓕᓴᕐᕕᐅᕙᓪᓗᓂ. ᓈᒻᒪᑉᐹ ᐃᓕᓴᕐᕕᒋᒋᐊᖓ ᑰᖃᕐᕕᖓ? ᓈᒻᒪᑉᐹ ᐊᕐᓇᕐᔪᐊᖅ 

ᐃᓕᓐᓂᐊᕐᕕᖓᓄᑦ ᐊᑐᖅᑕᐅᕙᓪᓗᓂ ᑰᖃᕐᕕᖓ? ᐃᓕᓐᓂᐊᕐᕕᐅᕙᓪᓗᓂ ᐊᑦᑕᓇᑦᑕᐃᓕᒋᐊᖃᕐᖓᑦ ᐃᓱᒪᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐋᒡᒑ, 

ᐅᐱᕈᓱᙱᓚᒍᑦ ᑰᖃᕐᕕᒻᒥ ᐃᓕᓴᕐᕕᐅᔪᖃᕆᐊᖃᕐᓂᖓᓂᒃ. ᖃᐅᔨᒪᓪᓗᖓ ᐱᓕᕆᔨᓂᒃ ᑖᓐᓇ ᐃᓕᓐᓂᐊᕐᕕᐊᓗᒃ 

ᐃᓕᓐᓂᐊᕐᕕᓪᓘᓐᓃᑦ ᐊᑐᖃᑦᑕᕆᐊᖏᑦ ᑰᖃᕐᕕᒻᒥ ᐃᓕᓴᕐᕕᐅᖁᓪᓗᒍ. ᐃᓪᓗᕈᓯᖃᐅᕐᒥᒻᒪᑦ ᓅᑕᐅᕙᓐᓂᐊᖅᑐᑦ 

ᐊᑐᖅᑕᐅᕙᓐᓂᖏᑦ. ᑖᒃᑯᐊ ᑎᑎᕋᐅᔭᖅᓯᒪᓂᖓᓗ ᐃᓕᓐᓂᐊᕐᕕᐅᑉ ᐱᓯᒪᓪᓗᒋᑦ. ᐃᓪᓗᕈᓰᓪᓗ ᐊᑐᐃᓐᓇᐅᔪᑦ ᒫᓐᓇ 

ᑕᐃᑲᓂ. 

 

ᐃᓕᓐᓂᐊᕐᕕᒻᒥ ᐱᓇᓱᐊᖃᑎᖃᕐᓂᐊᖅᐳᒍᑦ ᓅᑕᐅᖁᓪᓗᒋᑦ ᐃᓚᖏᑦ ᐃᓂᒃᓴᐅᔪᑦ ᓇᓂ ᐊᑐᖅᑕᐅᔪᓐᓇᕐᓂᐊᖅᑐᑦ. 

ᑰᖃᕐᕕᖓᓕ ᐊᑐᖅᑕᐅᕙᑦᑐᓪᓕ ᓂᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ, ᓂᖅᑎᐅᑐᓐᓇᖁᓪᓗᒋᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕐᓗᑎᒃ. ᑖᓐᓇ ᖃᐅᔨᒪᔭᑐᐊᕋᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑎᓐᓄ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ ᒪᓕᒐᓕᐅᕐᕕᖕᒥ ᑖᒃᑯᐊ 

ᐊᑭᑐᔪᖅᑐᕈᑎᒃᓴᓂ ᐱᓕᕆᐊᖃᓕᕈᑦᑕ ᓯᕗᓪᓕᐅᔾᔭᐅᔪᓐᓇᕐᒪᖔᖅ ᑖᓐᓇ. ᐃᓪᓗᕈᓯᖏᑦ ᐃᓕᓐᓂᐊᕐᕕᖕᒥ 

ᓈᒻᒪᒃᓯᖁᓪᓗᒋᑦ ᐃᓕᓐᓂᐊᖅᑐᑦ ᑕᒪᒃᑯᐊ ᐃᓕᓐᓂᐊᒃᑲᓐᓂᕈᓐᓇᕐᓂᐊᕐᒪᑕ ᐱᔾᔪᑎᒋᓪᓗᒋᑦ ᐃᓕᓐᓂᐊᕐᑯᒃ 

ᓴᓂᕋᔭᒻᒦᑦᑐᖅ ᐱᔾᔪᑎᒋᓪᓗᒍ ᑖᓐᓇ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᐹ ᑖᓐᓇ ᐱᔪᒪᓇᓱᒍᑎᓂᒃ ᑕᒪᒃᑯᓂᖓ 

ᑐᒃᓯᕋᐅᑎᓕᐅᕈᓐᓇᖁᓪᓗᒋᑦ, ᐸᕐᓇᐅᑎᓕᐅᕈᓐᓇᕐᓂᐊᕐᒪᑕ. ᒥᓂᔅᑕ ᒪᓕᒐᓕᐅᕐᕕᒻᒥ ᑕᒪᑐᒧᖓ ᐊᖏᕈᓐᓇᖅᐹ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᔨᒃᑯᓐᓄᑦ ᒥᓂᔅᑕ. ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪ ᒪᓕᒐᓕᐅᖅᑎ. 

ᐅᖃᖅᑲᐅᒐᒪᐃᓛᒃ ᑖᒃᑯᐊ ᒫᓐᓇ ᓄᓇᓕᒃ, ᓄᓇᓕᒃ ᑕᐃᓐᓇ ᓂᐅᕐᕈᕝᕕᐅᓯᒪᔪᖅ ᕿᒥᕐᕈᓇᒃᑐᖅ ᐃᓕᓐᓂᐊᕐᕕᒻᒥ 

ᐊᒻᒪ ᐃᓪᓘᑉ ᓴᓇᒪᓂᖓᓂᒃ ᐊᒻᒪ ᐸᒻᒥᐅᓗᐊᙱᒃᑲᓗᐊᕐᒪᖔᑕ ᐊᒻᒪᓗᑦᑕᐅᖅ ᑐᓴᕋᓱᐊᒃᑲᓐᓂᕐᓂᐊᖅᑐᖅ ᐃᒡᓗᑦ 

ᐱᓕᕆᔨᖏᓐᓂᑦ ᐃᓕᓐᓂᐊᕐᕕᐅᑉ. 

 

ᐋᖅᑭᒃᓱᖅᑕᐅᒃᑲᓐᓂᕐᓂᐊᖅᑐᖅ ᒫᓐᓇ ᑎᑎᕋᐅᔭᖅᓯᒪᓂᖓ ᐃᓕᓐᓂᐊᕐᕕᐅᑉ ᐃᓕᓐᓂᐊᕐᓇᐅᓕᖅᐸᑦ 2025-2026 

ᐊᑐᖅᑕᐅᓂᐊᖅᑐᖅ. ᐊᒻᒪᓗᑦᑕᐅᖅ ᑖᒃᑯᐊ ᐃᒡᓗᕈᓯᖃᑦᑎᐊᖅᖢᑎᒃ ᑕᒪᒃᑯᓂᖓ ᓇᓗᓇᐃᖅᓯᖃᑦᑕᕐᓂᐊᖅᑐᑦ 

ᐃᒡᓗᕈᓯᖏᑦ ᐊᓯᔾᔨᖅᑕᐅᓗᑎᒃ. ᓲᕐᓗᒃ ᐋᖅᑭᒃᑕᐅᒋᐊᕐᓗᑎᒃ ᐃᓕᓐᓂᐊᕐᕕᐅᖃᑦᑕᕐᓂᐊᕐᒪᑦ. 

 

ᐊᒻᒪ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ, ᑖᒃᑯᐊᒎᖅ ᐃᒡᓗᕈᓯᖏᑦ ᐊᒥᒐᕐᒪᑕ ᑖᒃᑯᐊ ᓴᖅᑭᑦᑕᕇᕐᒪᒍ ᑖᒃᑯᐊ ᐅᕙᑦᑎᓐᓄᑦ 

ᐅᖃᐅᓯᕆᔭᕇᕐᒪᒍ. ᑖᒃᑯᐊ ᑲᒪᒋᓕᓚᐅᕋᑦᑎᒍᑦ ᐊᒡᒋᖅᑐᒥᒃ ᐊᕐᕌᒍᒥᖃᐃ ᓂᕆᐅᒃᑲᓗᐊᖅᐳᒍᑦ, 

ᐃᓂᖃᑦᑎᐊᓂᖅᓴᐅᖁᓪᓗᒋᑦ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᓪᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1169 – 6(2): ᐃᑲᔪᖅᑐᐃᓂᖅ ᐅᖃᐅᓯᕐᒥᒃ ᐊᔾᔨᐅᙱᑦᑐᒥᒃ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᓕᓐᓂᐊᕐᓂᓕᕆᔨᒃᑯᑦ 

ᒥᓂᔅᑕᖓᓐᓄᑦᑕᐅᖅ. ᐅᖃᖅᑏ, ᑖᓐᓇ ᓴᖅᑭᖃᑦᑕᖅᓯᒪᒐᒃᑯ ᐃᑲᔪᖅᑐᖅᑕᐅᖁᓪᓗᒍ ᐃᓄᐃᓐᓇᖅᑐᓐ 

ᐅᓄᖅᑐᐃᖅᓱᖅᖢᖓ ᒪᓕᒐᓕᐅᕐᕕᒻᒥ ᐅᖃᐅᓯᕆᒐᒃᑯ. ᐊᒻᒪ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓲᕐᓗᒃ ᓄᓇᕗᑦ 

ᑐᙵᕕᒃᑯᓄᓪᓗ ᓵᖓᓃᑦᑎᓪᓗᒋᑦ. 

 

ᒐᕙᒪᕗᑦ ᐱᓕᕆᒃᑲᓐᓂᕆᐊᖃᕐᒪ ᐃᓄᐃᓐᓇᖅᑐᓐ ᐅᖃᐅᓯᖅ ᐊᑐᖅᑕᐅᒃᑲᓐᓂᖁᓪᓗᒍ ᒪᒃᑯᓐᓂᒃᓴᓄᑦ ᓄᓇᖃᖅᑐᓄᑦ 

ᑕᐃᑲᓂ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᒻᒪᖔᑦ ᐃᓕᓐᓂᐊᕐᕕᓐᓂ ᖁᓪᓗᖅᑐᕐᒥ ᐊᒻᒪ 

ᐃᖃᓗᒃᑑᑦᓯᐊᕐᒥ? ᐃᑲᔪᖅᑕᐅᖁᓪᓗᒋᑦ ᐆᒻᒪᖅᑎᑕᐅᓇᓱᒃᑲᓐᓂᕐᓂᖏᑦ ᐃᓄᐃᓐᓇᖅᑐᓐ ᐅᖃᐅᓯᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᒪᓕᒐᓕᐅᖅᑎ. ᑖᒃᑯᐊ 

ᐱᓕᕆᔾᔪᑎᔅᓴᓄᑦ ᐃᓄᐃᓐᓇᖅᑐᓐ ᐊᑐᖅᑕᐅᓂᐊᖅᑐᓂᒃ ᑮᓇᐅᔭᖁᑎᖃᖅᑐᒍ ᐅᓄᖅᑐᓂ, ᐅᓄᑲᓪᓚᒃᑐᓂᒃ. 

ᐊᒻᒪᓗᒃᑕᐅᖅ ᑕᒪᒃᑯᐊ ᓴᖅᑭᑕᐅᓯᒪᓪᓗᑎᒃ ᑕᐃᑰᓇ ᐃᓕᓐᓂᐊᕈᑎᒃᓴᐃᑦ ᐃᓐ ᕼᐋᕕᑯᑎᒍᑦ ᐅᖃᓕᒫᒐᓕᐅᖅᑎᒃᑯᑦ. 

ᐊᒻᒪ ᐅᖃᓕᒫᒐᓕᐅᖅᓯᒪᔪᑦ ᐊᔾᔨᒌᖏᑦᑐᓂᒃ ᓄᑖᓂᒃ ᓴᓇᕙᓪᓕᐊᓕᖅᑐᑦ ᐊᒻᒪᓗᑦᑕᐅᖅ ᐃᓕᓐᓂᐊᕈᑎᒃᓴᓂᒃ 

ᓴᓇᓂᐊᕐᒥᔪᒍᑦ ᐃᓕᓴᐃᔾᔪᑎᒃᓴᐅᓂᐊᖅᑐᓄᑦ ᐅᖃᐅᓯᕐᓂᒃ. ᑕᐃᑯᐊ ᐃᓗᐊᓂ ᐅᓄᑲᓪᓚᒃᑐᐃᑦ, 

ᐱᓕᕆᔾᔪᑎᒃᓴᖃᕐᒥᔪᖅ ᓴᓇᔭᐅᓯᒪᔪᑦ ᐃᓕᓴᐃᔾᔪᑎᒃᓴᐃᑦ. ᑕᕝᕙ ᑖᒃᑯᐊ ᐃᓚᖏᑦ ᐃᓄᐃᓐᓇᖅᑐᓄᑦ ᐅᖃᐅᓯᖏᓐᓂᑦ 

ᐃᓕᓴᐃᔾᔪᑎᑦ, ᐃᑲᔪᖅᓱᐃᔾᔪᑎᒃᓴᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐅᖃᖅᑏ, ᑕᐃᒪ ᒪᒃᑯᒃᑐᕗᑦ 

ᐃᓕᓐᓂᐊᖁᒐᑦᑎᒍ ᐅᖃᐅᓯᕐᖓᐅᑎᖏᓐᓂᑦ ᑕᐃᒪᓐᓇ ᐃᓕᓐᓂᐊᕈᑎᒃᓴᖃᑦᑎᐊᕆᐊᖃᕐᒪᑕ 

ᐃᓕᓴᐃᔨᑦᑎᐊᕙᖃᕐᓗᑎᒡᓗ ᐃᓕᓐᓂᐊᕐᕕᐅᑉ ᐃᓗᐊᓂ. 

 

ᒫᓐᓇᕋᑖᖑᓚᐅᖅᑐᖅ ᐅᖃᐅᓯᔭᐅᓚᐅᕋᒪ ᓂᕈᐊᖅᑐᐃᑦ ᐃᓚᖏᓐᓄᑦ ᐃᓱᒫᓘᑎᖃᖅᑐᖅ ᐅᓄᖏᑦᑐᑯᓘᒻᒪᑕᒎᖅ 

ᐃᓄᐃᓐᓇᖅᑐᓐ ᐃᓕᓴᐃᔨᑭᒃᓴᕐᓂᖏᑦ ᐱᔾᔪᑎᒋᓪᓗᒋᑦ. ᐅᖃᐅᓯᕐᓄᑦ ᐃᓕᓴᐃᖃᑦᑕᕐᓂᐊᖅᑐᑦ ᐱᔾᔪᑎᒋᓪᓗᒍ 

ᐊᑭᓕᖅᓱᖅᑕᐅᔾᔪᑎᖓ ᐊᒃᐸᓯᓗᐊᕐᒪᑕ. ᑮᓇᐅᔭᓕᐅᕈᑎᖏᑦ ᐃᓄᒃᑐᑦ ᐅᖃᐅᓯᖏᑦ ᐊᑉᐸᓯᓐᓂᖅᓴᐅᖕᒪᑕ 

ᖃᓪᓗᓈᑎᑐᑦ ᐃᓕᓐᓂᐊᖅᑎᑦᑎᔪᓂ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑖᒃᑯᐊ ᐃᓄᐃᓐᓇᖅᑐᓐ ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑦᑎᔪᑦ 

ᐊᑭᑭᑦᑐᑯᓘᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑖᓐᓇ ᑲᑎᒪᔨ. 

ᒫᓐᓇᐅᔪᑦ ᐅᖃᐅᓯᕐᓂ ᐃᓕᓴᐃᖃᑦᑕᖅᑐᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓯᒪᓂᖏᑦ ᒪᓕᖃᑦᑕᖅᑐᑦ 

ᐃᓕᓴᐃᔩᑦ ᐊᑭᓕᖅᓱᖅᑕᐅᔾᔪᑎᖏᓐᓂᑦ. ᑕᐃᒃᑯᐊ ᐃᓕᓐᓂᐊᖅᓯᒪᖏᑦᑐᑦ ᐃᓕᓴᐃᔨᕈᕆᐅᖅᓴᕐᓂᕐᒧᑦ 

ᐊᑉᐸᓯᓐᓂᖅᓴᒥᒃ ᑮᓇᐅᔭᖃᑦᑕᖅᑐᑦ. ᐊᑭᓕᖅᓱᖅᑕᐅᖃᑦᑕᖅᑐᑦ ᓲᕐᓗ ᑕᐃᒃᑯᐊ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᐊᑭᖏᖃᑎᒌᒍᑎᖏᑦ ᒪᓕᒃᖢᒋᑦ ᐊᑭᑭᓐᓂᖅᐹᒥᒃ ᐊᑭᓕᖅᓱᖅᑕᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑭᐅᒐᕕᑦ. ᐅᖃᖅᑏ, ᑖᒃᑯᐊ ᓇᒻᒥᓂᕆᔭᐅᔪᑦ 

ᐅᓄᕐᓂᖅᓴᐃᑦ ᒐᕙᒪᒃᑯᓐᓄᓪᓗ ᐃᓂᒋᔭᖏᑦ ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔭᖅᑎᑖᕈᒪᖃᑦᑕᕐᒪᑕ ᐱᐅᔪᓂᒃ. 

ᐱᒻᒪᕆᐅᔪᖅ ᑕᐃᒃᑯᐊ ᑮᓇᐅᔭᓕᐊᕆᔭᖏᑦ ᐊᑭᑦᑐᕋᐅᑎᔪᓐᓇᑦᑎᐊᕐᒥᓗᑎᒃ.  

 

ᒐᕙᒪᕗᑦ ᐃᓄᒃᑐᑦ ᐅᖃᐅᓯᕐᓂᒃ ᐃᓕᓴᐃᔪᒪᑦᑎᐊᖅᐸᑕ, ᐱᓗᐊᖅᑐᒥ ᐃᓄᐃᓐᓇᖅᑐᓐ. ᑖᒃᑯᐊ ᔭᒐᑕᐅᓕᕐᒪᑕ 

ᐅᖃᕈᓐᓇᖅᑐᑦ ᐃᓄᐃᓴᓗᐊᓕᕐᒪᑕ ᑖᒃᑯᐊ ᐅᖃᐅᓯᕐᓂ ᐃᓕᓴᐃᔪᓐᓇᑦᑎᐊᖅᑐᓂᒃ, ᐃᓕᓴᐃᔨᖃᕈᒪᒍᑎᒃ 

ᑮᓇᐅᔭᓕᐅᑦᑎᐊᕆᐊᖃᕐᓂᐊᖅᑐᑦ ᐃᓕᓴᐃᔨᐅᓂᐊᕈᑎᒃ ᐃᓕᓐᓂᐊᕐᕕᓐᓂ. 

 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓇᒍᓐᓇᕐᒪᖔᖅ ᐃᓄᐃᓐᓇᖅᑐᓐ ᐅᖃᐅᓯᖏᓐᓂᒃ ᐃᓕᓴᐃᔪᑦ 

ᐊᑭᓕᖅᓱᖅᑕᐅᔾᔪᑎᖏᓐᓂᒃ, ᑕᐃᒪᓐᓇ ᐱᐅᓂᖅᐸᒥᒃ ᐃᓕᓴᐃᔨᑖᕈᓐᓇᕐᓂᐊᕐᒪᑕ ᐊᑭᖅᓱᖅᑕᐅᔾᔪᑎᑦᑎᐊᕙᖃᕐᓗᑎᒃ? 

ᐃᓄᐃᓐᓇᖅᑐᓐ ᐱᕕᖃᑦᑎᐊᓂᐊᕐᒥᖕᒪᑕ ᐃᓕᓐᓂᐊᑎᑦᑎᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪ. ᐄ’, 

ᐋᔩᖃᑎᒌᑦᑎᓪᓗᑕ ᑕᐃᒪᐃᓕᐅᕈᓐᓇᑦᑎᐊᕐᒥᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1170 – 6(2) ᓄᓇᕗᒻᒥ ᐃᓪᓗᓕᕆᔨᕐᕗᐊᒃᑯᑦ ᑯᐊᐳᕇᓴᒃᑯᑦ ᐱᓕᕆᓂᕆᔭᖏᑦ ᕿᑎᕐᒥᐅᓂ 

(ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᖓᓄᑦ ᑲᒪᔪᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑐᙵᓱᑦᑎᑦᑎᐊᓚᐅᕋᒃᑯ ᓄᓇᑦᑎᓐᓄᑦ ᑕᓗᕐᔪᐊᕐᒧᑦ ᑎᑭᒻᒪᑦ 

ᑕᖅᑭᕆᓚᐅᖅᑕᑦᑎᓐᓂ. ᐅᖃᖅᑏ, ᑕᐃᑲᓂ ᐱᕕᒃᓴᖃᓚᐅᕋᑦᑕ ᒥᓂᔅᑕ ᐳᓛᕆᐊᖅᓯᒪᑎᓪᓗᒍ ᑲᑎᒪᖃᑎᒋᓪᓗᑎᒍ 

ᑕᓗᕐᔪᐊᕐᒥ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐊᒻᒪ ᐅᐱᒍᓱᒍᒪᓪᓗ ᐃᒃᓯᕙᐅᑕᖓᓄᑦ ᐃᒃᓯᕙᐅᑕᕆᔭᐅᔪᖅ ᒥᔅ ᐸᐅᓗᓯ, ᐊᒻᒪ ᐊᒃᓱᕈᖅᖢᓂ ᐃᖅᑲᓇᐃᔭᖃᑦᑕᕐᒪᑦ 

ᑕᐃᒃᑯᐊᓗ ᑲᑎᒪᔨᐅᖃᑎᖏᑦ. 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐃᓱᒫᓗᖕᓇᖅᑐᒥ ᓴᖅᑭᑦᑎᓚᐅᖅᓯᒪᒐᒪ ᒪᓕᒐᓕᐅᕐᕕᖕᒥ ᑮᓇᐅᔭᖃᖅᑎᑦᑎᖃᑦᑕᕐᓂᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᖃᑦᑕᑦᑕᖏᑦ ᖃᐅᔨᒋᐊᖅᖢᑎᒃ ᐊᕐᕌᒍᑕᒫᑦ ᐃᒡᓗᓂᒃ ᑐᓂᔭᐅᓂᖅᑐᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᓱᕋᔅᓯᒪᔪᓕᕆᔾᔪᑕᐅᓂᐊᖅᑐᓂᒡᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᒪᓕᒐᖏᑦ ᑮᓇᐅᔭᖃᖅᑎᑦᑎᓂᕐᒧᑦ ᕿᒥᕐᕈᓇᒃᑕᐅᓂᐊᕐᒪᖔᑕ 2025-2026 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᐊᐱᕆᒪᖓ ᑕᑉᓱᒥᖓ 

ᖁᕕᐊᓇᓚᐅᖅᐳᖏᓛᒃ ᑕᓗᕐᔪᐊᕐᒧᑦ ᐅᑉᓚᓚᐅᕋᑦᑕ ᑲᑎᒪᔨᖏᓐᓂᓪᓗ. ᐊᒥᓱᓂᒃ ᕿᒥᕐᕈᒐᑦᑕ ᒫᓐᓇ 

ᐃᒡᓗᓕᕆᔨᕐᔪᐊᒃᑯᑎᒍᑦ ᑕᐃᒃᑯᐊ ᑮᓇᐅᔭᖅᑐᕐᓂᐅᕙᒃᑐᑦ ᐃᒡᓗᐃᓪᓗ ᐊᑭᖏᓐᓄᑦ ᐋᖅᑭᒃᓯᔾᔪᑕᐅᕙᒃᑐᑦ ᖃᓄᖅ 

ᐊᑭᖃᕐᓂᐊᕐᓂᕆᔭᖏᑦ ᐄ, ᑖᒃᑯᐊ ᕿᒥᕐᕈᔭᕗᑦᑕᐅᖅ ᒫᓐᓇ, ᓄᑖᒥᒃ ᓴᖅᑭᑦᑎᔭᕆᐊᖃᕐᓂᐊᕈᑦᑕ ᓴᖅᑭᑦᑎᓂᐊᖅᐳᒍᑦ 

ᑖᒃᑯᐊ ᕿᒥᕐᕈᓚᐅᕐᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᑖᒃᑯᐊ ᐃᓱᒫᓗᑎᒥᒃ 

ᓴᖅᑭᑦᑎᓚᐅᖅᓯᒪᒐᑦᑕ ᑲᑎᒪᖃᑎᒋᑎᓪᓗᑎᒍ ᑕᓗᕐᔪᐊᕐᒥ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ. ᑭᙴᒪᑦᓯᕐᒪᑕ ᑕᐃᒃᑯᐊ 

ᓄᑖᕈᕆᐊᖅᑕᐅᔭᕆᐊᖃᕐᒪᑕ ᐊᒃᓴᓗᐊᓕᒻᒥᒃ ᐃᓯᖃᑦᑕᖅᑐᑦ ᑎᑎᕋᕐᕕᖓᓐᓄᑦ ᐃᒍᓕᕆᔨᒃᑯᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᒃᓴᖃᕐᒪᖔᑕ ᐃᑲᔪᖅᑐᐃᔾᔪᑎᒃᓴᓂᒃ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᓲᕐᓗᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ ᐃᓯᕈᓐᓇᐅᑎᒋᓂᐊᖅᑕᖓᓂᒃ ᐊᒻᒪ ᐃᓚᖏᑦ 

ᐱᒡᒐᕈᑎᖃᖅᑐᑦ ᑕᒪᒃᑯᓄᖓ ᐊᑐᖅᑕᐅᔪᒃᓴᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋᑦᑕᐅᖅ ᑖᓐᓇ ᑲᑎᒪᔨᐅᖃᑎᒐ. 

ᐅᖃᖅᑏ, ᐱᔾᔪᑎᒋᓪᓗᒍ ᑕᓗᕐᔪᐊᖅ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ ᑕᐃᒃᑯᐊ 

ᐱᔭᕐᓂᖏᑦᑐᐊᓘᓚᐅᕐᒪᑦ ᐃᓯᕆᐊᒃᓴᖅ ᒪᔪᕋᕆᐊᒃᓴᖅ ᑕᑉᐸᐅᖓ ᒪᔪᕋᐅᑎᖏᑦ ᐹᓂᐊᓘᕐᒪᑕ ᐊᒻᒪ ᑕᒪᒃᑯᐊ 

ᑎᒥᒥᒍᑦ ᐊᔪᕈᑎᖃᖅᑐᐃᑦ ᐃᓯᒡᒐᕐᒪᑕ ᑕᐃᑯᖓ ᐱᔭᕐᓂᖏᒻᒪᑦ ᕿᒥᕐᕈᓇᒃᑐᑦ ᖃᓄᐃᒃᑐᓂᒃ ᐊᑐᕈᓐᓇᕐᒪᖔᑕ 

ᐃᓕᓯᔪᓐᓇᕐᒪᖔᑕ ᑕᓗᕐᔪᐊᖅ ᐃᒡᓗᓕᕆᔨᒃᑯᑦ ᑎᑎᕋᕐᕕᖁᑎᒋᔭᖏᓐᓄᑦ ᐃᓯᖅᑕᐅᔪᓐᓇᖅᓯᖁᓪᓗᒍ ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᐱᒡᒐᕈᑎᖃᖅᑐᓄᑦ, ᐃᔅᓯᕙᐅᑕᒧᓪᓘᓐᓃᑦ ᖁᕙᖅᓯᔾᔪᑎᒥᒃ ᐊᔾᔭᖅᓯᔾᔪᑎᒥᒃ ᑕᒪᒃᑯᓂᖓ 

ᕿᒥᕐᕈᓇᒃᑐᒍᑦ ᖃᓄᖅ ᐋᖅᑭᑦᑕᐅᔪᓐᓇᕐᒪᖔᖅ ᑕᓗᕐᔪᐊᕐᒥ ᐱᓗᐊᙳᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᔪᐊᓐᓅᒐᕕᑦ. ᐅᖃᖅᑏ, ᒥᓂᔅᑕ 

ᖃᐅᔨᒪᒻᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᓯᒪᒻᒪᑕ ᐃᓇᑦᑎᔾᔪᑎᓂᒃ ᑳᓐᑐᕌᒐᔅᓴᒥᒃ ᓴᖅᑭᑦᑎᖁᓪᓗᒋᑦ 

ᓄᓇᓕᓐᓂ ᐃᒡᓗᓕᕆᔨᒃᑯᑦ ᓄᑖᕈᕆᐊᕆᐊᓖᑦ ᕿᒥᕐᕈᓇᒃᑕᐅᖁᓪᓗᒋᑦ ᒫᑦᓯ 2018-ᒥ ᑖᒃᑯᐊ ᑳᓐᑐᕌᒃᓂᕐᒧᑦ 

ᓴᖅᑭᑦᑎᖁᔨᓪᓗᑎᒃ ᐃᓇᑦᑎᔾᔪᑎ ᐃᒪᓐᓇ ᐅᖃᓚᐅᖅᓯᒪᒻᒪᑕ “ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᕿᓂᖅᑐᑦ 

ᑳᓐᑐᕌᒃᒐᔅᓴᒥᒃ ᑕᒪᒃᑯᓂᖓ ᖃᐅᔨᓴᐃᓂᐊᕐᒪᑕ ᐃᒡᓗᓕᕆᔨᒃᑯᑦ ᑎᒥᖁᑎᖏᑕ ᐃᒡᓗᖁᑎᒋᔭᖏᓐᓂᒃ 

ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᒥ, ᖁᕐᓗᖅᑑᒥ, ᐊᕐᕕᐊᓂ, ᐃᒡᓗᓕᒻᒥ, ᒥᑦᑎᒪᑕᓕᒻᒥ ᐊᒻᒪ ᓴᓂᑭᓗᐊᕐᒥ.  

 

ᑖᒃᑯᐊ ᓇᓗᓇᐃᖅᓯᒪᑦᑎᐊᖅᑐᓂᒃ ᕿᒥᕐᕈᔾᔪᑎᒥᓐᓂᒃ ᐅᓂᒃᑲᓕᐅᕐᓗᑎᒃ ᐊᒻᒪᓗᑦᑕᐅᖅ ᑐᓂᓯᓗᑎᒃ 

ᑎᑎᕋᐅᔭᖅᓯᒪᓂᕐᒧᑦ ᐋᖅᑭᓯᒪᓂᕆᓂᐊᖅᑕᖓ ᐊᑭᒋᓂᐊᖅᑕᖏᓪᓪᓗ ᑭᖑᕝᕕᖅᑕᐅᑉᐸᑕ ᐊᕐᕌᒍᒋᔭᑦᑎᓐᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᕐᒪᑕ ᐃᓇᑦᑎᔾᔪᑎᒥᒃ ᑳᓐᑐᕌᒃᒐᔅᓴᒥᒃ ᓴᖅᑭᑦᑎᖁᓪᓗᒋᑦ ᑎᑎᕋᐅᔭᖅᓯᒪᓂᖓᓄᑦ 

ᓇᑉᐸᖅᑎᑕᐅᓂᖓᓂᓪᓗ ᓄᓇ ᓄᑖᑦ ᐃᒡᓗᓕᕆᔨᒃᑯᑦ ᐃᒡᓗᔅᓴᖏᓐᓂᒃ ᐃᖃᓗᒃᑑᑦᑎᐊᕐᒥᑦ ᑕᒪᓐᓇ 

ᓄᖅᑲᖅᑎᑕᐅᓚᐅᕐᒪᑦ ᑕᖅᑭᕆᓚᐅᖅᑕᑦᑎᓐᓂ.  

 

ᖃᓄᐃᒻᒪᑦ ᑕᐃᓐᓇ ᑳᓐᑐᕌᒃᑦ−ᓂᑦ ᐱᓇᓱᖁᔨᔪᖅ ᓄᖅᑲᖅᑎᑕᐅᓐᓂᕐᒪᖔᖅ. ᓇᓗᓇᐃᖅᓯᔪᓐᓇᖅᐹ ᑕᓗᕐᔪᐊᕐᒥ 

ᖃᖓᒃᑯᑦ ᓄᑖᒥᒃ ᐃᒡᓗᔾᔪᐊᖅᑖᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᔾᔨᒌᖏᑦᑐᓂᒃ ᓯᕗᒧᒋᐊᕈᑎᓂᒃ 

ᓄᖅᑲᕈᑎᖃᓲᖑᒐᑦᑕ ᐊᑭ ᐱᔾᔪᑕᐅᓪᓗᓂ ᐃᓚᖓᓂᒃ, ᑕᒪᒃᑯᐊ ᐱᔾᔪᑕᐅᓪᓗᑎᒃ ᓯᕗᒧᑉᐸᓪᓕᐊᔪᓐᓇᓚᐅᙱᑦᑐᖅ 

ᑕᐃᑲᓂ ᐃᖃᓗᒃᑑᑦᓯᐊᕐᒥ. ᐊᒻᒪ ᑕᐃᑲᓂ ᑕᓗᕐᔪᐊᕐᒥ ᑎᑎᕋᕐᕕᒃᓴᖓᑕ ᒥᒃᓵᓄᑦ ᒫᓐᓇ ᐊᔪᖅᑐᖓ, ᖃᑯᒍ ᑕᒪᓐᓇ 

ᐱᓕᕆᐊᖑᕙᓪᓕᐊᓇᔭᕐᒪᖔᑦ ᓴᓇᔭᐅᓂᒃᓴᒧᑦ ᐸᕐᓇᓐᓂᕆᔭᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ−ᐃᒡᓕᒑᕐᔪᒻᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1171 – 6(2): ᐃᒪᕐᒥᐅᑕᐃᑦ ᓴᐳᑎᔭᐅᓯᒪᓂᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓱᒫᓘᑏᑦ ᓴᖅᑭᑕᐅᖃᑦᑕᖅᑐᑦ ᑕᒪᒃᑯᓂᖓ ᑕᕆᐅᕐᒥᑦ ᐊᑦᑕᐃᓯᒪᔪᑦ ᑕᒪᒃᑯᓄᖓ 

ᓯᕗᓂᒃᓴᑦᑎᓐᓄᑦ. 

 

ᑖᓐᓇ ᒥᓂᔅᑕ ᐃᖅᑲᓇᐅᒪᔪᒃᓴᐅᒻᒪᑦ ᐊᐱᖅᓲᑎᒋᖃᑦᑕᖅᒪᒐᒃᑯ, ᓴᓪᓕᖅ, ᕿᑭᖅᑖᓘᑉ ᕿᑭᖅᑕᖓᑕ ᒥᒃᓵᓄᑦ ᑕᐃᒃᑯᐊ 

ᓴᖅᑭᑦᑎᔪᒪᒻᒪᑕ ᓴᐳᒻᒥᐅᓯᖅᑕᐅᓯᒪᓗᑎᒃ ᑕᕆᐅᖅ ᑕᐅᕙᓂ ᖃᓂᒋᔮᓂ ᐃᒡᓗᓕᒑᕐᔫᑉ ᐊᒻᒪ ᓴᓪᓖᑦ ᖃᓂᒋᔮᓃᑦᑐᖅ 

ᑕᕆᐅᖅ ᑖᓐᓇ. 

 

ᒪᓕᒐᓕᐅᕐᕕᒃ ᑭᖑᓂᑦᑎᓐᓂᑦ ᑐᓴᖅᑎᑕᐅᓯᒪᖕᒪᑦ ᐊᕙᑎᓕᕆᔨᒃᑯᒡᒎᖅ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖅᓯᒪᓕᕐᒪᑕ 

ᑲᑎᒪᔨᕋᓛᓂᒃ, ᐊᒻᒪ ᐊᐅᓚᑦᑎᔩᑦ ᑐᑭᒧᐊᒃᑎᑦᑎᔩᑦ ᑲᑎᒪᔨᖏᓐᓄᑦ. ᒥᓂᔅᑕ ᓴᖅᑭᑦᑎᔪᓐᓇᖅᐹ 

ᖃᓄᐃᓕᖓᓕᕐᒪᖔᖅ ᑖᓐᓇ ᐃᖅᑲᓇᐃᔭᖅᑕᐅᖃᑦᑕᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕙᑎᓕᕆᔨᒃᑯᑦ ᐱᓕᕆᕕᖓᑦ 

ᐱᓕᕆᕕᑦᑎᓐᓂ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓚᐅᓯᒪᓚᐅᖅᑐᑦ ᖃᐅᔨᓴᐃᑎᓪᓗᒋᑦ ᑕᒪᑐᒧᖓ ᐊᔾᔨᒌᙱᑦᑐᓄᑦ 

ᑕᒪᒃᑯᓄᖓ ᑕᕆᐅᕐᒥᑦ ᓴᐳᒻᒥᐅᓯᖅᓯᒪᔾᔪᑎᒃᓴᓄᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᒡᒍᖅᑐᖅᓯᒪᓂᕐᒥᑦ ᐱᓕᕆᖃᑕᐅᓪᓗᑎᒃ. ᑖᒃᑯᐊ ᖃᐅᔨᓴᐃᔾᔪᑎᖃᖅᑐᑦ ᑐᑭᓯᕚᓪᓕᕈᒪᓪᓗᑎᒃ ᓯᕗᒧᐊᕈᓐᓇᕐᒪᖔᑦ 

ᑖᒃᑯᐊ ᓴᐳᒻᒥᐅᓯᖅᑕᐅᓯᒪᔪᑦ ᑕᕆᐅᑦ. 

 

ᐊᒻᒪ ᕿᑭᖅᑕᖓᑕ ᓴᓪᓕᕐᒥᐅᑉ ᐱᔾᔪᑎᒋᓪᓗᒋᑦ ᑖᓐᓇ ᑐᓴᕋᓱᐊᕐᕕᒋᓂᐊᖅᑕᕗᑦ ᓇᓗᓇᐃᖅᓯᓯᒪᔪᑦ ᐃᓱᒫᓘᑎᖃᕐᒪᑕ 

ᑕᒪᒃᑯᐊ ᕿᒥᕐᕈᓇᑦᑕᐅᑦᑎᐊᖁᓪᓗᒋ ᐃᓘᓐᓇᑦᑎᐊᖏᑦ ᐃᓗᓕᕆᔭᖏᑦ ᓂᓪᓕᕝᕕᔅᓴᖃᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐊᕙᑎᓕᕆᔨᒃᑯᑦ ᐱᓕᕆᐊᓖᑦ ᐋᖅᑭᒃᓱᐃᓗᑎᒡᓗ 

ᓇᓖᕌᕈᑎᓂᒃ ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᓂᑦ ᒐᕙᒪᐅᓂᐊᖅᑐᑦ ᐃᓕᓛᖅᑐᓄᑦ ᒪᓕᒐᓕᐅᖅᑎᓄᑦ ᐱᔾᔪᑎᒋᓪᓗᒋᑦ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᒧᐊᕈᑏᑦ ᓴᑉᐳᒻᒥᐅᖅᓯᑕᐅᓯᒪᓂᖏᓐᓄᑦ ᑐᑭᒧᐊᕈᑎᓂᑦ. ᖃᓄᐃᑦᑐᑦ ᓇᓖᕌᕈᑏᑦ ᐃᓱᒪᒃᓴᖅᓯᐅᑎᒋᔭᐅᕙᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 

ᐋᖅᑭᒃᓱᐃᕙᓪᓕᐊᔪᑦ ᑐᑭᒧᐊᕈᑎᒃᓴᓂᒃ ᐱᔾᔪᑎᒋᓪᓗᒋᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᓴᐳᒻᒥᐅᓯᖅᑕᐅᓯᒪᔪᑦ ᑕᕆᐅᖅ 

ᐱᓪᓗᒋᑦ, ᐊᒻᒪᓗ ᑕᐃᒃᑯᐊ ᐊᐅᓚᔾᔭᐃᔾᔪᑏᑦ ᓴᖅᑭᑕᐅᓛᖅᑐᑦ ᐱᔭᕇᖅᓯᒪᙱᒻᒪᑕ ᓱᓕ ᒫᓐᓇᐅᔪᖅ. ᐱᕙᓪᓕᐊᓂᕐᒧᑦ 

ᒪᓕᒡᓗᒋᑦ ᑕᐃᒃᑯᐊ ᐊᑦᑐᖅᑕᐅᓂᐊᖅᑐᓕᒫᑦ ᖃᐅᔨᒃᑲᖅᑕᐅᓂᐊᖅᑐᑦ. ᐊᒻᒪᓗ ᑕᐃᒃᑯᐊ ᒐᕙᒪᐅᓛᖅᑐᑦ 

ᕿᒥᕐᕈᓇᓐᓂᐊᖅᑐᒃᓴᐅᕗᑦ ᑖᒃᑯᓇᓂ ᐅᕙᑦᑎᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᐅᒪᔪᒃᓴᐅᕗᖅ, ᐊᑕᐅᓯᐊᕐᓇᖓ ᐅᖃᐅᓯᖃᖃᑦᑕᖅᓯᒪᒐᒪ 

ᒪᑯᓂᖓ ᑐᓚᕝᕕᓐᓂᑦ ᐱᔪᒪᖃᑦᑕᖅᓯᒪᒐᑦᑕ ᐃᒡᓗᓕᒑᕐᔪᒻᒨᖅᑕᐅᔪᒃᓴᓂᒃ. ᐊᒻᒪᓗ ᑖᓐᓇ ᒥᓂᔅᑕ ᐊᐱᕆᓯᒪᒐᒃᑯ 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑐᑭᓯᙱᑦᑎᐊᖅᑐᒥᒃ ᑭᒡᒍᑎᒃᓴᖃᓚᐅᖅᓯᒪᙱᒻᒪᑕ. 

 

ᐅᖃᖅᑏ, ᑖᓐᓇᓴᐃᓐᓇᖅ ᐊᐱᖅᑯᑎᒋᔪᒪᓕᖅᐸᕋ ᑖᒃᓱᒧᖓ ᒥᓂᔅᑕᕆᔭᐅᔪᒧᑦ ᑲᓇᑕᐅᑉ ᒐᕙᒃᒪᑯᖏᑦ 

ᐱᕙᓪᓕᐊᔪᓕᕆᓂᕐᒥᒃ ᓄᖅᑲᑎᑦᑎᓇᓱᒍᓐᓇᖅᐸ ᐱᕚᓪᓕᐅᑎᒋᔭᐅᔪᓐᓇᖅᑎᓪᓗᒍ ᐃᒡᓗᓕᒑᕐᔪᒻᒥᐅᕗᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᖓ. 

ᑖᒃᑯᐊ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐊᒻᒪᓗ ᐊᔾᔨᒌᙱᑦᑐᓂᑦ ᑐᒃᓯᕋᐅᑎᓂᑦ 

ᓴᖅᑭᓯᒪᔪᒍᑦ ᓴᐳᒻᒥᐅᓯᖅᑕᐅᓯᒪᓂᕐᒧᑦ ᐸᕐᓇᐅᑎ ᐃᓚᓕᐅᓪᓗᒋᑦ, ᓄᑖᙳᕆᐊᖅᑎᑕᐅᓗᒋᑦ, ᐅᑦᑑᑎᒋᓗᒍ, ᓲᕐᓗᒃ 

ᑭᙵᕐᓂᑦ ᓴᓇᔭᐅᑉᐸᑦ ᐊᑐᖅᑕᐅᔪᓪᓚᕆᐊᓘᓯᒪᔪᖅ ᒪᑯᓄᖓᓗ ᐅᒥᐊᕐᔪᐊᓄᑦ ᐊᑐᖅᑕᐅᒻᒥᔪᖅ. ᓂᕆᐅᑉᐳᒍᑦ 

ᑕᒪᒃᑯᓂᖓ ᑮᓇᐅᔭᓕᖅᓯᖃᑦᑕᕐᓂᐊᕐᓂᑦᑎᓐᓂᒃ. 

 

ᒪᑯᓂᖓ ᑐᓚᑦᑕᕐᕕᓐᓂᑦ ᓴᓇᔭᐅᕙᓪᓕᐊᖁᔨᒐᑦᑕ ᐃᒡᓗᓕᒑᕐᔪᒃ, ᐊᓯᖏᓪᓘᓐᓃᑦ ᓄᓇᓖᑦ ᐱᓪᓗᒋᑦ. 

ᐊᑭᑐᔪᕈᑎᒃᓴᐃᑦ ᑕᒪᒃᑯᐊ ᐱᕙᓪᓕᐊᔾᔪᓯᖏᑦ ᑕᒪᒃᑯᐊ ᐊᖅᑯᑎᒋᓇᔭᖅᑕᕗᑦ, ᓇᓗᓇᐃᖅᑕᐅᓯᒪᔪᓪᓗ ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑎᑦ. ᐅᖅᑯᕐᒥᐅᒧᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 1172 – 6(2): ᓇᓪᓕᐅᒃᑯᒫᓄᑦ ᒪᓕᒐᐃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᖏᖅᓯᔾᔪᑎᖃᖅᑯᖓ ᑖᓐᓇ ᒥᓂᔅᑕ ᑎᓴᒪᓂᑦ ᓇᓴᖃᕐᖓᑦ ᒫᓐᓇ 

ᐃᓪᓗᓕᕆᕐᔪᐊᒃᑯᓐᓃᖔᖅᑐᓄᑦ ᐊᐱᖅᓱᑕᐅᖅᑲᐅᒐᕕᑦ ᒥᓂᔅᑕᐅᑎᓪᓗᑎᑦ, ᐊᑎᓯᖔᑲᐃᓐᓇᖁᒋᒃᑭ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᓱᕈᒪᓪᓗᖓ. ᐅᖃᖅᑏ, ᑖᓐᓇ ᐱᔾᔪᑎᖃᖅᑐᖅ ᐃᓱᒫᓘᑕᐅᓯᒪᔪᖅ. 

 

ᓄᓇᓕᓐᓂᑦ ᑭᒡᒐᑐᖅᑕᓐᓂᑦ ᐅᓇ ᓇᓪᓕᐅᒃᑯᒫᓕᕆᖃᑦᑕᕐᓂᐅᑉ ᐱᖁᔭᖓ, ᑖᒃᑯᐊ ᐊᑭᖏᑦ ᐅᑯᓄᖓ 

ᐋᖅᑭᓱᖅᓯᒪᓂᕆᔭᖏᑦ ᐊᖏᕐᕋᒥ ᓇᒻᒥᓂᖃᕐᓂᕐᒧᑦ, ᓄᓇᓯᐅᑎᓄᑦ, ᓯᑭᑑᓄᑦ, ᐱᓲᑎᓄᑦ, ᐊᒻᒪᓗ ᓱᓇᓄᑦ 

ᐊᑭᑐᔫᑎᓄᑦ ᐊᓯᖏᓐᓄᑦ. ᐅᓇ ᐅᑦᑑᑎᒋᓪᓗᒍ ᓇᓗᓇᓯᐅᖑᒻᒪᓂᓛᒃ ᓇᒻᒥᓂᖃᖅᑐᓅᓕᖓᔪᓄᑦ ᓇᓪᓕᐅᒃᑯᒫᓕᕆᔩᑦ 

ᑕᐃᒃᑯᐊ ᑳᒻᐸᓂᐅᔪᑦ ᓇᓗᓇᐃᖅᓯᓯᒪᓲᖑᔪᔅᓴᐅᒥᒻᒪᑕ ᐊᑭᔅᓴᕆᒋᐊᖃᖅᑕᖏᓐᓂᒃ ᖃᓄᑎᒋᓪᓗ ᐱᒋᔭᐅᓕᕐᒪᖔᑦ 

ᒪᒃᑯᓂᖓ ᓄᑖᖑᑉᐸᓪᓗ ᐋᖅᑭᓱᖅᓯᒪᓂᕆᔭᖏᓐᓂᑦ. ᑕᐃᒪᓕ ᑐᕌᖅᑐᓄᑦ ᓄᓇᓕᓐᓂᑦ ᐃᓄᐃᓴᓐᓂᓴᓄᑦ ᑕᒪᒃᑯᐊ 

ᐊᖅᑯᑎᑯᑖᖃᙱᑦᑐᓄᑦ ᑐᕌᖓᔪᒥᑦ ᐊᐱᖅᑯᑎᖃᕈᒪᒐᒪ. 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᔪᓐᓇᐅᑎᖃᕐᒪᖔᖅ ᐊᑐᕐᓗᒍ 

ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᑕᐅᔪᓐᓇᖁᓪᓗᒋᑦ ᑕᐃᒃᑯᐊ ᐊᑭᓖᑎᑦᑎᓂᐅᖃᑦᑕᖅᑐᑦ ᐃᒻᒥᒃᑰᖅᑐᓄᑦ 

ᓇᓪᓕᐅᒃᑯᒫᓕᕆᔨᐅᔪᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᓴᙱᓂᖃᙱᑦᑐᒍᑦ 

ᐃᒪᓐᓇ ᐊᑭᓖᑎᑦᓯᔭᕆᐊᖃᖅᑐᓯ ᐃᒪᓐᓇ ᓇᓪᓕᐅᒃᑯᒫᒧ ᐅᕙᓂ ᓄᓇᓕᖕᓃᑦᑐᓄᑦ. ᐅᖃᖅᑎᑦᓯᔩ 2000−ᑲᓴᐅᒻᒪᑕ 

ᓇᓪᓕᐅᒃᑯᒫᓕᕆᖃᑦᑕᖅᑐᑦ ᓄᓇᕗᑦ ᐃᓗᐊᓂ ᐱᓕᕆᔨᖃᖅᑐᒍᑦ ᑮᓇᐅᔭᓕᕆᔨᒃᑯᓐᓂᑦ ᐊᐅᓚᑦᓯᔨᐅᔪᒥᒃ 

ᓯᕗᓕᖅᑎᓪᓚᑦᑖᒥᒃ ᑕᒪᑐᒧᖓ ᓇᓪᓕᐅᒃᑯᒫᑦ ᒥᒃᓵᓄᑦ ᑕᐃᑉᓱᒪ ᑎᑎᕋᕐᕕᐊᒍᑦ ᓇᓪᓕᐅᒃᑯᒫᓕᕆᔪᒪᔪᑦ 

ᑕᑕᑎᕆᔭᕆᐊᖃᖃᑦᑕᖅᑐᑦ ᓇᓪᓕᐅᒃᑯᒫᓕᕆᓂᔪᓐᓇᕐᓂᕐᒧᑦ ᓄᓇᕗᒻᒥ. 

 

ᐊᔾᔨᒌᙱᑦᑑᑎᒻᒪᕆᐊᓘᒻᒪᑕ ᑲᓇᑕᐅᑉ ᐃᓗᐊᓂ, ᑕᐃᒃᑯᐊ ᒪᓕᒐᕐᒥᑎᒍᑦ ᐋᖅᑭᒃᓯᓯᒪᖃᑦᑕᖅᑐᑦ ᖃᓄᖅ ᐊᒃᑎᒋᔪᒥᒃ 

ᓇᓪᓕᐅᒃᑯᒫᒥᑦ ᐊᑭᓖᔭᕆᐊᖃᕐᒪᖔᑕ ᐊᔾᔨᒌᙱᑦᑐᓂᑦ ᓄᓇᓕᖕᓂᑦ, ᐊᒻᒪ ᐊᔾᔨᒌᙱᑦᑐᓂᑦ ᓄᓇᓯᐅᓂᑦ 

ᓴᙱᓂᖏᓪᓗ ᐊᔾᔨᒌᙱᑦᑑᑕᐅᓪᓗᑎᑦ ᓄᓇᒃᑰᕈᑕᐅᑉᐸᑦ, ᕼᐋᓐᑕᐅᑉᐸᑦ, ᓱᓇᐅᑉᐸᑦ, ᐃᒡᓗᕐᔪᐊᖑᑉᐸᓪᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᑐᑭᓯᓯᒪᑦᑎᐊᕈᑎᒋᓂᐊᕋᑦᑎᒍᐃᓛᒃ ᐊᓚᒃᑲᕈᒪᓯᒪᒐᑦᑎᒍᑦ 

ᑕᕝᕙᓂ ᐃᓪᓗᕐᔪᐊᒥ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᕗᖅ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 

ᑎᒃᑯᐊᖅᓯᔪᓐᓇᕐᓂᕐᒥᒃ ᓇᓪᓕᐅᒃᑯᒫᓕᕆᓂᕐᒧᑦ ᐊᖏᔪᖅᑳᒥᒃ. ᑖᒃᑯᐊ ᑎᑎᕋᕐᕖᑦ ᓴᖅᑭᑦᑎᖃᑦᑕᖅᑐᑦ ᓲᕐᓗᖃᐃ 

ᐃᓚᐃᓐᓈᖅᑕᐅᙱᓪᓗᑎᒃ ᑲᒪᒋᔭᐅᖃᑦᑕᕐᓗᑎᒃ ᓂᐅᕕᖅᐸᑦᑐᑦ ᐊᒻᒪᓗ ᐋᖅᑭᒃᓱᐃᖃᑦᑕᕐᓗᑎᒃ ᐋᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓄᑦ ᒥᓂᔅᑕᐅᔪᒃᓴᒥᒃ, ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔮᕋᖓ ᑕᖅᑲᐅᖓᕈᓐᓇᖅᓯᒪᖃᑦᑕᖅᑐᑦ ᑕᐃᒃᑯᐊ 

ᐊᕐᕌᒍᑕᒫᖅᓯᐅᑏᑦ. 

 

ᐅᖃᖅᑏ, ᓄᓇᕗᒻᒥᐅᑦ ᓄᓇᓕᐊᓛᖑᓂᖅᓴᐅᔪᓂᑦ ᖃᐅᔨᒪᔭᕆᐊᓖᑦ ᖃᓄᐃᑦᑐᓂᑦ ᐱᔪᓐᓇᐅᑎᖃᕐᒪᖔᑦ, ᑖᓐᓇᖃᐃ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᑐᓴᐅᒪᔾᔪᑏᑦ ᑖᔅᓱᒧᖓ ᑎᑎᕋᕐᕕᒻᒧᙵᐅᔪᑦ ᐊᔾᔨᖏᑦ 

ᐊᑐᐃᓐᓇᕈᖅᑎᑕᐅᑉᐸᑕ ᒐᕙᒪᒃᑯᑦ ᑐᓴᐅᒪᔾᔪᑎᓕᕆᔨᖏᑦ ᐃᓚᓕᐅᓪᓗᒍ ᕿᑭᖅᑕᕐᔪᐊᖅ, ᑲᖏᖅᑐᒑᐱᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑏ, ᖁᔭᓐᓇᒦᒃ. ᑕᐃᒃᑯᐊ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ 

ᑭᓇᑐᐃᓐᓇᕐᒧᑦ, ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ, ᐊᒻᒪᓗ ᓄᓇᕗᒻᒥ ᐊᖓᔪᖅᑳᕆᔭᐅᔪᖅ ᓇᓪᓕᐅᒃᑯᒫᓕᕆᓂᕐᒧᑦ, 

ᐃᑭᐊᖅᑭᕕᒃᑯᑦ ᑕᒪᒃᑯᓄᖔᖅᑐᓂᒃ ᑕᑯᔪᓐᓇᖅᑐᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐱᔾᔪᑎᔅᓴᖃᑐᐃᓐᓇᐅᖃᑦᑕᙱᓐᓂᑯᖏᖕᓄᑦ ᑐᑭᓯᒐᓱᐊᕈᓐᓇᕐᓗᑎᒃ ᑕᐃᒫᒃ 

ᑕᕝᕗᖓ ᓴᖅᑮᔪᓐᓇᕐᒪᖔᖅᐱ ᐊᐱᕆᕋᑖᕋᒃᑯ. (ᑐᓵᔨᑎᒎᓕᖅᑐᖅ) ᐊᑕᐅᓯᐊᕐᓇᑕ ᒪᓕᒐᓕᐅᖅᑎᐅᖃᑎᒃᑲ 

ᐃᓱᒫᓘᑎᖏᓐᓂᒃ ᓇᓗᓇᐃᖅᓯᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᖃᖅᑎᑕᐅᖏᑦ, ᑮᓇᐅᔭᖅᑐᕈᑏᓪᓗ 

ᓇᖕᒥᓂᖃᖅᑐᓄᑦ ᖁᓕᕇᓄᓪᓗ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ ᓇᓪᓕᐅᒃᑯᒫᓕᕆᓂᕐᒧᑦ ᐊᖓᔪᖅᑳ ᐃᖅᑲᓇᐃᔭᖃᑎᖃᕐᒪᖔᖅ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐱᔾᔪᑎᒋᓪᓗᒋᑦ ᐊᑭᑭᓂᖅᓴᐃᑦ ᓇᓪᓕᐅᒃᑯᒫᑦ ᓇᖕᒥᓂᖃᖅᑐᓄᑦ ᑐᕌᖓᔪᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᐊᔾᔨᒌᙱᑦᑐᑦ 

ᓇᓪᓕᐅᒃᑯᒫᖃᖅᑎᑦᓯᔨᐅᔪᑦ ᐊᔾᔨᒌᙱᑦᑐᓂᒃ ᐊᑭᓖᑎᑦᓯᓲᖑᒻᒪᑕ ᓇᓪᓕᐅᒃᑯᒫᖅᑖᕈᒪᔪᓄᑦ, ᑕᐃᒃᑯᐊ ᐃᓚᖏᑦ 

ᕿᓂᖅᖢᒋᑦ ᓇᓂᓯᓐᓇᕐᓂᖅᓴᐅᖃᑦᑕᕐᒥᔫᒐᓗᐊᖅ ᐊᑭᓗᓐᓂᖅᓴᓂᒃ. 

 

ᐊᔾᔨᒌᒃᑑᖃᑦᑕᙱᒻᒪᑕ ᑕᒪᒃᑯᐊ ᐊᑮᑦ, ᐃᓚᖏᑦ ᓇᓪᓕᐅᒃᑯᒫᕐᒥᓄᑦ ᐊᑭᓖᑎᑕᐅᓯᒪᔪᑦ 

ᐱᕈᔪᓐᓂᖅᑕᖃᖅᑐᕕᓂᐅᑉᐸᑕᓘᓐᓃᑦ, ᐅᕝᕙᓘᓐᓃᑦ ᐊᑯᓂᐅᓂᖅᓴᑦ ᓇᓪᓕᐅᒃᑯᒫᖃᕐᓂᑰᓯᒪᓕᕌᖓᑕ 

ᐊᑭᑦᑐᖅᐸᓪᓕᐊᖏᓐᓂᖅᓴᐅᓲᖑᓪᓗᑎᑦ. ᑕᒪᒃᑯᐊ ᐊᔾᔨᒌᙱᑦᑑᑕᐅᒻᒪᑕ ᓇᓪᓕᐅᑯᒫᖃᕐᓂᐅᑉ ᒥᒃᓵᓄᑦ, 

ᑐᑭᓯᔪᒪᔪᖃᕈᓂ ᖃᓄᖅ ᑕᒪᓐᓇ ᐃᑲᔫᑕᐅᒃᑲᓐᓂᕈᓐᓇᕐᒪᖔ ᓇᓪᓕᐅᒃᑯᒫᖃᕐᕕᑦᑕ ᑎᑎᕋᕐᕕᐊ 

ᖃᐅᔨᒋᐊᑐᐃᓐᓇᕆᐊᓕᒃ, ᐅᕝᕙᓪᓘᓐᓃᑦ ᐃᑲᔪᕈᓐᓇᖅᐸᒃᑲ ᓇᒧ ᑎᒃᑯᐊᕐᓗᒋᑦ ᑐᑭᓯᒃᑲᓐᓂᕈᓐᓇᕋᔭᕐᒪᖔᑕ 

ᐊᑭᓗᓐᓂᖅᓴᓂᒃ ᓇᓪᓕᐅᒃᑯᒫᖅᑖᕋᓱᖕᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᖃᐅᔨᒪᖁᓪᓗᒋᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐃᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎ 9. ᑭᐅᔾᔪᑏᑦ 

ᒪᑐᐃᖅᓯᒋᐊᙵᕈᑎᓄᑦ. ᑲᑎᒪᔾᔪᑎ 10. ᑭᐅᔾᔪᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᑐᒃᓯᕋᐅᑏᑦ. 11. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 12. ᑭᐅᔾᔪᑏᑦ ᐊᑎᓕᐅᖅᓯᒪᔪ ᑐᒃᓯᕋᐅᑎᓄᑦ. 13. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᒡᓗ ᑲᑎᒪᓂᖏᑦ ᐱᖁᔭᒃᓴᑦ ᐊᓯᖏᓪᓗ ᐱᓪᓗᒋᑦ. ᑎᑎᖅᑲᑦ ᓴᖅᑭᑕᐅᓂᖏᑦ 14. 

ᐱᖃᖅᖢᖓ ᐊᑕᐅᓯᕐᒥᑦ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 371 - 6(2): ᐅᓂᒃᑳᖅ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕗᑦ 

ᒪᓕᒐᓕᐅᕐᕕᖓᓐᓄᑦ, 2025-ᒥ ᖃᐅᔨᒋᐊᒃᑲᓐᓂᕐᓂᖅ ᐃᓄᓕᕆᔨᒃᑯᑦ ᒥᒃᓵᓄᑦ ᓄᓇᕗᒻᒥ (ᐋᖁᐊᖅ) 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᒥ ᓴᖅᑭᑦᑎᓂᐊᖅᑐᖓ ᑖᒃᑯᐊ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅ 

ᐅᓂᒃᑳᓕᐊᕆᓚᐅᖅᑕᖏᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ 2025 ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᕈᑏᑦ ᓄᓇᕗᒻᒥ. 

ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ, ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 372 – 6(2): 2023-2024 ᐱᕋᔭᓐᓂᒃᑯᑦ ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ (ᑕ.ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ 2023-2024 ᐱᖁᑎᓂᒃ 

ᐊᒃᓵᖅᑕᐅᖃᑦᑕᕐᓂᕐᒧᑦ ᐱᖁᔭᕐᔪᐊᖅ ᓴᖅᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 373 – 6(2): ᐃᓐᓇᕈᖅᐸᓪᓕᐊᓂᖅ ᐃᒃᐱᒋᔭᐅᑦᑎᐊᓂᒃᑯᑦ ᐃᓐᓇᑐᖃᐃᓪᓗ 

ᐸᕐᓇᐅᑎᐅᔪᖅ ᕖᕗᐊᕆ 2025 ᐱᕙᓪᓕᐊᓂᖓ (ᐸ.ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑦᑐᖓ ᓴᖅᑭᑦᑎᓂᖅ ᐃᓐᓇᕈᖅᐸᓪᓕᐊᓂᖅ ᐃᓐᓇᐃᑦ ᑐᑭᒧᐊᕈᑎᖏᑦ ᕖᕝᕗᐊᕆ 2025-ᒥ 

ᐱᕙᓪᓕᐊᓂᖏᑦᑕ ᐅᓂᒃᑳᖏᑦ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 374 – 6(2): ᐅᓯᔭᐅᖃᑦᑕᕐᓂᖏᓐᓂᑦ ᐊᑦᑕᓇᖅᑐᑦ ᐊᕐᕌᒍᑕᒫᒧᑦ ᐅᓂᒃᑳᖅ 2022 

(ᑕ.ᐊᕿᐊᕈᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 375 – 6(2): ᐅᓯᔭᐅᖃᑦᑕᕐᓂᖏᓐᓂᑦ ᐊᑦᑕᓇᖅᑐᑦ ᐊᕐᕌᒍᑕᒫᒧᑦ ᐅᓂᒃᑳᖅ 2023 

(ᑕ.ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ ᒪᕐᕉᓐᓂᒃ 

2022-2023 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᓗᕆᐊᓇᖅᑐᑦ ᓅᑦᑎᖅᑕᐅᖃᑦᑕᕐᓂᖏᓐᓄᑦ ᐱᖁᔭᕐᔪᐊᖅ 1990. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎ 14. ᑎᑎᖅᑲᑦ ᓴᖅᑭᑕᐅᓂᖏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅᑕ 

ᖂᑭᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 376 – 6(2): ᑎᑎᖅᑲᐅᓯᐊᖅ ᑕᓗᕐᔪᐊᑉ ᐃᓪᓗᓕᕆᔨᒃᑯᖏᓐᓂ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑎᑎᖅᑲᖅᑖᕆᓚᐅᖅᑕᒻᒪ ᐊᔾᔨᖏᑦ ᐱᓚᐅᖅᑕᒃᑲ 

ᑖᒃᑯᐊ ᑕᓗᕐᔪᐊᑉ ᐃᒡᓗᓕᕆᔨᖏᓐᓂᑦ. ᑖᒃᑯᐊ ᕿᒥᕐᕈᓇᑦᑎᐊᖅᑕᐅᖁᕙᒃᑲ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎ 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᑲᑎᒪᔾᔪᑎ 16. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎ 17. 

ᐱᖁᔨᕗᖔᕈᑏᑦ. ᑲᑎᒪᔾᔪᑎ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐃᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎ 19. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. ᑲᑎᒪᔾᔪᑎ 20. ᐃᓱᒪᒃᓴᖅᓯᐅᕈᑎᖃᕐᓃᑦ ᑲᑎᒪᑐᐃᓐᓇᕐᓂᒃᑯᑦ, ᐊᓯᖏᓐᓂᒡᓗ 43, 

50, 64, 67, 68, 70, 71, ᐊᒻᒪᓗ 72 ᒥᔅᑕ ᓴᕕᑲᑖᖅ ᐃᒃᓯᕙᐅᑕᕆᔭᐅᓗᓂ. 

 

ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᒪᓕᒡᓗᒍ ᐱᖁᔨᕗᖔᕈᑦ 44-6(2) ᑕᒪᓐᓇ ᑲᑎᒪᑐᐃᓐᓇᕐᓂᖅ 

ᑲᔫᓯᓐᓇᕐᓂᐊᖅᑐᖅ ᑭᓯᐊᓂ ᐃᓱᓕᑦᑎᒍᑎᒃ, ᐱᒋᐊᓚᐅᙱᓐᓂᑦᑎᓐᓂ 20 ᒥᓂᑦᔅ ᓄᖅᑲᖓᓚᐅᑲᓐᓂᐊᖅᐳᒍᑦ. 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 15:18 ᐱᒋᐊᒃᑲᓂᖅᑐᓂ 15:48 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ): ᐅᓐᓄᓴᒃᑯᑦ. ᑲᑎᒪᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥ ᐱᔭᔅᓴᖃᖅᑐᒍᑦ ᐅᑯᓂᖓ, 

ᐱᖁᔭᔅᓴᖅ 43, 50, 64, 67, 68, 70. 71, ᐊᒻᒪ 72. ᑲᑎᒪᔩᑦ ᓱᒍᒪᕙᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ ᐱᖁᔭᔅᓴᖅ 70−ᒥ, ᑮᓇᐅᔭᓄᑦ 

ᑐᔅᓯᕋᐅᑎ ᐋᖅᑭᐅᒪᒍᑎᔅᓴᓄᑦ 2025-2026 ᑎᑎᖅᑲᖁᑎᕉᓘᔭᖏᑦ ᐃᓕᓐᓂᐊᖅᑐᓕᕆᔨᒃᑯᑦ. ᐊᒻᒪ ᐱᕕᖃᕈᑦᑕ, 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐱᓕᕆᕕᖓ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᓄᓇᕗᒻᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ): ᐊᖏᖃᑎᒌᑉᐱᑖ, ᑲᔪᓯᒍᒪᓪᓗᑕ ᑮᓇᐅᔭᖅᑐᕈᑎᔅᓴᖏᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᒥᓂᔅᑖ, ᐱᓕᕆᔨᖃᖅᑮ ᐃᕝᕕᑦ ᓴᓂᐊᓃᖁᓂᐊᖅᑕᕐᓂᑦ? ᒥᓂᔅᑕ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐄ’ᖑᔪᖓ ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ. ᐃᖅᓱᖅᑏ, ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᑦ. ᐊᒻᒪ ᒥᓂᔅᑕ ᒎᕌᔅ, 

ᓇᓗᓇᐃᒃᑲᓐᓂᕈᓐᓇᕈᕕᒋᑦ ᐱᓕᕆᔩᒃᑭᒃ ᑎᑎᕋᖅᑕᐅᒍᓐᓇᓂᐊᕐᖓᑎᒃ. 

 

ᒪᓕᒐᒃᓴᖅ 70 − ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 2025-2026 − 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑰᑦ, ᑲᑎᒪᔩᑦ ᒪᓕᒐᓕᐅᖅᑎᐅᖃᑎᒃᑲ. 

ᓴᐅᒥᓐᓂ, ᕇᐱᑲ ᕼᐃᓐᓅ, ᑐᖏᓕᕋ ᒪᓂᔅᑕᐅᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᒻᒪ ᑕᓕᖅᐱᓐᓂ ᒫᑎᐅ ᒎᔅᒧᐊ, 

ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒫᓐᓇ, ᐃᓕᓴᕖᑦ ᐊᐅᓚᓂᖏᓐᓂᑦ ᕿᒥᕐᕈᔪᒍᑦ G−5 ᒪᑉᐱᒐᖓᓂ. 

ᐱᔭᕇᓚᐅᕋᑦᑕ ᑕᕝᕙᓂ ᐱᒋᐊᒃᑲᓂᕐᓂᐊᖅᑐᒍᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᑉᐸᔅᓴᖅ, ᐅᖃᐅᓯᖃᓚᐅᕋᕕᑦ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᒍᓐᓇᓲᖑᒻᒪᑕ ᐃᓕᓴᐃᔨᐅᓂᕐᒥᓄᑦ. ᖃᓄᑎᒋ ᖃᓂᒋᑦᑕᖅᑎᒋᔪᒥᑦ, ᐅᕝᕙᓘᓐᓃᑦ ᖃᓄᖅ 

ᐊᑯᓂᐅᑎᒋᖃᑦᑕᖅᑲᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐃᓕᓴᐃᔩᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᒪᒥᐊᑉᐳᖓ. ᐅᓇ ᐅᖃᑦᑎᐊᑲᐃᓐᓇᕈᒪᒐᒃᑯ 

ᐃᑉᐸᔅᓴᖅ ᐅᖃᑲᒻᒪᓐᓂᕋᒪ. ᒫᑦᓯ 4, 2025−ᖑᑎᓪᓗᒍ, ᒪᓕᒐᓕᐅᖅᑎᖓ ᐊᐃᕕᓕᐅ ᐊᐱᖅᑯᑎᖃᓚᐅᕐᖓᑦ 

ᐃᓕᓐᓂᐊᖅᑏᑦ ᑐᑭᓯᒃᑲᓐᓂᕈᑎᔅᓴᖏᓐᓂᑦ ᓄᐊᑦᑎᕕᐅᔪᒥ. ᑭᐅᓚᐅᕋᒪ ᑳᓐᑐᕌᒃᑦ ᓄᑖᕈᕆᐊᖅᑕᐅᓯᒪᓂᖅᑐᒍ ᓯᐹᒃ 

ᕌᒃᑯᓐᓄᑦ, ᓄᖑᕝᕕᓴᖃᖅᑐᓂ ᒫᑦᓯ 31, 2025. 

 

ᐅᖃᑦᑎᐊᖔᕈᒪᒐᒪ. ᕿᒥᕐᕈᓯᒪᙱᓇᑦᑎᒍᑦ ᓱᓕ ᑳᓐᑐᕌᒃᑦ−ᖓ, ᕿᒥᕐᕈᓛᖅᑕᕋᓗᐊᕗᑦ, ᓄᖅᑲᑲᓪᓚᓐᓂᐅᓴᖏᓪᓗᑎᒃ 

ᑲᔪᓰᓐᓇᕈᓐᓇᓛᕐᖓᑕ. ᖁᐊᓇᖅ, ᐃᔅᓯᕙᐅᑖᖅ.  

 

ᐊᒻᒪ ᐊᐱᖅᑯᑎᒋᕋᑖᖅᑕᖓᓅᑦ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᓐᓄᑦ, ᐋᖅᑭᔅᓯᓯᒪᖃᑦᑕᖅᑐᒍᑦ ᐱᕕᖃᖅᑎᑎᓪᓗᑕ 

ᐃᓕᓴᐃᔨᓂᑦ ᐱᕙᓪᓕᐊᑎᑦᑎᒍᓐᓇᕐᓗᑎᒃ ᐃᖅᑲᓇᐃᔮᖏᓐᓂ, ᐊᕐᕌᒍᑕᒫᑦ ᐱᓇᓱᐊᕈᓯᓕᒫᖅ 

ᐃᓕᓐᓂᐊᖅᑎᑕᐅᔭᖅᑐᓲᒃ, ᐃᓕᓴᔩᑦ ᑲᑎᑦᑐᑎᒃ ᐅᖃᐅᓯᖃᖅᑐᑎᓪᓗ ᐱᔨᑦᑎᕋᑦᑎᐊᕆᐊᒃᑲᓐᓂᓂᖅᓴᐅᒍᒪᓂᕐᒥᑦ 

ᐃᓕᓴᕕᖏᓐᓂ, ᐃᓕᓐᓂᐊᖅᑎᖏᓐᓂᓪᓗ ᐊᒻᒪ ᐃᓕᓴᐃᔩᑦ ᐃᓕᓐᓂᐊᓲᖑᓪᓗᑎᒃ. 

 

ᐊᒻᒪᓗᑦᑕᐅᖅ, ᐃᓕᓴᐃᔨᑖᖅᑲᐅᖅ ᐃᓕᓴᐃᔨᑐᖃᐅᔪᒧᑦ ᐊᔪᕆᖅᓲᔾᔭᐅᒍᓐᓇᖃᑦᑕᕐᒥᔪᖅ ᐃᖅᑲᓇᔮᖏᓐᓂ 

ᐃᖅᑲᓇᐃᔭᖅᓯᓐᓈᑦ. ᐊᒻᒪᓗ ᐃᓚᐅᑎᑦᑎᒐᓱᐊᖃᑦᑕᕐᒥᔪᒍᑦ ᓄᑖᓂᑦ ᓄᓇᕘᒧᑦ ᐃᓕᓴᔨᕈᕆᐅᖅᓴᔪᓂᑦ. 

ᐃᓕᑉᐹᓪᓕᖅᑎᑕᐅᖃᑦᑕᖅᑐᑎᒃ, ᐃᓕᓴᑎᑕᐅᓪᓗᑎᓪᓗ ᑲᑐᔾᔨᖃᑎᖃᕈᓐᓇᖅᓯᑎᑕᐅᓪᓗᑎᒃ 

ᐱᓕᕆᖃᑎᖃᕈᓐᓇᖅᓯᑎᑕᐅᓪᓗᑎᒃ ᐃᖅᑲᓇᐃᔭᖅᑎᒥᓐᓂᑦ. 

 

ᑕᕝᕙᑦᑕᐅᖅ ᐊᑐᓕᖅᑎᑦᑎᓂ ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓐᓂᐊᖅᑎᑕᐅᓂᖏᓐᓄᑦ, ᑕᕝᕘᓇ 

ᐃᓕᓴᑎᑕᐅᒋᐊᒃᑲᓂᖅᐸᒻᒥᔪᐃᑦ ᐃᓕᓴᐃᔨᖏᑦ. ᐃᓕᓴᕕᒻᒥᓗᑦᑕᐅᖅ, ᐃᑲᔪᖅᑎᑕᖃᖅᐸᒻᒥᔪᖅ ᐃᓕᓐᓂᐊᖅᑐᓂᑦ 

ᐃᑲᔪᖅᑎᓂᑦ, ᑕᐃᒃᑯᐊᓗᑦᑕᐅᖅ ᐃᓕᓐᓂᐊᑲᓐᓂᕈᓐᓇᖃᑦᑕᕐᒥᔪᐃᑦ ᐱᓕᕆᓚᐅᖅᓯᒪᓂᔅᓴᐅᔪᒧᑦ 

ᐊᔪᕆᖅᓱᐃᔾᔭᐅᖃᑦᑕᖅᑐᑎᒃ. ᑮᓇᐅᔭᖃᖅᑎᑦᑎᖃᑦᑕᖅᑑᒃ ᐃᓕᓴᐃᔨᖏᓐᓄᑦ ᐃᓕᓴᐃᔩᑦ ᓄᓇᓕᓐᓄᑦ 

ᐊᓯᖏᓐᓅᖃᑦᑕᕈᓐᓇᒻᒪᕆᑦᑐᑎᒃ, ᐊᒻᒪ ᑭᖑᕝᕕᖅᑕᐅᓯᒪᓂᖏᓐᓄᑦ ᐊᑭᓕᐅᑎᔅᓴᖏᓐᓂᑦ. 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᑎᑦᑎᒐᓱᐊᒻᒥᔪᒍᑦ ᐃᓕᓴᕖᑦ ᐃᓗᐊᓂ ᐃᓕᓴᑎᖃᑦᑕᐅᑎᒍᓐᓇᕋᔭᕐᖓᑕ ᐃᓕᓴᐃᔨᐅᑯᑖᑦᓯᒪᔪᓪᓗ 

ᐊᓯᖏᓪᓗ. ᐊᔾᔨᒌᖏᑦᑐᓂᑦᑕᐅᖅ ᐅᓪᓗᖃᖅᑎᑦᑎᕙᒻᒥᔪᒍᑦ ᐊᕐᕌᒍᓕᒫᒥ, ᑕᒪᐅᓈᖅᑐᐃᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᐃᔨᖏᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ, ᑲᑐᔾᔨᖃᑎᖃᖅᑐᑎᒃ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. 

 

ᐊᒻᒪ ᐊᑖᓂ ᓈᓴᐅᑎᓕᒃ 16 ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖓᓂ, ᐃᓕᓴᕖᑦ ᐃᓕᓴᐃᔩᑦ 

ᐱᕙᓪᓕᐊᑎᑕᐅᓂᖏᓐᓄᑦ ᑐᕌᖓᔪᓂᑦ ᑮᓇᐅᔭᖃᕐᒥᒐᑦᑕ. ᐊᔾᔨᒌᖏᑦᑐᓂᑦ ᐅᓪᓗᖃᖅᑎᑦᑎᕙᑦᑐᒍᑦ ᐃᓕᓴᕖᑦ 

ᐅᓪᓗᖅᓯᐅᑎᖏᓐᓂ ᐃᓕᓴᐃᔩᑦ ᐱᕙᓪᓕᐊᑎᑕᐅᕕᔅᓴᖏᓐᓂᑦ ᐊᒻᒪ ᐊᓯᖏᓐᓂ ᐅᓪᓗᖃᖅᑎᑕᐅᕙᒻᒥᔪᑦ 

ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇ.  ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐄ, ᑐᓴᖅᐳᒍᑦ ᖃᓄᕈᓘᔮᓗᒃ ᐃᓕᓴᐃᔩᑦ 

ᐱᕚᓪᓕᖅᑎᑕᐅᒍᓐᓇᕐᖓᑕ. ᑕᐃᒪᓕ ᖃᖓᑭᐊᕐᖓᐃ ᐃᓕᓐᓂᐊᖅᑐᑦ ᐃᓕᓴᑎᑕᐅᒐᔭᖅᑲᑦ? ᑖᒃᑯᐊ ᐃᓕᓴᐃᔩᑦ 

ᐱᕙᓪᓕᐊᑎᑕᐅᓂᖐᑦ ᐊᓯᒎᕐᕕᖃᖏᑦᑑᑦ ᐱᖃᑕᐅᔪᐃᓐᓈᓘᒋᐊᖃᖅᐸᑦᑐᑦ ᐃᓕᓴᐃᔨᓕᒫᕋᓗᐃᑦ? ᐅᕝᕙᓘᓐᓃᑦ 

ᐃᓚᐃᓐᓇᖏᑦ? ᐃᓕᓴᐃᔨᓕᒫᕌᓘᕙᙱᑉᐸᑕ, ᓱᒻᒪᑦ ᑕᐃᒪᐃᑉᐸᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᐊᒻᒪᓗ ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑐᖏᓕᕋ, ᓇᓗᓇᐃᖅᑐᐃᖁᔭᕋ ᐊᔾᔨᒌᖏᑦᑐᓂᑦ ᑭᐅᔭᐅᒍᓐᓇᕐᖓᑦ ᑖᓐᓇ, ᐄᓛᒃ ᑭᐅᔾᔪᑎᔅᓴᖃᕐᖓᑦ 

ᐊᔾᔨᒌᑦᑎᐊᖏᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇ. ᒥᔅ ᕼᐊᐃᓐᓅ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ. ᐱᕙᓪᓕᐊᑎᑕᐅᑎᓪᓗᒋᑦ 

ᐃᓕᓴᐃᔩᑦ ᐃᓕᓴᐃᔨᓕᒫᓄᑦ ᐊᖏᖃᑎᒌᒍᑎᑎᒍᑦ ᐃᓕᓴᐃᔨᓄᑦ, ᐊᑐᐃᓐᓇᐅᑎᑕᐅᖃᑦᑕᖅᑐᖅ ᓄᓇᕘ ᒐᕙᒪᖓ $4 

ᒥᓕᐊᓂᒃ ᑮᓇᐅᔭᓂᑦ ᑐᓂᓯᖃᑦᑕᖅᑐᑦ ᐃᓕᓴᐃᔩᑦ ᐱᕙᓪᓕᐊᑎᑕᐅᒍᑎᔅᓴᖏᓐᓂᑦ. 

 

ᓄᓇᕗᒻᒥᓗ ᐋᖅᑭᒋᐊᕆᓂᕐᒧᑦ ᑲᑎᒪᔨᕋᓛᖏᑦ ᒪᓕᒐᖃᕐᒥᒻᒪᑕ ᒪᓕᒋᐊᓕᖏᓐᓂᑦ, ᑎᓴᒪᐅᓕᖅᑲᖓᓪᓗᑎᒃ 

ᐱᓕᕆᖃᑦᑕᖅᑐᑦ. ᐃᓕᓴᐃᔩᑦ ᓄᓇᓕᖓᓂ ᐃᓕᓐᓂᐊᕈᓐᓇᑕᖅᑯᑦ; ᐊᒻᒪ ᓄᓇᕘᓕᒫᒥ, ᐱᕙᓪᓕᐊᑎᑕᐅᓂᖏᓐᓄᑦ 

ᐅᐸᖃᑦᑕᕈᓐᓇᕐᒥᔪᐃᑦ ᐱᕙᓪᓕᐊᑎᑕᐅᑎᓪᓗᒋᑦ, ᐊᕕᑦᑐᖅᓯᒪᓂᖓᓂᓘᓐᓃᑦ ᐱᒍᓐᓇᕆᓪᓗᑎᒃ; ᐅᕝᕙᓘᓐᓃᑦ ᑖᒃᑯᐊ 

ᐋᖅᑭᑦᑕᐅᓯᒪᔫᒐᓗᐊᑦ ᓯᓚᑎᒃᑲᓐᓂᖓᒍᑦ ᐱᕙᓪᓕᐊᑎᑕᐅᕕᖃᕐᒥᔪᐃᑦ. ᐅᓪᓗᓂ ᑕᓪᓕᒪᐃᓐᓇᕐᓂᑦ 

ᐱᔭᕇᖅᑕᐅᒋᐊᖃᖅᑐᑎᒃ. ᐃᓕᓴᐃᔨᐅᕙᒻᒪᑕ 195ᓂ ᐅᓪᓗᓂᑦ ᐊᕐᕌᒍᑕᒫᑦ. ᑎᓴᒪᑦ ᐅᓪᓗᑦ ᐱᕙᓪᓕᐊᕕᐅᑦᑕᖅᑯᑦ 

ᐃᖅᑲᓇᐃᔮᖏᓐᓄᑦ. 

 

ᐊᒻᒪᓗ ᒪᕐᕈᑲᓐᓃᓐᓂᑦ ᐃᓕᑉᐹᓪᓕᖅᑎᑕᐅᒐᓱᑉᐸᒻᒥᔪᐃᑦ ᓄᓇᓕᓐᓂ, ᐊᒻᒪ 45−ᓂᑦ ᐃᑲᕐᕋᓂᑦᑕᐅᖅ 

ᐃᓕᓴᐃᔨᖃᙱᓪᓗᑎᒃ ᓇᖕᒥᓂᖅ ᐃᓕᑉᐹᓕᖅᑎᐸᓪᓕᐊᒍᓐᓇᖃᑦᑕᕐᒥᔪᐃᑦ ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᐱᕆᕋᑖᖅᑑᒐᓗᐊᕐᖑᓇ, ᐊᓯᐊᒎᕐᕕᖃᓇᑎᒃ ᐅᐸᒋᐊᓖᓐᓈᓘᕙᒻᒪᖔᑕ ᐃᓕᓴᐃᔩᑦ 

ᐅᕝᕙᓘᓐᓃᑦ ᐅᐸᒍᒪᔪᑐᐃᓐᓇᐃᑦ ᐅᐸᒍᓐᓇᖃᑦᑕᖅᑳᑦ. ᒥᔅ ᕼᐃᓐᓅᒧᒃᑲᓂᑦᑕᐅᑎᒋᓕᕐᓚᒍ. 

 

ᕼᐊᐃᓐᓄ (ᑐᓵᔨᑎᒍᑦ): ᐄ’, ᑭᐅᔾᔪᑎᒐ ᐄ’. ᐃᔅᓯᕙᐅᑖᖅ, ᖁᔭᓐᓇᒦᒃ. 

ᐃᒃᓯᕙᐅᑕᖅ ᒪ’ᓇ. ᑐᑭᓯᓇᑦᑎᐊᓂᐊᕐᖓᑦ, ᐊᓯᐊᒎᕐᕕᖃᖏᑦᑑᑦ ᐱᖃᑕᐅᒋᐊᖃᓪᓚᕆᑦᑑᑦ ᐃᓕᓐᓂᐊᕆᐊᖅᑎᓪᓗᒋᑦ 

ᐃᓕᓴᐃᔩᑦ? ᒥᔅ ᕼᐊᐃᓐᓄ.   

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᓪᓗ ᕿᓄᐃᓵᕈᓐᓇᑎᐊᕐᖓᑦ. ᐊᓯᐊᒍᕐᕕᖃᕐᓇᓂ 

ᐱᕙᓪᓕᐊᑎᑕᐅᔭᖅᑐᕆᖃᖅᐸᑦᑑᑦ, ᑲᓇᑕᒥ ᐱᐅᓂᖅᐹᖑᓂᕋᖅᑕᐅᔪᖅ ᐃᓕᓴᐃᔨᑦᑎᓐᓂ ᐱᕙᓪᓕᐊᑎᑦᑎᔾᔪᑎᕗᑦ 

ᐃᓕᓴᐃᔨᓄᑦ ᐱᖃᑕᐅᕕᐅᒍᒪᑦᑎᐊᐸᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᔅ ᕼᐊᐃᓐᓅ. (ᑐᓵᔨᑎᒎᓕᖅᑐᖅ) ᑕᒫᓂᔅᓴᐃᓐᓇᖅ, ᐊᐱᖅᓱᕐᓗᖓ, 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦᑕᐅᖅ ᐅᖃᐅᓯᖃᓚᐅᕐᒥᒐᕕᑦ ᐃᓕᓴᕕᒻᒥ. ᐃᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᐃᓕᓴᐃᔩᑦ ᐱᕙᓪᓕᐊᑎᑕᐅᓂᖏᓐᓄᑦᑕᐅᖅ ᐱᖃᑕᐅᒍᓐᓇᕐᓂᖃᕆᕙ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ.  ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᑲᓐᑐᕌᒃᑯᑦ 

ᐃᖅᑲᓇᐃᔭᖅᑲᑕ, ᐄ’ ᐃᓚᐅᒋᐊᓖᑦ ᐱᕙᓪᓕᐊᑎᑕᐅᑎᓪᓗᒋᑦ ᐃᓕᓴᐃᔩᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᐸᖃᑦᑕᓂᕐᓂ 

ᐊᐱᖅᓱᕈᑎᖃᑲᐃᓐᓇᕈᒪᓕᕐᒥᒐᒪ? ᐃᓚᖓᑦ ᑕᐃᒪ ᐃᓕᓐᓂᐊᖅᑎ ᐱᔭᕇᑦᑎᐊᕋᓱᓐᓂᖏᓐᓄᑦ ᐊᑦᑐᓯᓪᓚᕆᑉᐸᒻᒪᑦ 

ᐅᐸᖃᑦᑕᕐᓂᖏᑦ. 2022 2023−ᒥ ᐊᕐᕌᒎᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ ᐅᖃᖅᓯᒪᒻᒪᑕ, ᒪᑉᐱᖓ 9ᒥ 

ᒥᑭᔫᑕᐅᓂᖅᐹᖏᓐᓂ ᖁᕝᕙᓯᓐᓂᓕᒃ 12−ᒧᑦ, 71.1 ᐳᓴᐅᓐᓂᕐᖓᑕᒎᖅ. ᑖᒃᑯᐊ ᖃᑦᑏᓐᓇᐅᓂᖅᓴᐅᓗᑎᒃ 3 

ᐳᓴᓐᒥᑦ, 74.5ᓂᑦ ᐅᐸᖃᑦᑕᕐᓂᕋᖅᑕᐅᔪᔪᓂᑦ 21-22−ᒥ. ᓱᒻᒪᓄᑯᐊ ᐅᐸᖏᓂᖅᓴᐅᖃᑦᑕᓕᕐᓂᖅᑲᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑖᒃᑯᐊ ᐅᐸᖃᑦᑕᕐᓃᑦ ᐊᓯᔾᔨᑕᐃᓐᓇᖃᑦᑕᓲᖑᒻᒪᑕ. ᐱᔾᔪᑎᖃᕈᓐᓇᖅᑐᑦ ᑭᓱᑐᐃᓐᓇᕐᒥᒃ ᐱᔾᔪᑎᖃᖅᑐᓂ 

ᐅᐸᖃᑦᑕᙱᒻᒪᑕ ᐃᓕᓐᓂᐊᖅᑏᑦ, ᐋᓐᓂᐊᓂᕐᒧᑦ, ᐊᓯᕙᕐᓂᕐᒧᑦ, ᐊᐅᓪᓚᖅᓯᒪᑐᐃᓐᓇᓂᕐᒧᓘᓐᓃᑦ, 

ᐋᓐᓂᐊᕕᓕᐊᕆᐊᖃᕐᓂᖓᓄᓪᓘᓐᓃᑦ, ᐊᓯᖏᓐᓄᓘᓐᓃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᓕᐅᕐᕕᒨᖅᓯᒪᔭᖏᑦ ᐅᓂᒃᑳᓕᐊᒥᓃᑦ 

ᑕᑯᔅᓴᐅᑎᑦᑎᒻᒪᑕ ᐅᐸᖃᑦᑕᕐᓃᑦ ᖃᑦᑏᓐᓇᕈᖅᐸᓪᓕᐊᓯᒪᒻᒪᑕᒎᖅ. ᖃᓄᖅ ᒍᓚᐃᖏᑎᒍᑦ ᓇᓗᓇᐃᖅᑕᐅᒍᓐᓇᖅᑲᑦ 

ᖃᓄᖅ ᐊᔾᔨᒌᙱᑎᒋᒻᒪᖔᑕ ᐅᐸᙱᖃᑦᑕᖅᑐᐃᑦ ᐊᒻᒪᓗ ᓱᒐᓱᐊᖅᑭᓯ ᐊᓯᔾᔨᕋᓱᓪᓗᒍ ᑕᒪᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ ᐊᒡᒍᑕᐅᓪᓗᑎᒃ ᒥᔅᓴᐅᓴᔭᐅᖃᑦᑕᖅᑐᑦ, ᒍᓚᐃᖏᑎᒍᑦ 

ᐱᑕᖃᖅᐸᓚᐃᒻᒥᔫᒐᓗᐊᖅ, ᖃᐅᔨᒋᐊᕈᓐᓇᖅᑐᒍᑦ ᑲᑎᑎᕆᒍᓐᓇᕐᒪᖔᑦᑕ ᐅᖃᐅᓯᕆᒍᓐᓇᖅᑕᑎᓐᓂᒃ, 

ᑭᓪᓕᓯᓂᐊᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑦᑕᖅ. ᖁᔭᓐᓇᒦᒃᓗ, ᒥᓂᔅᑕ. ᐅᑕᖅᑭᒋᐊᕐᓂᐊᖅᐸᕗᑦ ᑕᐃᒃᑯᐊ. ᐃᒻᒪᖄ ᐊᕐᕌᒍᖏᑦ 

ᐊᔾᔨᒌᐸᓗᒃᑲᔭᖅᑐᒃᓴᐅᒻᒪᑕ ᓇᓗᓇᕈᓐᓃᕋᔭᖅᑐᒃᓴᐅᒻᒪᑕ ᖃᔅᓯᓂᒃ ᐅᑭᐅᓖᑦ ᓄᖅᑲᓯᒋᐊᔭᒻᒪᖔᖏᓐᓂᒃ ᐅᕝᕙᓘᓐᓃᑦ 

ᑭᓱᒥᒃ ᐱᔾᔪᑎᖃᖅᑐᑎᒃ ᐃᓕᓐᓂᐊᕆᐊᖃᑦᑕᙱᑦᑕᕆᐊᒃᓴᖏᓐᓂᒃ ᑐᑭᓯᔾᔪᑎᒋᕚᓪᓕᒃᑲᓐᓂᕈᓐᓇᕋᔭᖅᑐᒃᓴᐅᕗᑦ.  

 

(ᑐᓵᔨᑎᒎᓕᖅᑐᖅ) ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᖃᕋᓴᐅᔭᒃᑯᒡᒎᖅ ᐅᓂᒃᑲᓕᐅᖃᑦᑕᖅᑐᓄᑦ ᐃᓕᓴᕕᒻᒥ 

ᐊᖏᔪᖅᑳᖑᔪᓄᑦ ᐃᓕᐅᖅᑲᐃᕕᑕᖃᓕᕐᖓᑦ. ᖃᓄᖅ ᑖᓐᓇ ᐱᐅᓯᕚᓪᓕᑎᑦᑎᓂᐊᖅᑲ ᐃᓕᓴᕖᑦ ᐊᐅᓚᓂᖏᓐᓂᒃ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐊᖏᔪᖅᑳᑦ ᐃᓕᓴᕖᑦ ᐊᖏᔪᖅᑳᖏᑦ ᐅᓂᒃᑳᓕᐅᖃᑦᑕᕐᖓᑕ ᐃᓕᓴᕕᓕᒫᓂᒃ ᑖᓐᓇ ᐃᖏᕐᕋᐃᓇᕐᖓᑦ 

ᐃᓗᓕᖅᑐᕕᐅᑎᑦᑐᓂᑦ ᐅᓂᒃᑳᓕᐅᖃᑦᑕᓲᖑᒻᒪᑕ. ᐃᓕᓴᕖᑦ ᐊᖏᔪᖅᑳᖏᑦ ᑕᖅᑭᑕᒫᑦ. 

ᖃᐅᔨᔾᔪᑕᐅᓯᓐᓈᕋᓱᐊᖅᑐᑎᒃ ᑐᑭᓯᒃᑲᓐᓂᕈᑎᔅᓴᓂᒃ ᐃᓕᓴᕕᒻᒥ ᐱᔾᔪᑎᖃᖅᑐᓂᒃ, ᐊᔾᔨᒌᖏᑦᑐᕈᓘᔭᕐᓂᒃ 

ᐃᓗᓕᖃᓲᖑᔪᑦ ᑐᑭᓯᑎᑦᑎᒋᐊᕈᑎᐅᔪᓂᒃ. ᑐᖏᓕᕋ ᓇᓗᓇᐃᖅᑐᐃᑲᓐᓂᖁᔭᕋᓗᐊᕋ ᖃᓄᖅ ᑖᓇ ᖃᕋᓴᐅᔭᒃᑯᑦ 

ᐃᓕᐅᖅᑲᐃᕕᒃ ᐊᑐᖅᑕᐅᕙᒻᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ Hᐊᐃᓐᓄ. 

 

Hᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑦᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ ᐃᓕᓴᕖᑦ 

ᐊᖏᔪᖅᑳᖏᑦ ᖃᕋᓴᐅᔭᒃᑯᑦ ᑐᓂᒍᓐᓇᖅᓯᑎᓯᒪᒐᑦᑎᒍ ᓄᓇᕗᒻᒥᐅᑕᐃᑦ ᐃᓕᓴᕖᑦ ᐊᖏᔪᖅᑳᖏᑦ 

ᓄᓇᕗᒻᒥᐅᑕᐅᙱᑦᑑᒐᓗᐊᓪᓗᑦᑕᐅᖅ ᖃᓄᖅ ᓂᕆᐅᕝᕕᖃᕐᒪᖔᑕ ᓇᓗᓇᐃᖅᓯᕕᒋᒋᐊᖃᕐᖓᑕ. ᐃᓕᓐᓂᐊᖅᑏᑦ 

ᐃᓕᓴᕖᓪᓗ ᐱᓕᕆᐊᑐᐃᓐᓇᕆᙱᑕᖏᓐᓂᒃ 

ᐊᒻᒪᓗᑦᑕᐅᖅ ᖃᓄᖅ ᐅᖃᐅᓯᖅ ᐊᑐᖅᑕᐅᔪᖅ ᓇᓕᐊ ᐊᑐᖅᑕᐅᑎᓪᓗᒍ 

ᐊᑐᖅᑕᐅᒋᐊᖅᑎᑕᐅᑦᑎᐊᓂᖅᓴᐅᒍᓐᓇᕐᒪᖔᖅ ᐊᒻᒪ ᖃᐅᔨᒪᑎᑕᐅᖃᑦᑕᖅᑐᑦ ᖃᓄᖅ ᓂᕆᐅᕝᕕᐅᒻᒪᖔᑕ 

ᐅᓂᒃᑳᓕᐅᕆᐊᖃᕐᓂᖏᓐᓂᒃ. ᐊᒻᒪᓗ ᖃᐅᔨᔾᔪᑕᐅᓯᓐᓈᕋᓱᐊᖅᑐᑎᒃ ᐃᓕᓐᓂᐊᖅᑏᑦ ᐃᑲᔪᖅᑕᐅᒋᐊᖃᖅᑐᑦ 

ᓇᓕᐊᖑᒻᒪᖔᑕ. ᖃᓄᕐᓗ ᐱᔨᑦᑎᕋᐅᑎᕗᑦ ᐃᓕᓐᓂᐊᕈᑎᕗᓪᓗ ᐋᖅᑭᑕᐅᑦᑎᐊᕈᓐᓇᕐᒪᖔᑦ ᐃᓛᒃᑯᑦ ᐃᓕᓴᕖᑦ 

ᐋᖅᑭᑎᖅᓯᒪᓂᕆᔭᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᑐᐃᓐᓇᕐᓗᒋᑦ. ᒥᔅᑕ Hᐃᒃᔅᖑᓕᕐᒥᔪᖅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ ᖁᐊᓴᐅᑉ ᐊᐱᖅᓱᕈᑎᒋᕋᑖᖅᑕᖓᓂᒃ ᐃᓚᒋᐊᖅᓯᒍᒪᒐᒪ 

ᐅᐸᖃᑦᑕᕐᓃᑦ ᒥᔅᓵᓄᑦ ᓱᒻᒪᓪᓘ ᐅᐸᖃᑕᖏᓐᓂᖅᓴᐅᓕᕐᒪᖔᑕ. ᒥᓂᔅᑕ ᐊᔾᔨᒌᙱᑦᑐᓂᒃ ᖃᐅᔨᒪᔾᔪᑎᐅᒍᓐᓇᖅᑐᓂᒃ 

ᐅᖃᐅᓯᖃᕋᑖᕐᖓᑦ ᐅᖃᓪᓕᕆᕋᑖᕐᓇᓂᓗ ᓱᒻᒪᑦ ᐅᐸᙱᓂᖅᓴᐅᕙᓕᕐᒪᖔᑕ. ᒪᑯᐊ ᐅᐸᖃᑦᑕᕐᓂᖏᑦ 

ᑎᑎᕋᖅᑕᐅᖃᑦᑕᖅᑑᒐᓗᐊᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐄ, ᐱᔾᔪᑕᐅᔪᑦ 

ᓇᐅᑦᓯᖅᑐᖅᑕᐅᖃᑦᑕᖅᑐᐃᑦ ᑐᓴᕈᑎᑎᒍᑦ ᐃᓕᓐᓂᐊᖅᑏᑦ ᐱᓪᓗᒋᑦ, ᐅᐸᑉᐸᓐᓂᖏᓐᓄᑦ ᓱᒻᒪᓪᓗ  

ᐃᓕᓐᓂᐊᕐᕕᒻᒨᖃᑦᑕᙱᒋᐊᖏᓐᓂᒃ ᕿᒥᕐᕈᕙᑦᑕᕗᑦ ᐄ’, ᑕᐃᒪᐃᒐᓱᓐᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓗᖓᓗ ᑖᒃᑯᐊ ᐊᑐᐃᓐᓇᐅᑎᒍᓐᓇᕋᔭᖅᐱᓯᐅᒃ ᑕᒪᒃᑯᐊ 

ᕿᒥᕐᕈᔭᐅᓕᕈᑎᒃ ᐱᒻᒪᕆᐅᖅᑰᕐᒪᑦ ᓱᒻᒪᑦ ᐱᔾᔪᑕᐅᔪᑦ ᐅᐸᙲᓇᖅᐸᒃᑐᑦ ᓲᕐᓗᒃ ᐱᙳᐊᕆᐊᖅᑐᖅᑐᓄᑦ ᐃᓚᐅᔪᑦ. 

ᐃᓕᓴᐃᔨ ᖃᐅᔨᒪᒐᒃᑭᑦ, ᐃᖃᐃᓕᓴᐃᔩᓪᓗ ᒪᑯᐊ ᐃᓕᓐᓂᐊᖅᑕᖏᓐᓂᒃ ᐊᖑᒪᑦᑎᐊᕋᓗᐊᕐᒪᖔᑕ ᐃᓚᐅᓂᐊᕈᑎᒃ 

ᐱᙳᐊᖅᑐᓄᑦ ᐃᓚᒋᖃᓯᐅᑎᒋᐊᖃᓪᓚᕆᖅᑰᕐᒪᒍ. ᑕᐃᒪᓐᓇᑦᑕᐅᖅ ᑕᐃᒪᐃᑦᑐᒃᑰᖅᐸᓚᐅᖅᓯᒪᒻᒥᒐᒪ 

ᐃᓕᓐᓂᐊᖅᑎᐅᕙᑦᑎᓪᓗᖓ ᐊᖑᒪᐃᓐᓇᖅᐸᔪᙱᒻᒥᒐᒪ ᐊᓐᓈᓇᒪ ᐊᖑᒪᖁᓪᓗᓂᖓ.  

 

ᑖᓐᓇ ᖁᔭᓈᑲᐃᓐᓇᕐᓗᒍ, ᐅᑕᖅᑭᖔᓛᓕᖅᑯᖓ ᑐᓴᖅᑎᑕᐅᓛᕐᓂᕐᓂᒃ. ᑕᒪᒃᑯᐊ ᐊᓯᐊᓅᕐᓗᖓ 

ᐅᖃᐅᓯᖃᓕᕌᖓᑦᑕ ᐃᓕᓴᐃᔩᑦ ᐱᕙᓪᓕᐊᒍᑎᒃᓴᖏᓐᓂᒃ ᒥᓂᔅᑕ ᐅᖃᓵᕐᒪᑦ ᑕᒪᒃᑯᐊ ᑳᓐᑐᕌᒃᑦ−ᒦᒃᑯᑎᒃ 

ᐃᓚᐅᔪᓐᓇᓲᖑᒻᒪᑕ ᐃᖅᑲᓇᐃᔮᒥᓂᒃ ᐱᕙᓪᓕᐊᒍᑎᒃᓴᒥᓐᓄᑦ.  

 

ᐃᑉᐸᔅᓴᖅ ᐅᖃᐅᓯᖃᓚᐅᕋᑦᑕ 200-ᖑᓗᐊᕐᒪᑕ ᐱᔪᓐᓇᕐᓂᖃᖅᑎᑕᐅᔪᑦ ᐃᓕᓴᐃᒍᓐᓇᕐᓗᑎᒃ ᑕᒻᒪᒃᑯᐊ 

ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᐃᓐᓄᑦᑕᐅᓯᒪᖃᑦᑕᑐᔅᓴᐅᒻᒪᑕ, ᐱᕙᓪᓕᐊᓂᖃᓲᖑᕙᑦ ᐃᖅᑲᓇᐃᔭᑲᐃᓐᓇᖅᐸᑦᑐᑦ 

ᐃᓕᓴᐃᔩᓪᓘᓐᓃᑦ ᐱᔪᓐᓇᕐᓂᖃᖅᑎᑕᐅᔪᑦ ᑎᑎᖅᑲᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. 

ᐱᔪᓐᓇᕐᓂᖃᖅᑎᑕᐅᔪᑦ ᑎᑎᖅᑲᑎᒍᑦ, ᐄ, ᑭᖑᕝᕖᕙᑦᑐᓪᓕ ᑕᐃᒪᐃᒻᒥᔪᐃᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒻᒪᑦ. ᐱᒻᒪᕆᐊᓘᒻᒪᑦ ᐱᓗᐊᖅᑐᒥᒃ, ᐃᓕᓴᐃᔨᓄᑦ 

ᐱᔪᓐᓇᕐᓂᖃᖅᑎᑕᐅᔪᓄᑦ ᑎᑎᖅᑲᑎᒍᑦ, ᐃᓕᓴᐃᔨᒻᒪᕆᐅᙱᑦᑎᓪᓗᒋᑦ. ᐱᕙᓪᓕᐊᔪᓐᓇᖃᑕᐅᒍᓐᓇᕈᑎᒃ 

ᐃᖅᑲᓇᐃᔮᒥᓐᓄᑦ ᐃᓕᓴᐃᔪᓐᓇᑦᑎᐊᖅᑐᓐᓇᖁᓪᓗᒋᑦ ᖁᑦᑎᓂᖅᓴᒃᑯᖅᑲᐃ ᐱᒻᒪᕆᐅᒻᒪᑦ.  

 

ᑕᐃᒪ ᐃᖅᑲᓇᐃᔭᖅᐸᑦᑐᓂᒃ ᑕᒪᒃᑯᐊ ᐃᖅᑲᓇᐃᔭᖅᑎᓪᓚᑦᑖᑦ ᐃᖅᑲᓇᐃᔭᑲᐃᓐᓇᖅᐸᑦᑐᓪᓗ ᑳᓐᑐᕌᒃᒦᑦᑐᓪᓗ 

ᑕᒪᒃᑯᐊ ᐊᔾᔨᒌᙱᑦᑐᑦ ᐃᖅᑲᓇᐃᔮᕆᔭᐅᔪᑦ. ᑖᒃᑯᐊ ᐱᖓᓱᑦ ᐃᖅᑲᓇᐃᔮᑦ ᐃᓕᓴᐃᔨᓄᑦ ᐊᑖᓃᑉᐸᑦᑐᑦ ᑭᓱᒥᒃ 

ᐊᓪᓗᐃᕗᖓ ᑕᒻᒪᖅᐳᖔᓘᓐᓃᑦ ᓇᓕᐊᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓚᐅᑦᑎᐊᖅᑕᖏᑦ ᒪᓕᒐᓕᐅᖅᑎᐅᑉ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᔾᔨᕆᓚᐅᕐᒥᒐᒃᑯ ᐊᒥᓱᑲᓪᓚᐃᑦ ᐃᓕᓴᐃᔩᑦ ᐅᑭᐅᓂᒃ 

ᒪᕐᕉᓐᓄᒃ ᐃᓕᓯᒪᕙᒻᒪᑕ. ᒥᓂᔅᑕ ᒥᔅᓴᐅᓯᒐᓚᑦᑐᓂᒃ ᓈᓴᐅᑎᓂᒃ ᐅᖃᕈᓐᓇᖅᐹ ᐃᖅᑲᓇᐃᔭᖅᑎᒻᒪᕇᑦ ᐃᖅᑲᓇᐃᔮᖅ 

ᑭᓪᓕᖃᖅᑐᖅ ᐊᒻᒪᓗ ᐃᖅᑲᓇᐃᔭᑲᐃᓐᓇᖅᑎᐅᕙᑦᑐᑦ ᒥᑦᓴᐅᓴᒐᓚᑐᐃᓐᓇᕈᓂ ᓈᓴᐅᑎᒻᒪᕆᐅᙱᑦᑑᒐᓗᐊᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. ᑖᒃᑯᐊ 

ᓇᕝᕚᕆᐊᖃᕐᓂᐊᖅᑕᕗᑦ ᑐᓴᕋᒃᓴᐃᑦ ᑖᔅᓱᒧᖓ ᒪᓕᒐᓕᐅᖅᑎᒧᑦ ᑐᑭᓯᐅᒪᓪᓗᒍ 79-ᖑᔪᑦ ᐃᖅᑲᓇᐃᔭᖅᑐᑦ 

ᑭᓪᓕᖃᖅᓱᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᕆᓚᕿᔭᕋ ᐃᓕᓴᐃᔩᑦ ᐆᑦᑑᑎᐅᔪᖅ ᐅᑭᐅᓄᑦ ᒪᕐᕉᓐᓂ 

ᐃᓕᓯᒪᔪᑦ ᐄ, ᑐᑭᓯᒐᓗᐊᖅᑐᒍ ᐃᓚᖏᓐᓂᒃ ᐅᓗᕆᐊᓇᕈᓐᓇᕐᓂᖓᓂᒃ ᐃᓕᓴᐃᔨᑖᕆᐊᖏᑦ 

ᐃᖅᑲᓇᐃᔭᖅᑎᐅᖏᓐᓇᕐᓂᐊᓕᖅᑐᓂᒃ ᓈᒻᒪᐃᓇᖅᐸᖏᒻᒪᑕ ᓇᓕᐊᓐᓄᑦ ᐃᓕᓴᐃᔩᑦ ᐃᓕᓐᓂᐊᕐᕕᐅᔪᒥ. 

ᑕᐃᒪᐃᒐᓗᐊᕐᓗᓂ ᖃᐅᔨᒪᓪᓗᖓ ᐅᑭᐅᓄᑦ ᓯᑕᒪᓄᑦ ᑕᕝᕙᓃᓲᖑᒐᒪ ᖃᓄᐃᙱᔾᔫᒥᓪᓗᓂ ᐃᓚᓐᓄᑦ.  

 

ᑭᓯᐊᓂ ᐅᑭᐅᓄᑦ ᒪᕐᕉᓐᓄᒃ ᐃᓕᓯᒪᓂᐊᖅᑐᓂᒃ ᑲᖐᒋᑐᐃᓐᓇᖅᑕᓐᓂᒃ ᐅᖃᖅᐸᓪᓕᐊᕗᖓ ᖃᐅᔨᓯᒪᓪᓗᒍ ᑕᒪᒃᑯᐊ 

ᑭᒡᓕᖃᖅᑐᑎᒃ ᐃᖅᑲᓇᐃᔭᖅᑐᑦ ᑭᖑᓪᓕᖅᐹᖏᓐᓂ ᐊᕐᕌᒍᒦᓕᕋᒥᒃ ᐃᖅᑲᓇᐃᔮᒥᓄᑦ ᐅᐃᒪᔮᓯᓲᖑᒻᒪᑕ 

ᑕᐃᒪᐃᖃᑦᑕᑐᔅᓴᐅᒥᒻᒪᑕ ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᐃᑉᐱᒋᔭᐅᑦᓴᐃᓐᓇᖐᓐᓇᑐᐃᓐᓇᕈᓐᓇᒥᒻᒪᑕ 

ᑕᐃᒪᐃᑎᓪᓗᒍ, ᑐᑭᓯᒍᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒻᒪᓪᓗ ᒪᓕᒐᓕᐅᖅᑎ ᐅᖃᑦᓯᐊᕐᒪᑦ. ᐄ’, 

ᖃᐅᔨᒪᓪᓗᖓ ᐱᓯᒪᑦᓴᐃᓐᓇᕈᒪᖃᑦᑕᕋᑦᑎᒍ ᐃᓕᓴᐃᔩᑦ ᑭᒡᓕᒋᔭᖏᑦ ᖃᐅᔨᒪᒋᐊᖃᓲᖑᒻᒪᑕ ᐃᓕᓴᐃᔩᑦ 

ᐱᐅᓂᖅᓴᐅᓲᖑᒻᒪᑦ ᐃᓕᓴᐃᔨᖃᑦᓴᐃᓐᓇᕆᐊᖅ ᑕᕝᕙᐅᓴᐃᓐᓇᕐᓂᐊᖅᑐᓂᒃ.  

 

ᐊᒻᒪᑦᑕᐅᕐᖏᓛᒃ ᐃᒃᓯᕙᐅᑖᖅ ᒪᑯᐊ ᑭᒡᓕᖃᓲᖑᒻᒥᕗᑦ ᐃᖅᑲᓇᐃᔭᖅᑎᑖᕆᐊᒥᒃ ᐃᓕᓴᐃᔨᓂᒃ ᑭᓱᑦ 

ᐱᔾᔪᑕᐅᔪᓐᓇᒥᒻᒪᑕ ᓲᕐᓗ ᓄᓇᕗᒻᒥ ᐃᓕᓴᐃᔨᓄᑦ ᐱᓕᕆᐊᒃᓴᐅᔪᓐᓇᖅᑐᑦ ᒫᓐᓇ ᓲᕐᓗᒃ ᒪᓂᒪᑎᑕᐅᔪᑦ 

ᐃᖅᑲᓇᐃᔮᒥᒃ ᑐᙵᕕᖃᑦᓯᐊᖁᓪᓗᒋᑦ ᐊᒻᒪᓗ ᑕᒪᒃᑯᐊ ᐱᔭᕇᖅᓯᔪᑦ ᐃᓕᓴᕐᕕᑎᓐᓅᕙᓪᓕᐊᔪᓐᓇᖁᓪᓗᒋᑦ 

ᓄᓇᓕᒻᒥᓂᓪᓘᓐᓃᑦ ᓇᓕᐊᓐᓂᓘᓐᓃᑦ ᓄᓇᕗᒻᒥ. ᐊᐅᓚᓂᕗᓪᓗ ᑕᒪᒃᑯᓄᖓ ᐱᔭᕇᖅᓯᓯᒪᔪᓄᑦ ᐃᓕᓴᐃᔨᓄᑦ 

ᐃᓕᓴᕐᕕᑎᓐᓅᕈᓐᓇᖅᓗᑎᒃ. ᓲᕐᓗ ᓄᓇᓕᐅᑉ ᐃᓚᖓᓐᓂᒃ ᓂᕆᐅᓲᖑᒻᒥᒻᒪᑦ ᐃᓕᓴᐃᔨᐅᓕᒻᒪᓴᖅᑐᓂᒃ 

ᐱᓛᕈᒪᓪᓗᑎᒃ. ᑕᕝᕙ ᑕᐃᒪᐃᒻᒪᑦ ᐃᓚᖏᑦ ᑳᓐᑐᕌᒃᖃᓲᖑᔪᑦ ᐊᕐᕌᒍᑐᐃᓐᓇᐅᑉᐸᓘᓐᓃᑦ ᑖᒃᑯᐊ ᐱᔭᕇᖅᓯᓯᒪᔪᐃᑦ 

ᐃᓕᓴᐃᔨᐅᓕᒻᒪᔅᓴᓂᕐᒧᑦ ᐃᖅᑲᓇᐃᔮᖃᑦᑎᐊᕈᓐᓇᕋᔭᖁᓪᓗᒋᑦ.  

 

ᐊᓯᖏᑦᑕᐅᖅ ᐱᔾᔪᑕᐅᔪᓐᓇᕆᓪᓗᑎᒃ ᓲᕐᓗ ᑭᖑᕝᕖᓯᒪᒍᓂ ᓄᖅᑲᖓᑲᐃᓐᓇᖅᑐᒥᒃ ᓇᔾᔨᒍᓂ ᐅᕝᕙᓗ 

ᐋᓐᓂᐊᕕᓕᐊᖅᓯᒪᓐᓂᕈᓂ ᐊᑯᓂᒃᑯᑦ. ᑐᖏᓕᕋᖃᐃ ᑭᐅᒋᐊᓪᓚᑲᓐᓂᕈᓐᓇᖅᐸ ᐃᓗᓕᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ Hᐊᐃᓐᓄ.  

 

Hᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑕ ᐊᖏᕈᑎᑎᒍᑦ ᓯᕗᓪᓕᐅᔾᔭᐅᒋᐊᖃᖅᐸᑦᑐᑦ ᐃᖅᑲᓇᐃᔮᒧᑦ ᐊᖏᕈᑎᑎᒍᑦ. ᓯᕗᓪᓕᐅᕙᑦᑐᑦ 

ᐅᑎᕈᒫᕐᓂᐊᖅᑐᒥᒃ ᐃᓕᓴᐃᔩᑦ ᒥᓂᔅᑕ ᐅᖃᓵᕐᒥᒻᒪᑦ ᑭᓱ ᓇᔾᔨᓂᒃᑯᑦ ᕿᑐᕐᖓᖅᑖᕐᓂᒃᑯᑦ ᐋᓐᓂᐊᓂᒃᑯᑦ 

ᖃᓄᕐᓘᓐᓃᑦ ᑕᒪᒃᑯᐊ ᐱᓪᓗᒋᑦ ᐃᖅᑲᓇᐃᔭᑲᐃᓐᓇᑎᓯᒪᓲᖑᔪᒍᑦ ᑭᒡᓕᖃᖅᑎᑕᐅᓪᓗᑎᒃ.  

 

ᐃᓕᓴᐃᔨᓪᓚᕆᐅᙱᓐᓇᕐᓂᐊᖅᑐᓂᒃ ᐱᒍᒪᒐᓗᐊᖅᓱᑕ ᐊᔪᓐᓇᖏᑦᑕᕌᖓᑦ. ᐊᒻᒪᓗ ᐃᓄᐃᑦᑕᐅᖅ 

ᐃᖅᑲᓇᐃᔭᖅᑎᒋᕙᓪᓕᐊᒍᒪᕙᒻᒥᒐᑦᑎᒍ ᐃᓕᓴᕐᕕᑎᓐᓂᒃ. ᐊᒥᓲᓗᐊᖅᐸᖏᑦᑐᑯᓘᒐᓗᐊᑦ ᑖᒃᑯᐊ, ᒥᓂᔅᑕ 

ᑕᒪᖏᓐᓂᒃ ᑭᐅᐸᓗᑲᐃᓐᓇᖅᑕᖏᑦ ᓱᒻᒪᑦ ᐊᒥᓱᑦ ᐃᖅᑲᓇᐃᔮᑦ ᑭᓪᓕᖃᖅᑎᑕᐅᕙᒋᐊᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖃᓄᐃᙱᑦᑑᒐᓗᐊᖅ ᐃᓂᑦᓴᖃᑦᑎᐊᖁᒥᓇᓲᖑᒻᒪᑕ 

ᐃᓕᓴᐃᔨᐅᓕᒻᒪᓴᖅᑐᓄᑦ ᐃᖅᑲᓇᐃᔮᖅᑖᖁᓪᓗᒋᑦ. ᐊᒻᒪᓗ ᐃᓐᓄᑉᐸᓪᓕᐊᒐᔭᕐᓂᖏᑦ ᖁᓚᕐᓇᖏᒃᑲᓗᐊᖅᓱᓂ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

34 

ᓄᓇᕗᒻᒥ. ᐃᒪᐃᒐᔪᓐᓂᖓᓄᖅᑲᐃ ᓲᕐᓗ ᐊᕐᕌᒍᓂᒃ ᐊᓂᒍᓵᖅᑐᓂᒃ ᖃᑦᑎᑦ ᓯᓚᑦᑐᓴᕐᕕᒻᒥ ᐃᓕᓴᐃᔨᐅᓕᒻᒪᓴᖅᑐᐃᑦ 

ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᐸᑦ ᐃᓕᓴᐃᔨᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᓐᓂᐊᑐᓕᕆᔨᒻᒪᕆᒃᑯᑎᒍᑦ ᐃᖅᑲᓇᐃᔭᖅᑎᑦᓯᖃᑦᑕᖅᓯᒪᕗᒍᑦ ᓄᓇᕗᒻᒥ ᐃᓕᓴᐃᔨᐅᓕᒻᒪᔅᓴᖅᑐᓄᑦ 

ᐱᔭᕇᖅᓯᔪᓄᑦ. ᐱᓕᕆᕝᕕᑎᓐᓂ ᖁᕕᐊᓱᓪᓚᕆᑉᐸᑉᐳᒍᑦ ᓇᕝᕚᕈᓐᓇᖃᑦᑕᖅᓯᒪᒐᑦᑕ ᑖᒃᑯᓇᙵᑦ ᐱᔭᕇᖅᓯᓯᒪᔪᓂᒃ. 

ᑖᒃᑯᐊ ᖃᑦᓯᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᐱᔭᕇᖅᓯᔪᓂᒃ ᐊᕐᕌᒍᒋᔭᑦᑎᓐᓂᒃ 25-ᖑᔪᑦ ᐱᔭᕇᖅᓯᓚᐅᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓵᕐᒥᒐᒪ ᒪᓕᒐᓕᐅᖅᑎᐅᖃᑎᒪ ᐃᓚᖓᓄᑦ ᐊᕐᕌᓂ  

ᑎᑎᖅᑲᑎᒍᑦ ᐃᖅᑲᓇᐃᔭᑲᐃᓐᓇᖅᐸᑦᑐᓪᓗ ᐃᓕᓴᐃᓵᔨᑦ ᖃᐅᔨᓴᖅᑕᐅᕙᙱᒻᒪᑕ ᖃᓄᖅ ᐱᑦᓯᐊᖅᑎᒋᓂᖏᓐᓂᒃ. 

ᑕᐃᒪᐃᓕᖓᔪᖅ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐃᓕᓴᐃᔩᑦ 

ᐱᔪᓐᓇᕐᓂᖃᖅᑎᑕᐅᔪᑦ ᑎᑎᖅᑲᑎᒍᑦ ᐱᕙᓪᓕᐊᓯᒪᓂᖏᑦ ᕿᒥᕐᕈᔭᐅᓲᖑᔪᑦ ᖃᓄᖅ ᐱᕙᓪᓕᐊᑎᒋᖕᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ 

 

ᕼᐃᒃᔅ (ᑐᓵᔨᑎᒍᑦ): ᒪᑯᐊᓕᑭᐊᖅ ᐃᖅᑲᓇᐃᑲᐃᓐᓇᖅᐸᒃᑐᑦ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᔅᓱᒧᖓ ᑭᐅᖁᑉᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨ. ᑭᖑᕝᕖᑲᐃᓐᓇᖅᐸᒃᑐᑦ 

ᐱᑦᓴᕆᐊᖃᓕᕌᖓᑕ ᐱᔭᐅᕙᑦᑐᑦ ᓲᕐᓗᒃ ᐅᓪᓗᒐᓚᓐᓄᑦ ᑭᖑᕝᕖᓯᒪᑲᐃᓐᓇᖅᑐᑦ. ᕿᒥᕐᕈᔭᐅᕙᙱᑦᑐᑦ 

ᐱᕙᓪᓕᐊᓂᖏᑎᒍᑦ ᕿᒥᕐᕈᓂᐅᕙᑦᑐᒥᒃ. ᑖᓐᓇ ᑕᑕᑎᖅᑕᐅᓲᖑᔪᖅ ᑖᓐᓇ ᑭᖑᕝᕖᑲᐃᓐᓇᖅᑐᕐᓕ ᓲᕐᓗᒃ 

ᑕᖅᑭᓕᒫᖑᓗᐊᖅᑐᖅ ᐱᖓᓱᓐᓄᓪᓘᓐᓃᑦ ᑕᖅᑭᓄᑦ ᐃᓚᐅᖃᓯᐅᑎᓰᖑᔪᑦ. ᐊᔾᔨᒌᑉᐸᙱᒻᒪᑕ ᑕᐃᒪᐃᒻᒪᑦ ᑕᐃᒪ 

ᐃᓚᓕᐅᖅᑕᐅᕙᒃᑐᑦ ᐃᓛᒃ ᑖᕐᑯᐊ ᐃᖅᑲᓇᐃᔮᒥᒃ ᐱᕙᓪᓕᐊᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐃᖅᑲᓇᐃᔮᒥᒃ ᐱᕙᓪᓕᐊᓂᖏᓐᓄᑦ ᑖᒃᑯᐊ ᓇᐃᓈᖅᓯᒪᔪᑦ 

ᐅᖃᖅᑕᐃᓕᖔᕈᑦᑎᒍᑦ ᑐᓵᔩᑦ ᐱᓪᓗᒋᑦ. ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐱᐊᓂᒃᑲᒪ ᐊᓯᐊᓅᓕᕐᒥᒐᒪ ᐃᓕᓐᓂᐊᖅᑎᑕᐅᕙᓐᓂᖏᑦ 

ᐱᓕᕆᕝᕕᒥᓃᑦ ᐸᕐᓇᐅᑎᓂ ᐅᖃᖅᓯᒪᒻᒪᑦ, ᒥᓂᔅᑕ ᐅᖃᖅᑰᖅᑲᐅᒻᒪᑦ ᐊᓯᔾᔨᕆᐊᖃᖅᓯᒪᓂᖏᑦ ᑐᑭᒧᐊᕐᓂᕆᔭᖏᑕ 

ᐃᓕᓴᖅᑎᑕᐅᕙᓐᓂᖏᑦ.  ᑐᑭᒧᐊᑦᓴᐃᓐᓇᖅᐸᙱᔅᓱᑎᒃ ᓱᒻᒪᑦ ᖃᓄᕐᓗ ᐊᑦᑐᐃᕙᑉᐸ, ᓲᕐᓗᒃ ᑖᒃᑯᐊ 

ᐃᓕᓐᓂᐊᕆᐊᖃᖅᐸᓐᓂᖏᑦ ᖃᕆᑕᐅᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ. ᑕᕝᕙ 

ᐃᓕᓐᓂᐊᖅᑎᑕᐅᕙᓐᓂᖏᑦ ᐃᒻᒥᒃᑰᓕᖓᓲᖑᒻᒪᑦ ᐊᕕᑦᑐᖅᓯᒪᓂᐅᑉ ᒪᓕᑦᑐᒋᑦ ᐋᖅᑭᑦᓯᒪᓲᖑᕗᑦ. ᐊᒻᒪᓗ 

ᖃᐅᔨᒪᒐᓗᐊᖅᑐᒍᑦ ᐅᓄᕐᓂᖅᓴᐃᑦ ᐃᓕᓴᐅᑏᑦ ᐱᕙᓪᓕᐊᑦᓴᐃᓐᓇᖅᑐᑦ ᓄᑖᓄᑦ ᐃᓕᓴᐃᔨᐅᓕᑕᐃᓐᓇᖅᑐᓄᑦ 

ᑐᙵᓱᑦᑎᑉᐸᒃᑲᑦᑎᒍᑦ ᓄᓇᕗᒻᒧᑦ ᐊᖏᕐᕋᖃᑦᓯᐊᖁᑉᓗᒋᓪᓗ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐱᓗᐊᒪᔮᓕᕋᓗᐊᖅᑐᖓ ᑭᓯᐊᓂ ᖃᓄᖅ 

ᓱᒃᑲᓕᕚᓪᓕᕈᑎᐅᕙᒻᒪᑦ ᓄᑖᓂᒃ ᐃᓕᓴᐃᔨᑖᕌᖓᑕ ᐃᓕᓐᓂᐊᖅᑎᑕᐅᕙᓐᓂᖏᑦ, ᖃᓄᖅ ᑐᑭᒧᐊᕐᓂᕆᔭᖏᑦ 

ᖃᓄᑐᐃᓐᓇᖅ ᐃᓂᓪᓚᖓᓂᖃᕋᓗᐊᖅᐸ ᑕᐃᒫᑎᒋ ᐃᓕᓐᓂᐊᕐᓂᖃᓲᖑᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᒋᐊᑦᓯᐊᕈᓐᓇᖅᐱᑦ ᒥᓂᔅᑕ ᒍᕌᔅ? 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᑖᓐᓇ ᑐᖏᓕᕋ 

ᑭᐅᒋᐊᑦᓯᐊᒃᑲᓐᓂᖁᓪᓗᒍ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. ᑐᑭᓯᓇᖅᓯᒋᐊᕐᓗᒍ 

ᐃᓕᓴᖅᑕᐅᕙᓐᓂᖏᑎ ᐊᒥᓲᒻᒪᑕ ᐃᓕᓴᐅᑎᐅᕙᑦᑐᑦ, ᑕᒪᒃᑯᐊ ᖃᕆᑕᐅᔭᒃᑰᖅᑐᑦ, ᓄᓇᓕᒻᒥᓘᓐᓃᑦ 

ᐱᕙᓪᓕᐊᓂᖃᖅᑎᓪᓗᒋᓪᓘᓐᓃᑦ ᐃᖅᑲᓇᐃᔮᒥᓂᒃ.  ᐃᒻᒥᒃᑰᓕᖓᓲᖑᔪᑦ ᓄᓇᓕᖓ ᒪᓕᑦᑐᒍ ᐱᔭᕆᐊᖃᕐᓂᖓᓗ 

ᓄᓇᓕᐅᑉ ᓲᕐᓗ ᑭᓱ ᐱᔾᔪᑎᖃᖅᑐᖃᕈᓂ ᖃᓄᕐᓘᓐᓃᑦ ᐃᓕᓴᖅᑕᐅᓂᖏᑦ ᐱᖃᓯᐅᑎᓯᒪᑐᐃᓐᓇᕆᐊᓖᑦ 

ᑕᒪᒃᑯᓇᙵᑦ ᓄᓇᓕᒻᒧᑦ ᐊᑐᖅᑕᐅᖁᔭᒥᒃ.  ᑕᒪᒃᑯᐊ ᒪᑯᓄᖓᓕ ᐃᓕᓴᖅᑕᐅᕙᓐᓂᖏᑦ ᖃᕆᑕᐅᔭᒃᑰᖓᔪᒥᒃ 

ᐃᓚᖏᑦ ᐱᓕᖅᑭᑕᐅᒍᓐᓇᖅᑐᑦ ᐃᓕᓐᓂᐊᖅᑕᐅᒍᓐᓇᖅᑐᑦ, ᐃᓚᖏᑦ ᐊᑐᑦᓴᐃᓐᓇᕆᐊᖃᖅᓱᑎᒃ ᐃᓱᒪᖅᓲᑕᐅᔪᓪᓕ 

ᐃᓚᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᖃᕋᔭᖅᐸᕋ ᑖᒃᑯᐊ ᓈᒻᒪᒃᑲᔭᖅᑐᑦ ᖃᐅᔨᒪᓂᕋ ᒪᓕᒡᓗᒍ.  

ᐅᑎᐊᕐᔪᒍᒪᓪᓗᖓ ᐃᖅᑲᓇᐃᔭᖅᑎᑖᕐᓂᐅᑉ ᒥᒃᓵᓄᑦ. ᓄᑖᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᑦ ᑕᐃᒃᑯᐊᓗ 

ᐃᓚᖏᓪᓗ ᐃᖅᑲᓇᐃᔭᕐᓂᕐᒥᓂᒃ ᐱᔭᕇᖅᓯᔪᑦ ᖃᓄᑐᐃᓐᓇᖅ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕈᓐᓃᖅᑐᖅ.   

 

ᖃᓄᖅ ᐊᑯᓚᐃᑎᒋᔪᒥᒃ, ᐋᒃᑲ ᑕᐃᒃᑯᐊ ᐊᐱᖅᓲᑎᖃᖃᑦᑕᖅᐸᑦ ᐃᖅᑲᓇᐃᔭᕇᖅᑐᓂᒃ ᐊᐱᖅᑯᑎᒃᓴᖃᖅᖢᑎᒃ 

ᖃᓄᐃᒻᒪᑦ ᓄᖅᑲᕐᒪᖔᑕ ᓲᕐᓗ ᒪᓕᒐᖅᑎᒍᑦ ᐊᑐᕆᐊᖃᓪᓚᕆᒃᑎᑕᐅᖁᓇᐅᒐᓗᐊᑦ ᑕᒪᒃᑯᐊ 

ᓇᓗᓇᐃᖅᓯᔪᓐᓇᕐᓂᐊᕐᒪᑕ ᓇᐅᒃᑯᑦ ᐊᑲᐅᙱᓕᐅᕈᑎᖃᕐᒪᖔᑕ.  ᐃᖅᑲᓇᐃᔮᕐᒥᓂᒃ ᓄᖅᑲᖃᑦᑕᖅᑐᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐃᓕᓴᐃᔩᑦᑕᐅᖅ. 

 

ᐃᖅᑲᓇᐃᔭᕐᕕᑦᑎᐊᕙᐅᙱᑉᐸᑕ ᑕᐃᒃᑯᐊ ᐅᖃᕈᓐᓇᑦᑎᐊᕐᒥᔪᑦ ᑕᐃᒪᓐᓇ ᐊᐱᖅᓱᖅᑕᐅᔾᔪᑎᖃᖃᑦᑕᕐᓗᑎᒃ ᑕᒪᒃᑯᐊ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᖃᕋᔅᓯ ᑕᒪᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᖅᑕᐃᓕᒪᑎᓪᓗᒋᑦ ᖃᓄᖅ ᐊᑯᓚᐃᑎᒋᔪᒥᒃ 

ᑕᒪᒃᑯᐊ ᐃᖅᑲᓇᐃᔭᕈᓐᓃᖅᑐᑦ ᐊᐱᖅᓱᖅᑕᐅᖃᑦᑕᖅᐸᑦ?  ᐃᒻᒪᖄ ᐃᓘᓐᓇᖏᓐᓂᒃ 

ᐊᐱᖅᓲᑎᐅᖃᑦᑕᖅᑑᒐᓗᐊᖅᑲᐃ ᐃᒻᒪᖄ ᐃᓕᓴᐃᔩᑦ ᓄᖅᑲᖃᑦᑕᖅᑐᑦ ᒪᑯᐊ ᐅᕝᕙᓘᓐᓃᑦ ᐃᓕᓴᐃᔩᑦ ᑎᑎᖅᑲᑎᒍᑦ 

ᐱᔪᓐᓇᐅᑎᖃᖅᑐᑦ ᐃᓕᓴᐃᔨᐅᔪᓐᓇᖅᑎᑕᐅᔪᑦ ᐅᕝᕙᓘᓐᓃᑦ ᐃᓕᓴᐃᔨᐅᓚᐅᐱᓪᓚᒃᑐᑦ ᐊᒻᒪᓗᑦᑕᐅᖅ 

ᑭᖑᕝᕕᖅᑎᐅᔪᑦ. ᑖᒃᑯᐊ ᐊᐱᖅᓱᖅᑕᐅᖃᑦᑕᕆᕙᑦ ᐃᖅᑲᓇᐃᔭᕈᓐᓃᕌᖓᑕ, ᓄᖅᑲᕌᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐃᖅᑲᓇᐃᔭᕈᓐᓃᖅᑐᑦ ᐊᐱᖅᓱᖃᑦᑕᕐᓂᖅ ᑖᓐᓇ ᒪᓕᒐᖅᑎᒎᙱᑦᑐᖅ ᐃᓕᓴᐃᔨᓄᑦ ᑭᓯᐊᓂ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᑕᒪᒃᑯᓂᖓ ᓄᐊᑦᑎᔪᓐᓇᖅᑐᑦ ᑕᒪᒃᑯᓂᖓ ᑐᓴᒐᒃᓴᓂᒃ. ᐅᓄᖅᑐᐃᖅᓱᖅᖢᓂ ᑖᒃᑯᐊ ᐃᓕᓴᐃᔩᑦ 

ᓄᖅᑲᕌᖓᑦ ᐅᖃᖅᓯᒪᖃᑦᑕᖅᑐᖅ ᖃᓄᐃᒻᒪᑦ ᓄᖅᑲᕐᒪᖔᑕ, ᖃᓄᐃᒻᒪᓪᓗ ᐃᖅᑲᓇᐃᔮᒥᓂᒃ ᕿᒪᐃᓕᕐᒪᖔᑕ 

ᐅᕝᕙᓘᓐᓃᑦ ᐊᓯᐊᓄᑦ ᓄᓇᓕᖕᓄᑦ ᓄᒃᑎᕈᒪᕙᓪᓚᐃᓂᖏᑦ ᐱᔾᔪᑎᒋᓪᓗᒋᑦ.  

 

ᐊᕙᓯᓚᒃᓯᒪᑎᓪᓗᒍ ᑕᒪᒃᑯᐊ ᐱᔾᔪᑎᒋᓪᓗᒋᑦ ᓄᐊᑦᑎᖃᑦᑕᖅᑐᑦ ᑐᓴᒐᒃᓴᓂᒃ ᑕᒪᒃᑯᐊ ᐱᓪᓗᒋᑦ ᑖᒃᑯᐊ 

ᕿᒥᕐᕈᓇᒍᓐᓇᓕᖅᑕᕗᑦ ᑕᒪᒃᑯᐊ ᑐᓴᒐᒃᓴᖏᑦ. 

 

ᐅᖃᐅᓯᕇᓐᓇᕐᓂᐊᖅᑕᕋᓗᐊᕗᑦ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᓐᓂ ᐃᓕᓴᐃᔨᓄᓪᓗ. ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ ᖃᕆᓴᐅᔭᒃᑯᑦ ᐃᑭᐊᖅᑭᕕᖏᓐᓂᒃ ᐊᐱᖅᓱᕈᓐᓇᕐᓂᖃᖃᑦᑕᕐᒥᔪᑦ 

ᓄᖅᑲᖅᐸᓪᓕᐊᔪᓂᒃ ᐃᓕᓴᐃᔨᓂᒃ ᖃᓄᐃᒻᒪᑦ ᓄᖅᑲᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐱᒻᒪᕆᐊᓘᖕᒪᑦ ᐃᓚᒋᓪᓗᓄᑦ 

ᑕᒪᑐᒧᖓ. ᐃᓚᒋᓪᓕᓗᓂᐅᒃ ᐃᖅᑲᓇᐃᔭᕐᓂᐅᑉ ᒥᒃᓵᓄᑦ ᐃᑲᔪᖁᓪᓗᒋᑦ ᐱᓕᕆᕕᖕᒥ ᐃᑲᔪᖅᓱᐃᓂᐊᕐᒪᑕ 

ᑐᑭᓯᕚᓪᓕᕐᓂᐊᕐᒪᑕ ᑭᓱᓂᒃ ᐃᓱᒫᓘᑎᖃᕐᒪᖔᑕ ᑭᓱᓪᓚᑦᑖᓪᓗ ᐱᔾᔪᑏᑦ ᐃᓱᒫᓘᑎᐅᖕᒪᖔᑦᑕ ᖃᓄᐃᒻᒪᑦ 

ᓄᖅᑲᖃᑦᑕᕐᒪᖔᑕ ᐃᓕᓴᐃᔩᑦ. 

 

ᐊᔾᔨᒌᙱᑦᑐᓂᒃ ᐱᔾᔪᑎᖃᖃᑦᑕᕐᒥᔫᒐᓗᐊᑦ ᑭᓯᐊᓂ ᐃᓱᒪᔪᖅ ᑖᓐᓇ ᐱᒻᒪᕆᐊᓘᖕᒪᑦ ᐱᓕᕆᕕᔅᓯᓐᓄᑦ 

ᐃᓗᓕᕆᔭᖏᑦᑕ ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐃᓱᒫᓘᑎᒃᓴᓂᒃ ᖃᓄᐃᒻᒪᑦ ᐃᖅᑲᓇᐃᔭᖅᑏᑦ ᓄᖅᑲᖃᑦᑕᕐᒪᖔᑕ 

ᑕᒪᒃᑯᐊᓗ ᐅᕝᕙᓘᓐᓃᑦ ᐊᐱᖅᓱᖃᑦᑕᕐᓗᑎᒃ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑎᒍᑦ ᑕᐃᒃᑯᐊ ᑐᓴᒐᒃᓴᐃᑦ 

ᓄᐊᑕᐅᖃᑦᑕᖅᑐᑦ ᐃᓕᔅᓯᓐᓄᐊᖅᑕᐅᖃᑦᑕᕆᕙᑦ ᐅᕝᕙᓘᓐᓃᑦ ᐊᓪᓚᒡᕕᖕᒥ ᐊᑐᖅᑕᐅᑐᐃᓐᓇᕐᓂᐊᖅᐸᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᖅᓱᕐᒪᑦ. ᐄ’, 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐊᒥᖅᑳᖃᑦᑕᖅᑐᑦ ᐊᐱᖅᓲᑎᕕᓂᕐᓂᒃ ᑕᐃᒃᑯᓄᖓ 

ᓄᖅᑲᖅᐸᓪᓕᐊᔪᑦ ᑎᑎᕋᖅᑕᖏᓐᓄᑦ ᖃᐃᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖏᑦ ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒃᑎᑦᑐᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒪᒃᑯᓂᖓ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖏᑦ ᐃᓕᓴᐃᔩᑦ ᐃᓕᓐᓂᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᐊᕐᕌᓂᐅᖅᑰᖅᑐᖅ ᐋᓪᓚᐅᓐᓂᖕᒪᑦ ᐅᓄᖅᓱᐃᖅᑐᖅᖢᑎᒃ ᐃᓕᓴᐃᔩᑦ ᐃᓕᓐᓂᐊᕐᓂᖃᓚᐅᕐᒪᑕ 

ᐅᓄᖅᑐᐃᖅᓱᐊᓗᒃᖢᑎᒃ ᑭᕙᓪᓕᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᑕᐃᒪᐃᓚᐅᙱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓱᐃᖅᑐᖅᖢᑎᒃ ᐃᓕᓐᓂᐊᕐᓇᐅᑉ ᐊᕐᕌᒎᑉ ᐃᓗᐊᓂ ᐃᓕᓴᐃᔩᑦ 

ᐃᓕᓐᓂᐊᖃᑦᑕᓚᐅᕐᒪᑕ ᐅᓪᓗᖃᐅᖅᖢᑎᒃ ᐅᓄᖅᑐᓂ ᐱᓇᓱᐊᕈᓯᑕᒫᑲᓴᒃ. ᐅᓪᓗᖅ ᐊᑕᐅᓯᐊᖅ ᐱᓇᓱᐊᕈᓯᕐᒥ. 

ᒥᓂᔅᑕᐅᑉ ᐅᓂᒃᑲᐅᓯᕆᔪᓐᓇᖅᐸᐅᒃ ᖃᓄᖅ ᑕᒪᓐᓇ ᑕᐃᒪᐃᓕᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᕆᐊᖃᖅᑕᕗᑦ ᑕᒪᓐᓇ ᑭᓯᐊᓂ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓕᓐᓂᐊᕐᕕᖕᓂ ᐋᖅᑭᒃᓱᐃᓪᓗᑎᒃ 

ᐅᓪᓗᐃᑦ ᐃᓕᓐᓂᐊᕐᓇᐃᑦ ᐅᓪᓗᖅᓯᐅᑎᖏᓐᓂᒃ ᐊᒻᒪ 45ᖑᓪᓗᑎᒃ ᐃᑲᕐᕋᐃᑦ ᐱᐅᓯᒋᐊᖅᑎᑦᑎᔾᔪᑎᐅᔪᑦ ᓯᓚᔪᓪᓗ 

ᒪᑐᕙᒃᖢᑎᒃ ᐊᒻᒪᓗᑦᑕᐅᖅ ᐅᓪᓗᖃᕐᒥᔪᑦ ᐱᓕᕆᔾᔪᑎᓂᒃ ᑲᒪᖃᑦᑕᕐᓗᑎᒃ ᐃᓕᓴᐃᔨᐅᙱᓪᓗᑎᒃ 

ᐱᓕᕆᐊᒃᓴᖏᓐᓂᒃ, ᑕᐃᒃᑯᐊᓗ ᐅᓪᓗᐃᑦ ᑕᐃᒃᑯᐊ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓗᑎᒃ ᐃᓕᓴᐃᙱᓪᓗᑎᒃ.  

 

ᐊᒻᒪᓗᑦᑕᐅᖅ ᑎᓴᒪᐃᓪᓗ ᑕᐃᒃᑯᐊ ᐊᓪᓚᒡᕕᐅᑉ ᐃᓗᐊᓂ ᑖᒃᑯᐊ ᐃᓕᓴᐃᙱᓪᓗᑎᒃ ᑖᒃᑯᐊ ᐱᓕᕆᕕᖕᒥ 

ᑲᒪᒋᔭᐅᖃᑦᑕᖅᑐᖅ ᐊᒻᒪᓗᑦᑕᐅᖅ ᐃᖅᑲᓇᐃᔮᒧᑦ ᐱᓕᒻᒪᒃᓴᕐᓂᕋᖅᑕᐅᔪᖅ ᑕᓪᓕᒪᐃᑦ ᐅᓪᓗᓂᒃ ᑖᒃᑯᐊ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᓪᓗᑎᒃ ᑮᓇᐅᔭᖃᖅᑎᑕᐅᓪᓗᑎᒃ ᐃᖅᑲᓇᐃᔮᒧᑦ ᐱᓕᒻᒪᒃᓴᕐᓂᕐᒧᑦ ᑲᑎᒪᔨᕋᓛᓂᑦ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᒃᓴᓂᒃ ᐱᕙᓪᓕᐊᙱᓐᓇᒪ ᐊᓯᐊᓅᕐᓂᐊᓕᖅᐳᖓ ᐱᔾᔪᑎᒋᓪᓗᒋ ᑕᐃᒃᑯᐊ. 

ᓄᓇᕗᒻᒥ ᐃᓕᓴᐃᔨᒃᓴᕈᕐᓂᕐᒧᑦ ᐱᔭᕇᖅᑐᑦ ᑕᐃᒃᑯᐊ ᐃᖅᑲᓇᐃᔭᓕᖃᑦᑕᖅᐸᑦ ᐃᓕᓴᐃᔨᕈᖅᖢᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᐄ’, ᓂᕆᐅᒍᒪᔪᒍᑦ 

ᐃᓕᓐᓂᐊᕇᖅᑐᑦ ᑕᒪᒃᑯᐊ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖁᓇᖑᒐᓗᐊᑦ ᐃᓕᓐᓂᐊᕇᕌᖓᒥᒃ ᐃᓕᓴᐃᔨᐅᓂᕐᒧᑦ 

ᓄᓇᕗᒻᒥ ᑭᓯᐊᓂ ᐃᖅᑲᓇᐃᔭᓪᓚᑦᑖᕐᓂᐊᕐᓗᑎᒃ ᓇᓗᓇᐃᖅᑕᐅᓯᒪᙱᑦᑐᑦ ᑕᐃᒃᑯᑎᒎᓇᖅ ᐃᖅᑲᓇᐃᔮᓂᒃ 

ᐱᓇᓱᖃᑦᑕᕆᐊᖃᕐᓂᐊᕐᒥᔪᑦ ᑕᐃᒪᓐᓇ ᐃᖅᑲᓇᐃᔮᒃᓴᓂᒃ ᐱᓇᓱᖃᑦᑕᕋᑦᑕ ᑕᐃᒪᓐᓇᑦᑎᐊᕐᒥᔪᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᔭᖅᐳᒍᓪᓕ ᑕᐃᒃᑯᐊ ᐱᔭᕇᖅᓯᒍᑎᒃ ᐃᓕᓐᓂᐊᕐᓂᕐᒧᑦ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᖅᑎᓪᓗᒋᑦ ᓲᕐᓗ ᐃᖅᑲᓇᐃᔭᕈᓐᓇᖅᓯᑎᑕᐅᑲᐅᑎᒋᔪᑦ ᐃᓕᓐᓂᐊᕐᒪᑕ ᐊᕐᕌᒍᓄᑦ ᑎᓴᒪᓄᑦ. ᐊᓯᖏᑦᑕᐅᖅ 

ᖃᓪᓗᓈᑦ ᓄᓇᖓᓂᑦ ᑎᑭᑎᑕᐅᖃᑦᑕᕐᒪᑎᒃ ᐃᓕᓴᐃᔩᑦ ᐊᓯᖏᑦ.  ᐅᓄᕐᓂᖅᓴᐃᑦ ᑖᒃᑯᐊ ᐃᓕᓐᓂᐊᖅᑐᑦ ᓄᓇᕗᒻᒥ 

ᐃᓕᓴᐃᔨᕈᕆᐊᖅᓴᓂᕐᒧᑦ ᐃᓅᓪᓗᑎᒃ, ᖃᓄᐃᒻᒪᑦ ᐃᖅᑲᓇᐃᔭᒐᒃᓴᒥᒃ ᑐᓂᔭᐅᑲᐅᑎᒋᖃᑦᑕᙱᓚᑦ? 

ᐃᓕᓐᓂᐊᕐᓂᓕᕆᓂᕐᒧᑦ ᓄᓇᕗᒻᒥ ᑕᒪᓐᓇ ᓯᕗᒧᐊᑦᑎᐊᕈᓐᓃᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ.  ᐋᒃᑲ. 

ᑖᒃᑯᐊ ᐊᓯᖏᓐᓂᒃ ᐱᔾᔪᑎᖃᕐᒥᔪᑦ ᓲᕐᓗ ᐱᕋᔭᒃᓯᒪᖕᒪᖔᑕ ᖃᐅᔨᓴᖅᑕᐅᖅᑳᕆᐊᖃᖃᑦᑕᕐᒥᖕᒪᑕ 

ᐃᖅᑲᓇᐃᔭᕐᓄᐊᖅᑐᑦ ᐊᒻᒪᓗᑦᑕᐅᖅ ᖃᐅᔨᒪᔪᒍᑦ ᐃᓛᓐᓂᒃᑯᑦ ᐃᓕᓴᐃᔩᑦ ᐃᓕᓴᐃᔨᙳᕈᒪᖃᑦᑕᙱᒻᒪᑕ, 

ᐱᓕᕆᕕᑦᑎᓐᓂ ᐊᓯᐊᓄᓪᓗ ᐃᖅᑲᓇᐃᔭᕈᒪᕙᒃᖢᑎᒃ. 

ᑭᓯᐊᓂᓕ ᑕᐃᒃᑰᓇ ᐊᖅᑯᓵᕆᐊᖃᖅᑐᖅ ᐊᑐᖅᑕᐅᕙᒃᑐᒥᒃ ᑭᓇᒃᑯᓕᒫᓄᑦ ᓲᕐᓗ ᐃᖅᑲᓇᐃᔭᒐᒃᓴᒥᒃ 

ᐱᓇᓱᖃᑕᐅᔭᕆᐊᓖᑦ. ᐃᖅᑲᓇᐃᔭᖃᑎᖃᕐᓗᑎᒃ ᖃᐅᔨᒪᔪᖓ ᓯᓚᑦᑐᖅᓴᕐᕕᒃ ᓇᓗᓇᐃᖅᓯᕕᐅᓚᐅᖅᓯᒪᖕᒪᑦ 

ᐃᓕᓴᐃᔩᑦ ᐃᑲᔪᖅᑐᐃᖃᑦᑕᕐᒪᑕ ᐃᓕᓐᓂᐊᕐᕕᖕᒧᐊᓕᕌᖓᑕ ᐃᓕᓴᐃᔩᑦ ᑎᑭᓕᕌᖓᑕᐃᓛᒃ. 

 

ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅᑐᑦ ᑕᒪᒃᑯᐊ ᐊᐱᖅᓱᖅᑕᐅᖃᑦᑕᕐᒥᔪᑦ ᐃᓕᓴᐃᔨᕈᕆᐅᖅᓯᒪᔪᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔮᒐᒃᓴᒥᒃ ᐃᖅᑲᓇᐃᔭᖅᓯᒪᔭᖏᓐᓂᒃ ᐱᓇᓱᒍᑎᓂᒃ ᓲᕐᓗ ᑎᑎᕋᖅᓯᒪᖃᑦᑕᖅᑐᑦ ᐃᒻᒥᒧᑦ 

ᐅᓂᒃᑳᓂᒃ ᐃᖅᑲᓇᐃᔭᖅᓯᒪᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᑦᑎᐊᕐᒪᑦ ᑕᒪᑐᒧᖓ. ᐃᒃᐱᖕᓇᕐᒪᑦ ᓲᕐᓗᒃ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᑦᑎᔾᔪᑏᑦ ᓲᕐᓗ ᐃᓕᓐᓂᐊᖅᑎᑦᑎᓂᖅ ᓯᕗᒧᐊᑦᑎᐊᖅᑎᑦᑎᙱᒻᒪᑦ. ᐊᒡᒍᖅᑐᖅᓯᒪᔪᑦ 

ᓲᕐᓗᒃ ᑐᖅᑲᖅᑕᕐᕕᖕᒦᑦᑐᑦ ᐃᓕᓐᓂᐊᑦᑎᐊᕐᓂᖅᓴᐅᔪᑦ ᑕᐃᒪᓐᓇ ᐅᖃᖅᑲᐅᒐᒪ ᐊᖓᔪᖅᑳᖃᕐᕕᖕᓂᒃ 

ᐅᑐᕈᒫᖅᑕᖏᓐᓂᒃ ᐱᓕᕆᐊᖃᖅᑎᓪᓗᑕ. 

 

ᒥᓂᔅᑕᒧᑦ ᑐᓴᖅᑕᐅᔪᒪᒐᓗᐊᖅᑐᖓ ᑖᓐᓇ ᐱᓪᓗᒍ ᒥᑭᑦᑑᑕᐅᓂᖅᓴᐃᑦ ᓄᓇᓖᑦ ᒐᕙᒪᒃᑯᓐᓂ ᐅᑯᓇᙵᑦ 

ᐃᒃᓯᖕᓇᖅᑕᐅᓯᒪᑦᑎᐊᕐᒪᑕ.  ᐊᒡᒍᖅᑐᖅᓯᒪᓂᕐᒥᒃ ᑐᖅᑲᖅᑕᕐᕖᑦ ᑕᒪᒃᑯᐊ ᑕᕝᕙ ᐃᑲᔪᖅᑕᐅᓂᖅᓴᐅᖃᑦᑕᖅᑐᑦ 

ᓯᕗᒧᐊᒃᓯᒪᓂᖅᓴᐅᓪᓗᑎᒡᓗ ᐃᓕᓐᓂᐊᖅᑎᑦᑎᔾᔪᑎᖏᑦ ᐃᓕᓐᓂᐊᖅᑎᓄᑦ ᐊᒻᒪᓗ ᒥᓂᔅᑕ ᐊᖏᕈᓐᓇᖅᐸ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐊᔾᔨᒌᓕᖅᑎᑕᐅᓗᑎᒃ ᒪᓕᒐᖃᕐᓗᑎᒃ ᓄᓇᓖᑦ ᓄᓇᕗᒻᒥ ᐱᐅᔪᒥᒃ 

ᐃᓕᓴᐃᔾᔪᑎᖃᖃᑦᑕᕐᓂᐊᖅᐸ ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ, 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᖕᒪᑦ ᑖᔅᓱᒧᖓ. 

ᑕᐃᒃᑯᐊ ᓄᓇᕗᒻᒥ ᐃᓗᐊᓂ ᐊᔾᔨᒌᙱᒻᒪᑕ ᐃᓕᓐᓂᐊᕐᕖᑦ ᐊᒃᑎᒋᓂᕆᔭᖏᑦ ᓄᓇᓕᖕᓂ, ᖃᐅᔨᒪᔪᐃᓐᓇᐅᔪᒍᓪᓗ 

ᐃᓕᓐᓂᐊᕐᕖᑦ ᐃᓚᖏᑦ ᐊᖏᔫᑕᐅᓂᖅᓴᐅᖕᒪᑕ ᓄᓇᓕᖕᓂ ᒪᓕᒡᓗᒋᑦ ᑕᒪᒃᑯᐊ ᓄᓇᓖᑦ ᐊᒃᑎᒋᓂᖓ ᒪᓕᒡᓗᒍ 

ᖃᔅᓰᓪᓗ ᐃᓕᓐᓂᐊᕐᒪᖔᑕ. 

 

ᐄ’, ᓯᕗᒧᐊᒃᑎᑦᑎᑦᑎᐊᕈᒪᒐᑦᑕ ᑕᒪᒃᑯᓂᖓ ᑲᑎᒪᔩᑦ ᓈᓚᑦᑎᐊᕐᓗᒋᑦ ᒪᓕᒐᓕᐅᖅᑏᑦ ᐃᓱᒫᓘᑎᒋᔭᖏᑦ 

ᓇᓗᓇᐃᖅᓯᖁᓪᓗᑕ ᐃᑲᔪᖅᑐᐃᒐᑦᑕ ᐃᖅᑲᓇᐃᔭᖅᑐᐃᓪᓚᑕ ᐊᒡᒍᖅᑐᖅᓯᒪᓂᒥᒡᓗ ᐃᓕᓐᓂᐊᕐᓂᓕᕆᓂᕐᒧᑦ 

ᐊᐅᓚᑦᑎᔩᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᓪᓗᒋᑦ ᐃᓚᖏᑎᒍᑦ ᐱᐅᓯᒋᐊᕆᐊᓕᐅᒐᓗᐊᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᑖᖅᓯᒪᓕᖅᖢᑕ ᑕᒪᒃᑯᓂᖓ ᐃᓐᓄᒃᑕᐅᖁᓪᓗᒋᑦ ᐃᓄᖃᙱᑦᑐᑦ ᓄᓇᕗᒻᒥ ᐊᐅᓚᑦᑎᔾᔪᑏᑦ 

ᐊᒡᒍᖅᑐᖅᓯᒪᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᕐᕖᑦ ᓄᓇᓕᖕᓂ.  

 

ᑖᒃᑯᐊᓗ ᐳᓚᕋᕐᓂᖅᓴᐅᖃᑦᑕᖁᓪᓗᒋᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑕᐅᔪᑦ ᑕᒪᒃᑯᐊ ᑭᐅᖁᓪᓗᒋ ᐃᓱᒫᓘᑎᒋᔭᐅᔪᓂᒃ 

ᓴᖅᑭᑦᑎᖃᑦᑕᕐᒪᑕ ᐊᒻᒪ ᐊᐅᓚᑦᑎᔨ ᑐᑭᒧᐊᒃᑎᑦᑎᔨ ᑖᓐᓇ ᐊᖓᔪᖅᑳᖓᓗ ᐊᔾᔨᒌᙱᑦᑐᓂᒃ ᓄᓇᓕᖕᓃᑦᑐᑦ ᑖᒃᑯᐊ 

ᐃᑲᔪᖅᑐᐃᔪᓐᓇᕐᓗᒋᑦ ᐃᓕᓐᓂᐊᕐᕕᖕᓂ ᐃᑲᔪᖅᑐᐃᓂᖅᓴᐅᓗᑎᒃ ᐃᓛᒃ ᐊᒻᒪᓗᑦᑕᐅᖅ ᑕᒪᒃᑯᓂᖓ 

ᐃᖅᑲᓇᐃᔭᖅᑐᒐᒃᓴᓂᒃ ᑕᒪᒃᑯᓂᖓ ᐋᖅᑭᒃᓱᐃᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᖃᓕᕐᓗᑎᒃ 

ᐃᓕᓐᓂᐊᓂᓕᕆᒃᑯᑦ ᐱᓕᕕᖓᓐᓄᑦ ᓇᐅᑦᑎᖅᓱᐃᖃᕈᓐᓇᕐᓂᐊᕐᒪᑕ ᐃᓱᒫᓘᑎᒋᔭᐅᔪᓂᒃ ᐊᒻᒪᓗᑦᑕᐅᖅ ᑕᐃᒃᑯᐊ 

ᑲᒪᖃᑦᑕᕐᒪᑕ ᑕᒪᒃᑯᓂᖓ. 

 

ᐃᔨᒋᓂᖅᓴᐅᓗᑎᒡᓗ ᐱᕕᒃᓴᒥᖕᓂᒃ ᐃᖅᑲᓇᐃᔭᕐᓂᖅᓴᐅᓂᐊᕐᒪᑕ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓇᐅᑉ 

ᐅᓪᓗᖅᓯᐅᑎᖏᓐᓂᒃ, ᐅᓪᓗᖏᓐᓂᒃ ᐊᒻᒪᓗᑦᑕᐅᖅ ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᓂᐊᕐᒪᖔᑕ 

ᐊᕐᕌᒎᓂᐊᖅᑐᖅ ᓲᕐᓗ ᐊᒻᒪᓗᑦᑕᐅᖅ ᐊᓯᖏᓐᓂᒃ ᐊᔾᔨᒌᙱᑦᑐᓂᒃ ᐃᓕᓐᓂᐊᕐᕕᐅᑉ ᐃᑲᔪᖅᑕᐅᔭᕆᐊᖃᕐᓂᖏᑦ 

ᒪᓕᒡᓗᒋᑦ ᐃᑲᔪᖅᑕᐅᕙᖕᒥᔪᑦ. 

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᖏᓕᕋ ᑖᓐᓇ ᐅᓂᒃᑳᒃᑲᓐᓂᖁᓂᐊᖅᑕᕋ ᑕᒪᒃᑯᓂᖓ ᐃᓚᖏᓐᓂᒃ ᐃᖅᑲᓇᐃᔭᖅᑕᐅᖃᑦᑕᖅᑐᑦ ᐱᓕᕆᕕᖓᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ. ᓴᙲᒃᑎᒋᐊᕈᑕᐅᖃᑦᑕᖅᑐᖅ ᓄᓇᓕᑦᑎᓐᓂ ᐃᓕᓐᓂᐊᕐᕕᓪᓗ. ᑕᐃᒃᑯᐊ ᐃᓘᓐᓇᖏᑦ 

ᐃᒃᐱᒍᓱᒃᐸᑕ ᐊᔾᔨᒌᙱᓐᓇᓱᒋᒃᓯᓐᓈᒃᐸᑕ ᑕᓐᓇ ᑕᐃᑯᐅᓇ ᐱᕕᖃᕐᒥᔪᒍᑦ, ᐋᖅᑭᒃᑕᐅᔪᓐᓇᕐᓂᐊᕐᒪᑕ ᑕᒪᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᕐᓂᖏᑦᑕ ᐅᓪᓗᖅᓯᐅᑎᖏᑦ ᖃᖓᒃᑲᓪᓗ ᐅᓪᓗᖅᓯᐅᑎᖏᑦ ᓯᕗᒧᐊᕈᓐᓇᕐᒪᖔᑕ. ᑖᓐᓇ 

ᓇᓗᓇᐃᖅᓯᒃᑲᓐᓂᖁᔭᕋ ᑐᖏᓕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:  ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ.  45−ᖑᖕᒪᑕ ᐃᓕᓐᓂᐊᕐᕕᖕᒥ ᐊᔾᔨᒌᙱᑦᑐᓄᑦ ᐅᖃᐅᓯᕐᓂᒃ ᐊᑐᖅᖢᑎᒃ 

ᐃᓕᓴᐃᖃᑦᑕᖅᑐᑦ. ᐊᑐᓂ ᑖᒃᑯᐊ ᐊᔾᔨᒌᙱᓐᓂᖏᑦ ᑖᒃᑯᐊ ᓄᓇᓕᖕᓂ ᐃᖃᓗᖕᓂᓗ, ᐃᖃᓗᒃᑑᑦᓯᐊᖅ, 

ᑲᖏᖅᖠᓂᖅ. 

 

ᐃᓚᖏᑦ ᐅᖃᐅᓰᑦ ᐃᓕᓴᐃᖅᑕᐅᔪᑦ ᐊᑕᐅᓰᓐᓇᕐᒥᒃ ᐅᖃᐅᓯᕐᒥᒃ ᐃᓕᓐᓂᐊᓕᓵᖅᑐᖅ ᖁᑦᑎᖕᓂᓕᒃ 12ᒧᑦ 

ᑎᑭᖦᖢᒋᑦ ᐃᓕᓐᓂᐊᖅᑏᑦ ᑖᒃᑯᐊ ᐃᓕᓐᓂᐊᓕᖅᐸᑦ ᐊᑕᐅᓯᕐᒥᒃ ᐅᖃᐅᓯᒃᒥᒃ ᐃᓕᓐᓂᐊᕈᓂ ᑕᒃᐱᑯᖓ 

ᐃᓱᓕᓐᓇᓱᖕᓂᖓᓄᑦ ᐊᔾᔨᒋᙱᑦᑎᐊᕐᒪᒍ ᑕᒪᒃᑯᓂᖓ ᐅᖃᐅᓯᕐᓄᑦ ᓲᕐᓗ ᐊᑕᐅᓯᐅᙱᑦᑐᓂᒃ ᐅᖃᐅᓯᕐᓂᒃ 

ᐊᑐᕐᓗᑎᒃ ᐃᓕᓴᐃᔾᔪᑎᒃᓴᐃᑦ ᑕᒪᒃᑯᐊ ᑐᓴᕋᓵᖅᑐᒍᑦ ᒫᓐᓇ ᒪᓕᒐᕋᓛᖏᖕᓄᑦ ᐱᔾᔪᑎᒋᓪᓗᒋᑦ ᑭᐅᓇᓱᖕᓂᐊᕋᑦᑕ 

ᑕᒪᑐᒧᖓ, ᐃᓕᓐᓂᐊᕐᓂᐅᑉ ᐱᐅᓂᖓ ᐱᒻᒪᕆᐊᓘᖕᒪᑦ ᑕᒪᒃᑯᐊ ᕿᑐᕐᖓᕗᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᕆᐊᖃᕐᒪᑕ ᑕᐃᒃᑯᐊ ᓄᓇᓖᑦ ᑕᒪᒃᑯᐊ ᓄᓇᖃᖅᑐᑦ ᓄᓇᓕᖕᓂ 

ᐃᑲᔪᖅᑐᐃᖃᑦᑕᕆᐊᖃᖅᑐᑦ ᐅᐸᒍᑎᖃᑦᑕᕐᓗᑎᒃ ᐃᓕᓐᓂᐊᕐᕕᖕᒥ ᐃᑲᔪᕐᓗᒋᓪᓗ ᑲᑎᒪᔨᖏᑦ ᐃᓕᓐᓂᐊᕐᓂᓕᕆᔩᑦ 

ᑕᒪᒃᑯᐊ ᐃᑲᔪᖅᑕᐅᖁᓪᓗᒋᑦ ᑕᒪᒃᑯᐊ ᐊᐅᓚᑕᐅᔪᓂᒃ. 

 

ᐃᓘᓐᓈᓗᑕ ᑕᒪᑐᒥᖓ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᑐᐊᖑᙱᑦᑐᖅ ᑖᒃᑯᐊ ᐱᐅᓯᒋᐊᖅᑎᑦᑐᔪᓐᓇᕐᒪᑕ 

ᐃᓘᓐᓇᑕ ᐱᐅᓯᒋᐊᖅᑎᑦᑎᓇᓱᒃᑯᑎᒃ ᑭᓯᐊᓂ ᐃᓕᓴᖅᓯᔪᒪᔪᖓ ᑐᒃᓯᕋᖅᑕᖓ ᑖᒃᑯᐊ, ᑖᒃᑯᐊ 

ᐃᓕᓐᓂᐊᕐᓂᓕᕆᓂᖅ ᐱᐅᖁᓪᓗᒍ ᓄᓇᑦᑎᓐᓂ, ᐱᓗᐊᙳᐊᖅᑐᓂ ᒥᑭᔫᑕᐅᓂᒃ ᓄᓇᓕᖕᓂ ᐊᖏᖅᓯᒪᑦᑎᐊᖅᑐᒍᑦ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:  ᒪ’ᓇ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓖᑦ ᐊᖏᓂᖏᑦ ᒥᑭᓐᓂᖏᓪᓘᓐᓃᑦ ᐃᓱᒪᒋᔭᕆᐊᖃᖅᑰᖏᑕᕗᑦ. 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᑕᐃᒃᑯᐊ ᐊᔾᔨᒌᓕᕐᔪᒥᖏᓐᓂᒃ ᐅᖃᐅᓯᖃᕋᒪ, ᑕᐃᒪᓐᓇ ᐱᐅᑎᒋᒃᐸᑕ ᑕᐃᒪ 

ᓴᓚᒃᓴᖅᑐᐃᓐᓇᐅᓂᐊᖅᐳᒍᑦ. 

 

ᐃᑉᐸᒃᓴᖅ ᐅᖓᓕᐊᓂᓘᓐᓃᑦ ᐅᖃᓚᐅᕋᒪ ᓄᓇᓕᕋᓛᖑᓂᖅᓴᐅᔪᓂ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᓕᐊᕈᒪᒍᓂ 

ᐃᓕᓐᓂᐊᒃᑲᓐᓂᕐᓗᓂ ᑭᓯᐊᓂ ᐃᓱᓕᑦᑎᓯᒪᓂᕋᖅᑕᐅᒐᓗᐊᖅᑎᓪᓗᒍ.  ᑕᐃᒪᐃᖃᑦᑕᕐᒪᑦ ᓄᓇᓕᕋᓛᖑᓂᖅᓴᐅᔪᒥ 

ᐃᓕᓴᐃᔨᙳᕆᐅᖅᓴᕐᓂᕐᒥᒡᓘᓐᓃᑦ ᐃᓕᓐᓂᐊᕈᒪᒍᑎᒃ ᓇᓕᐊᑐᐃᓐᓇᕐᓂᒡᓘᓐᓃᑦ ᓯᓚᑦᑐᖅᓴᕐᕕᒃᑰᖅᑐᑦ 

ᐱᒋᐊᕈᓐᓇᙱᑦᑐᓪᓘᓐᓃᑦ ᑭᓯᐊᓂ ᐃᓕᓐᓂᐊᒃᑲᓐᓂᓚᐅᕐᓗᑎᒃ. 

 

ᒥᑭᑦᑑᒐᓗᐊᖅᐸᑦ ᐊᖏᔫᒐᓗᐊᖅᐸᑦ ᓄᓇᓖᑦ ᐊᔾᔨᒌᒃᑎᑕᐅᔭᕆᐊᓖᑦ ᖃᐅᔨᒪᓪᓗᖓ ᓄᓇᓕᓕᒫᑦ ᐃᒃᑯᐊ 

ᐃᓂᓴᐃᓕᑖᕈᒻᓇᖅᑐᑦ ᖃᐅᔨᒪᓪᓗᒋᑦ. ᓇᓕᐊᑐᐃᓐᓇᖅ ᐃᓕᓴᐃᔩᑦ ᓄᓇᓕᖕᓅᕈᓐᓇᖅᑐᑦ. ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᔾᔨᒌᓕᖅᑎᑦᑎᔾᔫᒥᖁᔭᕗᑦ ᐃᓕᓐᓂᐊᖅᑕᐅᖃᑦᑕᖅᑐᓂᒃ ᐃᓕᓴᖅᑎᓄᑦ. 

ᒥᓂᔅᑕ ᐅᖃᖅᑲᐅᖕᒪᑦ ᖃᓄᐃᓕᐅᕈᓐᓇᕐᓂᕐᒥᓂᒃ ᖃᓄᐃᓕᐅᖅᑐᖅ ᖃᐅᔨᒪᒋᓪᓗᖓ ᑕᐃᒪᐃᓕᐅᖅᑐᑐᖅ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ ᐃᓕᓴᖅᑐᖁᑎᓖᑦ ᑕᑎᖃᕋᓱᓲᖑᕗᑦ ᐃᓕᓐᓂᐊᖅᑎᓂᒃ 

ᐃᓕᓐᓂᐊᑦᑎᐊᖁᓪᓗᒋᑦ ᐊᑑᑎᓕᖕᓂᒃ. 

ᑕᐃᒪ ᐃᓚᐃᓐᓈᕆᕗᑦ ᓄᓇᓕᕋᓛᖑᓂᖅᓴᐅᔪᐃᑦ ᑕᐃᒃᑯᐊ ᐃᓕᓐᓂᐊᖃᑦᑕᖅᑕᖏᑦ ᐊᑦᑎᖕᓂᖅᓴᐅᖕᒪᑕ 

ᐃᓚᖏᓐᓂᑦ ᓄᓇᓕᖕᓂ.  (ᑐᓵᔨᑎᒎᕈᓐᓃᖅᑐᖅ) ᐱᒋᐊᒃᑲᓐᓂᕈᓐᓇᖅᑰᔨᒋᒐᓗᐊᕋᒃᑭᑦ ᐱᓕᕆᕝᕕᒃ ᑖᒃᓱᒥᖓ 

ᐋᖅᑭᒋᐊᖅᓯᓗᑎᒃ ᐃᓕᓐᓂᐊᕐᓂᖅ ᐃᓕᓐᓂᐊᕆᐊᖁᔨᓪᓗᑎᓗ ᐊᑦᑎᖕᓂᖅᓴᐅᓪᓗᑎᒃ ᓄᓇᓕᕋᓛᖑᓂᖅᓴᐃᑦ ᑖᓐᓇ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

40 

ᓈᒻᒪᖅᑰᔨᙱᓐᓂᖓ ᑕᑯᒃᓴᐅᖕᒪᑦ, ᐊᔾᔨᒌᒃᑎᑕᐅᓗᑎᐅᒐᓗᐊᖅ ᓄᓇᕗᒻᒥ ᐃᓕᓐᓂᐊᕐᓂᖅ, ᒥᓂᔅᑕᓗ ᑖᒃᓱᒥᖓ 

ᐊᖏᖅᓯᓚᐅᖅᓯᒪᒐᓗᐊᖅᖢᓂ ᑭᓯᐊᓂ ᑖᒃᑯᐊ ᓄᓇᓕᖕᓂ ᖁᑦᑎᖕᓂᖅᓴᐃᑦ ᐊᖏᓂᖅᓴᓃᑦᑐᐃᑦ, 

ᓯᕗᒧᒐᓴᖕᓂᖅᓴᓪᓚᕆᐅᖕᒪᑕ ᑖᒃᑯᐊ ᓄᓇᓕᕋᓛᖑᓂᖓᓂ. 

ᑖᓐᓇ ᐅᖃᐅᓯᒃᓴᕆᔪᒪᓵᖅᖢᒍ ᐊᒻᒪ ᑖᒃᑯᐊ ᐃᑉᐸᒃᓴᖅᑕᐅᖅ ᐊᐱᖅᓱᕐᓂᖃᖅᑎᓪᓗᖓ ᐃᓕᓐᓂᐊᖅᑐᐃᑦ 

ᐃᓕᓐᓂᐊᖅᑐᖁᑎᕗᑦ ᐊᖓᔪᖅᑳᖅ ᐃᓕᓐᓂᐊᖅᑐᖁᑎᖏᑦ ᐃᓕᓐᓂᐊᕆᐊᖅᑎᖃᑦᑕᖅᑕᖏᑦ ᑖᒃᑯᓂᖓ 

ᐋᖅᑭᐅᒪᙱᒍᓱᖕᓂᖃᖅᑎᓪᓗᒋᑦ ᓱᓇᓂᒃ ᐃᓕᓐᓂᐊᕈᑎᒋᓂᐊᖅᑕᖏᓐᓂᒃ ᐱᓕᕆᑎᓪᓗᒋᑦ 

ᐊᑕᐅᓰᓐᓇᓕᑎᑕᐅᓕᖅᖢᑎᒃ ᓲᕐᓗ ᖁᑦᑎᖕᓂᓕᒃ 10−ᒦᑦᑐᖅ ᖁᑦᑎᖕᓂᓕᒃ 11-ᒥ ᐱᓕᕆᐊᒃᓴᓂᒃ ᐱᓕᕆᓯᖦᖤᕋᒥ 

ᐊᒻᒪ ᖁᑦᑎᖕᓂᓕᒃ 11ᒦᑦᑐᖅ ᐃᓕᓐᓂᐊᕈᑎᖏᑕ ᐃᓚᖏᑦ ᖁᑦᑎᖕᓂᓕᒃ 10−ᒦᑦᑐᐃᑦ. 

ᑕᒪᒃᑯᐊᕈᓘᔭᐃᑦ ᐋᖅᑭᐅᒪᙱᓐᓂᖏᑦ ᐃᓕᓐᓂᐊᖅᑐᓄᑦ ᓂᙵᒍᑕᐅᓯᒪᖃᑦᑕᕐᒪᑕ ᐃᓕᓐᓂᐊᕈᒪᔪᓐᓃᕈᑕᐅᓪᓗᑎᒃ 

ᑖᒃᑯᐊ ᖃᓄᒃᑲᓐᓂᖅ ᐋᖅᑭᒋᐊᖅᑕᐅᔭᕆᐊᖃᖅᑰᔨᒋᓪᓗᒋᑦ ᒥᓂᔅᑕᖃᐃ ᓇᓗᓇᐃᔭᑦᑎᐊᒃᑲᓐᓂᕈᓐᓇᖅᐸᐅᒃ ᑖᓐᓇ 

ᖃᓄᐃᓕᖓᓪᓚᕆᖕᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ:  ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  

ᖃᓄᑭᐊᖅ ᐃᓕᓐᓂᐊᕐᕖᑦ ᐊᖏᖅᑕᐅᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᖅᑎᑕᐅᖃᑦᑕᕐᒪᑕ ᐊᒻᒪᓗ 

ᐃᖅᑲᓇᐃᔭᖃᑎᒋᓪᓗᒋᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓇᓖᕌᕈᑎᒃᓴᓂᒃ ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᕈᐃᖃᑦᑕᖅᑐᑦ ᐃᓄᐃᑦ ᐱᖅᑯᓯᖏᑦᑎᒍᑦ ᐅᖃᐅᓯᓕᕆᓂᕐᒧᓪᓗ ᑐᕌᖓᔪᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ 

ᑕᒪᒃᑯᓂᖓ ᐱᕕᖃᖅᑎᑕᐅᓲᑦ. 

ᖁᕝᕙᓯᖕᓂᖏᑦ ᒪᓕᒡᓗᒋᑦ ᐃᓕᓐᓂᐊᕐᕕᐊᓗᓕᐊᕐᓂᐊᕐᓗᓂᓗ ᐃᓱᓕᑦᑎᓗᓂ ᑖᓐᓇ ᐃᓕᓴᖅᑎ 15ᓂᒃ 

ᖁᑦᑎᓂᖅᐹᒥ ᐃᓕᓐᓂᐊᕇᖅᑕᐅᔪᑦ ᓈᓴᐅᑎᑖᕈᑎᖃᕆᐊᓖᑦ ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ ᖁᕝᕙᓯᖕᓂᓕᒃ 10, 

12ᒧᑦ ᑎᑭᓪᓗᒍ ᐊᒻᒪᓗ 10 ᖃᑦᑎᓂᖅᐹᒥ ᐊᓕᓐᓂᐊᕇᖅᑕᐅᔪᑦ ᓈᓴᐅᑎᑦ ᐊᐅᓚᔮᖅᑐᑦ 5 ᐃᖃᐃᔭᕐᓂᕐᒧᑦ, 

ᑎᑎᕋᐅᔭᕐᓂᕐᒧᑦ, ᐃᓅᓯᖃᑎᒌᖕᓂᕐᒧᑦ 10 ᐊᒻᒪᓗ 11, ᐊᒻᒪᓗ ᓈᓴᐅᓯᕆᓂᖅ 10, 11, ᖁᕝᕙᓯᖕᓂᓕᒃ 10, 11, 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᐃᑦ ᐃᓱᒪᖅᓲᑎᒋᖕᒥᓗᓂᔾᔪᒃ ᖁᕝᕙᓯᖕᓂᓕᒃ 

12−ᒦᓕᖅᑎᓪᓗᒋᑦ. 22 ᐃᓱᒪᖅᓲᑎᒋᖕᒥᓗᒋᑦ ᓇᓕᐊᖕᓄᑦ ᐃᓕᓐᓂᐊᕐᓂᐊᕐᒪᖔᑦ. ᑲᑎᓕᒫᕐᓗᒋᑦ 100−ᖑᔪᑦ 

ᐃᑲᔫᑎᒃᓴᖏᑦ. ᒥᓂᔅᑕᐅᑉ ᑐᖏᓕᐊ ᐃᓚᖏᓐᓂᒃ ᐅᖃᐅᓯᖃᒃᑲᓐᓂᖁᔭᕋ ᒪᓕᒐᓕᐅᖅᑎᓗ ᑭᐅᓗᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:  ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐅᓂᒃᑲᐅᓯᕆᔪᒪᓪᓗᒍ ᐃᓕᓴᖅᑎᐅᒍᕕᑦ ᖁᕝᕙᓯᖕᓂᓕᒃ 9ᒦᒃᑯᕕᑦ 

ᖃᑦᑎᓂᖅᐹᒥ ᐊᓕᓐᓂᐊᕇᖅᑕᐅᔪᑦ ᓈᓴᐅᑎᓂᒃ ᓄᐊᑦᑎᕙᓪᓕᐊᕗᑎᑦ ᐊᔾᔨᒌᙱᑦᑐᓂᒃ. ᖁᕝᕙᓯᖕᓂᓕᒃ 10−ᒦᒃᑯᕕᑦ 

ᐃᓕᓐᓂᐊᕆᐊᓖᑦ ᓯᕗᓪᓕᕐᒥ ᖃᐅᔨᓴᕐᓂᓕᕆᕐᒥᒃ ᐊᓂᒍᐃᙱᒃᑯᕕᑦ ᖁᕝᕙᓯᖕᓂᓕᖕᒥᒃ 10−ᒦᖏᓐᓇᕋᔭᖅᑐᑎᑦ 

ᖃᐅᔨᓴᕐᓂᓕᕆᓂᖅ ᐱᓪᓗᒍ, ᐊᓯᒫᖏᑦ 11−ᒧᐊᕐᓗᑎᒃ ᐊᕐᕌᒍᓕᒫᖅ ᐅᑕᖅᑭᔭᕆᐊᖃᔾᔮᙱᓐᓇᕕᑦ. 

ᖃᐅᔨᓴᕐᓂᓕᕆᓂᖅ ᐊᓂᒎᑎᙱᒃᑯᖕᓂ 15−ᓂᒃ ᖃᑦᑎᓂᖅᐹᒥ ᐊᓕᓐᓂᐊᕇᖅᑕᐅᔪᑦ ᓈᓴᐅᑎᓂᒃ ᐅᑕᖅᑭᓇᔭᕋᕕᑦ. 

ᓱᑲᓐᓂᖅᓴᐅᔪᒃᑯᑦ ᐱᔭᕇᖅᓯᔪᓐᓇᕐᓂᐊᕋᕕᑦ ᐃᓕᓐᓂᐊᖅᑕᕐᓂᒃ. ᑐᑭᓯᓇᕈᒥᓇᐅᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑕᖅ, 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ. ᑕᒪᒃᑯᐊᖃᐃ ᐃᓕᓐᓂᐊᖅᑐᓄᑦ ᐅᐃᒪᓇᓗᐊᙱᒃᑲᓗᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ ᐊᑐᐊᒐᐃᑦ 

ᐃᑲᔫᑎᒋᔭᐅᒃᑲᓐᓂᕈᓐᓇᕐᓂᐊᖅᑐᑦ ᑕᐃᒃᑯᓄᖓ ᐃᓕᓴᖅᑎᓄᑦ. ᑕᐃᒃᑯᓄᖓᑐᐃᓐᓇᐅᙱᑦᑐᑦ ᐊᖓᔪᖅᑳᖏᑦ 

ᐸᖅᑭᔨᖏᓪᓘᓐᓃᑦ ᑕᐃᒃᑯᐊ ᑕᒪᒃᑯᓂᖓ ᑕᑯᖃᑦᑕᕈᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ ᐃᓕᓐᓂᐊᖅᑐᓕᕆᔩᒡᒎᖅ ᖃᓄᐃᑦᑐᒥᒃ 

ᐃᓕᓐᓂᐊᕈᑎᒃᓴᒥᒃ ᐋᖅᑭᒃᓱᖅᓯᒪᔪᐃᑦ ᐊᖏᖃᑦᑕᕐᒪᑕ ᐃᓕᓐᓂᐊᖅᑎᑦᑎᔩᑦ ᐊᑐᕈᒪᔭᖏᓐᓂᒃ?  ᑖᒃᑯᐊ 

ᐋᖅᑭᒃᓱᖅᓯᒪᔪᐃᖅᑲᐃ ᓴᙱᓂᕆᓇᔭᖅᑕᖏᑦ ᑕᒪᕐᒥᒃ ᐊᔾᔨᒌᑦᑎᐊᕋᓗᐊᖅᐸᑦ ᐅᕝᕙᓘᓐᓃᖅ ᑐᕌᒐᕆᔭᖓ 

ᑐᕌᑦᑎᐊᖅᓯᒪᒐᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᐅᓪᓗᖅᓯᐅᑏᑦ ᐊᕐᕌᒍ ᒪᕐᕈᐊᖅᑎᖅᖢᒍ ᕿᒥᕐᕈᓇᒃᑕᐅᓲᑦ ᐱᖓᓱᓄᑦ ᐊᕐᕌᒍᓄᑦ ᐊᑐᕐᓂᐊᕐᓗᑎᒃ. 

ᑖᓐᓇᐅᖅᑰᕐᒪᑦ ᐃᓐᓇ ᐊᐱᖅᑯᑎᒋᖅᑲᐅᔮ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓂᕐᓗᖅᑰᕋᕕᑦ ᑖᓐᓇᖃᐃ ᐊᐱᖅᑯᑎᒋᒃᑲᓐᓂᕈᖕᓂ ᒥᓂᔅᑕᒧᑦ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓪᓗᖅᓯᐅᑎᓕᕆᓵᙱᑦᑐᖓᐅᒐᓗᐊᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖏᖅᑕᐅᖃᑦᑕᖅᑐᐃᑦ ᐊᒻᒪ ᐃᓕᓐᓂᐊᖅᑎᑦᑎᔨᓄᑦ ᐊᖏᖅᑕᐅᓲᑦ ᐃᓕᓐᓂᐊᕐᕕᐅᑉ 

ᑖᒃᓱᒪ ᐊᑐᕐᓂᐊᖅᑕᖓ ᐃᓕᓐᓂᐊᕈᑎᒃᓴᖅ ᐊᔾᔨᒌᖃᑦᑕᙱᓐᓂᕋᖅᖢᓂᒋᑦ ᒥᓂᔅᑕ ᐅᖃᖅᑲᐅᖕᒪᑦ. ᑖᒃᑯᐊᖃᐃ 

ᑐᕌᒐᕆᓇᔭᖅᑕᖏᑦ ᐅᕝᕙᓘᕝᕙ ᓴᙱᓂᕆᔭᖏᑦ ᐃᓕᑦᑎᕚᓪᓕᕈᓐᓇᕐᓂᖅ ᐋᖅᑭᒃᓱᖅᓯᒪᓂᕆᔭᖏᑦ ᐊᔾᔨᒌᒃᑐᒧᑦ 

ᑕᐃᑯᖓ ᐱᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓰᑦ ᓇᓕᐊᒃ ᐊᑐᕐᓗᒍ ᐃᓕᓐᓂᐊᖅᑎᑦᑎᓂᕐᒥᒃ ᐅᖃᐅᓯᖃᖅᑰᕐᒪᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᑐᖏᓕᕋ ᑭᐅᖁᓪᓗᒍ ᐊᐱᖅᑯᑎᓕᒫᖅ ᑐᓴᖅᑲᐅᙱᓐᓇᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒃᓴᑦᑎᐊᕙᒃ ᐊᕐᕌᒍᑕᒫᖅ ᐅᐱᕐᖔᒃᑯᑦ 

ᐅᑭᐊᒃᓵᑯᓪᓗ, ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓱᖅᑕᐅᓲᖑᒻᒪᑕ. ᐅᐱᕐᖔᒃᑯᑦ ᐊᕐᕌᒎᓂᐊᖅᑐᖅ ᐊᒡᒋᖅᑐᖅ 

ᐃᓕᓐᓂᐊᕈᑎᒋᔭᐅᓂᐊᖅᑐᑦ ᐋᖅᑭᒃᓱᖅᑕᐅᖤᖅᐳᑦ ᐋᖅᑭᑦᑎᔪᓐᓇᕐᓂᐊᕐᒪᖔᖅ ᐃᓕᓐᓂᐊᕈᑎᒃᓴᐃᑦ ᖃᓄᖅ 

ᐊᑯᓂᐅᑎᒋᔪᖅ ᐃᓕᓐᓂᐊᕆᐊᖃᕐᓂᐊᕐᒪᖔᑦ ᖃᑦᓯᑦ ᐃᓕᓴᖅᑏᑦ ᐊᒻᒪᓗ ᓇᓕᐊᒃ ᐊᑐᕐᓗᒍ 

ᐃᓕᓐᓂᐊᖅᑎᑦᑎᓂᐊᕐᒪᖔᑦ. ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᑦᑕᐅᖃᑦᑕᖅᑐᑦ 

ᐅᕙᑦᑎᓐᓄᐊᖅᑕᐅᖤᖅᐳᑦ. ᑕᐃᒃᑯᐊ ᕿᒥᕐᕈᓇᑲᐃᓐᓇᕇᖃᑦᑕᖅᑕᕗᑦ, ᐊᑐᓕᖁᔭᖅᑕᖃᑐᐊᕈᕕᑦ 

ᑐᓴᕈᒪᑐᐃᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑉ ᑐᖏᓕᖓ ᑖᓐᓇ ᑐᑭᓯᑦᑎᐊᖅᑐ ᓱᓇᒥᒃ ᐅᖃᐅᓯᖃᕐᒪᖔᕐᒪᖅ. ᑖᒃᑯᐊ 

ᐊᔾᔨᒌᖃᑦᑕᙱᒻᒪᑕᐃᓛᒃ ᑖᒃᑯᐊ ᐃᓕᓐᓂᐊᕐᕕᖕᒥ ᐊᑐᖅᑕᐅᓂᐊᖅᑐᐃᑦ ᐊᐱᕆᖅᑲᐅᔪᖓ ᑖᒃᑯᐊ ᑕᐃᑯᖓ 

ᐃᓕᑦᑎᕚᓪᓕᕈᑕᐅᔪᓐᓇᖅᑐᓄᑦ ᑕᒪᕐᒥᒃ ᑖᒃᑯᐊ ᐊᔾᔨᖐᙱᑦᑐᒥ ᐃᓕᓐᓂᐊᕐᕖᑦ ᐊᑐᖃᑦᑕᕐᓂᕋᓵᕐᒪᒋᑦ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕈᑎᒃᓴᓂᑦ. ᑖᒃᑯᐊ ᐃᓕᑦᑎᕚᓪᓕᕈᓐᓇᕐᓂᕆᓯᔭᖏᑦ ᕿᒥᕐᕈᔭᐅᓯᒪᕙ ᑕᐃᑯᖓ ᐃᓕᓐᓂᐊᖅᑐᐃᑦ 

ᐊᔾᔨᒌᑦᑎᐊᒥᑦ ᐃᓕᓐᓂᐊᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᔅᓱᒥᖓ ᓱᓕ ᐅᖃᐅᓯᖃᕐᒪᑦ ᒥᔅ ᕼᐊᐃᓐᓄᒨᑦᑕᐅᑎᒋᓗᑕ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐃᓕᓐᓂᐊᕋᔅᓴᓄᑦ 

ᐸᕐᓇᑕᐅᒐᐃᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᖃᑦᑕᖅᑐᑦ. ᐊᒻᒪ ᐃᓕᓐᓂᐊᕈᑎᑦ ᐃᓚᖃᖅᐸᑦᑐᑦ 

ᖃᓪᓕᓈᑎᑐᑦ, ᓈᓴᐅᓯᕆᓂᖅ, ᖃᐅᔨᓴᕐᓂᓕᕆᓂᖅ − ᐊᑕᐅᓯ ᑎᒪᖓ ᐳᐃᒍᒻᒪᕆᒻᒥᒐᒃᑯ − ᐃᓄᓕᕆᓂᕐᒥᑦ 

ᐃᓅᖃᑎᒌᑦᑐᓕᕆᓂᕐᒥᑦ, ᐊᒻᒪ ᐱᙳᐊᕕᒻᒥ, ᐊᒻᒪᑦᑕᐅᖅ ᐊᔾᔨᒌᙱᒐᓛᑉᐸᒍ ᓄᓇᓕᓐᓂ ᖃᐅᔨᒪᔭᐅᔪᓂ 

ᐃᓕᓴᑎᑦᑎᒍᒪᔪᖃᖅᑲᑦ. ᒪᑯᓂᖓ ᓄᑖᓂᑦ ᖃᕆᓴᐅᔭᕐᓂᑦ ᓴᖅᑭᐸᓪᓕᐊᔪᕈᓘᔭᕐᓂᑦ, ᐃᓕᓴᐃᔨᔅᓴᖅᑕᖃᖅᑲᑦ 

ᑕᐃᒪᐃᑦᑐᓂᑦ ᐃᓕᓴᐃᔨᐅᓲᖑᒻᒥᔪᐃᑦ. 

 

ᐃᖅᑲᓇᐃᔮᒧᓪᓗ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᕋᔅᓴᐃᑦ ᐊᑕᐅᑦᑎᒧᑦ ᑲᑎᑎᕋᔅᓴᐅᒻᒪᑕ, ᓴᙱᔪᐊᓗᒻᒥᒃ 

ᓈᓴᐅᓯᕆᓂᕐᒥᒃ ᐃᓕᓴᐃᔨᖃᕈᔅᓯ ᐃᓕᓐᓂᐊᕋᔅᓴᐅᔪᓂᑦ ᓈᓴᐅᓯᕆᓂᕐᒥᒃ ᐊᓪᕘᑕᐅᑉ ᐃᓕᓐᓂᐊᕈᑎᖏᓐᓂᑦ 

ᐱᒍᓐᓇᕋᔭᕐᒥᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᑭᓯᓇᖅᓯᑎᒻᒥᒐᖕᓂ ᑖᓐᓇ. ᑖᒃᑯᐊ, ᑕᐃᒪ 

ᐅᖃᖅᑲᐅᑎᓪᓗᖓ ᐃᓕᓐᓂᐊᖅᑐᐃᑦ ᐊᑕᐅᖏ ᓄᓇᓕᑦᑕᐃᓐᓇᖓᓂᐅᙱᑦᑐᖅ ᐊᓯᐊᓂᑦᑕᐅᖅ 

ᓄᓇᓕᒻᒦᖔᖅᓯᒪᔪᒥᒃ ᐊᐱᖅᓱᕐᓂᖃᖅᑎᓪᓗᖓ ᒥᓂᔅᑕᒧᑦ ᓇᓗᓇᐃᖅᓯᓚᐅᕋᒪ ᖁᕕᐊᓱᙱᑦᑐᐃᑦ ᑖᒃᑯᐊ 

ᐃᓕᓐᓂᐊᕈᑎᖏᑦ ᐱᔾᔪᑎᒋᓪᓗᓂᒋᑦ ᐱᐊᓂᓚᐅᖅᑕᖏᓐᓂᒃ ᖁᑦᑎᓐᓂᕐᒥᑦ 11-ᒦᑦᑐᓂᑦ ᐊᒻᒪ ᖁᑦᑎᓐᓂᖃᖅᑐᑦ 10 

ᑖᒃᑯᐊ ᐱᐊᓂᓚᐅᖅᓯᒪᔭᖏᑦ 85% ᐅᖓᑖᓂ ᐱᐊᓂᒃᓯᓯᒪ, ᐃᓛᒃ 85% ᐱᓯᒫᓂᖦᖢᓂᐅᒃ ᐃᓕᓐᓂᐊᕈᑎᒋᔭᖓ 

ᐃᓕᓐᓂᐊᑕᖓ ᑕᕝᕗᖓ ᐅᑎᖅᑎᑕᐅᑐᐃᓐᓇᖅᖢᑎᑦ ᑖᒃᓱᒥᖓᑦᑕᐃᓐᓇᖅ ᖁᑦᑎᓐᓂᖅᓴᒥᒃ 11-ᒦᓕᖅᖢᓂ 12, 11 

ᐊᒻᒪ 12-ᒦᓕᖅᖢᑎᑦ. ᑖᒃᓱᒧᖓᑦᑕᐃᓐᓇᖅ ᐅᑎᖅᑎᑕᐅᑎᓪᓗᒋᑦ ᐃᓕᓐᓂᐊᖅᑎᓄᑦ ᑖᓐᓇ ᓄᒫᒃᑕᒃᓴᐅᑎᓪᓚᕆᐅᒻᒪᑦ 

ᐃᓕᓐᓂᐊᕈᑎ ᑖᒃᓱᒥᖓᑦᑕᐃᓐᓇᖅ ᐱᐊᓂᓚᐅᖅᑕᕐᒥᓂᒃ ᐱᓕᕆᐊᖃᒃᑲᓐᓂᓕᖅᖢᑎᒃ ᖁᕕᐊᓱᒍᓐᓃᖅᖢᑎ 

ᐃᓕᓐᓂᐊᕈᒪᔪᓐᓃᖃᑦᑕᕐᒪᑕ ᑖᒃᑯᐊ ᖁᑦᑎᓂᖃᖅᑐᐃᑦ ᖁᑦᑎᓛᕐᒥᒃ ᐃᓕᓐᓂᐊᖅᑐᐃᑦ. 

 

ᑖᓐᓇ ᕿᒥᕐᕈᔭᐅᑦᑎᐊᖁᓇᔭᖅᑕᕋ ᐋᖅᑭᒋᐊᖅᑕᐅᑦᑎᐊᕐᓗᓂ ᐊᑕᐅᓰᓐᓇᕐᒥᑦ ᐃᓕᓐᓂᐊᕈᑎᖏᓐᓂᑦ 

ᐱᓕᕆᖁᖏᒃᖢᒋᑦ ᐱᐊᓂᒍᒪᓪᓗᑎᑦ ᐃᓕᓐᓂᐊᕌᓂᒐᓱᒃᑑᒐᓗᐊᑦ ᑕᒡᕗᖓ ᐅᑎᖅᑎᑕᐅᑦᑕᑐᐃᓐᓇᖅ 

ᑖᒃᓱᒥᖓᑦᑕᐃᓐᓇᖅ ᐃᓕᓐᓂᐊᖅᕈᑎᒋᓚᐅᖅᑕᒥᓂᒃ ᑲᔪᓯᐅᖅᑲᐅᔭᖅᖢᑎᑦ, ᐃᕿᐊᙳᖅᖢᑎᓗ ᐃᓕᓐᓂᐊᕐᓂᕐᒥᑦ 

ᐱᓪᓗᑎᒃ. ᑖᓐᓇ ᐋᖅᑭᑦᑕᐅᑦᑎᐊᕆᐊᖃᕋᓱᒋᔭᕋ ᑕᐃᑲᓂ ᓇᐅᔮᓂᑐᐊᖑᙱᒻᒪᑦ ᑕᐃᒪᐃᑦᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᑖᓐᓇ ᑭᖑᓪᓕᐹᕆᓪᓗᒍ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑖᔅᓱᒥᖓ 

ᐅᖃᐅᓯᖃᕐᖓᑦ. ᐄ’, ᑕᐃᒪᐃᓕᐅᕈᓐᓇᖅᑐᒍᑦ ᕿᒥᕐᕈᕙᓪᓕᐊᓕᖅᑐᑕᓗ ᐱᔭᕇᑦᑎᐊᖃᑦᑕᕐᒪᖔᑕ 

ᖃᐅᔨᒪᔾᔪᑎᐅᔪᓂᑦ, ᑕᒻᒪᖅᓯᒪᔪᖅᓯᐅᑐᑎᒍᓪᓗ, ᐃᑲᔪᖅᓰᒐᓱᑉᐸᑦᑐᑕᓗ ᐃᓕᓐᓂᐊᕐᓂᓕᕆᔨᐅᔪᓂᑦ ᐊᕕᑦᑐᖅᓯᒪᔪᓂᑦ, 

ᐱᔭᕇᑦᑎᐊᕐᓂᕐᒧᑦ ᑐᕌᑦᑎᐊᕋᓗᐊᕐᒪᖔᑕ ᐊᒻᒪ ᐃᓕᓐᓂᐊᕈᑎᒋᓛᖅᑕᖏᓐᓂᑦ ᐊᕐᕌᒎᓛᖅᑐᒥᑦ ᐱᔭᕇᕈᓐᓇᓛᕐᖓᑕ 

ᐊᒻᒪ ᐊᓂᒍᐃᑦᑎᐊᓂᖅᓴᐅᓗᑎᑦ ᓄᖅᑲᑲᑕᖃᑦᑕᖏᓪᓗᑎᒃ. ᑕᐃᒫᒃ ᑲᔪᓯᕙᓪᓕᐊᖏᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑕᐃᒪ ᐃᓵᔅᓯᒪᔪᐃᑦ ᒪᓕᓪᓗᒋ, ᑭᖑᓪᓕᐅᓕᕐᒥᔪᖅ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓂᑦ ᐊᔾᔨᒌᙱᑦᑐᓂᑦ ᐊᐱᖅᑯᑎᖃᕈᒪᔪᖓ. ᐊᕐᕌᓂ 

ᐅᖃᐅᓯᖃᔪᒻᒪᑕ ᐃᖅᑲᓇᐃᔮᕆᔭᐅᓲᑦ ᖃᐅᔨᔭᐅᒃᑲᖅᓯᒪᓂᖏᑦ ᑕᕐᕆᔮᓂᒎᖅ ᓴᖅᑭᔮᖅᑎᑦᑎᖃᑦᑕᓂᕐᖓᑕ 

ᐃᓕᓴᕕᓐᓂ. ᐊᕐᕌᓂᓗ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓃᖃᑕᐅᔪᒻᒪᑕ ᒥᓂᔅᑕ ᖃᓄᐃᓕᓐᓂᕐᒪᖔᑕ ᐅᓂᒃᑳᕈᓐᓇᖅᑳ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖃᕐᖓᑦ 

ᑖᔅᓱᒥᖓ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᖃᖅᓯᒪᔫᒐᓗᐊᑦ ᑭᓯᐊᓂ ᐊᓯᐊᓂ ᐱᓕᕆᖃᖅᑳᕐᓂᐊᕐᓂᕋᖅᓯᒪᒐᑦᑕ ᐱᓕᕆᐊᕆ, 

ᑎᑭᐅᑎᒍᒪᓛᖅᑕᕋᓗᐊᕗᓂᓛᒃ. ᐃᖅᑲᖅᑐᐃᕕᒃᑰᖅᑐᖃᕐᒥᒻᒪᑦᑕᐅᖅ ᓯᕗᓪᓕᐅᒋᐊᖅᑐᒥᒃ.  

 

ᑲᔪᓯᒍᑎᒋᔪᒪᔭᕗᑦ ᐱᓕᕆᐊᕇᓐᓇᕐᓗᑎᒍᑦ ᐃᖅᑲᓇᐃᔮᖑᔪᓐᓇᖅᑐᓂᑦ ᑐᕌᖅᑎᑦᑎᒐᓱᐊᓐᓂᕐᒥᒃ, ᑖᓐᓇ 

ᓴᖅᑭᖅᓴᕋᐃᒍᒪᓛᓕᖅᑕᕋᓗᐊᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ ᐊᐱᖅᑯᑎᒋᒍᒪᔭᕋ ᐱᔾᔪᑎᖃᖅᑐᖅ ᐃᓅᓱᑦᑐᐃᑦ 

ᐃᖅᑲᓇᐃᔭᕆᐅᖅᓴᑎᑕᐅᓂᖏᓐᓂᒃ ᓴᓇᔨᕈᕆᐅᖅᓴᑎᑕᐅᓂᖏᓐᓂᒃ. ᑲᓇᑕᒥ ᐊᕕᑦᑐᖅᓯᒪᓂᑐᐊᓪᓚᕆᐅᔪᒍᑦ, 

ᐸᐃᑉᐹᑖᕈᑎᔅᓴᐅᔪᒥᒃ ᐃᓅᓱᑦᑐᓄᑦ ᓴᓇᔨᕈᕆᐅᖅᓴᓂᕐᒥᒃ ᐃᓕᓴᑎᑦᑎᙱᑐᑑᖃᑦᑕᖅᑐᒍᑦ. ᖃᓪᓗᓈᓂᓕ 

ᐃᓕᓴᒍᓐᓇᖃᑦᑕᕐᖓᑕ ᐅᓪᓛᒃᑯᑦ ᐃᓕᓴᕕᒻᒨᑐᐃᓐᓇᕐᓗᑎᒃ ᐊᒻᒪ ᐃᖅᑲᓇᐃᔭᕆᐅᖅᓴᑕᖅᑯᐃᑦ ᐅᓐᓄᓴᒃᑯᑦ 

ᓴᓇᔨᕈᕆᐅᖅᓴᓛᕋᒥᒃ ᓴᓇᓪᓚᕆᖃᑦᑕᖅᑐᑎᓪᓗ ᐅᓐᓄᓴᐅᓕᕋᐃᒻᒪ ᑮᓇᐅᓕᐅᖅᑐᑎᑦ ᐃᓕᓴᓯᓐᓈᑦ. ᑖᓐᓇ ᑕᒪᓐᓇ 

ᐱᕙᓪᓕᐊᔭᐅᓯᒪᒻᒪᖔᖅ ᐃᓄᓕᕆᔨᒃᑯᓐᓂᑦ ᐱᓕᕆᖃᑎᖃᖅᑐᓯ ᐃᖅᑲᓇᐃᔭᕆᐅᖅᓴᔪᓂᓪᓘᓐᓃᑦ 

ᐱᑕᖃᕐᓂᐊᕐᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑖᓐᓇ ᐱᕙᓪᓕᐊᑎᐊᖅᓯᒪᙱᓪᓚᕆᑦᑐᖅ, ᑭᓯᐊᓂ ᑕᑯᓐᓈᕋᓗᐊᖅᑐᒍᑦ ᐅᑦᑑᕋᐅᑎᒥᑦ ᐱᑕᖃᑎᑦᑎᒋᐊᔅᓴᖅ 

ᑲᖏᖅᓯᓂᕐᒥᑦ ᓯᓚᑦᑐᓴᕐᕕᖓᓂᒃ − ᑭᓲᓚᐅᖅᑐᖏᓐᓇ, ᒪᕐᕉᓕᖃᖓᔫᓐᓂ ᓈᓴᐅᑎᑖᕈᓐᓇᕐᓗᑎᑦ 

ᐱᔭᕇᖅᐸᓪᓕᐊᒍᑎᔅᓴᐅᔪᓂ, ᑖᓐᓇ ᐱᒋᐊᖁᓕᖅᑕᕋᓗᐊᕗᑦ. ᖃᐅᔨᒪᙱᑲᓚᐅᖅᑐᖓ ᖃᖓ ᐱᒋᐊᕈᓐᓇᓛᕐᒪᖔᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᒪᕐᕉᓐᓂᒃ 

ᓈᓴᐅᑎᑖᖅᑎᑦᑎᖃᑦᑕᕐᓂᖅ ᐱᐅᔪᐊᓗᒃ. ᑐᓴᕈᒥᓇᖅᑐᐊᓗᒃ. ᐊᒻᒪ ᐅᖃᑲᒻᒪᒃᑯᒪ ᐅᖃᑦᑎᐊᓂᐊᖅᑯᑎᑦ, 

ᖁᑦᑎᓂᖅᓴᒥᒃ ᐃᓕᓴᔪᑦ ᐃᓕᓴᑦᑕᖅᑯᑦ ᐃᓕᓴᕕᒻᒥ ᐊᒻᒪᓗ ᑕᐃᒃᑯᐊ ᓈᓴᐅᑎᑖᖅᐸᓪᓕᐊᒍᑎᒋᓪᓗᓂᒋᑦ 

ᓯᓚᑦᑐᓴᕐᕕᒻᒥ ᓄᐊᓛᖅᑕᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ. ᐃᓚᖏᑦ ᑕᒪᒃᑯᐊ 

ᖃᐅᔨᓴᕈᒪᔭᕗᑦ ᐊᐅᓚᓯᕆᔨᕈᕆᐅᖅᓴᓂᖅ, ᐃᓪᓗᕋᓛᓕᐅᕆᐅᖅᓴᓂᖅ, 8 ᐊᔾᔨᒌᙱᑦᑐᑦ ᐃᓕᓐᓂᐊᕋᔅᓴᐃᑦ, 

ᖁᑭᐅᓯᓕᕆᑦᑎᐊᓂᕐᒥᑦ ᐊᑦᑕᓇᖅᑐᒦᖏᓪᓗᑎᒃ, 8 ᐃᓕᓐᓂᐊᕋᔅᓴᐃᑦ, ᐋᓐᓂᖅᑐᓕᕆᓂᕐᒥᑦ, 8 ᐃᓕᓐᓂᐊᕋᔅᓴᐃᑦ. 

3M, 3M ᐱᕕᑭᑦᑐᒥᑦ ᐃᓕᓴᔪᑦ, ᐃᖅᑲᓇᐃᔭᕐᓂᕐᒧᑦ ᐋᓐᓂᖅᑐᓕᕆᔨᒃᑯᑦ ᐊᑦᑕᓇᖅᑐᓕᕆᓂᕐᒥ ᐊᖏᔪᖅᑳᓂᕐᒧᑦ 

ᐊᑦᑕᓇᖅᑐᓕᕆᓂᕐᒥ ᐃᓕᓴᓂᖅ. ᖃᑦᑎᕆᔨᐅᓂᕐᒥᑦ ᐃᓕᓴᓂᖅ, ᐊᒻᒪ ᐃᖅᑲᓇᐃᔭᕐᕕᒥᓗᑦᑕᐅᖅ ᐊᑦᑕᕐᓇᖅᑐᓂᑦ 

ᐅᓗᕆᐊᓇᖅᑐᓂᓪᓗ ᐊᐅᓚᑦᑎᓂᕐᒧᑦ ᐃᓕᓴᔭᐅᒐᐃᑦ, ᑕᕝᕙ ᑖᒃᑯᐊ ᓴᖅᑭᕆᐊᖏᑕ ᑕᑯᓐᓈᖅᑕᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦ, ᒥᓂᔅᑕ, ᐊᔾᔨᒌᙱᑦᑐᓂᑦ 

ᐃᓱᒪᖅᓴᖅᓯᐅᕈᑎᒋᔭᐅᔪᓂᑦ ᐅᖃᐅᓯᖃᕋᕕᑦ. ᑖᒃᑯᐊ ᐃᓚᖏᑦ ᑐᓴᕈᒥᓇᕕᐅᑎᕋᑖᕐᖓᑕ ᐃᓅᓯᕐᒧᑦ 

ᐊᔪᕈᓐᓃᖅᓴᕕᔅᓴᑦᑎᐊᕚᓗᐃᑦ ᓴᓇᔨᕈᕆᐅᖅᓴᕕᔅᓴᑦᑎᐊᕚᓗᐃᑦ ᐱᔭᕇᖅᑐᓄᑦ. ᒥᔅᓴᐅᓯᓯᒪᕕᓰ ᖃᖓ ᓯᕗᓪᓕᖅᐹᖓ 

ᐃᓕᓐᓂᐊᕋᔅᓴ ᑕᕝᕙᖔᖅᑐᖅ ᓴᖅᑭᓛᕐᒪᖔᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᓱᓕ 

ᐱᓕᕆᐊᖑᐃᓐᓇᕐᖓᑦ ᐊᑯᓂᑲᓪᓚᐅᓂᐊᖅᐸᓚᐃᓪᓗᓂᓗ, ᐅᖃᐅᔾᔭᐅᔪᖓ ᑭᖑᓪᓕᐅᓛᖅᑐᓂᑦ ᒐᕙᒪᐅᓛᖅᑐᓂᑦ 

ᓴᖅᑭᓛᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᖔᖅ ᐊᐱᖅᑯᑎᖃᕈᒪᒻᒥᒐᒪ 

ᐊᐱᖅᑯᑎᒋᖃᑦᑕᖅᓯᒪᔭᓐᓂᑦ, ᐊᖁᒋᐅᖅᓴᓂᕐᒥᑦ ᐃᓕᓴᑎᑕᐅᖃᑦᑕᕆᐊᖃᕐᖓᑕ ᓄᓇᓕᓐᓂᑦ ᓯᓚᑦᑐᓴᕐᕕᒥᓗ 

ᐃᓕᓴᔭᐅᖃᑦᑕᖅᓯᒪᓪᓗᓂ, ᐊᒥᓱᐊᓗᐃᑦ ᒪᒃᑯᑦᑐᐃᑦ ᑎᑭᖃᑦᑕᕐᖓᑕ ᓄᓇᓯᐅᑎᖃᙱᑦᑐᑎᑦ ᐊᓈᓇᒃᑯᖏᑦ 

ᐊᑖᑕᒃᑯᖏᑦ ᓄᓇᓯᐅᑎᖃᕋᑎᑦ. ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒍᒪᑦᑕᕋᓗᐊᖅᑲᕋ ᖃᐅᔨᒋᐊᖅᓯᒪᓕᕐᒪᖔᑕ 

ᐊᖁᒋᐅᖅᓴᑎᑦᑎᓂᕐᒥᑦ ᐱᑕᖃᖅᑎᑦᑎᒍᓐᓇᕐᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑖᓐᓇ ᖃᐅᔨᓴᖅᑕᑎᓐᓄᑦ ᐃᓚᒋᔭᐅᔪᖅ ᓄᓇᓖᑦ ᐃᓚᖏᑦ ᐊᑐᐃᓐᓇᖃᖅᐸᒻᒪᑕᓕ ᐊᖁᒋᐅᖅᓴᕕᔅᓴᐅᔪᓂᑦ 

ᑳᓐᑐᕌᒃᑦ−ᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᑐᓴᕈᒥᓇᓪᓚᕆᑦᑐᖅ ᐅᖃᐅᓯᕆᓕᕋᔅᓯᐅᒃ 

ᑳᓐᑐᕌᒃᑦ−ᑕᐅᓯᒍᓐᓇᖅᑐᓂᑦ ᓄᓇᓕᓐᓂᑦ ᐱᑕᖃᖅᑎᓪᓗᒋᓂᓛᑦ. ᖃᓄᑎᒋ ᐱᕙᓪᓕᓯᒪᓕᖅᑲᑦ ᐅᖃᖃᑎᖃᕐᓂᕆᔭᓯ 

ᑳᓐᑐᕌᒃᑦ−ᑕᐅᓲᓂᑦ ᐊᖁᒋᐅᖅᓴᑎᑦᑎᔨᐅᔪᓂᑦ? ᐃᓕᓐᓂᐊᕆᐅᖅᓴᑎᑦᑎᒍᓐᓇᓕᖅᓯᒪᕕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. 

ᐱᒋᐊᓕᕋᑖᕐᓂᒦᑕᐃᓐᓇᖅᑐ ᑖᓐᓇ ᐊᐱᖅᑯᑎᒋᔭᖓ ᐊᑭᒋᒐᔭᖅᑕᖏᓪᓗ ᖃᐅᔨᓴᓚᐅᙱᓇᑦᑎᒍ ᐱᓕᕆᐊᔅᓴᓄᑦ 

ᐸᕐᓇᐅᑎᒥᖃᐃ ᓴᖅᑭᖅᓯᒋᐊᖃᕋᔭᖅᑐᒍᑦ. ᐊᒻᒪ ᐱᕙᓪᓕᐊᑎᒍᒪᔭᕗᓂᓛᒃ ᐅᖃᐅᓯᕆᔭᕗᑦ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᖅ. ᐄᐳᓘᖑᑎᓪᓗᒍ ᐊᕐᕌᓂ ᑕᓚᕖᓴᒃᑯᑦ 

ᓈᓚᓐᓂᖃᖅᑎᑦᑎᑦᑎᓪᓗᒋᑦ ᑭᒡᒐᖅᑐᐃᔨᖓ ᒪᒃᑯᑦᑐᓄᑦ ᓱᕈᓯᕐᓄᓪᓗ ᐃᓅᓱᑦᑐᐃᑦ ᓇᔾᔨᖃᑦᑕᕐᓂᖏᑦ 

ᐅᖃᐅᓯᐅᔪᒻᒥᒻᒪᑦ. ᖃᐅᔨᓴᕐᓂᒃᑯᑦ ᕿᑐᕐᖓᑖᖅᑐᒥᓃᑦ ᐱᔭᕇᕐᓂᐅᓴᙱᓂᖅᓴᐅᓲᖑᒻᒪᑕ ᐊᒻᒪ ᐃᓅᓯᓕᒫᖅ 

ᓱᒃᑯᐊᕿᖃᑦᑕᕐᓂᕐᒧᑦ ᑐᕌᓲᖑᒻᒪᑕ, ᐅᑭᐅᑭᑦᑐᑎᒃ ᕿᑐᕐᖓᖃᓕᕋᐃᒻᒪᑕ ᐊᔪᖅᓴᓕᕐᓂᕐᒨᖃᑦᑕᓲᖑᒻᒪᑕᒎᖅ. 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

 

ᑖᒃᑯᐊ ᖃᐅᔨᓴᖅᑕᐅᓯᒪᔪᐃᑦ ᓈᓴᐅᑏᑦ ᐱᓯᒪᔭᒃᑲ ᐃᓅᓱᑦᑐᐃᑦ ᓇᔾᔨᖃᑦᑕᖅᓯᒪᔪᐃᑦ ᐊᕐᕌᒍᓂ ᑎᓴᒪᓂ 150 180 

ᐊᑯᓐᓂᖓᓃᖃᑦᑕᖅᓯᒪᒻᒪᑕ ᐃᓅᓱᑦᑐᐃᑦ ᓇᔾᔨᓕᖅᑐᐃᑦ ᓄᓇᕗᒻᒥ, ᑕᐃᑲᓂᔅᓴᐃᓐᓇᖅᑕᐅᖅ ᐊᕐᕌᒍᒥ, 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖏᓐᓇᖅᑎᑦᑎᒐᓱᓐᓂᖓ ᕿᑐᕐᖓᖃᖅᑐᓂᑦ. 70% 

ᖃᑦᑏᓐᓇᐅᓂᖅᓴᐅᓕᓚᐅᖅᑐᐃᑦ 15-ᒥ 14, ᐅᑭᐅᓖᑦ. ᑖᓐᓇ ᐃᓱᒫᓗᓇᓗᐊᑲᓪᓚᒻᒪᑦ, ᖃᐅᔨᒪᓪᓗᖓᓗ 

ᐃᓕᓐᓂᐊᕐᓂᓕᕆᔨᒃᑯᑦ ᕿᑐᕐᖓᓕᓐᓂ ᕿᑐᕐᖓᓕᓐᓂ ᐃᓕᓐᓂᐊᑎᑦᑏᓐᓇᕋᓱᓐᓂᕆᔭᖏᑦ ᐃᑲᔪᓲᖑᒐᓗᐊᑦ 

ᐸᐃᕕᒻᒦᑎᒋᐊᓕᖏᓐᓄᑦ. ᐄᐳᕈᓪ ᑖᓐᓇ ᐅᖃᐅᓯᐅᑎᓪᓗᒍ ᓈᓚᐅᓐᓂᖃᖅᑎᑦᑎᑎᓪᓗᑕ, ᐱᕙᓪᓕᐊᔪᖃᖅᓯᒪᕚ 

ᐃᑲᔪᖅᓯᖅᑕᐅᒍᑎᒋᓂᖅᓴᕆᒐᔭᖅᑕᖏᓐᓄᑦ ᐅᑭᐅᑭᑦᑐᐃᑦ ᕿᑐᕐᖓᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᑖᔅᓱᒥᖓ 

ᐅᖃᐅᓯᖃᕐᖓᑦ. ᒪᕐᕉᓕᖅᑲᖓᒍᓐᓇᖅᑐᖑᓇ, ᑮᓇᐅᔭᕗᑦ ᐊᑐᕈᒫᕐᓂᐊᖅᑐᑦ ᑲᑕᓪᓗᐊᑲᓪᓚᓚᐅᕐᒥᒻᒪᑕ ᑭᓯᐊᓂ 

ᑲᓇᑕᓕᒫᒧᑦ ᑐᕌᖓᔪᓂᑦ ᐃᓕᓐᓂᐊᕆᐅᖅᓴᒍᑎᔅᓴᐅᔪᓂᑦ ᐱᑎᑕᐅᔪᓐᓇᖅᓯᒪᒐᑦᑕ $10-ᕌᑐᐃᓐᓇᑎᑦᑎᒍᓐᓇᖅᑐᑕ 

ᐸᐃᕆᕕᓐᓂᑦ. ᑕᕝᕘᓇ ᐃᑲᔪᖅᓯᕐᓂᕗᑦ ᐃᓚᒋᐊᖅᑕᐅᓪᓚᕆᔅᓯᒪᔪᖅ ᐅᑭᐅᑭᑦᑐᓂᒃ ᕿᑐᕐᖓᖃᑐᐃᓐᓇᕆᐊᓕᓐᓂ 

ᐃᓕᓴᔪᓂᑦ ᖁᑦᑎᓂᖅᓴᒥ.  

 

ᐅᖃᖅᑲᐅᒐᒪ ᑕᐃᒪ ᕿᑐᕐᖓᓖᑦ ᐃᓕᓐᓂᐊᖏᓐᓇᖅᑎᑕᐅᒡᒍᑎᖏᓐᓂᑦ ᐱᓕᕆᔾᔪᑎᖃᕐᒥᒐᑦᑕ. 15-ᖑᓪᓗᑎᓪᓗ 

ᑮᓇᐅᔭᖃᖅᑎᑕᐅᖃᑦᑕᖅᑐᑦ ᑕᕝᕘᓇ. ᐱᓕᕆᐊᖃᖅᑐᒍᑦ ᑐᓴᖅᑎᑦᑎᒐᓱᐊᕐᓂᕐᒥᒃ 2025-2026 

ᐃᓕᓐᓂᐊᕐᓇᐅᓚᐅᖏᓐᓂᖓᓂᒃ, ᒫᓐᓇ ᐊᐅᔭᖅ ᐱᒋᐊᓛᖅᑐᖏᓛᒃ. ᐊᒻᒪ ᐃᓕᓐᓂᐊᕈᔅᓴᓂᒃ ᐃᓕᓴᐃᔨᓂᒃ 

ᐃᑲᔫᑎᔅᓴᖃᕐᒥᔪᒍᑦ, ᐃᓕᓐᓂᐊᑎᑦᑎᒍᑎᔅᓴᐅᔪᓂᑦ ᐊᐃᑉᐸᖃᑦᑎᐊᓂᕐᒥᒃ. ᐱᕙᓪᓕᐊᑎᑦᑏᓇᖅᑎᓪᓗᑕ 

ᐃᓕᓐᓂᐊᕈᑎᔅᓴᑎᓐᓂ ᐅᑭᐅᒃᑭᐅᓂᖅᓴᓄᑦ, ᑕᐃᒪᐃᑦᑐᓄᒃ ᕿᑐᕐᖏᐅᓂᕐᒥᒃ 

ᐃᓕᓐᓂᐊᑎᑦᑎᓂᖅᓴᐅᖃᑦᑕᖁᓛᖅᑕᕗᑦ ᐱᖃᑎᖃᕐᓗᑕ ᐋᓐᓂᐊᖅᑕᐃᓕᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᓴᖅᑎᑦᓯᐊᕋᑦᑎᒍᑦ ᑖᔅᓱᒪᖓᑦ, ᐊᓕᐊᓇᐃᑦ 

ᐱᕙᓪᓕᐊᓂᖃᕐᒪᑦ. ᑐᓴᐅᒪᑎᑦᓯᓂᖅ ᑕᒪᒃᑯᐊᓗ ᐊᐃᑉᐸᕇᓐᓂᐅᑉ ᒥᒃᓵᓄᑦ, ᖃᓄᕐᓗ ᐱᐅᓯᖃᑦᓯᐊᕆᐊᖃᕐᓂᕐᒥᒃ 

ᓄᓕᐊᕐᓂᒃᑯᑦ ᐃᑉᐸᓐ. ᐃᓇᒃᑲᔭᖅᐸᔅᓯ ᐊᖅᑯᑎᑦᓯᐊᕙᐅᓇᔭᖅᑐᒧᑦ ᐅᓄᖅᐸᓗᐊᓕᕐᓂᖏᓐᓄᑦ ᓇᔾᔨᕙᑦᑐᑦ ᓄᓇᕗᒻᒥ. 

ᐊᒻᒪᓗ ᐃᓅᓱᒃᑐᑦ ᐃᓕᓐᓂᐊᑦᓴᐃᓐᓇᖁᓪᓗᒋᑦ ᐸᐃᕆᕕᖃᕐᓂᖅ ᑕᒪᒃᑯᐊ ᐅᕕᒃᑲᐅᔪᑦ ᓇᔾᔨᓕᖅᑐᑦ 

ᐱᐊᓂᒃᓯᖃᑦᑕᙱᓗᐊᕐᓂᖏᑦ, ᐱᐊᓂᒃᓯᒋᐊᖃᕐᓂᖏᑦ ᐃᓕᓐᓂᐊᖅᑕᒥᓐᓂᒃ ᐸᐃᕆᕕᖃᑦᓯᐊᖅᐸᙱᓐᓂᖏᓐᓄᑦ.  

 

ᑐᓴᖅᑎᑦᓯᒍᒪᓪᓗᖓ ᑲᔪᓰᓐᓇᖁᓪᓗᒋᑦ ᐃᓕᓐᓂᐊᕐᕕᐊᓗᒻᒥᒃ ᐱᔭᕇᖅᓯᓇᓱᓐᓂᖅ ᑕᒪᒃᑯᐊ ᑭᒃᑯᑦ 

ᑕᐅᑐᑦᑕᐅᔾᔫᒥᒍᓐᓇᖁᓪᓗᒋ ᕿᑐᕐᖓᖃᓕᓵᖅᑐᑦ ᐃᓅᓱᑦᑐᑦ? ᑖᓐᓇ ᑭᖑᓪᓕᖅᐹᖅ ᐅᖃᐅᓯᒃᓴᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᕐᒧᑦ ᑭᐅᒍᓐᓇᕈᓂ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᐅᖃᐅᓯᕆᒻᒪᒍ 

ᐅᕙᑉᑎᓐᓄᑦ. ᐄ’, ᓂᕆᐅᓪᓚᕆᑉᐳᒍᓪᓗ ᑕᒪᒃᑯᐊ ᐅᕕᒃᑲᐃᑦ ᓇᔾᔨᓕᖅᐸᑦᑐᑦ ᐱᓪᓗᒋᑦ. ᑕᒪᒃᑯᐊ 

ᐃᓕᓐᓂᐊᕐᕕᒻᒦᑦᓴᐃᓐᓇᖃᑦᑕᖁᓪᓗᒋ ᐃᑲᔪᖅᑐᐃᒍᑎᒃᓴᖃᐅᑦᓯᐊᕋᑉᐳᒍᑦ ᐸᐃᕆᔾᔪᑎᔅᓴᓄᑦ ᐊᒻᒪᓗ 

ᑲᔪᖏᖅᓴᐃᒐᓱᑉᐸᑉᐳᒍᑦ ᓇᔾᔨᓕᖅᑐᑦ ᐅᕕᒃᑲᑦ ᐊᒻᒪᓗ ᐃᓕᓐᓂᐊᕐᕖᑦ ᐊᖏᔪᖅᑳᖏᑦ ᑮᓇᐅᔭᓂᒃ 

ᓇᕐᕚᕋᓱᒍᓐᓇᖃᑦᑕᖁᓪᓗᒋᑦ ᐊᑐᐃᓐᓇᐅᕙᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂᒃ ᒪᓕᑦᑐᒍᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᔪᒪᑐᐃᓐᓇᖅᑐᒍ ᐃᓕᓐᓂᐊᕐᓂᓕᕆᔨᒃᑯᑦ $7.5-ᒥᓕᐊᓐ  

 ᑮᓇᐅᔭᓂᒃ ᑮᓇᐅᔭᖃᖅᑎᑕᐅᓯᒪᒻᒪᑕ ᓄᓇᓕᓕᒫᓄᑦ ᐊᑐᖅᑕᐅᔪᔅᓴᐅᓂᖅᐳᖅ ᓄᑲᖅᑎᖅᐹᓂᒃ ᖁᑦᓯᓂᖅᐹᒧᑦ. 

ᑕᐃᑲᓂ ᐊᑐᐃᓐᓇᐅᑎᑕᐅᔪᒥ ᓂᕆᔭᑦᓴᓄᑦ ᓂᖅᑎᐅᖅᑎᖃᖃᑦᑕᑐᒃᓴᐅᕕᓰ ᑕᒪᒃᑯᐊ ᑲᔪᓯᑦᓯᐊᖃᑦᑕᖁᓪᓗᒋᑦ. ᖃᑦᓯᑦ 

ᑕᐃᒪ ᓄᑲᖅᑎᖅᐹᓂᒃ ᖁᑦᓯᓂᖅᐹᒧᑦ ᐃᖅᑲᓇᐃᔭᖅᑎᑕᐅᕙᑉᐸᑦ ᑕᐃᒪᐃᑦᑐᒥᒃ ᑲᒪᖃᑦᑕᖁᕈᓐᓇᖁᓪᓗᒋᑦ 

ᐊᑐᐃᓐᓇᐅᑎᑕᐅᔪᓂᒃ ᓂᕿᖃᖅᑎᑦᓯᕙᓐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᒍ. 

ᐃᓄᐃᑦ ᓄᑕᖅᑲᑦ ᓯᕗᓪᓕᐅᑦᓴᕆᐊᓖᑦ ᓂᕿᖃᖅᑎᑦᓯᕙᓐᓂᖅ ᐃᓕᓐᓂᐊᕐᕕᓐᓂ 32.5 ᐃᖅᑲᓇᐃᔭᖅᑎᑕᐅᓯᒪᔪᑦ 

ᐊᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓗᖅᑐᕐᒧᑦ ᓄᑲᖅᑎᖅᐹᓂᒃ ᖁᑦᓯᓂᖅᐹᓄᑦ, ᖃᑦᓯᑦ 

ᐃᖅᑲᓇᐃᔭᖅᑎᑕᐅᓯᒪᕙᑦ? ᐊᒻᒪᓘᓐᓃᑦ ᑭᓇᒥᒃ ᐃᓕᓴᐃᔨᒥᒃ ᑎᒃᑯᐊᖅᓯᓯᒪᒑᖓᒥᒃ ᑮᓇᐅᔾᔭᒃᓵᖏᑦ 

ᖁᑦᓯᕆᐊᖅᑕᐅᕙᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᖅᑯᑎᒋᒻᒪᒍ. ᑕᐃᒫᒃ 

ᐱᑎᒋᔪᒥᒃ ᑎᑎᕋᖅᓯᒪᔪᖃᙱᓚᒍᑦ ᒐᕙᒪᑐᖃᒃᑯᑎᒍᑦ ᑮᓇᐅᔭᖅᑖᕈᑎᒋᕙᒃᑲᑦᑎᒍᑦ ᓄᑕᖅᑲᑦ ᓯᕗᓪᓕᖅᐹᑦ ᑮᓇᐅᔭᑦ 

ᐃᑲᔫᑎᐅᕙᑦᑐᑦ ᐱᓪᓗᒋᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒋᓂᐊᖅᐸᒃᑲ ᑐᓴᒐᒃᓴᐃᑦ ᑖᒃᑯᐊ. ᐊᓯᐊᓅᕈᒪᓕᕆᓪᓗᖓ, 

ᐃᖅᑲᓇᐃᔭᖅᑎᑖᖅᐸᓐᓂᖅ ᐃᓄᐃᓐᓇᖅᑐᓐ. ᐃᓄᒃᑎᑐᓪᓘᑉᐸᑦ ᐃᓕᓴᐃᔨᐅᕙᑦᑐᓂᒃ ᐃᓕᓴᕐᕕᓐᓂᑦ 

ᓄᑲᖅᑎᖅᐹᓂᑦᑕᐅᖅ ᖁᑦᓯᓂᖅᐹᒧᑦ. ᖃᓄᖅ ᖃᐅᔨᓴᖅᑕᐅᕙᑉᐸᑦ ᐃᓄᐃᑦ ᐅᖃᐅᓯᖏᑦ ᑕᐃᒎᓯᓕᐊᖅᑏᑦ 

ᐃᓚᒋᔭᐅᕙᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᐋᒃᑲ, 

ᐃᓚᐅᕙᖏᑦᑐᑦ ᑖᒃᑯᐊ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᖃᐅᔨᓴᖅᑕᐅᕙᑉᐸᑦ ᓲᕐᓗ ᐃᓄᐃᓐᓇᖅᑐᓐ 

ᐃᓕᓴᐃᔨᐅᓂᐊᕈᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᕋᒃᓴᐅᓪᓗᑎᒃ ᑲᔪᖏᖅᓴᐅᑎᐅᕙᑦᑐᑦ 

ᐱᓇᓱᒃᑐᖃᕈᓂ, ᖃᐅᔨᓴᖅᑕᐅᓲᖑᔪᑦ ᐊᐱᖅᓱᖅᑕᐅᓕᖅᓱᑎᒃ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᐃᓕᓴᐃᔨᒥᒃ 

ᐃᖅᑲᓇᐃᔭᖅᑎᑖᕋᓱᓐᓂᐊᕌᖓᑕ ᐃᓕᓴᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᖅᑕᐅᓕᕌᖓᑕ ᐅᖃᓪᓚᒃᑎᓲᕆᕕᓯᐅᒃ 

ᑎᑎᕋᖅᑎᖃᑦᑕᖅᓱᑎᒍᓪᓗ ᐃᓄᐃᓐᓇᖅᑐᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ. ᐊᐱᖅᓱᖅᑕᐅᑎᓪᓗᒋᑦ 

ᐃᖅᑲᓇᐃᔮᖅᑖᕋᓱᑦᑐᑦ ᑖᒃᑯᐊ ᐃᓚᐅᓲᖑᔪᑦ ᐃᓕᓐᓂᐊᖅᑐᓕᕆᔩᑦ, ᐃᓕᓴᕐᕕᐅᑉ ᐊᖏᔪᖅᑳᖓ ᐊᒻᒪᓗ 

ᐊᖓᔪᖅᑳᖃᕐᕕᒻᒥ ᐃᓚᐅᔪᖃᖅᖢᓂ. ᑎᑎᕋᖅᓯᒪᔪᓂᒃ ᓇᐅᒃᑯᑦ ᖃᐅᔨᓴᖅᑕᐅᓲᖑᖏᑦᑐᑦ ᖃᓄᕐᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓗᖅᑐᒥ ᐅᓄᓛᖑᒻᒪᑕ ᐊᓯᐅᔨᕙᓪᓕᐊᔪᑦ ᐃᓄᐃᓐᓇᖅᑐᓐ 

ᐅᖃᐅᓯᐊᓂ. ᑕᒪᒃᑯᐊ ᖃᐅᔨᒪᓂᖅᐹᑦ ᐱᒃᑯᒥᓇᓲᖑᒻᒪᑕ ᐅᖃᕈᓐᓇᖅᑐᑦ ᑎᑎᕋᕈᓐᓇᖅᑐᑦ. ᐃᕐᖑᑕᖃᕋᒪ 

ᐃᓄᐃᓐᓇᖅᑐᓐ ᐃᓕᓐᓂᐊᖅᑐᒥᒃ ᖁᑦᑎᓂᖅᐹᓂ. ᖃᓄᐃᒻᒪᖔᑦ ᐊᐱᕆᒑᖓᒃᑯ ᑭᐅᓯᒪᕗᑦ, ᐃᓕᓴᐃᔨ 

ᑎᑎᕋᑐᐃᓐᓇᖅᓱᓂ ᑕᒪᐅᓇ ᐊᑭᓐᓇᕐᒥ ᐃᓄᐃᓐᓇᖅᑐᓐ ᐃᔾᔪᐊᖅᑕᐅᑐᐃᓐᓇᖅᓱᓂ. ᐅᖃᓪᓚᓲᖑᒻᒪᖔᑦ 

ᐃᓄᐃᓐᓇᖅᑐᓐ, ᐊᒡᒑᒎᖅ. ᖁᓪᓚᒍᓐᓇᙱᑦᑐᕉᖅ. 

 

ᑖᓐᓇ ᐊᕐᕌᓂᐅᔪᔪᖅ, ᒫᓐᓇ ᑕᐃᒪ ᐊᓯᐊᓂᒃ ᐃᓕᓴᐃᔨᖃᓕᕐᒥᒻᒪᑦ. ᑕᐃᒪ ᐊᔪᕐᓇᙱᑉᐸᑦ ᐃᓕᓐᓂᐊᕐᓂᓕᕆᔨᒃᑯᑦ 

ᖃᐅᔨᒋᐊᕈᓂᔾᔪᒃ ᖁᓪᓗᖅᑐᒥ ᖃᐅᔨᓴᖅᑕᐅᕙᒡᓗᑎᒃ ᐊᑐᖅᐸᓪᓗᑎᒃ ᑕᒪᒃᑯᐊ ᐃᓄᐃᓐᓇᖅᑐᓐ ᑎᑎᕋᐅᓯᖓ 

ᒪᓕᓪᓗᒍ. ᑎᑎᕋᖃᑦᑕᐅᑎᓂᖃᖅᐸᑦᑑᒐᓗᐊᖅ. ᑖᒃᑯᐊ ᑲᑎᒪᔨᐊᓛᒡᒎᖅ ᐊᐱᖅᓱᓲᖑᒻᒪᑦ ᐃᖅᑲᓇᐃᔮᖅᑖᕋᓱᑦᑐᓂᒃ, 

ᐱᔭᕇᖅᑕᐅᒍᓐᓇᕋᔭᙱᓚᖃᐃ ᐃᓱᓕᑦᓯᓚᐅᖏᓐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᒍ. ᐃᓱᒫᓘᑎᑕᖃᖅᐸᑦ 

ᑕᐃᒫᒃ ᖁᑦᓯᓂᖃᖅᑐᒥᒃ ᐱᐅᓂᖅᓴᐅᓲᖑᕗᓪᓕ ᐃᓕᓴᐃᔩᑦ ᐊᖏᔪᖅᑳᖓ ᐅᖃᖃᑎᒋᔭᐅᔪᑦ. ᐊᖏᔪᖅᑳᕆᔭᐅᔪᐃᓪᓗ 

ᓄᑕᖅᑲᓄᑦ ᑕᒪᒃᑯᐊ ᐊᖅᑯᑎᒋᖅᑳᕐᓗᒍ ᐃᓕᓴᕐᕕᐅᑉ ᐊᖏᔪᖅᑳᖓ.  

 

ᑖᒃᑯᐊᓕ ᐅᖃᐅᓯᕆᔭᕗᑦ ᑕᕝᕙᓂ ᖃᐅᔨᒋᐊᕈᓐᓇᕋᔭᖅᑕᕗᑦ, ᖃᐅᔨᒋᐊᕐᓗᑕ ᐃᒻᒪᖄ. ᐱᔾᔪᑎᖃᕐᒪᖔᖅ, 

ᖃᐅᔨᔭᒃᑯᓪᓕ ᐱᔾᔪᑎᖃᖅᑰᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ, ᐱᐊᓂᓐᓂᐊᖅᐳᖓ. 

ᒪᓕᒐᓕᐅᖅᑎᐅᖃᑎᒻᒪ ᐃᓚᖓ ᐅᖃᓚᐅᕐᒪᑦ ᑭᖑᕙᖅᓯᒪᒻᒪᑕᒎᖅ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒻᒥᓂᒃ 

ᖁᕝᕙᓯᓐᓂᖃᕋᓗᐊᕈᓂ 10-ᒦᒃᑲᓗᐊᕈᑎᒃ, ᖁᕝᕙᓯᓐᓂᓕ 9, ᖁᕝᕙᓯᓐᓂᖅ 8-ᒦᑐᐃᓐᓇᖅᓱᑎᒃ ᖃᐅᔨᒪᓂᖏᑦ 

ᐊᒃᓱᕈᖅᐸᒃᓱᑎᓪᓗ. 

 

ᐊᕐᕌᒍᑕᒫᑦ ᖃᐅᔨᒪᓪᓗᖓ ᐃᓕᓐᓂᐊᖅᑏᑦ ᐱᐊᓂᒃᐸᑦᑐᑦ, ᐊᕐᕌᒍᑕᒫᑦᑎᐊᖅ ᐊᑕᐅᓯᐅᔪᓐᓇᖅᓱᓂ ᒪᕐᕉᓕᕈᓐᓇᖅᓱᑎᒃ 

ᖃᑦᓯᒐᓛᖑᕙᒃᑐᑦ. ᑖᒃᑯᐊ ᖁᑦᓯᓛᖑᐃᓐᓇᓲᖑᓪᓗᑎᒃ ᐃᓕᓐᓂᐊᖅᑎᖃᑎᒥᑕ ᓴᓂᐊᓂ, ᐃᓕᓐᓂᐊᖅᑕᒥᒍ. 

ᐱᐊᓂᒃᓴᕌᖓᑕᓗ ᓇᓗᓇᖏᑦᑐᖅ ᐃᓕᓐᓂᐊᑲᓐᓂᕈᒪᓲᖑᔪᔅᓴᐅᕗᑦ ᐃᓕᓴᕐᕕᔾᔪᐊᓄᓪᓘᓐᓃᑦ 

ᓯᓚᑦᑐᓴᕐᕕᓐᓄᓪᓘᓐᓃᑦ. ᑕᐃᑯᙵᕐᓂᐊᕐᓗᓂ ᑮᓇᐅᔭᖃᕆᐊᖃᓲᖑᒥᒻᒪᑕ ᐃᑲᔫᑎᐅᕙᑦᑐᑦ ᐄ’, ᐊᑐᐃᓐᓇᐅᒐᓗᐊᑦ. 

ᑭᓯᐊᓂ, ᐱᑕᖃᒃᑲᓐᓂᕆᐊᖃᖅᑰᐸᒻᒥᒻᒪᑦ.  

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕐᓗᖅᑐᕐᓗ ᖃᐅᔨᒪᓪᓗᒍ ᐃᓕᓐᓂᐊᖅᑏᑦ ᐊᒃᓱᕈᖃᑦᑕᕐᒥᒻᒪᑕ ᐃᓛᓐᓂᒃᑯᑦ ᐅᐸᒍᑎᕙᒻᒥᒐᒃᑯ ᐃᓕᓴᕐᕕᐅᑉ 

ᐊᖏᔪᖅᑳᖓ. ᐃᑲᔪᖅᑐᐃᔪᓐᓇᖅᑐᓂᒃ ᐃᓕᓴᐃᔨᖃᖅᐸᑦᑑᒐᓗᐊᑦ ᑭᓯᐊᓂ ᖃᑦᓯᑦ ᐃᓕᓐᓂᐊᕐᕕᓐᓂ ᐊᑐᓂ 

ᐃᑲᔪᖅᑎᖃᓲᖑᕙᑦ ᐃᓕᓴᐃᔨᓄᑦ ᖁᑦᑎᒃᑐᒦᑦᑐᓂᒃ ᐊᒻᒪ ᐃᓕᓴᕐᕕᐅᔪᓕᒫᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ 

ᑖᓐᓇ. ᒫᓐᓇᓵᒃᑯᑦ ᐅᓄᖅᓯᒋᐊᕋᑖᔪᒻᒥᔪᒍᑦ ᐃᑲᔪᖅᑐᐃᒍᑎᕗᑦ, ᐃᑲᔪᖅᑐᐃᔨᐅᕙᑦᑐᑦ ᐃᓕᓴᐃᔩᑦ 

ᐃᓕᓐᓂᐊᕐᕕᖁᑎᑦᑎᓐᓂ. ᐊᐱᖅᑯᑎᖓᓄᓪᓕ ᐃᓱᒫᓘᑎᖓᓄᐃᓛᒃ ᒪᓕᒐᓕᐅᖅᑎᐅᑉ ᓄᓇᓕᖓᓐᓂ ᖁᓪᓗᖅᑐᒥ, 

ᒫᓐᓇ ᔨᒥ ᕼᐃᑯᖅ ᐃᓕᓴᕐᕕᖓᓐᓂ ᐱᖓᓱᑦ ᐊᒻᒪᓗ ᖁᑦᓯᓂᖅᐹᒥᒃ ᒪᕐᕉᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑐᕐᒥ ᒪᕐᕈᑐᐃᓐᓇᐅᑎᓪᓗᒋᒃ ᐅᖃᐅᓯᕆᓵᑦᓯᐊᕋᒃᑯ 

ᐱᔭᕇᖅᐸᑦᑐᑦ ᐃᓕᓐᓂᐊᕐᕕᐊᓗᒻᒥ ᐊᕐᕌᒍᑕᒫᑦ. ᐃᓚᖏᓪᓗ ᖁᑦᓯᓛᖑᖃᑕᐅᕙᒃᓱᑎᒃ ᐊᔪᙱᓐᓇᒥᒃ. 

ᐃᓱᒻᒥᖁᔨᕗᖓᓕ ᐱᐊᓂᒃᓴᕌᖓᑕ ᐃᓕᓐᓂᐊᑲᓐᓂᕆᐊᖃᓲᖑᒻᒥᒪᑕ ᑮᓇᐅᔭᖅᑐᕈᑕᐅᒃᑲᓐᓂᓕᖅᖢᓂ. 

ᐃᓱᒻᒥᕈᑎᒃᓴᑐᐃᓐᓇᖅ. ᐃᓕᓐᓂᐊᖅᑏᑦ ᐊᔪᙱᓛᖑᖃᑕᐅᔪᑦ ᐃᑲᔪᕈᓐᓇᕐᓂᐊᕐᒥᒻᒪᑕ ᐃᓕᓐᓂᐊᖅᑎᐅᖃᑎᒥᓂᒃ 

ᖁᕐᓗᖅᑑᖅ ᒪᕐᕈᑐᐃᓐᓇᐃᑎᓪᓗᒋᒃ ᐃᑲᔪᖅᑎᐅᕙᑦᑑᒃ ᐃᓕᓴᐃᔩᒃ. ᒪᕐᕈᐃᓐᓇᐅᑦᓴᐃᓐᓇᖅᐸᙱᒻᒪᑕ 

ᐃᓕᓐᓂᐊᖃᑕᐅᔪᑦ ᖁᓕᐅᓯᕙᑦᓱᑎᑦ 8, ᖁᓕᓪᓘᓐᓃᑦ ᖃᑦᓯᐅᑉᐸᑕ. ᑲᔪᖏᖅᓴᐅᑎᑦᓴᒥᒃ ᐱᑕᖃᕋᔭᕈᓂ 

ᐃᓕᓐᓂᐊᖅᑎᓄᑦ ᐃᓕᓐᓂᐊᑦᓯᐊᖅᐸᑦᑐᓄᑦ ᐱᔭᕇᖅᓯᑦᓯᐊᖅᓯᒪᔪᓄᑦ. 

 

ᐃᖅᑲᓇᐃᔭᖅᑎᑕᐅᒍᓐᓇᕐᓗᑎᓪᓘᓐᓃᑦ ᐊᑭᓕᖅᓱᖅᑕᐅᙱᓪᓗᑎᑦ ᐱᔪᓐᓇᑐᑦᓴᐅᒐᔭᙱᑦᑑᒐᓗᐊᑦ ᐃᓕᓴᐃᔨᓄᑦ 

ᐃᑲᔪᖅᑎᐅᓗᑎᑦ ᐃᓕᓐᓂᐊᒃᑲᓐᓂᓚᐅᙱᓐᓂᕐᒥᓂᒃ. ᑮᓇᐅᔭᒥᒃ ᐱᐅᖅᓱᐊᕈᓐᓇᕈᑎᒋᓕᕋᔭᕐᒪᔾᔪᑎᒃ ᑕᐃᒪᐃᒍᑎᑦ 

ᖁᑦᓯᓂᖅᓴᒧᑦ ᓯᓚᑦᑐᓴᕐᕕᒻᒨᓛᕈᒪᓐᓂᕈᑎᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. 

ᐊᐱᖅᑯᑎᒋᔭᖏᖕᓄᑦ. ᐄ’, ᒪᒥᐊᓇᖅ ᑕᒻᒪᖅᑲᐅᒐᒪ ᑭᐅᖅᑲᐅᔭᓐᓂᑦ. ᐃᓕᓐᓂᐊᖅᑎᓄᑦ ᐃᑲᔫᑎᐅᕙᑦᑐᓂᒃ 

ᖁᓕᐅᙱᓱᖓᖅᑐᑦ ᐱᕙᑦᑐᑦ. ᒪᕐᕉᙱᑦᑑᒃ ᐱᖓᓱᓪᓘᕝᕙ. ᑭᖑᓪᓕᖅᐹᖓᓂᒃ ᐊᐱᖅᑯᑎᖓᓄᑦ 

ᐊᐱᕆᒃᑲᓐᓂᕈᓐᓇᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ, ᐊᐱᕆᒃᑲᓐᓂᑲᐃᓐᓇᕇᑦ? 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᖅᑲᐅᒐᒪ ᐃᓕᓐᓂᐊᖅᑎ ᐱᔭᕇᖅᐸᑦ ᐊᕐᕌᒍᑕᒫᑦ ᒪᕐᕉᒃ 

ᐱᖓᓱᓪᓘᕝᕙ ᖁᑦᓯᓛᖑᖃᑕᐅᕙᑦᓱᑎᑦ ᐊᔪᙱᓛᖑᖃᑕᐅᕙᑦᑐᑎᑦ. ᑖᒃᑯᐊ ᐃᑲᔪᕈᓐᓇᑦᓯᐊᓪᓗᐊᕋᓗᐊᕐᒪᑕ 

ᐃᓕᓐᓂᐊᖅᑎᓄᑦ. ᐃᓕᓐᓂᐊᖅᑎᓪᓗᒋᑦ ᓱᓕ ᐃᒻᒪᖄ ᐃᓱᒻᒥᒍᑎᑦᓴᑐᐃᓐᓇᐅᒐᓗᐊᖅ. ᑕᐃᒪᐃᑦᑐᒥᒃ 

ᑕᑯᔪᓐᓇᕋᔭᖅᐱᑖ ᓄᓇᕗᓕᒫᓂ ᐃᓕᓐᓂᐊᒃᑲᓐᓂᕆᐊᖃᕋᔭᕐᒥᒻᒪᑕ ᑮᓇᐅᔾᔭᒃᓵᕐᔪᒍᑎᑦ ᐱᐅᖅᓱᐊᕈᓐᓇᕋᔭᕐᖓᑕ 

ᑮᓇᐅᔭᓂᒃ ᐃᓕᓐᓂᐊᒃᑲᓐᓂᓛᓕᕐᓂᕈᑎᑦ ᑖᒻᓇᖃᐃ ᐃᒻᒪᖄ ᐃᓱᒪᑦᓴᖅᓯᐅᕈᑎᑦᓴᐅᒍᓐᓇᕋᔭᖅᐳᖅ 

ᐃᑲᔪᕈᑎᐅᒃᑲᓐᓂᕐᓗᓂ ᓄᓇᕗᒻᒥ ᐃᓕᓐᓂᐊᖅᑎᓂᑦ ᐃᓕᓐᓂᐊᖅᑕᒥᖕᓂᒃ ᐱᕚᓪᓕᕈᑎᑦᓴᕆᓇᔭᖅᑕᖏᖕᓄᑦ 

ᐱᔭᕇᖅᓯᒍᑎᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᓇᓗᓇᐃᖅᓯᒃᑲᓐᓂᕐᒪᑦ 

ᑖᔅᓱᒥᖓ. ᒪᓕᒡᓗᒋᑦ ᑕᒪᒃᑯᐊ ᐃᓕᓐᓂᐊᖃᑎᒥᓂᒃ ᐃᑲᔪᖃᑦᑕᕈᓐᓇᕐᒪᖔᑕ, ᑖᒃᑯᐊ ᐊᓯᖏᓐᓂᑦᑕᐅᖅ ᒫᓐᓇ 

ᑕᐃᒪᐃᖃᑦᑕᖅᑐᒃᓴᐅᔪᑦ ᐃᓕᓐᓂᐊᕐᕕᖕᓂ ᐊᓯᖏᖕᓂ ᑖᒃᑯᐊ ᕿᒥᕐᕈᓇᑦᑎᐊᕈᓐᓇᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᐊᒻᒪ ᖃᔅᓯᑦ 

ᐃᓕᓐᓂᐊᖅᑏᑦ ᐱᔭᕇᖅᓯᖃᖃᑦᑕᖅᐸᑦ ᐃᓕᓐᓂᐊᕐᓂᕐᒥᓄᒃ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᕐᓂᕐᒥᓄᑦ 

ᐃᓕᓴᕆᔭᐅᔾᔪᑎᑕᖅᖢᑎᑦ? ᐊᒻᒪᓗᑦᑕᐅᖅ, ᐃᒻᒥᒃᑰᖅᖢᑎᑦ ᐃᓛᒃᑯᑦ ᐃᓕᓐᓂᐊᕈᑎᒃᓴᖏᖕᓄᑦ 

ᐸᕐᓇᐅᑎᓕᐅᕐᕕᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

301−ᖑᓚᐅᖅᑐᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ. ᐊᒻᒪ 301-ᓂᒃ ᑖᒃᑯᐊ 27−ᓂᑦ ᑖᒃᑯᐊ ᐃᒻᒥᒧᑦ 

ᐃᓕᓐᓂᐊᕈᑎᒃᓴᖏᑦ ᐸᕐᓇᐅᑎᓕᐅᖅᑕᐅᓯᒪᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 27-ᐅᔪᑦ ᑖᒃᑯᐊ ᐸᕐᓇᐅᑎᓕᐅᖅᑕᐅᓯᒪᓪᓗᑎᑦ 

ᐃᓕᓐᓂᐊᕈᑎᒃᓴᖓ ᑕᐃᒃᑯᐊᓕ ᖃᔅᓯᑦ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᓯᒪᕙᑦ? ᖁᑦᑎᓂᖅᐹᒥᒃ 12-ᒥᒃ 

ᐱᔭᕇᖅᓯᒪᕙᑦ ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑐᑦ, ᐃᓅᓯᕐᒧᑦ ᐃᓕᓐᓂᐊᖅᑐᑦ ᐊᒻᒪ ᐸᐃᑉᐹᓕᕆᔨᐅᓂᕐᒧᑦ ᖃᑦᓯᑦ 

ᐱᔭᕇᖅᓯᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ 

ᓈᓴᕆᐊᖃᕋᔭᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᒃᑯᓂᖓ ᖃᒪᓂ’ᑐᐊᕐᒥᐅᑦ ᖃᑦᓯᐅᓐᓂᕐᒪᖔᑕ ᐱᓯᒪᕚ? 

ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑎᑦ ᐅᑎᕐᕕᒋᔪᓐᓇᕐᓂᐊᖅᑕᕗᑦ 

ᓈᓴᐅᑎᑦ ᐱᖃᓯᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᒪᒥᐊᓇᖅ. ᐃᓕᓐᓂᐊᕐᕕᓕᒫᑦ 

ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑎᑦᑎᕚᑦ? ᐃᓕᓐᓂᐊᕈᑎᒃᓴᖃᖅᑎᑦᑎᕚᑦ? ᑕᐃᒪᐃᙱᑉᐸᑕ ᖃᔅᓰᒡᓗ 

ᐃᓕᓐᓂᐊᕐᕖᑦ ᑕᐃᒪᐃᑦᑐᒥᒃ ᐃᓕᓴᐃᔾᔪᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓂᔪᓐᓇᖅᑕᕗᑦ ᐸᐃᑉᐹᑦ ᑎᑎᕋᖅᓯᒪᔪᑦ 

ᑕᐃᒪᐃᑦᑐᓂᒃ ᐅᖃᐅᓯᖃᖅᑎᓪᓗᒋᑦ. ᑲᑎᒪᔨᓄᑦ ᑐᓂᔪᓐᓇᖅᑕᕗᑦ 45-ᖑᖕᒪᑕ ᐃᓕᓐᓂᐊᕐᕖᑦ ᐸᐃᑉᐹᖅᑎᒍᑦ 

ᑭᐅᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᖕᒨᓚᐅᙱᓐᓂᓐᓂ. ᖃᖓ ᓴᖅᑭᓐᓂᐊᕐᒪᖔᖅᐱᐅᒃ, ᑕᐃᒃᑯᐊ 

ᑐᓂᓂᐊᕐᒪᖔᖅᐱᒋᑦ ᑕᐃᒃᑯᐊ ᑎᑎᖅᑲᑦ? ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᑐᓴᒐᒃᓴᑦ ᖃᐅᒃᐸᑦ ᑐᓂᔪᓐᓇᖅᑕᕗᑦ. 

ᐱᖃᑖᖓᐃ ᐊᑯᓂᐅᓂᖅᓴᖅ ᐊᓯᖏᑦ ᑕᐃᒃᑯᐊ ᐱᓇᓱᖕᓂᐊᕐᒥᔭᕗᑦ ᑐᓴᒐᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᖃᕈᒪᔪᖓ ᐊᑕᐅᓯᐅᑐᐃᓐᓇᕆᐊᓕᒃ, 

ᐃᓚᒋᐊᕆᐊᑐᐃᓐᓇᖅᖢᑎᑦ ᐊᐱᖅᑯᑎᒃᓴᐃᑦ. ᑖᒃᑯᐊ ᐃᓕᓐᓂᐊᕐᕖᑦ ᐃᓕᓐᓂᐊᓕᓵᖅᑐᓄᑦ ᖁᑦᑎᓂᖅᐹᓄᑦ 12-ᒧᑦ 

ᑎᑭᓯᒪᒡᓗᒋᑦ ᐃᓕᓐᓂᐊᖅᑐᐃᑦ. ᐊᒻᒪ ᐃᓕᓐᓂᐊᕐᕖᑦ ᐊᑦᑎᖕᓂᖅᓴᐃᑦ ᐊᒻᒪ ᐃᓛᒃᑰᖅᖢᑎᑦ ᖁᑦᑎᓐᓂᖅᓴᒥᒃ 

ᐃᓕᓐᓂᐊᖅᑐᐃᑦ ᑖᒃᑯᐊ ᖃᓄᖅ ᐊᔾᔨᒌᙱᓐᓂᖏᑦ ᐃᓕᓐᓂᐊᕐᓂᖏᑦ ᐃᓕᑦᑎᕙᓪᓕᐊᑦᑎᐊᕐᓂᖏᓐᓂᒃ 

ᖃᐅᔨᓯᒪᖕᒪᖔᖅ ᐱᓕᕆᕝᕕᒃ ᖃᐅᔨᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᑦᑎᐊᖅᑰᙱᓐᓇᒃᑯ ᐊᐱᖅᑯᑎᖓ 

ᑲᑎᒪᔨᐅᑉ ᐅᖃᑦᑎᐊᒃᑲᓐᓂᓚᐅᕐᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐊᔭᖏᓐᓂᒃ ᐅᖃᓪᓚᓐᓂᐊᖅᐳᖓ. ᑖᒃᑯᐊ ᐃᓕᓐᓂᐊᖅᑐᐃᑦ 

(ᑐᓵᔨᑎᒎᓕᖅᑐᖅ) ᒥᑭᔫᑕᐅᓂᖅᐹᓂᑦ ᖁᑦᑎᓂᖅᐹᓄᑦ ᐃᓚᖏᑦ ᓄᓇᓖᑦ ᐃᓕᓐᓂᐊᓕᓵᖅᑐᓂᑦ ᐊᑉᐸᓯᓐᓂᖅᓴᓂᒃ 

ᐊᒻᒪ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᖃᓄᖅ ᐊᔾᔨᒌᙱᑎᒋᕙᑦ? ᐃᓕᓐᓂᐊᓕᓵᖅᑐᓄᑦ ᐊᒻᒪ ᖁᕝᕙᓯᓐᓂᖅᐹᒥᒃ 

ᖃᓄᖅ ᐊᔾᔨᒌᙱᑎᒋᕙᑦ ᐃᒡᓗᕈᓯᕐᒥ ᐃᓕᓐᓂᐊᕐᕕᖕᒥ ᐊᔾᔨᒌᙱᑦᑐᓂᑦ ᐃᓕᓐᓂᐊᖅᑐᑦ? ᑕᒪᒃᑯᐊ ᖃᓄᖅ 

ᐃᓕᓐᓂᐊᕐᓂᕆᔭᖏᑦ ᑕᒪᓐᓇ ᕿᒥᕐᕈᓇᒃᑕᐅᓯᒪᕚ ᓇᓕᐊ ᐱᐅᓂᖅᓴᐅᒻᒪᖔᑦ ᐱᐅᙱᓐᓂᖅᓴᐅᒻᒪᖔᒡᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᖃᐅᔨᒪᔪᒍᑦ 

ᐃᓕᓐᓂᐊᕐᕖᑦ ᐃᓚᖏᑦ ᓄᓇᓕᖕᓂ, ᐃᓚᖏᖕᓂᒃ ᐊᑕᐅᓯᕐᒥᒃ ᐃᓕᓐᓂᐊᕐᕕᖃᖅᑐᑦ ᐃᓕᓐᓂᐊᓕᓵᖅᑐᓂᒃ 

ᖁᑦᑎᓂᖅᐹᓄᑦ 12-ᒧᑦ, 12-ᖑᓪᓗᑎᑦ ᐃᓕᓐᓂᐊᕐᕖᑦ ᓄᓇᕗᑦ ᐃᓗᐊᓂ ᑕᐃᒪᐃᑦᑐᑦ. 

 

ᐊᒻᒪᓗᑦᑕᐅᖅ, ᐃᓚᖏᑦ ᓄᓇᓖᑦ ᐃᓕᓐᓂᐊᕐᕕᖕᓂ ᐊᒃᐸᓯᖕᓂᖅᓴᒥᒃ ᐃᓕᓐᓂᐊᕐᕕᓖᑦ ᐊᒻᒪ ᖁᕝᕙᓯᓐᓂᖅᓴᒥᒃ 

ᐃᓕᓐᓂᐊᖅᑐᑦ ᐊᒻᒪᓗᑦᑕᐅᖅ ᑕᕝᕙᓂ ᐅᓄᖅᑐᓂᑦ ᐃᖃᓗᖕᓂ ᐃᓕᓐᓂᐊᕐᕕᖃᕐᒪᑕ ᑕᐃᒪᓐᓇᑦᑕᐅᖅ 

ᐊᔾᔨᒋᓪᓗᓂᐅᒃ. ᑭᓯᐊᓂᓕ ᑕᐃᒃᑯᐊ ᐃᓱᒫᓘᑎᖃᖅᐳᑦ ᓲᕐᓗᒃ ᐃᓕᓐᓂᐊᓕᓵᖅᑐᓂᑦ ᖁᑦᑎᓂᖅᐹᕐᒧᑦ 12-ᒧᑦ 

ᐃᓕᓐᓂᐊᖅᑐᑦ ᐱᔾᔪᑎᒋᓪᓗᒍ ᑐᖏᓕᕋ ᑖᓐᓇ ᑭᐅᖁᓪᓗᒍ ᐃᓗᓕᕆᔭᖏᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᕈᓐᓃᖁᓪᓗᒍ ᑲᑎᒪᔨ ᖃᐅᔨᔪᒪᔪᖅ ᐊᔾᔨᒌᙱᒻᒪᖔᑕ ᐃᓕᓐᓂᐊᕐᓃᑦ 

ᐱᐅᓂᕆᔭᖏᓐᓂᒃ ᑕᐃᒪᓐᓇ ᐃᓕᓐᓂᐊᕐᕕᖕᒦᒃᑯᑎᑦ ᐃᓕᓐᓂᐊᓕᓵᖅᑐᓂᒃ ᖁᑦᑎᓂᖅᐹᖅ 12−ᒥ ᑎᑭᒡᓗᒍ 

ᐊᒻᒪᓗᑦᑕᐅᖅ ᐊᔾᔨᒌᙱᑦᑐᓂᒃ ᐃᓕᓐᓂᐊᕐᕕᖃᖅᑐᑦ ᐅᓄᕐᓂᖅᓴᓂᒃ ᐊᔾᔨᒌᒻᒪᖔᕐᒥᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑕᒪᓐᓇ ᓇᓗᓇᐃᕋᕕᐅᒃ ᑲᑎᒪᔨ ᖁᔭᓐᓇᒦᖅᐸᕋ 

ᐊᔭᐅᖅᑐᐃᒻᒪᑦ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᓕᖏᖕᓂ. ᐃᓚᖓᖕᓂᒃ ᐅᖃᐅᓯᖃᕈᓐᓇᖅᑐᖓ ᐃᓕᓴᐃᔨᐅᓯᒪᒐᒪ 

ᐅᓄᖅᑐᓂᒃ ᐊᕐᕌᒍᓄᑦ ᑕᐃᒃᑯᐊ. ᐊᒻᒪᓗᑦᑕᐅᖅ ᑐᖏᓕᕆᔭᐅᖃᑦᑕᖅᓯᒪᓪᓗᖓ ᐃᓕᓴᐃᔩᑦ ᑕᒪᒃᑯᐊ 24-ᖑᑎᓪᓗᒋᑦ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

51 

ᑕᒪᒃᑯᐊ ᐃᓕᓐᓂᐊᖅᑏᑦ ᐱᔭᕇᕌᖓᑕ ᐊᔾᔨᒌᙱᑦᑐᓂᒃ ᐃᓕᓐᓂᐊᕐᓂᖏᑦ ᖁᕝᕙᓯᓐᓂᖃᓲᑦ ᑖᒃᑯᐊ ᖃᓄᖅ, 

ᐃᓕᓐᓂᐊᖃᑦᑕᐅᑎᒋᖕᒪᖔᑕᓗ ᑖᒃᑯᐊ ᒪᓕᒡᓗᒋᑦ ᑕᐃᒃᑯᐊ ᐃᓕᓐᓂᐊᓕᓵᖅᑐᓂᒃ ᖁᑦᑎᓐᓂᓖᑦ 6−ᒧᑦ, 

ᖁᑦᑎᓐᓂᓕᒻᒥᒃ 6−ᒥ ᖁᑦᑎᓂᖅᐹᖓᓄᑦ 12-ᒧᑦ ᑖᒃᑯᐊ 9-ᒥ 12-ᒧᑦ ᑕᐃᒃᑯᐊ ᐊᔾᔨᒌᒥᒃ 

ᐃᓕᓐᓂᐊᖅᑎᑕᐅᖦᖤᖅᐳᑦ. ᐃᓘᓐᓇᖏᑦ ᑕᒪᒃᑯᐊ ᑐᓴᕐᕕᒋᔭᕗᑦ ᑐᓴᒐᒃᓴᐃᓪᓗ ᐱᔭᕗᑦ ᑕᒪᒃᑯᐊ 

ᑕᐅᑐᑦᑎᐊᕐᓂᕆᔭᖏᑦ ᑐᓵᑦᑎᐊᕐᓂᕆᔭᖏᒡᓗ ᒪᓕᒡᓗᒋᑦ ᑕᐃᒪᓐᓇ ᐃᓕᑉᐸᓪᓕᐊᓂᖃᖃᑦᑕᖅᑐᖅ. ᑖᓐᓇ 

ᐱᖃᓯᐅᔾᔭᐅᔭᕆᐊᖃᕐᒥᖕᒪᑦ. 

 

ᐱᓕᕆᕕᑦᑕ ᐱᓕᕆᓇᓱᒃᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᒋᔭᖓ ᐃᓕᓐᓂᐊᕈᑎᒃᓴᓂᒃ ᐊᖏᖅᑕᐅᓯᒪᔪᓂᒃ 

ᐊᑐᖃᑦᑕᕐᒪᑕ. ᑕᐃᒃᑯᐊ ᐊᔾᔨᒌᓕᖅᑎᑕᐅᔪᒪᔪᑦ ᐃᓕᓐᓂᐊᕐᓂᓕᕆᓂᕐᒥᒃ ᐃᓕᓐᓂᐊᖅᑎᑦᑎᔾᔪᑏᑦ ᐊᔾᔨᒌᓕᖅᑎᑕᖁᔪᑦ 

ᐃᖅᑲᓇᐃᔭᖅᑎᖃᑦᑎᐊᖁᔪᑦ ᑕᐃᒃᑯᐊ ᐃᓚᖏᑦ ᐊᒃᓱᐊᓗᒃ ᐱᓕᕆᐊᒃᓴᖃᖃᑦᑕᕐᒪᑕ ᐊᖓᔪᖅᑲᐅᑎᐅᔪᑦ 

ᐊᐅᓚᑦᑎᔨᐅᔪᑦ ᑕᐃᒃᑯᐊ. ᖃᐅᔨᓴᐃᑦᑎᐊᖃᑦᑕᕈᓐᓇᕐᓂᐊᕐᒪᑕ ᑕᐃᒪᓐᓇ ᐊᑐᖅᑕᐅᔭᕆᐊᖃᖅᑐᓂᒃ ᐱᔾᔪᑎᒋᓪᓗᒋᑦ. 

ᐃᓕᓴᐃᔩᑦ ᐅᓄᕐᓂᕆᔭᖏᑦ ᐃᓕᓐᓂᐊᕐᕕᖕᓂᓗ ᐊᓯᖏᑦᑎᒍᑦ ᓲᕐᓗᒃ ᖃᐅᔨᓴᐃᒐᔭᙳᐊᓕᕋᓗᐊᖅᑎᓪᓗᒋᑦ 

ᐱᓕᕆᔾᔪᑎᒃᓴᖏᖕᓂᒃ ᐱᓕᕆᐊᖃᓗᐊᒧᑦ ᐱᓕᕆᔪᓐᓇᖃᑦᑕᙱᒻᒪᑕ ᐊᐅᓚᑦᑎᔾᔪᑏᑦ ᑕᒪᒃᑯᐊ ᐃᓕᔅᓯᖕᓄᑦ 

ᐊᖏᖅᑕᐅᓇᓱᒃᐳᒍᑦ ᐊᑐᖅᑕᐅᔪᑦ ᐊᑐᕈᒫᖅᑐᓂᒃ ᑕᐃᒪᓐᓇ ᑖᒃᑯᐊ ᑕᒪᒃᑯᐊ ᐊᑐᓕᕈᓐᓇᕐᓂᐊᕐᒪᑕ. ᐱᐅᔪᓂᒃ 

ᖃᐅᔨᓴᐃᓐᓇᖅᓯᓂᐊᕐᒪᑕ. 

 

ᑕᐃᒃᑯᐊ ᒥᔅᑕ ᒪᓕᑭᐅᑉ ᐊᐱᖅᑯᑎᒋᔭᖏᑦ ᐅᒃᐱᕈᓱᒃᑐᖓ ᐊᔾᔨᒌᑦᑎᑐᑦ ᑭᓯᐊᓂ ᖃᐅᔨᓴᖅᑕᐅᑦᑎᐊᖃᑦᑕᕆᐊᖃᕐᒪᑕ 

ᐃᓕᓐᓂᐊᖅᑎᑦᑎᔾᔪᑏᑦ ᐱᐅᒐᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᐊᕐᓂᖅ ᐱᒻᒪᕆᐅᖕᒪᑦ ᐃᓕᓐᓂᐊᖅᑐᓄᑦ. 

ᑖᒃᑯᐊ ᑐᑭᓯᔪᒪᔾᔪᑎᒋᓵᖅᑕᕋ ᑖᒃᑯᐊ ᒥᑭᔫᖅᑕᐅᓂᖅᐹᓂ ᖁᑦᑎᓂᖅᐹᓄᑦ ᐃᓕᓐᓂᐊᖅᑐᐃᑦ ᐊᒻᒪ 7-9 

ᐃᓕᓐᓂᐊᖅᑐᑦ ᐊᒻᒪᓗ ᖁᑦᑎᓂᖅᐹᖏᓐᓂ ᐃᓕᓐᓂᐊᖅᑐᑦ ᑖᒃᑯᐊ ᐊᑐᕐᓂᐊᖅᑎᓪᓗᒋᑦ ᐅᐃᒻᒪᙱᓐᓂᖅᓴᐅᕙᑦ 

ᐃᓕᓐᓂᐊᖅᑐᖅ ᐅᕝᕙᓘᕝᕙ ᐅᐃᒻᒪᔮᕐᓂᖅᓴᐅᕙᑦ? ᑖᒃᑯᐊ ᖃᓄᖅ, ᓇᓗᓇᐃᖅᓯᕝᕕᐅᑦᑎᐊᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᓐᓇ ᐊᐅᓚᑦᑎᔨᐅᖕᒪᑦ 

ᐃᓕᓐᓂᐊᕐᕕᒻᒥ ᐃᓕᓐᓂᐊᓕᓵᖅᑐᓂᑦ ᖁᑦᑎᓐᓂᓖᑦ 12-ᒧᑦ ᑖᔅᓱᒥᖓ ᐅᓂᒃᑳᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ ᐃᓚᐃᓐᓈᖅᑰᔨᕐᒪᑦ 

ᐃᓕᓴᐃᔨᓕᐅᒪᓲᖑᒐᒪ ᖁᑦᑎᓂᖅᐹᑦ 12-ᒥ, ᖁᑦᑎᓂᖅᐹᑦ 12-ᒥ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᐊ ᐊᖓᔪᖦᖡᑦ 

ᑕᐃᒃᑯᐊ ᓯᕗᓕᖅᑎᐅᖃᑦᑕᕐᒪᑕ ᐃᓕᓐᓂᐊᕐᕕᐅᑉ ᐃᓗᐊᓂ. ᑕᐃᒪᓐᓇ ᑕᑯᒃᓴᐅᑎᑦᑎᖃᑦᑕᕈᓐᓇᖅᖢᑎᑦ ᓄᑲᖦᖠᕐᓄᑦ 

ᓯᕗᓕᖅᑎᐅᓂᕐᒧᑦ ᐃᓚᒥᖕᓄᒡᓘᓐᓃᑦ. ᑭᓯᐊᓂᓕ ᒪᓕᒃᓯᒪᒐᔭᖅᑐᖅ ᑖᒃᑯᐊ ᑐᙵᕕᖃᕐᓗᑎᒃ ᑖᒃᑯᓂᖓ.  

 

ᐃᓕᓐᓂᐊᕐᕖᑦ ᐱᐅᔪᐊᓘᖕᒪᑕ ᓄᓇᕗᒻᒥ ᐊᐅᓚᑕᐅᑦᑎᐊᖅᖢᑎᑦ ᐃᓕᓐᓂᐊᕐᕕᖕᒥ ᓯᕗᓕᖅᑎᐅᔪᑦ ᐅᓄᖅᑑᓪᓗᑎᒃ. 

ᑭᓯᐊᓂ ᑕᑯᓚᐅᙱᑦᑐᒍᑦ ᕿᒥᕐᕈᓇᓚᐅᙱᓐᓇᑦᑕᓗ ᐃᒪᓐᓇ ᐃᓕᓐᓂᐊᖅᑎᑦᑎᑉᐸᑕ ᐱᐅᓂᖅᓴᐅᕚ? 

ᐃᒪᓐᓇᐃᑦᑐᒥᒃ ᐃᓕᓐᓂᐊᕐᓂᕐᒥᒃ. ᑭᓯᐊᓂᓕ ᑖᒃᑯᐊ ᓄᓇᓕᖕᓂ ᐅᕙᓐᓄᓪᓖ ᐃᓕᓴᐃ− ᑐᖏᓕᕆᔭᐅᓪᓗᖓ 

ᐃᓕᓐᓂᐊᕐᕕᖃᕐᓗᑕ ᐱᐅᓂᖅᓴᐅᔪᖅ. ᐃᓕᓐᓂᐊᕐᕖᒃ ᒪᕐᕉᒃ ᐱᐅᓂᖅᓴᐅᔪᖅ ᐊᑑᑎᖃᕐᓇᕋᔭᖅᑐᖅ ᐅᕙᖓᓕ ᑭᓯᐊᓂ 

ᑕᒪᒃᑯᐊ ᓲᕐᓗᒃ ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᖅᑐᖅ ᐊᐱᖅᑯᑎᒋᓗᐊᖅᑲᐅᔭᕋ ᐅᓪᓗᒥ ᐊᐱᖅᓱᕐᓇᐅᑎᓪᓗᒍ 

ᒪᓕᒐᓕᐅᖅᑎ ᐊᒥᑦᑐᕐᒧᑦ ᐊᐱᖅᓱᖅᑲᐅᖕᒪᑦ, ᑕᑖᓗᐊᖅᑐᒡᒎᖅ ᐃᓕᓐᓂᐊᕐᕕᖏᑦ. ᑖᒃᑯᐊ ᑕᑖᓗᐊᖅᑐᖃᖁᓇᒍ ᐊᒻᒪ 

ᐅᐃᒻᒪᓇᖅᑐᖃᓗᐊᖁᓇᒍ ᐃᓕᓐᓂᐊᖅᑐᐃᑦ ᐱᔾᔪᑎᒋᓪᓗᒋᑦ ᐃᓕᓐᓂᐊᑦᑎᐊᖁᔨᓐᓇᖅᑐᒻᒪᕆᐊᓘᖕᒪᑦ 

ᐃᓕᓐᓂᐊᖅᑎᖁᑎᑦᑎᓐᓂ ᓄᓇᕗᒻᒥ. ᑖᒃᑯᐊᓗ ᐊᔪᕈᓐᓃᑦᑎᐊᕐᓗᑎᑦ ᐱᖁᓐᓇᕋᓗᐊᖅᑎᓪᓗᒋᑦ.  

 

ᑕᐃᒪ ᐅᖃᖅᑲᐅᒐᒪ ᐃᓕᓐᓂᐊᖅ− ᐃᓱᓕᑦᑎᔫᒐᓗᐊᑦ ᖄᒃᑲᓐᓂᐊᒍᑦ ᐃᓕᓐᓂᐊᕆᐊᕆᐊᖃᖅᑕᖏᑦ. ᑕᒪᒃᑯᐊ 

ᐃᓚᖏᑦ ᐱᔾᔪᑕᐅᓯᒪᖕᒪᑕ ᐅᐃᒪᓇᖅᑐᖃᓗᐊᕐᓂᖏᓐᓂᒃ ᐃᓕᓐᓂᐊᕐᕕᖕᓂ. ᑖᒃᑯᐊ ᐅᐃᒪᓇᖅᑐᖃᓗᐊᖁᓇᒍ 

ᐸᕐᓇᒃᓯᒪᑦᑎᐊᒃᑲᓐᓂᖁᔪᒥᓇᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ ᐃᓕᓐᓂᐊᖅᑏᑦ 

ᐃᓕᓐᓂᐊᑦᑎᐊᖁᓪᓗᒋᑦ. 

 

ᑖᒃᓱᒥᖓ ᐅᖃᐅᓯᒃᓴᖃᑐᐃᓐᓇᕈᒪᓕᖅᑐᖓᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑖᓐᓇᑦᑕᐅᖅ ᓂᓪᓕᕈᒪᕚ ᓂᓪᓕᐅᔾᔭᐅᔪᒧᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᑖᒃᑯᓂᖓ ᓴᖅᑭᑦᑎᒻᒪᑦ 

ᓂᓪᓕᐅᑎᒋᔭᖓᓂᒃ. ᓂᕆᐅᒃᑲᓗᐊᖅᐳᒍᑦ ᐃᓕᓐᓂᐊᕐᕖᑦ ᐃᓕᓐᓂᐊᓕᓵᖅᑐᓄᑦ ᖁᑦᑎᓐᓂᓖᑦ 12-ᒧᑦ ᑎᑭᓪᓗᒋᑦ 

ᐊᔾᔨᒌᖏᑦᑐᓂᒃ ᑕᐃᒪᓐᓇ ᐊᔾᔨᒌᖃᑦᑕᖏᒻᒪᑕ ᐃᓕᓐᓂᐊᕐᕕᒻᒥ ᐃᓛᒃᑰᓕᖅᑐᓪᓕ ᑕᒪᒃᑯᐊ ᐃᓕᓐᓂᐊᖅᑕᑦ 

ᐊᔾᔨᒌᖏᑦᑐᒥ ᓱᓪᓗᑯᑖᖃᓕᖅᑐᑎᒃ ᑕᐃᒪᓐᓇ ᐊᑉᐸᓯᓐᓂᖅᓴᓂᒃ ᐃᓕᓐᓂᐊᖅᑐᑦ ᖁᕝᕙᓯᓐᓂᖅᓴᓂᓪᓗ ᑕᐃᒪᓐᓇ 

ᐱᐅᔪᐊᓘᑉᐸᑦ ᓄᓇᕐᔪᐊᕗᑦ ᓄᓇᓕᓕᒫᕗᑦ ᐃᓛᒃᑰᖅᑐᓂᒃ ᐊᑦᑎᓂᖅᓴᖅ ᖁᕝᕙᓯᓐᓂᖅᓴᐃᓪᓗ 

ᐃᓕᓐᓂᐊᕐᕕᖃᖁᒐᔭᕋᑦᑎᒎᒐᓗᐊᖅ ᑭᓯᐊᓂ ᑮᓇᐅᔭᕗᑦ ᐊᒥᒐᕐᒪᑕ 45-ᖑᒻᒪᑦ ᐃᓕᓐᓂᐊᕐᕖᑦ ᓄᓇᕗᑦ ᐃᓗᐊᓂ. 

ᐃᓕᓐᓂᐊᕐᕕᓕᐅᒃᑲᓐᓂᓕᐅᖅᐸᓪᓚᐃᔪᒍᑦ ᐊᒻᒪᓗᑦᑕᐅᖅ ᓄᑖᕈᕆᐊᖅᓯᖃᑦᑕᖅᑐᒍᑦ ᑮᓇᐅᔭᖁᑎᕗᑦ ᒪᓕᓪᓗᒋᑦ 

ᑐᓂᔭᐅᖃᑦᑕᖅᑐᑦ ᖃᐅᔨᒪᔪᑦ ᑭᓱᓂᒃ ᓄᓇᕘᖑᓪᓗᑕ.  

 

ᖃᐅᔨᒪᔪᒍᑦ ᑕᒪᓐᓇ ᓯᕗᒧᐊᖅᐸᓪᓕᐊᔭᕆᐊᖃᕋᑦᑕ ᐱᕈᖅᐸᓪᓕᐊᑎᓪᓗᒍ ᐅᓄᖅᓯᕙᓪᓕᐊᑎᓪᓗᒋᓪᓗ ᐊᕐᕌᒍᓄᓪᓗ 

ᐅᓄᖅᑐᓂᒃ ᐊᑐᕐᓂᖅᓴᐅᔪᑦ ᐃᓕᓐᓂᐊᕐᕖᓪᓗ ᑕᐃᒃᑯᐊ ᐊᑐᖅᑕᐅᓂᖅᓴᐅᕙᓪᓕᐊᓕᕐᒪᑕ ᑕᑯᕙᓪᓕᐊᓪᓗᑕᓗ 

ᐃᓕᓐᓂᐊᕐᕕᓐᓂᒃ ᐅᓄᕐᓂᖅᓴᓂᒃ ᑕᐃᓐᓇ ᐱᔾᔪᑎᒋᓪᓗᒍ.  

 

ᐸᒻᒥᐅᓕᙱᒃᑲᓗᐊᕐᒪᖔᑕ ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑏᓪᓗ ᓈᒻᒪᒃᑲᓗᐊᕐᒪᖔᑕ ᖃᐅᔨᓴᖃᑦᑕᖅᑐᒍᑦ ᓯᕗᕐᖓᒍᑦ 

ᐸᕐᓇᐃᖃᑦᑕᕐᓂᕗᑦ 85-ᐳᓴᒥᒃ ᐃᓕᓐᓂᐊᖅᑎᖃᓕᕌᖓᑦᑕ ᐃᓕᓐᓂᐊᕐᕕᓐᓂ ᑖᒃᑯᐊ 

ᐸᕐᓇᐅᑎᓕᐅᓕᖅᐸᓪᓕᐊᖃᑦᑕᖅᑐᒍᑦ ᐊᑭᑐᔪᖅᑐᕈᑎᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒃᑲᓐᓂᕐᓗᒍ, G−5-ᒦᑉᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

(ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑑᕐᓂᐊᕋᒪ ᑖᑉᑯᐊᑦ ᐃᓕᓐᓂᐊᖃᑦᑕᖅᑐᑦ ᒥᑭᓐᓂᖅᓴᐅᔪᑦ ᐊᒻᒪᓗ ᖁᑦᑎᓐᓂᖅᓴᒧᑦ 

12-ᒧᑦ, ᑖᒃᑯᐊ ᐱᔭᕇᖃᑦᑕᑑᒐᓗᐃᑦ ᖁᑦᑎᓐᓂᖅᓴᐃᑦᑐᒥᒃ 12 ᐃᓛᒃ ᓴᓇᐅᒐᒃᓴᖃᑦᑕᙱᒻᒪᑦ. ᐅᓇ 

ᐊᐱᖅᑯᑎᒋᓂᐊᖅᑕᕋ ᑕᐃᒃᑯᐊ ᐱᔭᕇᕐᓇᓵᖅᑎᓪᓗᒋᑦ ᖁᑦᑎᓐᓂᖅᓴᐃᑦᑐᒥᒃ 12 ᐃᓚᐃᑦ ᓴᓇᐅᒐᒃᓴᒥᑦ ᕿᓂᓕᖃᑕ 

ᓴᓇᐅᒐᒃᓴᖃᙱᒻᒪᑦ. ᐅᓇ ᐊᐱᖅᑯᑎᒋᓂᐊᖅᐸᕋ ᐱᔭᕇᕐᓇᓵᖅᑎᓪᓗᒋᑦ ᑖᒃᑯᐊ ᖁᑦᑎᓂᖃᖅᑐᒥᒃ 12 

ᑕᑯᔪᒪᔫᒐᓗᐊᖅᑐᖓ ᐃᓕᓐᓂᐊᖃᑦᑕᖅᐸᑕ ᐅᕙᑦᓯᐊᕈᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓵᓕᕋᒪ 

ᖁᕕᐊᓱᓕᑲᐅᑎᒋᔪᖓ.  

 

ᐱᔭᕇᕐᓂᖃᕐᓗᑎᒃ ᑖᒃᑯᐊ ᖁᑦᑎᓂᖃᐃᑦᑐᒥᒃ ᐊᖑᓇᓱᐊᖃᑦᑕᖅᐸᑕ ᑖᒻᓇ ᐊᑐᖅᑕᐅᖁᔭᕋ ᕿᓯᓕᕆᓂᖅ ᑖᒃᑯᐊ 

ᐊᕐᓇᐃᑦ, ᐃᓕᓐᓂᐊᖅᑎᑕᐅᖃᑦᑕᖅᐸᑕ ᓄᓇᕗᒻᒥ ᐃᓕᓐᓂᐊᕈᑕᐅᓂᐊᖅᑐᒥᒃ ᐱᓇᓱᐊᓕᕋᑉᑕ ᓄᓇᕗᑦ 

ᐃᓕᓐᓂᐊᕈᑎᔅᓴᐃᑦ ᐋᖅᑭᔅᓯᒪᕙᒌᖅᑐᒥᒃ ᑖᓐᓇ ᐃᓱᒪᒋᔭᐅᖁᔭᕋᓗᐊᕋ. ᑖᒃᑯᐊ ᐊᖑᑏᑦ, ᐊᖑᓇᓱᐊᖃᑦᑕᖅᐸᑕ 

ᐊᖑᔪᓐᓇᕋᓗᐊᕐᒪᑕ ᑐᑦᑐᓕᐊᖃᑦᑕᖅᑐᑦ, ᐃᖃᓪᓕᐊᖃᑦᑕᖅᑐᑦ, ᒪᑦᑎᑕᐅᑎᓂᒃ ᐊᑐᖃᑦᑕᖅᓱᑎᒃ. ᐊᒻᒪᓗᑦᑕᐅᖅ 

ᓇᑦᓯᐊᖅᓯᐅᖃᑦᑕᕋᑦᑕ ᓇᑦᓯᓕᖕᒧᑦ ᑕᐃᑲᓂ ᑕᓗᕐᔪᐊᕐᓂ ᐊᒻᒪᓗᑦᑕᐅᖅ ᑰᒑᕐᔪᒻᒥ. ᑖᓐᓇ ᑕᑯᔪᒥᓇᖅᑐᑦ 

ᐱᔭᕇᕐᓂᖃᕐᓗᑎᒃ ᖁᑦᑎᓂᖃᐃᖅᑐᒥᒃ, ᐅᓇ ᓴᓇᐅᒐᖃᑦᑕᙱᒻᒪᑦ ᐱᔭᕇᖅᐸᑕ ᐊᔪᕈᐃᖅᒍᓐᓇᓇᓱᒋᓪᓗᒋᑦ. ᑖᒃᑯᐊ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᑐᐃᑦ ᐊᑭᖃᓕᕐᒪᑕ ᐅᑉᓗᒥᐅᓕᖅᑐᖅ ᐊᒻᒪᓗᑦᑕᐅᖅ ᑖᒃᑯᐊ ᐃᖃᓗᐃᑦ ᐊᑭᖃᓕᕐᒪᑕ ᐅᑉᓗᒥᐅᓕᖅᑐᖅ. ᑖᒻᓇ 

ᑕᑯᔪᒪᔭᕋᓗᐊᕋ ᐃᓗᐊᓂ ᑖᒻᓇ ᓄᓇᕗᑦ ᐃᓕᓐᓂᐊᕈᑎᔅᓴᑦ ᐊᑐᖅᑕᐅᖁᔭᕋᓗᐊᕋ ᑖᓐᓇᑦᑕᐅᖅ ᐃᓄᐃᑦ 

ᖃᐅᔨᒪᔭᑐᖃᖏᑦ. ᐊᑐᖅᑕᐅᖁᔭᕋᓗᐊᕋ ᑖᒻᓇ ᐊᖅᑭᒃᓯᒪᕙᒌᖅᑐᒥᒃ ᐃᓕᓐᓂᐊᕈᑕᐅᓂᐊᖅᑐᒥ ᐱᓇᓱᐊᓕᖅᐸᑕ.  

 

(ᑐᓵᔨᑎᒎᓕᖅᑐᖅ)ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᖃᓪᓗᓇᐅᔭᕐᓂᐊᕋᒪ. ᑕᐃᒃᑯᐊ ᐃᓕᓴᖅᑏᑦ ᖁᕝᕙᓯᓐᓂᓕᒃ 12-ᒥᒃ 

ᐱᔭᕇᙱᑎᓪᓗᒋᑦ ᓄᓇᕗᒻᒥ ᓴᓇᐅᒐᓂᒃ ᐃᓕᓐᓂᐊᕈᑎᒃᓴᓂᒃ ᑕᑯᔪᒪᔪᖓ. ᑕᐃᒃᑯᐊ ᐃᓱᓕᒃᑎᕙᓪᓕᐊᔪᑦ 

ᐃᖅᑲᓇᐃᔮᖅᓴᖅᓯᐅᖃᑦᑕᕐᒪᑕ ᐃᓛᓐᓂᒃᑯᓪᓗ ᐃᖅᑲᓇᐃᔮᒃᓴᖃᕐᓂᖅ ᐱᔾᔪᑎᒋᓪᓗᒍ ᑖᒃᑯᐊ ᐃᓕᓴᖅᑏᑦ 

ᐊᖑᓇᓱᒍᓐᓇᕆᐊᓖᑦ, ᑐᑦᑐᓕᐊᕈᓐᓇᕆᐊᓖᑦ, ᓇᑦᑎᖅᓯᐅᕈᓐᓇᕆᐊᓖᑦ ᐊᒻᒪᓘᓐᓃᑦ ᒪᑯᐊ ᓇᓄᐃᑦ 

ᐅᒥᖕᒪᓂᒡᓘᓐᓃᑦ. ᒪᑯᐊᓗ ᒥᑭᔫᑏᑦ ᓂᕐᔪᑏᑦ ᐅᕙᓘᓐᓃᑦ ᐊᖏᓂᖅᓴᓂᒃ ᐃᓕᓐᓂᐊᖃᑦᑕᕐᓗᑎᒃ ᐸᐃᑉᐹᑖᕐᓗᑎᒃᓗ 

ᐊᖑᓇᓱᒋᐅᕐᓂᖓ ᒪᓕᒡᓗᒍ. ᓄᓇᓕᐊᓛᖑᓂᖅᓴᐅᔪᓂᒃ ᐃᖅᑲᓇᐃᔮᒃᓴᖅᑕᖃᖃᑦᑕᖏᒻᒪᑦ.  

 

ᐊᒻᒪ ᖁᕕᐊᓱᓗᐊᖅᑲᐅᔪᖓᓕ ᐃᓄᐃᑦ ᖃᐅᔨᒪᔭᑐᖃᖓᑦ ᐅᖃᐅᓯᕆᔭᐅᒻᒪᑦ, ᓄᓇᕗᒻᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᒍᑦᑕ ᐊᑏ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᖃᓯᐅᔾᔭᐅᓕᑦ ᐃᓕᓐᓂᐊᕈᑎᒃᓴᓄᑦ, 

ᖃᓄᕐᓕᑭᐊᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑭᐅᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅ ᒍᕌᔅ, ᑖᓐᓇ ᑭᐅᒍᖕᓂ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ  ᒪᓕᒐᓕᐅᖅᑎ 

ᑕᒪᑐᒥᖓ ᓂᓪᓕᐅᑎᖃᕐᒪᑦ. ᑕᒫᓂ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐅᐱᑦᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓕᖃᓯᐅᔾᔭᐅᓯᒪᒻᒪᑦ ᐃᓕᓐᓂᐊᕈᑎᒃᓴᓄᑦ, ᐊᒻᒪ ᐃᓘᓐᓇᖏᓐᓄᑦ ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓄᑦ 

ᐊᑐᖅᑕᐅᓪᓗᓂ. ᐃᓐᓇᐃᑦ ᐃᓐᓇᕐᓂᑦ ᑐᓴᖅᓯᒪᔭᕗᑦ ᐃᓕᓴᖅᑏᑦ ᑕᒪᒃᑯᓂᖓ ᐃᓕᑦᑐᓐᓇᕐᓂᐊᕐᒪᑕ ᐃᓐᓇᐃᑦ 

ᖃᐅᔨᒪᔨᑕᕆᔭᐅᔪᓂᒃ ᑲᑎᒪᔨᕋᓛᑯᓗᒃᑕᓕᒃ ᐃᓕᐅᖅᑲᐃᕙᓪᓕᐊᑎᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 

ᓲᕐᓗᖃᐃ ᐅᖃᐅᓰᑦ ᓇᓕᐊᒃ ᐊᑐᕐᓗᒍ ᐃᓕᓐᓂᐊᖅᑎᑦᑎᓂᖅ ᐃᓄᐃᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓕᖃᓯᐅᑎᖃᑦᑕᖅᑕᕗᑦ ᓲᕐᓗᖃᐃ ᖁᕝᕙᓯᓐᓂᓕᒃ 10 ᐃᓅᓯᓕᕆᓂᕐᒥᒃ ᐃᓕᓐᓂᐊᖅᑐᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ, ᓲᕐᓗᖃᐃ ᐆᑦᑑᑎᒋᓗᒍ ᐊᐅᓚᑦᑎᓂᐅᑉ.  

 

ᐊᒻᒪ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᖃᑦᑕᕐᒥᔪᒍᑦ ᐊᖅᑯᑎᒋᓪᓗᑎᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᐃᓐᓇᐃᑦ 

ᑕᐃᒃᑯᐊ ᐃᖅᑲᓇᐃᔭᖅᑎᒋᖃᑦᑕᖅᑕᕗᑦ ᐃᓕᓐᓂᐊᕐᕕᓐᓂ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᖅᑯᑎᒋᓪᓗᒋᑦ ᓴᖅᑭᑦᑎᕙᓪᓕᐊᖃᑦᑕᖅᑐᒍᑦ ᐃᓕᓐᓂᐊᕈᑎᒃᓴᓂᒃ. ᒪᑯᓂᖓ ᐃᓕᓐᓂᐊᕈᓐᓇᕐᓂᐊᕐᒪᑕ 

ᒥᑭᒋᐊᕐᓂᐊᕐᒥᒃ, ᐅᓪᓗᕆᐊᓕᕆᓂᕐᒥᒃ, ᐊᔾᔨᒌᖏᑦᑐᓂᒡᓗ ᐃᓄᐃᑦ ᐱᖅᑯᓯᖏᑦ ᑐᙵᕕᒋᓪᓗᒋᑦ ᑕᒪᒃᑯᐊᓕᒫᖅ 

ᐃᓕᓐᓂᐊᕈᑕᐅᖃᑦᑕᖅᑐᑦ.  

 

ᐊᒻᒪᓗ ᐃᓐᓇᕐᓂᒃ ᐃᓐᓇᕐᓄᑦ ᐊᐅᓪᓚᐅᔾᔭᐅᖃᑦᑕᖅᑐᑦ ᐊᐅᓪᓚᐅᔾᔨᓂᖅ ᐃᓕᓴᖅᑎᓂᒃ ᐊᑐᐃᓐᓇᕈᖅᑎᓯᒪᒻᒥᔭᕗᑦ 

ᐊᒃᓱᐊᓗᒃ ᑕᒪᓐᓇ ᐱᕐᔪᐊᖑᒻᒪᑦ ᐃᓕᓴᖅᑏᑦ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᔪᓐᓇᖅᐸᑕ ᐃᓐᓇᐃᑦ ᐊᖅᑯᑎᒋᓪᓗᒋᑦ, 

ᑕᐃᒃᑯᐊ ᐃᓕᓴᖅᑏᑦ ᖃᐅᔨᒪᓂᐊᕐᒪᑕ ᖃᓄᖅ ᐱᐅᓯᖃᓚᐅᖅᓯᒪᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᑦᓯᐊᕐᒪᑦ. ᑖᒃᑯᐊ ᐃᓄᑐᖃᐃᑦ ᐃᓱᒪᒋᓪᓗᒋᑦ 

ᐃᓚᐃᑦ ᑐᓂᙳᐃᔭᖅᑐᕈᒪᖃᑦᑕᕐᒪᑕ ᐊᐃᙳᖅᓯᒪᖃᑦᑕᕐᒪᑕ ᑕᒪᕐᒥᒃ. ᐅᖃᐅᔾᔭᐅᓯᒪᒐᒪ ᓈᓚᓪᓗᒋᑦ ᑭᓯᐊᓂ ᑖᑉᑯᐊ 

ᐃᓄᑐᖃᐃᑦ, ᑕᒪᕐᒥᐅᒐᓗᐃᑦ ᐃᓕᓐᓂᐊᕐᕕᒻᒨᖓᐅᖅᑎᑕᐅᖃᑦᑕᖅᐸᑕ ᐊᐱᖅᓱᖅᑕᐅᓗᑎᒃ ᑖᒃᑯᐊᑦ ᓄᑕᖅᑲᓄᑦ. 

ᓄᑕᕋᐅᓪᓗᖓ ᐱᕈᖅᓴᕋᒪ ᐃᓄᑐᖃᐃᑦ ᐅᑉᓚᖃᑦᑕᕐᒪᑕ ᐃᓕᓐᓂᐊᕐᕕᒻᒧᑦ. ᑖᒻᓇ ᑐᙵᓇᖅᑐᐸᓇᓗᒃ ᑕᑯᓪᓗᒍ 

ᑖᑉᑯᐊ ᐃᓄᑐᖃᐃᑦ ᖁᕕᐊᓱᒃᑐᑦ ᐊᒻᒪᓗᑦᑕᐅᖅ ᓄᑕᕋᐅᓪᓗᖓ ᐊᐱᖅᓱᖃᑦᑕᕋᑉᑎᒍᑦ ᑕᐃᒃᓱᒪᐃ ᓱᓕ 

ᑕᐃᒪᓐᓇᐃᑉᐹ ᓱᓕ ᑕᐃᒪᓐᓇᐃᖃᑦᑕᖅᑐᑦ ᐅᓪᓗᒥᐅᓕᖅᑐᑦ? ᑖᒻᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐄ’, ᑕᐃᒃᑯᐊ ᐃᓐᓇᐃᑦ ᖃᐅᔨᒪᔨᑕᕆᔭᐅᒻᒪᑕ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᐃᓕᓴᖅᑎᓂᒃ ᑮᓇᐅᔭᓂᒃ 

ᐊᑐᐃᓐᓇᖅᑕᓕᒃ. ᐊᒻᒪ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖅᓲᑎᖃᓲᖑᒻᒪᑕ ᑮᓇᐅᔭᓂᒃ 

ᐃᓚᐅᔪᓐᓇᖅᑐᑦ. ᓲᕐᓗ ᐃᒡᓗᕈᓯᕐᒥ ᐃᓕᓐᓂᐊᖅᑎᑦᑎᓗᑎᒃ ᐅᕝᕙᓘᓐᓃᑦ ᐊᐅᓪᓚᐅᔾᔨᓂᕐᒥᒃ ᐱᐅᒃᓴᕐᓂᖅᓴᐅᒍᑎᒃ 

ᐊᐅᓪᓚᐅᔾᔨᖃᑦᑕᕈᓐᓇᖅᑐᑦ. ᐊᒻᒪ ᐃᒡᓗᕈᓯᕐᓃᑦᑐᓐᓇᕆᓪᓗᑎᒃ ᐃᓕᓐᓂᐊᖅᑎᑦᑎᖃᑕᐅᓗᑎᒃ, ᐅᓗᓕᐅᕐᓗᑎᒡᓘᓐᓃᑦ 

ᒪᑯᐊᓘᓐᓃᑦ ᓴᓇᕐᕈᑏᑦ ᐃᓄᓐᓄᑦ ᐊᑐᖅᑕᐅᔪᑦ, ᒥᖅᓱᖅᑎᑦᑎᓗᑎᒃ ᑕᒪᒃᑯᓂᖓ ᐃᓕᓴᐃᔪᓐᓇᖅᑐᑦ ᐃᓱᖃᔮᙱᑦᑐᑦ 

ᑕᐃᒃᑯᐊ ᐊᑐᕈᓐᓇᖅᑕᖏᑦ.  

 

ᐊᒻᒪᓗ ᓂᕆᐅᑦᑐᒍᑦ ᐃᓐᓇᐃᑦ ᐃᓕᓐᓂᐊᕐᕕᒻᒦᖃᑦᑕᕐᓗᑎᒃ ᖃᐅᔨᒪᔭᒥᓐᓂᒃ ᑐᓐᓂᖅᑯᑎᖃᕈᓐᓇᕐᓂᐊᕐᒪᑕ 

ᐃᓕᓴᖅᑎᓄᑦ.  

ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒪᓐᓇ ᐃᑲᔪᖅᑎᒋᖃᑦᑕᕋᑦᑎᒍ ᖃᐅᔨᒪᔭᕐᒥᓐᓂᒃ ᑐᓐᓂᖅᑯᑎᖃᖃᑦᑕᕐᒪᑕ ᑕᒪᒃᑯᓄᖓ 

ᐃᓕᓴᖅᑎᑯᓗᓐᓄᑦ, ᐅᐱᒋᑦᑎᐊᖅᑕᕗᑦ ᐊᒻᒪᓗ ᖁᔭᓐᓇᒦᖅᖢᑎᒃᑯᑦ ᑕᐃᒪᐃᑦᑐᓐᓇᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑖᒻᓇ ᒥᓂᔅᑕ ᑲᒪᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ. ᑭᐅᔭᐅᑦᑎᐊᕋᒪ ᖁᔭᓐᓇᒦᕐᓗᐊᖅᐸᕋ ᑖᑉᑯᐊ ᐃᓄᑐᖃᐃᑦ ᐃᓱᒪᒋᓪᓗᒋᑦ ᐅᑕᖅᑭᓯᓐᓇᖅᑐᑦ 

ᐅᑉᓗᒥᐅᓕᖅᑐᖅ ᐊᐱᕆᔭᐅᔪᒪᔪᑦ ᑖᑉᑯᐊ ᐃᓄᑐᖃᐃᑦ. ᐅᑕᖅᑭᒻᒪᑕ ᐊᐱᕆᖃᑦᑕᖁᔭᕗᑦ ᓱᓇᑐᐃᓐᓇᖅ 

ᐃᓄᑐᖃᖅᐳᑦ ᐊᐱᕆᔭᐅᔪᒪᔪᑦ. ᐃᓕᓐᓂᖅᑐᓕᕆᔨᒃᑯᑦ ᐃᓱᒪᒋᔭᐅᖁᔭᕋ ᑖᒻᓇ ᐅᑕᖅᑭᖃᑦᑕᕐᒪᑕ ᐃᓄᑐᖃᐃᑦ 

ᐊᐱᕆᔭᐅᔪᒪᖃᑉᑕᖅᑐᑦ, ᑖᒃᑯᐊ ᓄᑕᖅᑲᐃᑦ ᐊᐱᕆᖃᑦᑕᕐᓕᑦ.  

 

ᐃᓕᓐᓂᐊᕈᒪᓪᓗᖓ ᐃᓄᒃᑎᑑᕈᒪᑦᑎᐊᕐᓗᖓᓗ ᐃᓄᒃᑎᑑᖏᓐᓇᕈᑦᑕ ᐊᔪᕈᐃᖅᐹᓪᓕᕈᓐᓇᖅᑐᑦ ᐅᑉᓗᒥᐅᓕᖅᑐᖅ 

ᐊᑏ ᐃᓅᒐᑉᑕ ᐃᓄᒃᑑᖅᑕ. ᑖᓐᓇ ᐊᐱᖅᑯᑎᒋᓂᐊᓕᖅᐸᕋ ᒥᓂᔅᑕ ᑲᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂ, ᑕᒪᕐᒥᒃ 

ᒥᑭᔫᑕᐅᓂᖅᐹᓂᒃ ᖁᕙᓯᓐᓂᓕᓐᓄᑦ 12-ᒧᑦ ᐃᓄᒃᑎᑑᖃᑦᑕᖅᐸᑕ ᐃᓕᓐᓂᐊᕐᕕᒻᒥ ᑕᒪᕐᒥᒃ ᓄᓇᕗᑦ ᐃᓗᐊᓂ. 

ᑖᓐᓇ ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒪᔪᓂᒃ ᑐᑭᓯᒍᑎᒃᓴᓂᒃ 

ᑐᓂᓯᔪᓐᓇᖅᑕᕗᑦ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᖓ ᐊᑐᐃᓐᓇᕈᖅᑎᑕᐅᓂᐊᖅᐸᑦ ᑖᒃᑯᐊ. ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᓄᒃᑎᑑᕐᖓᑦ ᑐᑭᓯᙱᓇᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᐊᐱᕆᖅᑲᐅᔪᖅ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᕐᒪᖔᑦ 

ᐱᒋᐊᓕᓵᖅᑐᓂᒃ ᖁᕝᕙᓯᓐᓂᓕᒃ 12-ᒧᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᓕᒫᑦ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᖃᑦᑕᖏᑦᑐᑦ ᓲᕐᓗ ᐃᓐᓇ ᐅᐃᕖᑦ ᐃᓕᓐᓂᐊᕐᕕᖓᓂ ᐃᓄᒃᑎᑑᒥᒃ ᐊᑐᖃᑦᑕᙱᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᖁᔭᓐᓇᒦᒃ. ᒥᔅᑕ ᖂᑭᐊᖅ. 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᐅᑦᑎᐊᓂᐊᕋᒪ ᖃᓪᓗᓈᑎᑑᕐᓂᐊᖅᐳᖓ. (ᑐᓵᔨᑎᒎᓕᖅᑐᖅ) 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᓄᓇᕗᒻᒥ ᐃᓕᓐᓂᐊᕐᕕᓕᒫᑦ ᐱᒋᐊᓕᓵᖅᑐᓂᒃ ᖁᕝᕙᓯᓐᓂᓕᒃ 12-ᒧᑦ ᑎᑭᓪᓗᒍ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’, ᑕᐃᒫᒃ ᐊᖏᖅᑲᐅᔪᖓ, ᐱᙱᑕᑐᐊᕆᓗᒍ ᑕᐃᓐᓇ ᐅᐃᕖᑦ 

ᐃᓕᓐᓂᐊᕐᕕᖓᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᓐᓂ. 

ᐄ’, ᐅᖃᐅᓰᑦ ᐊᑐᖅᑕᐅᖃᑦᑕᖅᑐᑦ ᐃᓕᓴᐃᑎᓪᓗᒋᑦ ᐊᔾᔨᒋᙱᑦᑐᓂᒃ ᐊᑐᖅᑕᐅᖃᑦᑕᕐᒪᑕ. ᖁᓪᓕᖅ, ᐊᔾᔨᒌᖏᑦᑐᑦ 

ᑖᒃᑯᐊ ᕿᒥᕐᕈᓇᖃᑦᑕᖅᑕᕗᑦ ᓇᓕᐊᒃ ᐅᖃᐅᓯᖅ ᐊᑐᕐᓗᒍ ᐃᓕᓐᓂᐊᕐᓂᐊᕐᒪᖔᖏᑦ. ᐊᒻᒪ ᐃᓚᖏᓐᓂᒃ ᓄᓇᓕᓐᓂ 

ᓇᓕᐊᒃ ᐊᑐᖃᑦᑕᕐᓂᖓ ᒪᓕᒡᓗᒍ ᐃᓚᖏᓂᒃᑯᐊ ᐱᒋᐊᓕᓵᖅᑐᓂᒃ ᖁᕝᕙᓯᓐᓂᓕᒃ 3-ᒧᑦ ᐃᓚᖏᑦ 

ᐱᒋᐊᓕᓵᖅᑐᓂᒃ ᖁᕝᕙᓯᓐᓂᓕᒃ 6-ᒧᑦ, ᐃᓚᖏᑦ ᐱᒋᐊᓕᓵᖅᑐᓂᒃ ᖁᕝᕙᓯᓐᓂᓕᒻᒧᑦ 12-ᒧᑦ ᑎᑭᓪᓗᒍ, ᐊᑕᐅᓯᕐᒧᑦ 

ᐃᓪᓗᕈᓯᕐᒧᐊᖅᑕᐅᖃᑦᑕᖅᑐᑦ ᐃᓄᐃᓐᓇᖅᑐᑦ ᐅᕝᕙᓪᓘᓐᓃᑦ ᐃᓄᒃᑎᑐᑦ ᐃᓕᓴᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᑭᒡᒐᖅᑐᖅᑕᒃᑲ ᑕᓗᕐᔪᐊᕐᓗ ᑰᒑᕈᓪᓗ ᐃᓱᒪᒋᔭᐅᒐᓗᐊᖅᐹᑦ ᑖᑉᑯᐊ 

ᓄᓇᓖᑦ ᑭᒡᒐᖅᑐᖅᑕᒃᑲ ᐊᑐᖅᑕᐅᔪᒫᖅᑐᒥ ᐃᓪᓕᓐᓂᐊᕐᕕᒻᒥ ᑐᑭᓯᔪᒪᔪᖓ ᖃᓄᕐᓕᑭᐊᖅ ᐅᖃᕈᓐᓇᖅᐸᕋ. 

ᑕᓗᕐᔪᐊᓕᐊᕈᑉᓯ ᐅᕝᕙᓘᓐᓃᑦ ᑰᒑᕈᓕᐊᕈᑉᓯ ᐃᓕᓐᓂᐊᕈᑕᐅᓂᐊᖅᑐᒥᒃ ᐊᑐᖅᑕᐅᓂᐊᖅᑐᒥᒃ 

ᐱᒋᐊᖅᑎᑦᑎᔪᓐᓇᖅᐱᓰ ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᒥᒃ ᑐᓴᖅᑎᑕᐅᕕᓰ.  

 

ᑖᑉᑯᐊ ᑭᒡᒐᖅᑐᖅᑕᒃᑲ ᐃᓄᑐᖃᕐᒥ ᐃᑉᐸᒃᓵᓂ CBC-ᑯᓐᓂ ᐊᐱᖅᓱᖅᑕᐅᒻᒪᑦ ᐃᑲᔪᕈᒪᓗᒍ ᐅᕙᖓᑦᑕᐅᖅ 

ᒪᓕᒐᓕᐅᖅᑎᐅᒐᒪ ᓇᑦᓯᓕᖕᒧᑦ ᑖᑉᑯᐊᑦ ᑭᒡᒐᖅᑐᖅᑕᒃᑲ ᐃᓱᒪᒋᓪᓗᒋᑦ, (ᑐᓵᔨᑎᒎᓕᖅᑐᖅ) ᑐᑭᓯᓇᖅᓯᖁᓪᓗᒍ 

ᖃᓪᓗᓇᐅᔭᕐᓂᐊᕋᒪ. ᑖᒃᑯᓄᖓ ᓄᓇᓖᓐᓄᑦ ᒪᕐᕉᓐᓄᑦ ᐳᓛᕆᐊᓛᖅᐱᓰ ᑕᐃᓐᓇ ᐃᓐᓇᖅ ᓂᕈᐊᕐᕕᑦᑎᓐᓃᑦᑐᖅ 

CBC-ᑯᑦ ᐊᐱᖅᓱᖅᑕᐅᓚᐅᖅᓯᒪᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᐊᐱᖅᑯᑎᒋᒐᓐᓂ. 

ᐋᖅᑭᔅᓯᓯᒪᔪᒍᑦ ᖃᐅᔨᒋᐊᓚᐅᕐᓗᑕ ᖃᓄᖅ ᐃᓱᒪᖃᕐᕕᐅᒻᒪᖔᑕ ᑰᒑᕐᔪᒻᒧᑦ. ᑕᐃᑲᓃᔪᔪᒍᑦ ᔮᓐᓄᐊᓕ 16-

ᖑᑎᓪᓗᒍ, ᐊᒻᒪᓗ ᑕᓗᕐᔪᐊᖅ, ᑕᐃᑲᓃᔪᒻᒥᔪᒍᑦ ᓇᒡᒐᔾᔭᐅᒥ ᒫᔅᓯ 3-ᖑᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’, ᒫᓐᓇ ᑕᐃᒪ ᐃᑲᕐᕋᐅᑉ ᐊᕝᕙᖓᓂᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

>>ᓄᖅᑲᑲᐃᓐᓇᖅᑐᑦ 17:50 ᐱᒋᐊᒃᑲᓂᖅᑐᑎᑦ 18:29 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᒫᓐᓇ ᐃᓕᓐᓂᐊᖅᑐᓕᕆᔪᒍᑦ, 

ᐃᓕᓴᕕᒻᒥ ᐊᐅᓚᓂᕆᔭᐅᔪᓂ G−5. ᒪᕐᕉᓐᓂᒃ ᐸᐃᖅᑯᑎᔅᓴᖃᕋᒪ. ᐊᐱᖅᑯᑎᖃᕈᒪᒐᒪ ᐃᓕᓴᐃᔨᓂᑦ ᑎᑎᖅᑲᒃᑯᑦ 

ᐱᔪᓐᓇᐅᑎᑖᖅᑎᑕᐅᓯᒪᔪᓂᑦ ᐊᒻᒪ ᐃᓕᓐᓂᐊᖅᓯᒪᓗᓂ ᑭᓯᐊᓂ ᐱᔪᓐᓇᐅᑎᖃᕐᓗᓂ ᐃᓕᓴᒍᓐᓇᕐᖓᑕ. 

ᑕᐃᒪᐃᑦᑐᓂᑦ ᐃᓕᓴᐃᔨᑕᖃᖅᑲ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᓕᓴᐃᔩ.  

 

>>ᐃᓪᓚᖅᑐᑦ 

 

ᐅᓐᓄᓗᐊᓕᕐᒪᑦ, ᒪᒥᐊᓇᖅ ᐃᔅᓯᕙᐅᑖᖅ. ᑕᐃᒃᑯᐊ ᑎᑎᖅᑲᖅᑎᒍᑦ ᐱᔪᓐᓇᐅᑎᑖᖅᑎᑕᐅᓯᒪᔪᑦ ᐃᓕᓴᐃᔩᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᑦᑐᒃᑯᑦ ᑎᑎᖅᑲᖅᑎᒍᑦ ᐃᖅᑲᓇᐃᔭᖅᑎᑖᖅᐸᑦᑐᑦ. ᑲᓇᑕᒥᓗ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᐃᔨᑭᔅᓴᖅᑎᓪᓗᒋᑦ ᓄᖅᑲᑲᐃᓐᓇᖃᑦᑕᖁᔨᙱᓇᑦᑕ, ᐃᓕᑉᐸᓪᓕᐊᔪᓂᑦ ᐃᓕᓴᕕᖁᑎᑦᑎᓐᓂ. 

ᑕᐃᒪᐃᑦᑐᖁᑎᖃᖅᑐᒍᑦ 79−ᓂᑦ ᐃᓕᓴᐃᔨᓂᑦ, ᑎᑎᖅᑲᖅᑎᒍᑦ ᐱᔪᓐᓇᐅᑎᑖᖅᑎᑕᐅᓯᒪᔪᓂᑦ ᐃᓕᓴᐃᔨᖃᖅᑐᒍᑦ.  

 

ᑕᐃᒪᐃᑎᑦᑎᖃᑦᑕᕈᓐᓇᕋᑦᑕ, ᓯᓚᑦᑐᓴᕐᕕᒻᒥ ᐃᓕᓐᓂᐊᖅᓯᒪᖏᒃᑲᓗᐊᖅᑲᑕ. ᐊᕐᕌᒍᒧᑦ ᐊᑕᐅᓯᕐᒥ. 

ᐃᓐᓄᑦᑕᐅᖔᕈᓐᓇᕆᓪᓗᓂ ᐃᓕᓴᕆᔭᐅᔾᔪᑎᖃᑦᑎᐊᖅᑐᒧᑦ. 

 

ᐊᒥᓱᑦ ᐃᓕᓴᐃᔩᑦ ᑎᑎᖅᑲᖅᑎᒍᑦ ᐱᔪᓐᓇᐅᑎᑖᖅᑎᑕᐅᓯᒪᔪᑦ ᖃᐅᔨᒪᓂᕈᓘᔮᓗᒻᒥᓂᑦᑕᐅᖅ ᓇᔅᓴᐸᒻᒪᑕ, 

ᐃᓄᒃᑎᑐᓪᓗ ᖃᐅᔨᒪᓂᕐᒥᓂᒃ ᐃᓪᓗᕈᓯᕐᒨᕈᔾᔨᖃᑦᑕᕐᖓᑕ.  

 

ᑖᒃᑯᐊ ᐃᑲᔪᖅᓯᖃᑦᑕᕐᖓᑕ ᑕᐃᒃᑯᐊᓗ ᐃᓕᓴᑎᑕᐅᒃᑲᓐᓂᖃᑦᑕᕐᓗᑎᒃ ᐃᓕᓴᑎᑦᑎᑦᑎᐊᖃᑦᑕᕈᓐᓇᕐᓂᐊᕐᖓᑕ. 

ᒫᓐᓇᓕ ᐃᓕᓴᐃᔨᖁᑎᕗᑦ ᐱᔪᓐᓇᐅᑎᑖᖅᑎᓯᒪᔭᕗᑦ. ᐃᓕᓴᐃᔨᐅᔾᔪᑎᖃᑎᒻᒪᑕ ᐸᐃᑉᐹᒥᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 79-ᒎᖅ ᐃᓕᓴᐃᔩᑦ ᐃᓕᓐᓂᐊᑎᑦᑎᒐᔭᖅᑐᐃᖅᑲᐃ ᐃᒪᓐᓇᓂᒃ? 

ᐃᓕᓐᓂᐊᖅᑏᑦ 1,000-ᓂᖅᑲᐃ ᐃᓕᓴᑎᑦᑎᔪᑦ ᓄᓇᕗᒻᒥ? ᓈᓴᐅᓯᕆᔪᓐᓇᕐᓂᕋᖅ− ᒥᔅᓴᐅᓯᓯᐸᓗᑉᐸᑦ. ᐊᒻᒪ 

ᐱᐅᓂᖏᑦ ᐃᓕᓐᓂᐊᕐᓂᕆᔭᖏᑦ ᐃᓕᓐᓂᐊᖅᑕᖐᑦ ᑕᐃᒪᐃᑦᑐᓂᑦ ᐃᓕᓴᐃᔨᖃᖅᑎᓪᓗᒋᑦ ᐊᔾᔨᒋᒐᓗᐊᖅᑲᐃᑦ 

ᐃᓕᓐᓂᐊᖅᑕᐅᓲᑦ. ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᖏᓕᕋ ᑭᐅᖁᔭᕋᓗᐊᕋ ᑖᔅᓱᒥᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᑎᑎᖅᑲᖅᑎᒍᑦ ᐱᔪᓐᓇᐅᑎᑖᖅᑎᑕᐅᓪᓗᑎᑦ 

ᐃᖅᑲᓇᐃᔮᖅᑖᖅᐸᑦᑐᑦ ᓄᓇᕗᒻᒥ. ᐊᔾᔨᒌᑉᐸᙱᑦᑐᐃᑦ. ᑭᓱᒥᒃ ᐃᓕᓴᑎᑦᑎᓂᖏᑦ ᒪᓕᑦᑐᒋᑦ ᐊᔾᔨᒌᑉᐸᙱᑦᑐᐃᑦ. 

ᖃᐅᔨᒪᓂᖏᑦ ᒪᓕᑦᑐᒋᑦ ᐃᓕᓴᐃᑎᑕᐅᖃᑦᑕᖅᑐᑦ.  

 

ᐃᖅᑲᓇᐃᔮᖅᑖᖅᑎᑕᐅᕙᒻᒪᑕ ᐃᖅᑲᓇᐃᔭᓚᐅᖅᓯᒪᔪᐃᑦ ᖃᐅᔨᓴᕐᓂᓕᕆᓂᕐᒥᒃ ᐊᓯᖏᓐᓂᓗᑦᑕᐅᖅ. 

ᐋᓐᓂᐊᓯᐅᖅᑎᒥᓂᐅᑐᐃᓐᓇᕆᐊᓖᑦ, ᐃᓛᒃ ᐃᖅᑲᐅᒪᔭᐃᓐᓇᕆᙱᑕᕋᓗᐊᒃᑲ ᐊᒻᒪ ᖃᐅᔨᓴᖅᑎᐅᓂᕐᒥᒃ ᐆᒪᔪᐃᑦ 

ᑎᒥᖏᓐᓄᑦᑕᐅᖅ ᐃᓕᓴᐃᔨᕈᖅᑎᑦᑎᓚᐅᖅᓯᒪᒻᒥᔪᒍᑦ. ᑕᐃᒫᒃ 79−ᖑᒻᒪᑕ. ᐃᓄᒃᑎᑐᑦ ᐊᔪᙱᓐᓂᖏᓐᓂᑦᑕᐅᖅ 

ᒪᓕᑦᑐᑎᒃ ᐃᖅᑲᓇᐃᔮᖅᑖᖅᑎᑕᐅᕙᑦᑐᑦ.  

 

ᐱᐅᒐᓗᐊᕐᒪᖔᑕ ᐃᓕᓐᓂᐊᖅᑕᐅᑎᑕᖏᑦ ᐊᐱᖅᑯᑎᖃᕋᑖᕋᕕᑦ. ᐃᓕᓴᐃᔨᑦᑎᐊᕙᐅᖃᑦᑕᖅᑐᐃᑦ ᓄᓇᓕᖏᓐᓂ 

ᐊᖏᕐᕋᒥᓗᑦᑕᐅᖅ ᐅᖃᐅᓯᕐᒥᓂᒃ ᐊᑐᕐᓗᑎᒃ ᐃᓄᒃᑎᑐᑦ ᐃᓕᓴᑎᑦᑎᖃᑦᑕᕈᓐᓇᐸᒻᒪᑕ ᒥᑭᔫᑕᐅᓂᖅᐹᖏᓐᓂᒃ 

ᖁᑦᑎᓐᓂᓕᒃ 3-ᒧᑦ. ᐊᒻᒪ ᐃᓕᓴᐃᔩᑦ ᐃᓕᓴᕆᔭᐅᔾᔪᑎᓖᑦ ᓯᓚᑦᑐᓴᕐᕕᒻᒥ ᖁᑦᑎᓂᖅᓴᒥ ᐱᔭᕇᖅᓯᒪᔪᐃᑦ. 

 

ᓇᓪᓕᑭᑕᕈᓘᔭᖅᑎᑦᑎᒋᐊᖃᖅᐸᒻᒪᑕ ᐃᓕᓐᓂᐊᑎᑦᑎᑕᖅᑯᐃᑦ ᐊᒻᒪ ᐅᖃᐅᓯᕐᒥᑦᑕᐅᖅ ᐃᓄᒃᑎᑐᑦ 

ᐃᓕᓴᑎᑦᑎᒋᐊᖃᖅᐸᒃᑭᓪᓗᑎᑦ. ᑕᐃᒪᐃᓕᐅᖃᑦᑕᖅᑕᕗᑦ ᓄᓇᓖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᑭᓯᓇᑦᑎᐊᕐᓂᐊᕐᖓᑦ. ᑕᐃᒃᑯᐊ ᐅᖃᐅᓯᓕᕆᓂᕐᒥᒃ ᐃᓕᓴᐃᔩᑦ 

ᐅᑭᐅᑭᑦᑐᖔᓄᑐᐊᖅ ᐃᓕᓴᐃᔨᐅᖃᑦᑕᖅᑑᑦ ᒥᑭᔫᑕᐅᓂᖅᐹᖏᓐᓂ ᖁᑦᑎᓐᓂᓖᑦ 6-ᒧᑦ? ᒥᔅ ᕼᐊᐃᓐᓅᖅᑲᐃ 

ᑭᐅᒃᑲᓐᓂᕈᓐᓇᖅᑕᖓ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᑲᓂ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑎᖏᓐᓂᒃ 

ᐃᓕᓐᓂᐊᖅᑕᐅᓂᐊᖅᑐᓂᑦ ᐸᕐᓇᓐᓂᖅ ᐊᑐᓕᖅᑎᑕᐅᖃᑦᑕᕐᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖕᓄᑦ 

ᓄᓇᓕᓐᓂ. ᓇᒦᓐᓂᖏᑦ ᒪᓕᑐᐃᓐᓇᖅᑐᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᓂᕐᒦᑦᑐᒍᑦ ᐃᓕᓴᕕᐅᑉ ᐊᐅᓚᓂᖏᓐᓂ G-5−ᒥ, 

ᑲᑎᓪᓗᒋᑦ ᓂᕈᐊᖅᑕᐅᒋᐊᓖᑦ $214,183,000.00, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑉᐱᖅᓯᐅᒃ G-6−ᒧᑦ. ᐃᓕᓐᓂᐊᖅᑐᓕᕆᓂᕐᒥᒃ ᐊᕕᑦᑐᖅᓯᒪᓂᖓ 

ᐃᑲᔪᖅᓰᔾᔪᑏᑦ. ᒥᔅ ᕿᓕᖅᑎ. 

 

ᕿᓕᖅᑎ: ᑐᓴᖅᓴᐅᔫᖅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᕿᓕᖅᑎ: ᓂᓪᓕᓚᐅᙱᓗᐊᒧᑦ. ᐅᓐᓄᕋᑖᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ ᓂᕈᐊᕈᓐᓇᓲᖑᒻᒪᑕ ᐃᓕᓴᕕᖁᑎᖏᑦ ᒪᓕᓐᓂᐊᕐᓗᑎᒃ ᐱᖓᓱᓂᑦ 

ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᒍᑎᐅᒍᓐᓇᖅᑐᓂᒃ ᑖᒃᑯᐊᖑᓪᓗᑎᑦ ᖁᓪᓕᖅ ᐅᖃᐅᓯᕐᒥᒃ 

ᐊᑐᖃᑦᑕᐸᓪᓕᐊᓗᑎᑦ ᐅᕝᕙᓘᓐᓃᑦ ᒪᕐᕉᓕᖅᑲᖓᔫᓐᓂᒃ.  

 

ᓇᓗᓇᐃᖅᑕᐅᖅᑲᐅᒻᒪᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᒃ, ᒪᑉᐱᖅᑐᒐᖓᓂᒃ 21, 22, 23-ᒥ 

ᐊᕐᕌᒍᑕᒫᖅᓯᐅᑎᒥᓂᖏᓐᓂᒃ, ᓄᓇᕗᒻᒥ ᐃᓕᓴᕕᓕᒫᕌᓗᐃᑦ ᐊᑐᓕᖅᑎᑦᑎᓯᒪᓕᖅᑳᑦ ᓂᕈᐊᖅᓯᒪᔭᖏᓐᓂᒃ ᒪᕐᕉᓐᓂᒃ 

ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᑎᑦᑎᓂᕐᒥᒃ? ᐋᒡᒐᐅᑉᐸᑦ ᑭᓱᓂᑦ ᐱᔭᕆᐊᑐᔪᖅᓯᐅᖃᑦᑕᕐᖓᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᕆᐊᖅᑐᖃᑎᒋᓯᒪᔭᕋ ᐊᓯᔾᔨᖁᔭᕋᓗᐊᕋ 

ᐊᐃᑉᐹ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᑦᑏ, ᐅᖃᕆᐊᖅᑐᖅᑐᕉᖅ ᐊᓯᔾᔨᕆᐊᓕᒃ. ᐊᖏᖅᑭᓰ ᐊᓯᓂᖁᓗᒍ 

ᑖᓐᓇ ᐅᖃᕆᐊᖅᑐᖅᓯᒪᔪᑦ ᐃᑲᔪᖅᑎᖓ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᕐᓂᐊᖅᑐᒋᕋᑖᕋᔅᓯ ᐊᖏᖅᑯᓯ. ᒥᓂᔅᑕ ᒍᕌᔅ, ᑭᒃᑰᒻᒪᖔᖅ 

ᐅᖃᕆᐊᖅᑐᕐᓂᐊᓕᕐᒥᔪᖅ ᓇᓗᓇᐃᕈᓐᓇᖅᑭᐅᒃ ᑭᓇᐅᒻᒪᖔᖅ? ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᑖᖑᓕᕐᒥᔪᖅ ᓵᓚᑦ ᕗᐊᒡ. 

ᐊᑕᑲᐃᓐᓇᖅᑐᖅ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᑦ ᐃᑲᔪᖅᓰᓂᕐᒧᑦ. ᐊᐱᖅᑯᑎᖓ ᑭᐅᓗᒍ, ᐃᒃᓯᕙᐅᑖᖅ, 

ᐅᖃᐅᓯᕐᒥᒃ ᓇᓕᐊᓐᓂᒃ ᐊᑐᕐᓂᐊᕐᓗᓂ ᐃᓱᓕᑦᑕᕐᕕᖃᙱᑦᑐᐃᑦ ᖃᑦᑎᐅᓂᖏᓐᓂᒃ ᐃᓄᐃᑦ ᐃᓕᓴᐃᔩᑦ. 

ᐊᒥᓲᓂᖅᓴᓂᒃ ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ ᐃᓕᓴᐃᔨᑖᒃᑲᓐᓂᕆᐊᖃᕋᑦᑕ ᑕᕝᕘᓇ. 

ᐃᑲᔪᖅᓯᑕᐅᒃᑲᓐᓂᕆᐊᖃᖃᑦᑕᖅᑯᒍᑦ ᐊᒥᓲᓂᖅᓴᓂᒃ ᐃᓕᓴᐃᔨᑖᕐᓂᕈᑦᑕ ᐃᓕᓴᑎᑦᑎᒍᓐᓇᖅᑐᓂᒃ ᐃᓄᒃᑎᑐᑦ ᐊᒻᒪ 

ᐃᓄᐃᓐᓇᖅᑐᓐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᑭᐅᔾᔪᑎᖕᓄᑦ ᑖᓐᓇ ᑭᙴᒪᑦᑎᓂᕆᔭᓯ ᐃᓕᓐᓂᐊᖅᑎᓂᑦ ᐃᓄᒃᑎᑐᑦ 

ᐃᓕᓐᓂᐊᖅᑎᐅᒍᓐᓇᖅᑐᓂᒃ. ᖃᓄᖅ ᑖᓐᓇ ᐃᓄᒃᑎᑐᑦ ᐃᓕᓐᓂᐊᖅᑎᐅᔪᓐᓇᖅᑐᖅ 

ᐃᓕᓐᓂᐊᖅᓯᒪᓂᖃᕆᐊᖃᕆᕚ? ᓯᓚᑦᑐᓴᕐᕕᕐᔪᐊᕐᒦᔅᓯᒪᓗᓂᓘᓐᓃᑦ ᖃᓄᖅ ᐱᔭᕇᖅᓯᒪᓂᖃᕆᐊᖃᕋᔭᕆᕙᖃᐃ? 

ᑕᐃᒪᐃᓕᖓᒻᒪᖔᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᖅᑲᖅᑎᒍᑦ 

ᐱᔪᓐᓇᐅᑎᑖᖅᑎᑦᑕᒥᓂᐅᒐᐃᒻᒪᑕ ᐃᓕᓴᐃᔩᑦ ᐋᒡᒐᐅᖃᑦᑕᖅᑐᖅ. ᐃᓄᓐᓂᒃ ᐃᓕᓴᐃᔨᓂᒃ ᐱᔭᕇᖅᐸᓪᓕᐊᔪᓂᒃ 

ᑕᑯᔪᒪᓪᓚᕆᒃᑲᓗᐊᖅᑐᒍᑦ ᐃᓕᓴᐃᔨᕈᕆᐅᖅᓴᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᑖᓐᓇ ᐱᔭᕇᓚᐅᙱᓐᓂᓕᒫᖏᓐᓂ ᓄᓇᓕᓐᓂ ᓇᓕᐊᓐᓂᒃ 

ᐱᔭᕇᖅᓯᒪᔪᖃᙱᓪᓗᓂ ᐃᓕᓐᓂᐊᖅᓯᒪᔪᒥᒃ ᑕᖅᑲᒃᑯᐊ ᐃᓄᒃᑐᑦ ᐃᓕᓴᐃᔨᔪᓐᓇᑦᑎᐊᖅᑐᓂᑦ 

ᐱᑕᖃᕋᓗᐊᖅᑎᓪᓗᒍ, ᑕᐅᕗᖓ ᓇᓪᓕᐊ ᐃᓕᓐᓂᐊᖅᑐᖃᙱᒃᑯᓂ ᐃᓕᓴᐃᔨᔅᓴᐅᓂᕐᒧᑦ ᐃᓄᓐᓂᒃ. ᑕᐃᒪᓕ 

ᖃᓄᖅ? ᖃᓄᐃᓕᒋᐊᕐᕕᖃᖅᑲ ᓄᓇᓕᒃ? ᑎᓕᐅᕈᑎᒋᓯᒪᕕᓯᐅᒃ? ᖃᓄᕐᓕ ᑕᐃᒪ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐊᑕᐅᓯᐅᙱᑦᑐᒥᒃ ᐃᑲᔪᖅᓰᔾᔪᑎᖃᕈᓐᓇᖅᑐᒍᑦ ᐃᓄᒃᑑᒥ ᐃᓕᓴᕕᑦᑎᓐᓂ. ᓯᕗᓪᓕᖅᐹᖅ ᐃᓐᓇᒻᒪᕇᑦ 

ᐃᓕᓴᕕᑦᑎᓐᓅᖃᑦᑕᕐᖓᑕ ᐃᓕᓴᑎᑦᑎᖃᑦᑕᕈᓐᓇᖅᑐᑦ ᐃᓄᐃᑦ ᖃᐅᔨᒪᔭᖏᓐᓂᒃ. ᐊᒻᒪ ᖃᐅᔨᒪᔭᖏᑦ 

ᑐᓂᖃᑦᑕᕈᓐᓇᕐᖓᒋᑦ ᐃᓕᓴᕕᒻᒧᑦ. ᐊᒻᒪ ᐃᓕᓐᓂᐊᖅᑎᓄᑦᑕᐅᖅ ᐃᑲᔪᖅᑎᖃᓲᖑᒻᒥᔪᒍᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔪᓄᑦ ᐃᓕᓴᔪᒥᓂᕐᓂᒃ.  

 

ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᓪᓗᑦᑕᐅᖅ ᓄᓇᓖᑦ ᐃᓕᓴᐃᔨᕈᕆᐅᖅᓴᑎᑦᑎᕕᐅᔪᐃᑦ ᓯᓚᑦᑐᓴᕐᕕᑦᑎᒍᑦ. ᑕᐃᑯᖓ 

ᑕᐃᒃᑯᓄᖓ ᑐᕌᓪᓚᕆᑦᑐᓂᑦ ᐃᖅᑲᓇᐃᔭᖅᑎᖏᓐᓂᒃ ᐃᑲᔪᖅᓰᒍᑎᖃᖃᑦᑕᖅᑐᒍᑦ ᐃᓕᓐᓂᐊᑎᑦᑎᓂᕐᒥᒃ 

ᐃᓕᓐᓂᐊᖅᑎᑕᐅᖃᑦᑕᕈᓐᓇᖅᑐᑎᑦ. 80%-ᖏᓪᓗ ᑮᓇᐅᔾᔭᔅᓵᖏᑦ ᐃᓕᓴᐃᔨᑎᑑᖓᔪᓐᓇᖅᑐᐃᑦ. ᐳᐃᒍᐃᓐᓂᕈᒪ 

ᑕᕝᕙᐅᕙᓪᓚᐃᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒥᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᑭᓯᐊᓂ ᐃᒫᒃ ᐅᓇᓕ 

ᐃᖅᑲᓇᐃᔭᑲᐃᓐᓇᑎᑦᑎᓂᕐᒥᒃ ᑖᓐᓇ ᓴᖅᑭᖅᑕᐅᓚᐅᖅᑎᓐᓇᒋᑦ ᐅᕝᕙᓗ ᐊᐱᖅᑯᑎᒋᒋᐊᖃᖅᑰᖅᑕᒥᓂᕋᓗᐊᕋ 

ᓴᖅᑭᔮᖅᑎᑉᐱᓯᐅᒃ ᐃᖅᑲᓇᐃᔮᔅᓴᐃᑦ? ᐅᕗᖓᖃᐃ ᐅᑎᑲᐃᓐᓇᕐᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’. ᐃᓕᓐᓂᐊᕐᓂᓕᕆᔨᒃᑯᑦ ᑲᓇᑕᒥ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ ᐱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᑕᒪᓐᓇ ᐅᖃᐅᓯᓕᕆᓂᕐᒧᓂᓛᒃ ᑭᖑᕙᖅᐸᓪᓕᐊᓂᖓ ᐊᒻᒪ 

ᐃᓕᖁᔭᐅᓂᐅᔪᖅ ᐃᓄᒃᑎᑐᑦ ᐅᖃᐅᓯᖅ ᐃᓄᐃᓐᓇᖅᑐᓪᓗ ᐅᓇ ᐱᔾᔪᑎᒋᓪᓗᒍ ᐃᖅᑲᓇᐃᔭᑲᐃᓐᓇᑎᑦᑎᓂᕐᒥᒃ 

ᑖᓐᓇ ᑕᑯᓇᒃᑕᐅᑲᐃᓐᓇᕈᓐᓇᙱᒻᒪᖔᖅ ᐃᓕᓴᐃᔪᓐᓇᓪᓚᕆᑦᑐᓂᒃ ᓇᓗᓇᙱᒻᒪᑦ ᐱᑕᖃᕋᓗᐊᕐᒪᑦ ᓄᓇᓕᓐᓂ. 

ᑖᓐᓇ ᐅᖃᐅᓯᑐᐃᓐᓇᕆᓪᓗᒍ ᑐᓂᒍᒪᓪᓗᒍ. ᐊᒻᒪᓗᑦᑕᐅᖅ, ᐊᐱᕆᒋᐊᒃᑲᓐᓂᕈᒪᒋᓪᓗᖓ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑰᓪᓗᓯ ᑖᓐᓇ ᐃᓄᒃᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖅ ᐃᓕᓐᓂᐊᖅᑐᓕᕆᓂᕐᒥᒃ, ᑖᓐᓇ 

ᐃᓕᓯᐅᓪᓗᓯ ᐃᓕᓐᓂᐊᖅᑐᓕᕆᔨᒃᑯᑦ ᐃᒫᖃᐃ (ᑐᓵᔨᑎᒎᓕᖅᑐᖅ) ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᓇᓱᑉᐸᑉᐸᑦ ᐊᔾᔨᒌᑎᑦᑎᒐᖃᑦᑕᕋᓗᐊᕐᒪᖔᑕ ᐅᖃᐅᓯᕐᓂᒃ ᐃᓕᓐᓂᐊᑎᑦᑎᓪᓗᑎᑦ ᓄᑖᓂᒃ 

ᐃᓕᓐᓂᐊᕈᑎᔅᓴᓕᐅᓕᕋᐃᒻᒪᑕ? ᐊᔾᔨᒌᑦᑎᑦᑎᒐᓱᐊᖅᐸᑉᐸᑦ ᖃᓄᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐄ’, ᐊᑕᐅᓯᐅᙱᑦᑐᖅ ᐊᖅᑯᑎᐅᔪᓐᓇᖅᑐᐃᑦ, ᐃᓐᓇᑐᖃᕐᓂᒃ ᐅᖃᐅᔾᔨᒋᐊᖅᑎᑎᓐᓂᒃ ᐊᑐᕈᓐᓇᑕᖅᐸᑉᐳᒍᑦ 

ᐊᒻᒪᑦᑕᐅᖅ ᐃᓄᐃᑦ ᑕᐃᒎᓯᓕᐅᖅᑎᒃᑯᓐᓂ. ᐊᒻᒪ ᐊᖏᖅᓯᒪᓂᖃᕐᒥᒐᑦᑕ ᒪᕉᓐᓂᒃ ᐅᖃᐅᓰᓐᓂᒃ ᐊᑐᐊᕐᓗᑕ 

ᐃᓕᓐᓂᐊᖅᑎᑦᑎᓂᐊᕐᓂᕋᖅᑐᑕ ᐃᓕᓐᓂᐊᖅᑎᖁᑎᑦᑎᓐᓄᑦ. ᐊᒻᒪ ᐱᕕᔅᓴᑖᖅᑎᑎᓪᓗᑕ ᐃᓕᖅᑯᓯᓐᓂᑦ 

ᓈᒻᒪᓈᕆᐊᖅᓯᒪᔪᒃᑯᑦ ᐃᓕᓐᓂᐊᕈᑎᑎᒍᑦ ᐊᒻᒪ ᖃᐅᔨᓴᖅᑕᐅᖃᑦᑕᕐᓗᑎᑦ ᐱᓕᕆᔾᔪᑎᑖᖅᑎᑕᐅᖃᑦᑕᕐᓗᑎᒃ 

ᐃᓕᓐᓂᐊᕈᑎᓕᐅᖅᑎᑦᑎᔨᑦᑎᓐᓄᑦ. 

 

ᐊᒻᒪᓗᑦᑕᐅᖅ, ᐃᓕᓐᓂᐊᕈᑎᓕᐅᖃᑦᑕᖅᑐᑎᒃ ᐱᕙᓪᓕᐊᔭᐅᓪᓗᑎᑦ ᐊᑐᓕᖅᑎᑕᐅᕙᓪᓕᐊᓪᓗᑎᒃ. ᐊᒻᒪ ᓇᓕᐊᓐᓂ 

ᐅᖃᐅᓯᕐᒥ ᐊᑐᕐᓗᑎᑦ ᐃᓕᓐᓂᐊᖅᑎᑦᑎᓂᐊᕐᒪᖔᑕ ᐋᖅᑭᔅᓯᒋᐊᖃᖅᐸᑦᑐᒍᑦ ᐃᓕᓐᓂᐊᕈᑎᓕᒫᑦᓄ. 

ᒥᑭᔫᑕᐅᓂᖅᐹᖏᓐᓂ ᖁᑦᑎᓐᓂᓕᒃ 6-ᒧᑦ ᐃᓄᒃᑐᑦ ᐊᔾᔨᒌᙱᑦᑐᓂᑦ ᐃᓄᒃᑑᖓᔪᓂᑦ ᖃᓪᓗᓈᑎᑑᖓᔪᓂᓪᓗ 

ᐊᒻᒪᓗᑦᑕᐅᖅ ᐃᓄᐃᓐᓇᖅᑐᑦ. ᖁᑦᑎᓐᓂᓕᒃ 7-ᒥ ᖁᑦᑎᓐᓂᓕᒃ 9−ᒧᑦ ᐃᓄᒃᑎᑑᖓᑦᑕᖅᑯᐃᑦ, ᖃᓪᓗᓈᑎᑐᓪᓗ 

ᐊᒻᒪᓗ ᐃᓄᐃᓐᓇᖅᑐᓐ. ᐊᒻᒪ ᖁᑦᑎᓂᖅᓴᒥᒃ ᐃᓕᓴᔪᓄᑦᑕᐅᖅ ᑖᒃᑯᐊ ᑲᑎᒪᔨᓄᑦ ᑐᓂᓛᖅᑕᒃᑲ ᐃᓗᓕᖅᑐᓗᒋᑦ 

ᓇᓗᓇᐃᖅᑐᕈᑎᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᐃᑉᐱᒋᔭᐅᑦᑎᐊᕐᓂᖓ ᐅᖃᐅᓯᕆᔭᓯ ᑐᑭᓯᑎᑕᐅᑦᑎᐊᕋᑦᑕ 

ᖁᔭᓐᓇᒦᒃ. ᑕᐃᒪᓗ (ᑐᓵᔨᑎᒎᓕᖅᑐᖅ) ᐊᓯᐊᑦᑕᐅᖅ ᐊᐱᖅᑯᑎᒋᔪᒪᒻᒥᒐᒃᑯ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᑕᐅᓂᑯᓕᕆᓂᖅ, ᐊᑐᐊᒐᓕᕆᓂᕐᒧᑦ. ᐃᓕᑕᐅᓂᑯᓕᕆᓂᕐᒧᑦ ᐊᑐᐊᒐᖅ ᐊᒻᒪᓗᑦᑕᐅᖅ ᐊᔪᕆᖅᓱᐃᔾᔨᔾᔪᑏᑦ 

ᐋᖅᑭᑦᑕᐅᓯᒪᒻᒪᑕ ᐃᓕᓐᓂᐊᖅᑎᓂᑦ ᐱᔭᕇᑦᑎᐊᖃᑦᑕᖁᔨᓪᓗᑎᑦ, ᖃᖓᐅᓇ ᐊᑐᓕᖅᑎᑕᐅᓛᖅᑲ ᐊᑐᐊᒐᖅ 

ᐃᓕᓴᕕᓕᒫᓂᑦ ᓄᓇᕗᒻᒥ? ᐅᕝᕙᓘᓐᓃᑦ ᐱᓕᒻᒪᓴᐃᖅᑳᓚᐅᕐᓗᓯ ᑭᓯᐊᓂ ᓴᖅᑭᕋᔭᕆᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᒻᒧᑦ ᐃᑲᔪᖅᑎ ᓵᓚᑦ ᕗᐊᒡ 

ᑭᐅᒋᐊᓪᓚᖁᑉᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕗᐊᒡ. 

 

ᕗᐊᒡ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐊᐱᕆᒐᕕᑦ. ᐊᑐᐊᒐᖅᑕᖃᓕᖅᐳᑦ ᐃᓕᑕᕐᓂᑯᐃᑦ ᐊᑐᐊᒐᖅ 

ᐊᑐᓕᖅᑎᑕᐅᓪᓚᕆᓚᐅᖅᓯᒪᔪᖅ 2025-2026 ᐊᕐᕌᒍᖓᓂ ᐊᒻᒪ ᐃᓕᓐᓂᐊᖅᓯᒪᒃᑲᓐᓂᕆᐊᖃᕋᔭᖅᑐᑦ. 

ᐅᖃᓕᒫᒐᐃᑦ ᐃᓚᖏᑦ ᐱᑕᖃᕐᓂᐊᖅᓗᓂ ᐊᕐᕌᒍᒧᑦ ᐃᓕᓐᓂᐊᕐᕕᒻᒥ ᐃᓕᓴᐃᔨᑦ ᐱᓕᕆᑎᑕᐅᔪᑦ ᑐᕌᖓᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᖕᓂᑦ. ᑭᓯᐊᓂ 

ᐃᓕᓐᓂᐊᑎᑦᑎᓂᐅᒐᔭᖅᑐᕐᖏᓛᒃ  ᐅᐸᓗᖓᐃᔭᕈᑕᐅᑦᑎᐊᖅᓯᒪᔪᖅ ᐋᖅᑭᔅᓱᕇᖅᓯᒪᓂᖓᓂᒃ 

ᓇᓗᓇᐃᒃᑲᓐᓂᕈᓐᓇᕈᕕᐅᒃ. ᑕᒪᓐᓇ ᑲᔪᓯᑎᒋᐊᓛᕐᓂᕆᓂᐊᖅᑕᖓ ᑕᒫᓂ ᑕᒫᓂ ᐊᕐᕉᒎᓂᐊᖅᑐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᕝᕙᓂᑦᑕᐃᓐᓇᖅ ᐅᖃᐅᓯᖃᕋᑦᑕ ᒥᔅ ᐳᐊᒡᒧᑦ. ᖁᔭᓐᓇᒦᒃ. 

 

ᕗᐊᒡ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑕᐅᓕᑕᐃᓐᓇᕋᒪ ᑖᒃᓱᒧᖓ ᐃᖅᑲᓇᐃᔮᒧᑦ. ᖁᔭᓐᓇᒦᒃ, 

ᐊᐱᕆᒃᑲᓐᓂᕐᒪᓐ. ᐄ’, ᐅᐸᓗᖓᐃᑦᓯᒪᑦᓯᐊᖅᑐᒍᑦ ᐊᑐᐊᒐᕐᓗ ᐊᑎᓕᐅᖅᑕᐅᓯᒪᓕᕐᒪᑦ ᑕᕝᕙ ᐃᑲᔪᖅᑐᓕᕈᑦᑎᒍ 

ᐃᓕᓐᓂᐊᕐᕖᑦ ᑲᔪᓯᑎᑕᐅᑦᓯᐊᖁᓪᓗᒍ ᐊᑐᐊᒐᖅ ᐊᕐᕌᒎᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᓴᕈᒥᓇᑦᑎᐊᕐᖓᑦ ᑲᒪᒋᓯᒪᔭᓯ. (ᑐᓵᔨᑎᒎᓕᖅᑐᖅ) 

ᐸᕐᓇᐅᑎᔅᓯᓐᓂᒃ ᐅᖃᖅᓯᒪᒻᒥᒪᑦ ᐊᑐᓕᖅᑎᑕᐅᓂᒃᓴᖓᑕ ᒪᑭᑕᑎᑦᓯᐊᕐᓂᖅ “ᐊᔪᙱᑦᑐᒍᑦ”. ᐃᑉᐱᐊᓂᕐᒧᑦ 

ᐃᓕᓐᓂᐊᕐᓂᖅ ᐊᒻᒪᓗ ᑭᖑᕙᕆᐊᖅᑕᐅᓂᐊᕐᖓᑦ. ᑭᓱᒧᑦ ᑭᖑᕙᕆᐊᕈᑎᖃᖅᓯᒪᖕᒪᑦ? ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑭᖑᕙᕆᐊᖅᓯᒪᓂᖓ ᐱᓪᓗᒍ, ᐋᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᓪᓗ ᐃᓱᒪᓕᕆᓂᕐᒥᒃ 

ᐊᑐᐃᓐᓇᖃᕐᓂᐊᖅᑎᓪᓗᒋᑦ ᓄᑕᖅᑲᓄᑦ. ᐋᓐᓂᐊᖅᑐᓕᕆᔨᒃᑯᑦ ᐅᖃᖃᑎᖃᖅᐸᑦᑐᑦ ᓇᐅᒃᑯᑦ ᐱᐅᓛᒥᒃ 

ᐃᑲᔪᕈᑎᐅᒍᓐᓇᖅᑐᓄᑦ ᐃᓱᒪᒃᑯᑦ ᖃᓄᐃᒍᑎᖃᖅᑐᓄᑦ ᐊᕐᕌᒎᓛᖅᑐᒧᑦ ᑲᔪᓯᒋᐊᓛᕋᑦᑎᒍ 

ᐃᓕᓐᓂᐊᑎᑦᓯᒍᑎᐅᖃᑦᑕᓛᖅᓱᓂ ᐃᓕᓴᐃᔨᓄᑦ ᑲᒪᓪᓗᐊᖅᑐᓄᑦ. ᐊᒻᒪ ᑭᖑᕙᕆᐊᖅᓯᒫᕐᔪᑐᐃᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᔅᓱᒧᖓ ᑭᐅᔾᔪᑎᒋᔭᓐᓄᑦ ᐊᐱᖅᑯᑎᓴᖅ ᐅᓇ, ᐃᓄᓕᕆᔾᔪᓯᖅ 

“ᒪᑭᒋᐊᑦᑎᐊᕆᐊᕐᓂᖅ”, ᐱᔾᔪᑎᒋᓪᓗᒍ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᓪᓗ ᑕᒪᓐᓇ ᑐᓂᓯᒪᓪᓗᓯᐅᒃ, 

ᐃᑲᔪᖅᑎᒌᓐᓂᕐᒧᑦ ᑕᐃᒪᐃᓕᖓᔪᒐᓚᐅᒐᓗᐊᖅ. ᑭᓯᐊᓂ, ᐅᓇ ᖃᓄᖅ ᑐᓵᔨᖃᕆᐊᖃᓯᐅᖑᓂᖏᑦ ᑕᒪᒃᑯᐊ 

ᓱᕈᓯᓛᖑᓗᐊᖅᑐᑯᓗᐃᑦ ᐱᓗᐊᖅᑐᖅ. ᖃᓄᖅ ᒪᓐᓇ ᐃᓱᒪᒋᖃᓯᐅᑎᓯᒪᕕᐅᓯᐅᒃ? ᐃᓅᓯᓕᕆᓂᕐᒧᑦ ᐅᕝᕙᓗ 

ᖁᐊᖅᓵᖅᓯᒪᔪᓕᕆᓂᕐᒧᓪᓘᓐᓃᑦ ᐊᑦᑐᐊᓂᖅᐸᑦ, ᖃᓄᖅ ᐋᔩᕈᑎᒋᓯᒪᒻᒪᖔᔅᓯᐅᒃ? ᑐᑭᓯᒍᒪᑐᐃᓐᓇᕐᒥᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᓐ. ᑕᐃᒪ 

ᐊᑕᐅᓯᐅᖏᑦᑐᖅ ᐃᓱᓕᕆᓂᕐᒧᑦ ᐃᓕᓴᖅᑕᐅᔪᓐᓇᖅᑐᑦ ᐃᓕᓴᐃᔨᓄᑦ ᖁᐊᖅᓵᕐᓇᒐᓚᑦᑐᒧᓪᓘᓐᓃᑦ 

ᑐᓴᐅᒪᑦᓯᐊᕆᐊᖃᕐᓃᑦ. ᐃᑲᔪᖅᑐᐃᒍᑎᐅᔪᓪᓗ ᐃᖅᑲᓇᐃᔭᖅᑎᖁᑎᑦᑎᓐᓄᑦ ᐃᓕᓐᓂᐊᖁᓪᓗᒋᑦ, 

ᐃᑲᔪᖅᑐᐃᔪᓐᓇᑦᓯᐊᖁᓪᓗᒋᑦ ᐃᓕᓐᓂᐊᖅᑎᓂᒃ ᖃᓄᐃᒍᑎᖃᖅᐸᑕ ᐃᓱᒪᒃᑯᑦ ᐊᒻᒪᓗ 

ᐊᑦᑕᓇᖏᑦᑐᒦᖁᑦᓯᐊᖅᓱᑎᒍᑦ ᐃᑉᐱᒋᔭᐅᑦᓯᐊᕐᓗᑎᒃ ᐃᓕᓴᕐᕕᓐᓂ. ᐃᓕᓴᐃᔩᓪᓗ ᐃᑲᔪᖅᑕᐅᖁᓪᓗᒋᑦ 

ᐱᐅᓯᖃᑦᓯᐊᕐᓂᐅᒃ ᒥᒃᓵᓄᑦ, ᐃᑲᔪᖅᑐᐃᒍᓐᓇᑦᓯᐊᕐᓗᑎᒃ ᐃᓚᐅᑎᑦᑎᑦᓯᐊᕈᓐᓇᕐᓗᑎᒃ ᐃᓕᓐᓂᐊᖅᑕᒥᓐᓂᒃ. 

ᐃᓕᓐᓂᐊᖅᑕᐅᔪᓐᓇᖅᑐᑦ ᐊᑐᐃᓐᓇᐅᑎᔪᓐᓇᓲᕆᔭᕗᑦ ᑕᕝᕙᓂ ᐊᒻᒪᓗ ᐅᖃᖃᑎᖃᕈᓐᓇᓂᒃᑯᑦ ᐃᓕᓴᐃᔨᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓕᓐᓂᐊᖅᑏᑦ ᐃᓱᒪᒋᓪᓗᑎᒍᑦ ᐱᓂᕐᓗᒃᑕᐅᑦᑕᐃᓕᒪᖃᑦᑕᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓗ (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐃᑲᔪᖅᑐᐃᒐᓱᑉᐸᒻᒪᑕ ᓄᑖᓂᒃ ᐃᖅᑲᓇᐃᔭᖅᑎᑐᖃᐅᔪᓂᓪᓗ ᐸᕐᓇᐅᑎᒥᒃ ᓯᕗᓂᐊᓂ ᑕᐅᑐᓚᐅᕐᒪᑕ 

ᐱᓕᒻᒪᔅᓴᕈᑎᐅᒍᓐᓇᖅᑐᓂᒃ. ᐃᖅᑲᓇᐃᔭᖅᑎᐅᕙᒌᖅᑐᓂᒃ ᐅᕝᕙᓗ ᐃᓕᓴᐃᔨᓂ ᐃᓕᓴᕐᕕᓂ 

ᐊᖏᔪᖅᑳᒍᒪᒐᔭᖅᑐᓂᒃ.  

ᑕᒪᓐᓇ ᐃᓐᓄᒍᑎᐅᑦᓯᐊᖃᑦᑕᖅᓯᒪᕚ ᑖᒃᑯᓄᖓ ᐃᓕᓴᐃᔨᓄᑦ ᐊᖓᔪᖅᑲᐅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᐃᑦᓯᒪᑦᑎᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᐃᓛᒃ, ᑕᒪᒃᑯᐊ ᐊᖏᔪᖅᑳᖑᖃᑦᑕᖅᑐᑦ ᐊᐅᓚᑦᑎᔨᒻᒪᕆᐅᖃᑦᑕᖅᑐᓂᓛᒃ 

ᐊᐱᖅᑯᑎᔅᓴᖃᕈᑎᒃᑲᓐᓂᕐᒥᒐᒃᑯ ᑕᒪᐅᖓ ᐅᑭᐅᖅᑕᖅᑐᒨᓚᐅᖅᑎᓐᓇᒋᑦ ᐃᒫᒃ, ᐃᓄᐃᑦ ᐃᓕᖅᑯᓯᖏᓐᓂᒃ 

ᖃᓄᐃᑦᑐᒧᑦ ᐃᓯᕐᓂᐊᕐᒪᖔᖅ ᓄᓇᓕᓐᓄᑦ ᐃᓕᓐᓂᐊᕕᒻᒥᓪᓗ ᐃᖅᑲᓇᐃᔭᕐᕕᒋᓂᐊᓕᖅᑕᖓᓂᑭ. 

ᐅᖃᓯᓪᓚᕝᕕᐅᓯᐅᖑᒻᒪᖔᑕ ᖃᓄᐃᑦᑐᒦᓐᓂᐊᕐᓂᖏᓐᓂᒃ ᐃᓕᖅᑯᓯᖃᑎᒋᙱᑕᖏᓐᓄᑦ ᐃᓕᓐᓂᐊᕕᒻᒥ 

ᑲᒪᔨᐅᔭᖅᑐᕐᓂᐊᓕᖅᑎᓪᓗᒍ, ᐊᐱᖅᑯᑎᒋᑲᐃᓐᓇᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᐄ’, 

ᑕᐃᒪᐃᑉᐸᑉᐳᒍᑦ ᐃᓕᓐᓂᐊᕐᕕᓐᓂᑦ ᐊᖓᔪᖅᑲᐅᑏᑦ ᐃᓕᓐᓂᐊᖅᑎᑕᐅᖁᓪᓗᒋᑦ ᐱᓕᒻᒪᔅᓴᖅᑕᐅᖁᓪᓗᒋᑦ. 

ᑲᑎᑎᓲᕆᔭᕗᓪᓗ ᑲᑎᑎᑕᐅᓪᓗᑎᒃ ᐃᓕᓐᓂᐊᖅᑎᑕᐅᓲᖑᔪᑦ ᐊᔾᔨᒌᙱᑦᑐᓂᒃ. ᐃᒻᒪᖄ, ᐱᒻᒪᕆᐅᑐᐃᓐᓇᕆᐊᓕᓐᓂ 

ᖃᐅᔨᒪᔭᐅᖁᔭᑉᑎᓂᓪᓘᓐᓃᑦ. ᓲᕐᓗ ᒪᑯᐊ ᐃᑲᔫᑎᐅᕙᑦᑐᑦ ᐸᕐᓇᒍᑎᒧᑦ, ᐃᓕᓐᓂᐊᕐᓂᓕᕆᔨᒃᑯᑎᒍᑦ ᐊᓯᖏᓐᓂᑦ 

ᒐᕙᒪᒃᑯᓐᓂᑦ ᐃᑲᔪᖅᑐᐃᒍᑎᐅᕙᑦᑐᑦ ᑭᓱᓂᒃ ᓴᖅᑭᑐᐃᓐᓇᕆᐊᖃᖅᑐᓂᒃ. ᐃᒻᒪᖄ, ᐋᖅᑭᒋᐊᖅᑕᐅᒋᐊᓕᓐᓂᒃ 

ᐃᑲᔪᖅᑕᐅᖁᓪᓗᒋᑦ ᓇᐅᒃᑯᑦ, ᓄᓇᓖᓪᓗ ᐃᓕᓐᓂᐊᖅᑐᓕᕆᔨᒃᑯᖏᑎᒍᑦ ᐃᑲᔪᖅᑐᐃᒍᓐᓇᖁᓪᓗᒋᑦᑕᐅᖅ. 

ᐃᓗᐊᖅᑐᒥᒃ ᓱᖏᐅᒪᕙᓪᓕᐊᓂᐊᖅᑎᓪᓗᒋᑦ ᓄᓇᓕᒻᒥᒃ ᐅᐸᒋᐅᖅᑕᒥᓐᓂᒃ.  

 

ᑖᒃᑯᐊ ᑐᙵᕕᒋᓪᓚᕆᑉᐸᑦᑕᕗᑦ ᐃᑲᔪᖅᑐᐃᖁᓪᓗᒋᑦ ᐃᓕᓴᕐᕖᑦ ᐊᖏᔪᖅᑳᖏᓐᓂᑦ ᐃᓕᓴᖅᑕᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᕋᕕᐅᒃ, ᐃᓕᖅᑯᓯᐅᖃᑦᑕᐸᑦᑐᖅ. 

(ᑐᓵᔨᑎᒎᓕᖅᑐᖅ) ᐃᒻᒪᖃ, ᐅᓇ ᐊᐱᖅᑯᑎᒪ ᑭᖑᓪᓕᖅᐹᖓᑦ. ᑖᒃᑯᐊ ᐱᓇᓱᑦᑕᐅᕙᓪᓕᐊᔪᑦ 

ᐃᓕᓐᓂᐊᖅᑎᑕᐅᖁᓪᓗᒋᑦ ᐃᓄᐃᑦ ᐃᓕᓴᐃᔩᑦ ᐊᑐᓕᖅᑎᑕᐅᔪᖅ ᑲᔪᓯᑎᑕᐅᖁᓂᖓᓄᑦ ᐃᓄᐃᑦ ᐅᖃᐅᓯᖓᓂᒃ 

ᐃᓕᓴᐃᔩᑦ, ᐱᓇᓲᑎᐅᔪᓐᓇᖅᑐᐃᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ. 

ᐱᓇᓱᖃᑎᖃᖅᐸᓪᓕᐊᕗᑦ ᑭᓱᒥᒃ ᐱᓕᒻᒪᒃᓴᖅᑕᐅᓪᓚᒃᑖᖃᑦᑕᖁᓪᓗᒋᑦ ᐃᓕᓴᐃᔩᑦ ᐃᑲᔫᑎᒋᔪᓐᓇᖅᑕᖏᓐᓄᑦ. 

ᖃᓄᕐᓗ ᐱᓪᓕᐊᓕᕐᒪᖔᑦᑕ ᓄᑲᖅᑎᖅᐹᓂ ᖁᕝᕙᓯᓐᓂᓕᓐᓄᑦ 1-ᒥ, ᐊᕐᕌᒍᒋᓂᐊᖅᑕᑦᑎᓐᓂ. ᑕᖅᑭᒋᔭᑦᑎᓂᓪᓗ 

ᐃᓕᓴᐃᔨᖁᑎᕗᑦ ᐃᖃᓗᓐᓄᑦ ᑎᑭᑎᑦᓱᒫᕐᒥᔭᕗᑦ ᓄᑖᓂᒃ ᐱᓇᓲᑎᒋᔪᓐᓇᕐᓂᐊᖅᑕᒥᓐᓂᒃ ᐊᑐᓕᖅᑎᒍᒫᖅᑕᒥᓂᒃ 

ᐃᓕᓴᐅᑎᒋᓗᒋᑦ ᐅᑭᐅᒃᓵᖑᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. ᑕᐃᒫᖅᐲᑦ? ᕼᐄ? ᐊᑎᖁᑎᓐᓂᒻᒥᔪᖅ, ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᓂᓕᕆᔨᒃᑯᑦ 2022-2023 ᐊᕐᕌᒍᑕᒫᖅᓯᐅᑎᓂ 

ᒪᑉᐱᒐᖓᓂᒃ 21. 2022-2023 ᐊᕐᕌᒍᑕᒫᖅᓯᐅᑏᑦ ᐅᖃᐅᓯᕐᒧᑦ ᐃᓕᓴᐅᑎᐅᔪᖅ ᐱᓇᓱᒃᑐᑦ ᓯᕗᒧᑦᓯᒍᒪᑉᐸ 

ᐊᓯᔾᔨᕈᑎᐅᓂᐊᖅᓕᖅᑐᒥᒃ ᐅᖃᐅᓯᓕᕆᓂᕐᒧᑦ ᐆᒃᑐᕈᑕᐅᓂᐊᖅᑐᒥᒃ ᐃᓕᓴᐅᑎᐅᕙᓐᓂᐊᖅᑐᓂᓪᓗ. ᑭᓱᓪᓚᒃᑖᑦ 

ᑖᒃᑯᐊ ᐆᒃᑐᕈᑎᐅᓂᐊᖅᑐᑦ ᐃᓱᒪᒋᔭᐅᓯᒪᕙᑦ ᐱᕚᓪᓕᕈᑎᒃᓴᐅᖁᓪᓗᒍ ᐃᓄᒃᑎᑐᑦ ᐃᓕᓴᐃᕙᓐᓂᐅᔪᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐃᓕᓴᐃᔨᓂᒃ ᐱᓕᒻᒪᒃᓴᐃᕙᓐᓂᖅ ᐃᓚᒋᔭᖓ ᐊᒻᒪᑦᑕᐅᖅ ᐱᖃᕐᒥᔪᒍᑦ ᐃᑲᔪᕈᑎᐅᕙᓐᓂᐊᖅᑐᓂᒃ ᐃᓕᓐᓂᐊᖅᑎᓂᒃ 

ᕿᒥᕐᕈᕈᓯᐅᔪᒥᒃ ᐊᒻᒪ ᐊᑐᐊᒐᕆᓂᐊᖅᑕᖓᓂᒃ. ᒪᓕᒋᐊᓕᓐᓂᒃ ᑐᙵᕕᐅᓂᐊᖅᑐᐊᓂᓪᓗ ᐃᖅᑲᓇᐃᔭᖅᑎᓄᑦ 

ᒪᓕᒐᒃᓴᐅᓂᐊᖅᑐᓂᒃ, ᕿᒥᕐᕈᓕᕌᖓᑦᑕ ᐅᓂᒃᑳᓕᐅᓕᕌᖓᑦᑕᓗ ᐃᓕᓐᓂᐊᖅᑕᖏᑕ ᐃᓕᓐᓂᐊᖅᑏᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂᑦ.  

 

ᐊᒻᒪᓗ ᐋᖅᑮᕙᓪᓕᐊᒻᒥᔪᒍᑦ ᓄᑖᒥᒃ ᕿᒥᕐᕈᒍᑎᐅᓪᓚᒃᑖᕐᓂᐊᖅᑐᒥᒃ ᐅᖃᓕᒫᒐᕐᒥᒃ ᐃᓄᒃᑐᑦ ᐅᖃᐅᓯᖅᑕᖓᓂᒃ 

ᖁᕝᕙᓯᓐᓂᓕᓐᓄᑦ 1−ᒥᑦ ᐱᒋᐊᖅᖢᒍ. ᐃᓗᓕᖃᖅᖢᑎᒃ ᖁᕝᕙᓯᓐᓂᓕᓐᓄᑦ 1 ᐱᒋᐊᖅᑐᒍᑦ ᐃᓕᑕᐅᓂᑯᒥᓃᑦ 

ᐊᒻᒪᓗ ᖃᐅᔨᓴᕈᑎᒧᑦ ᖁᑦᓯᓐᓂᕆᔪᓐᓇᖅᑕᖏᓐᓂᑦ ᐊᒻᒪ ᐅᖃᐅᓯᕐᒥᑦ ᐱᕙᓪᓕᐊᑎᒋᓂᖏᓐᓂᒃ 

ᖃᐅᔨᓴᕐᔪᑎᖃᕐᒥᔪᒍᑦ ᖃᓄᖅᑑᕈᑎᑦᓴᐅᔪᓄᓪᓗ. ᐊᒻᒪ ᕿᒥᕐᕈᓂᕐᒧᑦ ᐊᑐᐊᖅᑕᐅᔪᓐᓇᖅᑐᓂᒃ.  

 

ᐊᑐᓕᖅᓯᒐᓱᑉᐸᓪᓕᐊᒻᒥᔪᒍᑦᑕᐅᖅ ᓄᓇᕗᒻᒥ ᐃᓕᑕᐅᓕᕆᔨᓂᒃ ᓄᑲᖅᑎᖅᐹᓂ ᖁᕝᕙᓯᓐᓂᓕᓐᓄᑦ 12-ᒧᑦ ᑎᑭᑦᑎᒍ 

ᐊᑐᖅᑐᖅ. ᐱᓕᕆᐊᖃᐃᓐᓇᕐᓂᐊᖅᐳᒍᓪᓗ ᑐᑭᒧᐊᒍᑎᑦᓴᐅᓂᐊᖅᑐᑦ ᐃᓕᐅᖅᑲᖅᐸᓪᓕᐊᑦᓴᐃᓐᓇᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓂᖓᑦ ᐃᓕᓴᐅᑎᓂᒃ 

ᐃᖅᑲᓇᐃᔮᖑᒍᓐᓇᖅᑐᓄᑦ ᑭᓱᓂᓗ ᐃᓕᓐᓂᐊᕐᓃᑦ ᓴᓇᓂᐅᓂᕐᒧᑦ ᐃᓕᓐᓂᐊᔅᓵᓕᖃᑦᑕᕐᓃᑦ ᐃᖅᑲᓇᐃᔮᒧᑦ 

ᑐᕌᖓᒍᓐᓇᖅᑐᓄᑦ ᐊᖅᑯᑕᐅᓪᓗᐊᕈᓐᓇᕐᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᑦᓯᐅᑎᖃᕐᒥᔪᑦ ᐋᖅᑭᐸᓪᓕᐊᓂᐊᕋᑦᑎᒍᑦ 

ᑖᒃᑯᐊ ᐃᓕᓴᐃᑏᑦ. ᒫᓐᓇ ᐊᐅᓚᔮᖅᑐᑦ ᐃᓕᓴᐃᑏᑦ ᐃᖅᑲᓇᐃᔮᕆᔪᓐᓇᖅᑕᔪᑦ ᐸᕐᓇᐸᓪᓕᐊᒍᑎᐅᒍᓐᓇᖅᑐᒧᓪᓗ 

ᐃᓕᓐᓂᐊᖅᑏᑦ ᖃᓄᐃᑦᑐᒥᒃ ᐃᖅᑲᓇᐃᔮᖃᕈᒪᒐᔭᕐᓂᕈᑎᒃ ᐱᔪᒪᓂᖓ ᒪᓕᓪᓗᒍ. ᐊᒻᒪᓗ, 

ᐱᒋᐊᖅᑎᑦᑎᑦᓯᒪᓕᕐᒥᔪᒍᑦ ᒪᕐᕈᐃᓕᖅᑲᖓᔪᒥᒃ ᐃᓕᑕᕆᔭᐅᔾᔪᑎᑦᓴᒧᑦ. ᐱᓕᕆᖃᑎᖃᖅᓱᑕ ᑲᖏᖅᓯᓂᕐᒦᑦᑐᓂᒃ 

ᓇᓗᓇᐃᖅᓯᓯᒪᓪᓗᑎᓪᓗ ᑭᑐᓂᒃ ᐊᔾᔨᒋᖏᑦᑐᓂᒃ, ᐃᓕᑕᕆᔭᐅᔾᔪᑎᐅᕙᓪᓕᐊᒍᓐᓇᖅᑐᓂᒃ 

ᐊᑐᐃᓐᓇᐅᑎᒐᔭᒍᒪᙳᐊᖅᑕᑎᓐᓂᒃ, ᑕᕝᕗᖓᖃᐃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᑉᐸᒃᓴᖅ ᐊᐱᖅᓱᖅᑎᓪᓗᖓ ᐊᐱᕆᓚᐅᕋᒪ ᑕᐃᒃᑯᐊ ᓄᓇᕗᒻᒥ 

ᐃᓕᓐᓂᐊᕐᓂᐅᔪᐃᑦ ᐃᓅᓯᐅᒃ ᒥᒃᓵᓄᑦ ᓄᑕᕋᐅᑎᓪᓗᒋᑦ ᐃᓕᓐᓂᐊᕈᑏᑦ ᑖᒃᑯᐊ ᒫᓐᓇ ᐊᑐᖅᑕᐅᔪᑦ, 

ᐸᕐᓇᒃᓯᓯᒪᖅᑰᔨᖏᒻᒪᑕ ᑖᒃᑯᐊ ᐃᓅᓯᕆᓛᖅᑕᖏᓐᓄᑦ ᑐᑭᓯᐅᒪᔭᕆᐊᖃᓛᖅᑕᖏᓐᓂᑦ ᐃᓅᓯᖏᑦᑕ ᐃᓗᐊᓂ, 

ᑖᒃᑯᐊᖃᐃ ᕿᒥᕐᕈᔭᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐃᓐᓇᖅᐸᑦᑐᒍᑦ ᐃᓅᓯᕐᒥᒃ 

ᐱᓕᒻᒪᒃᓴᐅᑎᐅᒍᓐᓇᖅᑐᓂᒃ ᑕᒪᐃᓐᓂᒃ ᖁᑦᓯᓐᓂᖃᐅᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑖᒃᑯᓂᖓ ᐃᓕᓐᓂᐊᖁᑎᒃᓴᓂ 

ᑕᐃᒃᑯᐊ ᐃᓅᓯᓕᕆᓂᕐᒧᑦ ᑐᕌᖓᒪᖔᑕ ᐃᓕᓐᓂᐊᕈᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᑦ ᑕᐃᒫᒃ ᐊᐱᕆᖕᒪᑦ. 

ᐅᓄᑲᓪᓚᒃᑐᑦ ᐊᔾᔨᒋᙱᑦᑐᑦ ᑕᒪᒃᑯᐊ ᐸᕐᓇᐅᔾᔪᑎᐅᖃᑦᑕᕐᒪᑕ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᑭᓱᓕᕆᔨᐅᓛᕐᒪᖔᕐᒥ. 

ᐅᖃᐅᓯᕆᖅᑲᐅᔭᕋ ᐊᐅᓚᔮᖅᑐᑦ.  

 

ᐊᐅᓚᕼᐅᔨᐅᓗᒃᑯᑦ ᑖᒃᑯᐊ ᐸᕐᓇᐃᔪᑦ ᑖᓐᓇ ᐃᓕᓐᓂᐊᕈᑎᒃᓴᐅᔪᖅ ᐃᓕᓴᐃᔨᑦ ᐃᓕᓐᓂᐊᖅᑎᓂᑦ 

ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᖅᑐᑦ ᑕᒪᒃᑯᓂᖓ ᐸᕐᓇᐅᑎᐅᓗᓂ ᖁᑦᑎᓐᓂᓕᒃ 9−ᓂᑦ ᐃᓕᓐᓂᐊᖅᑏᑦ 

ᐊᑎᓕᐅᖃᑕᐅᓯᒪᔪᑦ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐃᓕᓐᓂᐊᖁᓪᓗᒋᑦ ᓇᓗᓇᐃᖅᑐᒋᑦ ᖁᕝᕙᓯᓐᓂᖅᓴᒧᑦ 

ᐃᓕᓐᓂᐊᒐᒃᓴᖏᖕᓂᒃ, ᐃᓛᒃ, ᐸᕐᓇᐅᑎᓕᐅᖅᑐᑦ. ᐊᒻᒪᓗᑦᑕᐅᖅ, ᑖᒃᑯᓂᖓ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 

ᑎᓕᔭᐅᓯᒪᔾᔪᑎᒋᔭᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒃᓴᕆᓂᐊᖅᑕᖓᑕ ᐃᓗᓕᕆᓪᓗᓂᒋᑦ ᐃᓕᓐᓂᐊᕐᕕᓗᖕᒥ 

ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕐᓂᐊᖅᑎᓪᓗᒍ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᐊᖅᑎᓪᓗᒋᑦ. 

 

ᐊᒻᒪᓗᑦᑕᐅᖅ, ᑕᒪᒃᑯᓂᖓ ᐃᑲᔪᖅᑐᐃᔾᔪᑎᖃᕋᑦᑕ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒍᑎᑦ ᐊᐅᓚᔮᖅᑐᑦ ᐊᑐᖅᑕᐅᓗᑎᒃ 

ᐃᓕᓴᐃᔾᔪᑎᒃᓴᐃᑦ, ᑖᒃᑯᐊᓕ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐃᓕᓐᓂᐊᖅᑎᑦᑎᓯᒪᓂᐊᕐᒥᔪᑦ ᑕᒪᒃᑯᓂᖓ ᑭᓱᓂᒃ 

ᐃᖅᑲᓇᐃᔭᕋᔭᕐᒪᖔᕐᒥᒃ ᐃᓕᓐᓂᐊᕈᒪᔭᖏᓪᓗ ᐊᔪᙱᑕᖏᓪᓗ ᒪᓕᒡᓗᒋᑦ ᑕᒪᒃᑯᐊ. 

 

ᐊᒻᒪ ᑭᖑᓪᓕᖅᐹᕐᒥᒃ ᑕᒪᒃᑯᓂᖓ ᐊᒡᒐᕐᒥᓄᑦ ᑕᐅᑐᒡᓗᑎᑦ ᐃᒪᓐᓇ ᐃᖅᑲᓇᐃᔭᓕᒻᒪᒃᓴᕐᓗᑎᑦ ᐊᒻᒪ 

ᐃᖅᑲᓇᐃᔭᕐᕕᖕᒥ ᐱᓕᒻᒪᒃᓴᖃᑦᑕᕐᓗᑎᑦ ᑖᒃᑯᐊ ᐱᖃᓯᐅᔾᔭᐅᓯᒪᔪᑦ. ᐱᓕᕆᕕᕗᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 

ᐃᓕᓐᓂᐊᕈᑎᒃᓴᓂᑦ ᓴᓇᑎᒡᓗᒋᑦ ᐸᕐᓇᐅᑎᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐋᒃᑲ. ᖁᔭᓐᓇᒦᒃ. ᑖᒃᑯᐊ 2023-ᖑᑎᓪᓗᒍ ᑖᒃᑯᐊ ᐃᓕᓐᓂᐊᒐᒃᓴᖏᖕᓂᒃ ᑕᐃᒪᓐᓇ ᐃᑲᔪᖅᑎᖃᖅᑐᑦ ᑕᒪᒃᑯᓂᖓ 

ᖁᕝᕙᓯᓐᓂᖅᓴᒃᑯᑦ ᐃᓕᓐᓂᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐅᖃᐅᓯᕆᓵᖅᑕᖏᑦ ᐊᒥᓲᕌᕐᔪᒃᑐᐃᑦ 

ᐃᓕᓐᓂᐊᕌᓂᒃᑯᑎᑦ ᓴᓈᒃᓴᒧᑦ ᐆᑦᑐᖅᑕᖏᓐᓄᑦ ᐃᑎᑲᐅᑎᒋᔪᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓕᐊᖕᓂᒃ ᐃᓕᓐᓂᐊᕐᒪᖔᖅ 

ᐃᖅᑲᓇᐃᔭᓕᒻᒪᒃᓴᒧᑦ ᐅᖃᐅᓯᖃᕐᒪᖔᖅ ᓇᓗᓇᐃᖅᓯᑦᑎᐊᕈᓐᓇᕐᒪᖔᖅ ᑲᑎᒪᔨᐅᖃᑕᐅᔪᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔮᒃᓴᒧᑦ ᑭᓱᒥᒃ ᓇᓕᐊᓐᓂᒃ 

ᐅᖃᐅᓯᖃᕐᒪᖔᖅ?  

ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓵᖅᑕᖏᑦ ᐊᒥᓲᕌᕐᔪᓵᕐᒪᑕ ᐃᓕᓐᓂᐊᕈᑕᐅᔪᓐᓇᖅᑐᐃᑦ 

ᐊᐱᕆᓵᖅᑐᖓ ᑖᒃᑯᐊ ᐃᓕᓐᓂᐊᖅᑐᐃᑦ ᐃᓱᓕᑦᑎᒍᑎᑦ ᑖᒃᑯᓂᖓ ᐃᓕᓐᓂᐊᖅᓯᒪᓗᑎᑦ, ᐃᖅᑲᓇᐃᔮᒃᓴᓄᑦ 

ᐃᑎᑲᐅᑎᒋᔪᓐᓇᖅᐸ ᐅᕝᕙᓘᕝᕙ ᐃᓕᓐᓂᐊᒃᑲᓐᓂᕆᐊᖃᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᓕᔨ ᑖᔅᓱᒥᖓ ᐊᐱᕆᖕᒪᑦ. 

ᐃᒻᒪᖄ ᐊᔪᕐᓇᒐᓚᒻᒪᑦ ᐱᔭᕐᓂᙱᒻᒪᑦ ᐅᖃᕆᐊᒃᓴᖅ ᑕᒪᑐᒪᙵᑦ ᐃᓚᖏᑦ ᑕᐃᒃᑯᐊ 

ᐃᖅᑲᓇᐃᔭᓕᑲᐃᑎᒋᔪᓐᓇᖅᑐᑦ ᐅᕝᕙᓘᓐᓃᑦ ᐃᓕᓐᓂᐊᕐᓗᑎᒃ ᐃᖅᑲᓇᐃᔭᓕᕆᐅᖅᓴᖃᑦᑕᕐᓗᑎᒃ. ᑕᐃᒪᓐᓇ 

ᐃᓕᓐᓂᐊᕇᕌᖓᒥᒃ ᐃᓚᖏᑦ ᐱᕙᑦᑐᑦ. ᐊᒻᒪᓗᑦᑕᐅᖅ, ᐃᖅᑲᓇᐃᔭᓕᒻᒪᒃᓴᖅᑎᓪᓗᒋᑦ ᑕᒪᒃᑯᓂᖓ ᐃᑲᕐᕋᓂᒃ 

ᐅᓄᕐᓂᕆᔭᖏᓐᓂᒃ ᐃᓕᓐᓂᐊᓚᐅᕐᓗᑎᒃ ᐃᖅᑲᓇᐃᔭᓯᑲᐅᑎᒋᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑎᑕᐅᓗᑎᒃ ᓲᕐᓗᒃ ᒐᕙᒪᒃᑯᑦ ᐱᓕᕆᔾᔪᑎᖏᑦ ᒪᓕᒡᓗᒋᑦ. ᑕᐃᒪᓐᓇ ᑮᓇᐅᔭᖁᑎᖃᕐᒪᑕ ᑕᒪᒃᑯᓂᖓ 

ᐃᖅᑲᓇᐃᔭᖅᑎᒥᒃ ᑮᓇᐅᔭᖃᖅᑎᑕᐅᓪᓗᑎᒃ ᐃᓕᓐᓂᐊᕐᓂᖏᓐᓂᒃ ᐃᖅᑲᓇᐃᔭᓕᒻᒪᒃᓴᕈᑎᐅᔪᓂᒃ. 

 

ᑖᒃᑯᐊ ᐊᔾᔨᒌᙱᑦᑑᒐᓗᐊᑦ ᑭᓯᐊᓂ ᓯᐊᒻᒪᒃᓯᒪᔪᒥᒃ ᐊᐱᖅᑯᑎᑕᖃᕐᒪᑦ. ᑖᒃᑯᐊᓗ ᓯᐊᒻᒪᒃᓯᒪᔪᒥᒃ ᐊᐱᖅᑯᑏᑦ 

ᑭᐅᓪᓗᒍ. ᑖᒃᑯᐊ ᒪᓕᑐᐃᓐᓇᖃᑦᑕᖅᑐᑦ ᐃᓕᓐᓂᐊᖅᑎᐅᑉ ᐱᔪᒪᔭᖏᑦ ᓇᓕᐊᖕᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᔾᔨᒌᑦᑐᒥᒃ ᑕᒪᒃᑯᓂᖓ ᐅᓂᒃᑳᖃᑦᑕᖅᑐᑦ 

ᑕᒪᒃᑯᓄᖓ ᐃᓕᓐᓂᐊᖅᑎᐊᓗᖕᓄᑦ ᐃᓕᓐᓂᐊᖅᑎᓄᑦ ᑕᒪᒃᑯᓂᖓ ᐊᐅᓚᑦᑎᔨᐅᖃᑦᑕᖅᑐᓂᒃ ᓄᓇᕗᑦ 

ᐃᓕᓐᓂᐊᕐᕕᖓᓂᒃ. ᖃᓄᖅ ᐱᓕᕆᕕᓯ ᓯᕗᒧᐊᒃᑎᑦᑎᖃᑦᑕᖅᐸᑦ ᓴᖅᑭᑕᐅᔪᑦ ᑕᒪᒃᑯᓂᖓ ᐊᔾᔨᒌᙱᓐᓂᕆᔭᖏᑦ 

ᐃᓕᓐᓂᐊᕐᕕᖏᓂ ᓄᓇᕗᒥ ᓄᓇᓕᖁᑎᒋᔭᖏᖕᓂᒃ, ᑕᒪᒃᑯᐊ ᖃᓄᖅ ᐊᔾᔨᒌᙱᓐᓂᖃᖅᑎᒋᕙᑦ ᐊᓯᖏᖕᓄᑦ 

ᐃᓕᓐᓂᐊᕐᕕᐅᖕᒥᔪᓄᑦ ᐊᒡᒍᖅᑐᖅᓯᒪᓂᐅᔪᓄᑦ ᑲᓇᑕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ ᑖᔅᓱᒥᖓ. 

ᑖᒃᑯᐊ ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑐᑦ ᐃᓕᓐᓂᐊᖅᑕᐅᔪᓂᒃ ᑕᐃᑲᓃᑦᑐᑦ ᑕᐃᒃᑯᐊ ᐃᓕᓐᓂᐊᖅᑕᖏᑦ ᒪᓕᖦᖢᒋᑦ 

ᑭᓱᓄᑦ,  

ᓇᓗᓇᐃᖅᑕᐅᓯᒪᓪᓗᓂ ᐊᖏᖅᑕᐅᓯᒪᓪᓗᑎᒡᓗ ᑖᒃᑯᐊ ᐃᓕᓐᓂᐊᖅᑕᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓄᑲᓪᓚᒃᑐᑦ ᑖᒃᑯᐊ ᐃᓕᓐᓂᐊᖅᑕᑦᑎᓂᕐᒧᑦ ᓄᓇᕗᒻᒥ 

ᐃᓕᓐᓂᐊᕈᑏᑦ ᓄᓇᕗᒻᒥ ᐃᑲᔪᖅᑐᐃᒻᒪᑕ ᐅᖃᕆᐅᖅᓴᔪᑦ, ᐊᒻᒪ ᐃᓕᓐᓂᐊᖅᑎᑕᐅᔪᑦ ᐃᓱᒪᓕᕆᓂᕐᒧᑦ. ᐊᒻᒪ 

2022−2023−ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᑕᒪᒃᑯᐊ ᐃᓕᓐᓂᐊᕐᕕᖕᒥ ᐃᓱᒪᓕᕆᓂᕐᒧᑦ ᐃᑲᔪᖅᑐᐃᔾᔪᑏᑦ 

ᐱᓪᓗᒋᑦ, ᖃᓄᐃᑦᑐᓂᒃ ᐊᒃᓱᕉᓴᖕᓇᖅᑐᖃᖅᐸ ᓵᙵᔭᖓᓂᒃ ᐱᓕᕆᕕᐅᑉ ᑕᐃᒪᐃᑦᑐᓂᒃ ᐱᔨᔅᓯᕈᑎᖃᖅᑎᓪᓗᒋᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᕆᑲᐃᓐᓇᕐᓚᒍ ᐃᑲᔪᖅᑎᐊ 

ᑐᖏᓕᖓᑕ, ᒥᔅ ᕗᐊᒡ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕗᐊᒡ. 

ᕗᐊᒡ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᖃᑦᑕᖅᑐᑦ ᑕᒪᒃᑯᐊ 

ᕿᒥᕐᕈᓇᖃᑦᑕᖅᑕᕗᑦ ᑖᒃᑯᐊ ᑕᐃᒪᙵᑦ ᓴᖅᑭᑕᐅᒻᒪᑕ 2018-2019-ᒥ. ᐊᒻᒪ ᖁᕕᐊᓱᒃᑐᒍᑦ ᐅᖃᕆᐊᒃᓴᖅ 

ᑖᒃᑯᓂᖓ ᐱᔨᔅᓯᕈᑎᐅᔪᑦ ᓯᕗᒧᐊᑦᑎᐊᖅᓯᒪᔪᑦ. ᐊᒻᒪᓗᑦᑕᐅᖅ, ᐃᓕᓐᓂᐊᕐᕕᓐᓂᓗ ᑖᓐᓇ ᐊᑐᖅᑕᐅᑦᑎᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕈᑎᒃᓴᓕᐅᖅᑕᐅᓯᒪᒋᕙᑦ ᑕᐃᒃᑯᐊ ᑕᐅᑐᙱᑦᑐᓪᓘᓐᓃᑦ 

ᑎᒥᒥᒍᓪᓘᓐᓃᑦ ᐱᒡᒐᕈᑎᖃᖅᑐᑦ ᑐᓵᑦᑎᐊᙱᑦᑐᑦ ᐅᖃᓪᓚᒍᓐᓇᙱᑦᑐᓪᓗ ᐅᖃᕈᓐᓇᙱᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᒃᑲᓐᓂᖁᓪᓗᒍ ᐃᑲᔪᖅᑎᖓᑦ 

ᑐᖏᓕᖓᑕ. ᑖᑦᓱᒥᖓ ᖃᐅᔨᒪᑦᑎᐊᕐᒪᑦ. ᐊᒃᓱᐊᓗᒃ ᐱᓕᕆᓯᒪᖕᒪᒍ ᐃᑲᔪᖅᑐᐃᔾᔪᑎᓂᒡᓗ ᐋᖅᑭᒃᓱᐃᓯᒪᓪᓗᓂ 

ᑕᒪᒃᑯᓂᖓᓗ. ᐃᓚᒋᖕᒪᒍ ᑖᓐᓇ ᖃᐅᔨᒪᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕗᐊᒡ. 

 

ᕗᐊᒡ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐱᔨᔅᓯᕈᑎᖃᖅᑐᒍᑦ ᑕᒪᒃᑯᓂᖓ ᐅᖃᕈᓐᓇᑦᑎᐊᙱᑦᑐᓄᑦ 

2018−ᒥ 2019−ᒥᓗ ᐃᓕᓐᓂᐊᕐᓇᕐᒥ. ᐱᔨᔅᓯᕈᑎᖃᕐᒥᔪᒍᑦ ᑕᐃᒃᑯᓂᖓ ᑕᐅᑐᙱᑦᑐᓄᑦ ᑕᐅᑐᑦᑎᐊᙱᑦᑐᓄᓪᓗ. 

ᐊᕐᕌᒍᓄᑦ ᐅᓄᑲᓪᓚᑦᑐᓄᑦ ᑭᕙᓪᓕᕐᒥ ᐊᑐᖅᑕᐅᓯᒪᓕᖅᑐᖅ ᐊᒻᒪᓗᑦᑕᐅᖅ ᑕᐃᒃᑯᐊ ᐱᔨᔅᓯᕈᑕᐅᔪᑦ ᓄᓇᕗᑦ 

ᐃᓚᖓᓄᑦ ᓯᐊᒻᒪᒃᑎᖅᑕᐅᓪᓗᑎᑦ. ᐊᒻᒪᓗᑦᑕᐅᖅ, ᒫᓐᓇᐅᔪᖅ ᐃᖅᑲᓇᐃᔭᕋᑦᑕ ᓴᓇᕙᓪᓕᐊᖁᓪᓗᒍ ᐃᓕᓴᐃᔨᓄᑦ 

ᐃᑲᔫᑎᒃᓴᐅᔪᓂᑦ ᐃᓕᓴᐃᔾᔪᑎᒃᓴᓄᑦ ᑕᐅᑐᙱᑦᑐᑦ ᑕᐅᑐᑦᑎᐊᙱᑦᑐᓄᓪᓗ ᑕᐅᑐᙱᑦᑐᓄᓪᓗ ᐃᓕᓴᐃᔾᔪᑎᒃᓴᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ ᑕᐅᑐᙱᑦᑐᐃᑦ ᐅᖃᕈᓐᓇᙱᑦᑐᐃᑦ ᐱᔨᑦᑎᖅᑕᐅᑦᑎᐊᕋᓗᐊᖅᐸᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᔅᓱᒥᖓ ᐊᐱᕆᖕᒪᑦ. ᑕᕝᕙᓂ 

ᖃᓂᙴᑏᑦ ᑕᒪᒃᑯᐊ ᐊᑲᐅᙱᓕᐅᕈᑎᖃᕐᒪᑕ ᐅᓐᓄᒃᑐᕈᓘᓕᕐᒪᑦ ᖃᐅᔨᒪᔪᖓ. ᐅᓐᓄᒃᑐᕈᓘᓕᕐᒪᑦ. ᑖᒃᑯᐊ 

ᑭᐅᑦᑎᐊᑲᑕᒐᓱᓐᓂᐊᖅᐳᒍᑦ. ᑐᓴᕋᒪ ᐊᑭᐅᓕᕐᒪᑦ ᐅᖃᓪᓚᒃᑕᕋ ᑐᓵᔭᕋ. ᒪᒥᐊᓇᖅ. 

 

ᐅᓄᑲᓪᓚᒃᑐᓂᑦ ᐃᑲᔪᖅᑐᐃᔾᔪᑎᖃᖅᑐᒍᑦ ᐱᔨᔅᓯᕈᑎᖃᕐᒥᔪᒍᑦ ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᓂᖏᑦ ᒪᓕᒡᓗᒋᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑕᒪᒃᑯᓂᖓ ᓇᓕᐊᖕᓂᑐᐃᓐᓇᖅ ᐃᑲᔪᖅᑕᐅᒃᑲᓐᓂᕆᐊᖃᖅᑐᓂᒃ 

ᐱᔨᔅᓯᖅᑕᐅᒃᑲᓐᓂᕆᐊᖃᖅᑐᓂᒃ ᐊᒻᒪᓗᑦᑕᐅᖅ ᐃᑲᔪᖅᑐᐃᔾᔪᑏᑦ ᐱᔨᔅᓯᕈᑏᑦ ᐊᔾᔨᒌᑦ ᖃᓪᓗᓈᑦ ᓄᓇᖓᓂᑎᑐᑦ 

ᐱᔪᑦ. ᐆᒃᑑᑎᒋᓪᓗᒋᑦ ᐃᑲᔪᖅᑕᐅᖁᓪᓗᒋᑦ ᓱᕈᓰᑦ ᑕᐅᑐᙱᑦᑐᑦ, ᓱᕈᓰᑦ ᐊᒻᒪ ᐃᑲᔪᖅᑐᐃᔾᔪᑎᖃᕐᒥᔪᑦ ᓲᕐᓗᒃ 

ᒫᓂᑑᕙᒃᑯᑦ ᑕᐃᑰᓇ ᐃᑲᔪᖅᑐᐃᔾᔪᑎᓂᒃ ᐱᖃᑦᑕᖅᑐᒍᑦ. ᐊᒻᒪᓗᑦᑕᐅᖅ ᐊᓯᖏᓐᓂᒃ ᐃᑲᔪᖅᑐᐃᔾᔪᑎᓂᒃ 

ᐱᖃᑦᑕᕐᒥᔪᒍ ᑕᐃᑯᖓ ᐅᐊᕆᐅᓪ  ᑲᓇᑕᒥ ᒥᔅ ᕗᐊᒡ ᑭᐅᖁᓂᐊᖅᐸᕋ ᓇᓗᓇᐃᑦᑎᐊᒃᑲᓐᓂᖁᓪᓗᒍ ᑖᒃᑯᓂᖓ 

ᐃᖅᑲᓇᐃᔭᖃᑎᖃᖃᑦᑕᕐᒪᑦ ᐃᑲᔪᖅᑐᐃᔾᔪᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕗᐊᒡ. 

ᕗᐊᒡ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᒥᓂᔅᑕ ᒍᕌᔅ ᑭᐅᕋᑖᕐᒪᑦ 

ᐃᓘᓐᓇᑲᓴᖏᖕᓂᒃ ᑭᓯᐊᓂᓕ ᒫᓐᓇ ᕿᒥᕐᕈᓇᒃᑲᑦᑕ ᐊᓯᖏᓐᓂᒃ ᐃᑲᔪᖅᑐᐃᔾᔪᑎᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑖᒃᑯᐊ ᑖᒃᑯᓂᖓ ᓄᓇᓕᖕᓂ ᐱᓕᕆᖃᑕᐅᖃᑦᑕᖅᑐᑦ ᖃᐅᔨᓴᐃᓪᓗᑎᑦ ᓄᓇᓕᓕᒫᑦᑎᐊᓂᒃ ᐱᓕᕆᔾᔪᑕᐅᓂᐊᖅᑐᑦ 

ᑕᖅᑭᕐᓂᒃ ᐊᒡᒋᖅᑐᓂᑦ ᐱᓕᕆᔭᐅᓂᐊᖅᑐᖅ. 

 

ᓂᕆᐅᑦᑐᒍᓪᓗ ᑕᒪᒃᑯᐊ ᐱᔭᕇᖅᑕᐅᖁᓪᓗᒋᑦ ᑕᐃᒪᐃᑦᑐᓕᕆᔨᕗᑦ ᐊᒻᒪ ᓇᓗᓇᐃᖅᑕᐅᓪᓗᑎᒃ 

ᐃᑲᔪᖅᑐᐃᔾᔪᑎᒃᓴᐃᑦ ᐊᖅᑯᑎᒃᓴᐅᓂᐊᖅᑐᑦ ᐃᓕᓐᓂᐊᖅᑎᓄᑦ ᐃᑲᔪᖅᑕᐅᔾᔪᑏᑦ ᓇᓗᓇᐃᖅᑕᐅᕙᓪᓕᐊᓂᖏᑦ 

ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. G-6−ᒧᑦ ᐃᓕᓐᓂᐊᕐᓂᓕᕆᓂᕐᒧᑦ. ᓇᐃᓈᖅᓯᒪᔪᑦ 

ᐃᑲᔪᖅᑐᐃᔾᔪᑏᑦ ᐱᔨᔅᓯᕈᑎᓄᑦ ᐊᐅᓚᔾᔪᑏᑦ $34,139,000.00. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-7−ᒧᐊᕐᓗᓯ ᐃᓕᓐᓂᐊᕐᓂᓕᕆᓂᖅ ᓇᐃᓈᖅᓯᒪᔪᖅ ᐃᓕᓐᓂᐊᓕᓵᖅᑐᓄᑦ 

ᐊᒻᒪ ᐃᓕᓐᓂᐊᖃᒻᒥᙱᑦᑐᓄᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 94-ᒥ ᒪᒃᐱᒐᕐᒥ ᐱᓕᕆᐊᒃᓴᐃᑦ ᐸᕐᓇᐅᑎᖓᓂᒃ 

ᐱᓕᕆᕕᒃ, ᒐᕙᒪᑐᖃᒃᑯᓐᓂ ᑖᒃᑯᓂᖓ ᑮᓇᐅᔭᖅᑖᖃᑦᑕᕐᒪᑕ ᓱᕈᓯᓛᓕᕆᔾᔪᑎᓂᑦ ᐊᒻᒪᑦᑕᐅᖅ ᒐᕙᒪᒃᑯᑦ ᓱᓕ 

ᐊᑖᓂ ᑮᓇᐅᔭᖅᑖᖑᖃᑦᑕᖅᑐᑦ G-11-ᒥ ᐊᑐᕈᒫᖅᑐᓂᒃ $9 ᒥᓕᐊᓐᓂᒃ ᑮᓇᐅᔭᓂᑦ ᐊᒥᒐᕐᓂᖅᓴᐅᓕᕐᒪᑕ 2024-

2025-ᒥ. ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᖕᒪᑕ 94-ᒥ ᒪᒃᐱᒐᖅ 9−ᖑᔪᒎᖅ ᒐᕙᒪᑐᖃᒃᑯᓐᓃᙶᖅᑐᑦ 

ᐃᓐᓄᒃᑕᐅᓯᒪᖕᒪᑕ. 

 

ᖃᓄᐃᑦᑐᓂᒃ ᐊᐅᓚᔾᔭᐃᒋᐊᖅᓯᕈᑎᓂᒃ ᐱᑕᖃᕐᓂᐊᖅᐸᑦ ᑲᒪᓂᐊᖅᐸᑦ 2025-2026-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ, ᑖᒃᑯᐊ ᐊᓯᔾᔨᖁᓕᕋᓗᐊᕐᒥᒐᒃᑭᑦ 

ᑭᐅᔨᐅᖃᑦᑕᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖅᐱᓯ ᑲᑎᒪᔨᐅᔪᒍᑦ ᑖᒃᑯᐊ ᑭᐅᔨᐅᖃᑦᑕᖅᑐᑦ ᐊᓯᔾᔨᖁᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑭᓇᐅᖕᒪᖔᖅ ᒥᓂᔅᑕ ᒍᕌᔅ ᑖᓐᓇ ᓵᑦᑎᓐᓄᐊᖅᑐ ᓄᑖᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᖅᓱᕐᒪᑦ ᑖᔅᓱᒥᖓ. 

ᓄᑖᒥᒃ ᑕᕝᕙᓃᑦᑐᖃᕐᒪᑦ ᐊᐱᖅᑯᑎᐊᓄᑦ ᐅᖃᒃᑲᓐᓂᐊᓪᓚᓪᓗᒍ ᑲᑎᒪᔨᐅᖃᑕᐅᔪᖅ ᐊᐱᖅᓱᖅᑲᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. (ᑐᓵᔨᑎᒎᓕᖅᑐᖅ) ᐅᖃᐅᓯᕆᖅᑲᐅᔭᐃᑦ ᐊᐱᖅᑯᑎᒋᒃᑲᓐᓂᕈᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᐃᐅᓪᕘᑦ. ᑲᓇᑕᓕᒫᕐᒥ ᑖᒃᑯᐊ ᓱᕈᓯᕋᓛᓕᕆᔾᔪᑏᑦ 

ᒐᕙᒪᒃᑯᓪᓗ ᓯᓚᑖᓃᙶᖅᑐᑦ ᑮᓇᐅᔭᐃᑦ J-11 ᒪᒃᐱᒐᖓᓃᑦᑐᑦ ᐅᖃᖅᓯᒪᖕᒪᑕ $9 ᒥᓕᐊᓐᓂᒃ ᑮᓇᐅᔭᓂᑦ 

ᐅᓄᙱᓐᓂᖅᓴᐅᓂᐊᕐᒪᑕ ᑐᓂᔭᐅᓚᐅᖅᑐᓂᑦ 2024-2025-ᒥ. 

 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᒪᒃᐱᒐᖅ 94−ᒥ 9−ᖑᓐᓂᕐᒪᑕᒎᖅ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᔪᑦ 

ᐃᓐᓄᒃᑕᐅᓪᓗᑎᑦ ᐃᖅᑲᓇᐃᔮᒃᓴᑦ. ᖃᓄᐃᑦᑐᓂᑦ ᐊᐅᓚᔾᔭᐃᓂᐊᕆᕙᑦ ᑕᒪᒃᑯᓂᖓ ᐱᓕᕆᓗᑎᑦ 2025-2026 

ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᔅᓱᒥᖓ ᐊᐱᕆᖕᒪᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐃᓕᓐᓂᐊᒃᑲᓐᓂᖅᑐᑦ ᖁᕝᕙᓯᓐᓂᖅᓴᒧᑦ ᓄᒃᑎᖅᑐᑦ, ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕐᓂᓕᕆᓂᕐᒧᑦ 

ᓅᑕᐅᔪᑦ ᑖᒃᑯᐊ ᑮᓇᐅᔭᑎᒍᒡᓗ ᐃᑲᔪᖅᑕᐅᓪᓗᑎᒃ ᓄᓇᕗᒻᒥ ᐃᓕᓐᓂᐊᖅᑏᑦ ᑮᓇᐅᔭᖁᑎᖏᑦ ᑕᕝᕙ ᑖᒃᑯᐊ 

ᑮᓇᐅᔭᐃᑦ ᑕᕝᕙᐅᕗᑦ ᐅᖃᐅᓯᕆᔭᐅᔪᑦ ᓄᒃᑎᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐃᒻᒥᓂᒃ ᐅᐃᒻᒪᒃᑎᑦᑐᕈᓘᒐᒪ. ᑕᐃᒃᑯᐊ 

ᐃᓕᓐᓂᐊᕆᐊᕈᑎᒃᓴᐃᑦ ᑕᖅᑳᙶᖅᑐᑦ ᑮᓇᐅᔭᑦ $9 ᒥᓕᐊᓐᓂᒃ ᑮᓇᐅᔭᓂᑦ ᐃᓚᙵᖅᓯᒪᔫᖅ?  ᑕᒪᓐᓇ 

ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑕᐃᒃᑯᐊ ᐊᒡᒍᖅᑐᖅᑕᐅᓯᒪᔪᑦ ᐊᑕᐅᓯᕐᒧᑦ ᐋᖅᑭᒃᑕᐅᓚᐅᕐᒪᑕ. ᐃᓐᓇ ᑕᓕᖅᐱᓐᓃᑦᑐᖅ ᑭᐅᑲᐃᓐᓇᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓘᔅᕼᐅᐊᓐ. 

 

ᓘᔅᕼᐅᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ $9 ᒥᓕᐊᓐ ᑮᓇᐅᔭᑦ ᓅᑕᐅᓚᐅᖅᓯᒪᔪᑦ. 

ᐃᓕᓐᓂᐊᕆᐅᔅᓴᖅ ᓄᒃᑎᖅᑕᐅᓚᐅᖅᑐᑦ ᐃᓕᓐᓂᐊᕆᖅᓴᖅᑐᓄᑦ ᑖᒃᑯᐊ ᐊᑕᐅᓯᙳᖅᑎᑕᐅᓚᐅᕐᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐅᐃᒻᒪᒃᑲᓐᓂᕋᒫᓯᑦ. G-11 ᑕᑯᓪᓗᒍ ᑕᖅᑳᙶᖅᑐᑦ ᑮᓇᐅᔭᑦ 

ᒐᕙᒪᒃᑯᓐᓃᙶᙱᑦᑐᑦ 2024-2025 ᑖᒃᑯᐊ ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᑦ $30 ᒥᓕᐊᙱᓐᓃᑦᑐᑦ ᑮᓇᐅᔭᑦ. 

ᐊᒻᒪᓗ ᐊᑐᕈᒫᕐᓂᐊᖅᑐᑦ ᑕᑯᓪᓗᒋᑦ, ᑲᓇᑕᓕᒫᕐᒧᑦ ᑐᒑᔪᑦ $21 ᒥᓕᐊᓐ ᑮᓇᐅᔭᖏᖕᓃᓚᐅᖅᑐᑦ $9 ᒥᓕᐊᓐ 

ᑮᓇᐅᔭᑦ ᐃᓚᙵᖅᑕᖅ. ᑐᑭᓯᑦᑎᐊᕈᒃᑯ ᐃᓐᓇ, ᑖᒃᑯᐊ $9 ᒥᓕᐊᓐ ᑮᓇᐅᔭᑦ ᐊᓯᐊᓄᑦ ᓅᑕᑦ? ᐊᓯᖏᓐᓄᓪᓗ 

ᑮᓇᐅᔭᖃᕐᕕᐅᔪᓄᑦ ᐃᓚᔭᐅᓪᓗᑎᑦ. 9 ᒥᓕᐊᓐᓂᒃ ᑮᓇᐅᔭᓂᑦ ᑕᑯᙱᓐᓇᒃᑭᑦ. ᑕᖅᑳᙶᖅᑐᓪᓗ ᑮᓇᐅᔭᖏᑦᑕ 

ᐊᖏᕈᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᕝᕙᓃᔅᓴᐃᓐᓇᕐᓂ ᒥᔅᑕ ᓘᔅᕼᐅᐊᓐᒨᑦᓴᐅᑎᒋᔪᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓘᔅᕼᐅᐊᓐ. 

ᓘᔅᕼᐅᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎ. ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᓚᙵᕐᓃᙶᖅᑐᑦ ᐃᓚᙵᖅᑕᐅᓯᒪᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓕᕐᓗᒍ, ᑕᐃᒃᑯᐊ ᐱᔨᑦᑎᕈᑏᑦ ᓂᕆᐅᒋᔭᐃᓪᓘᓐᓃᑦ 

ᓇᐅᒃᑯᑦ ᐊᓯᔾᔨᖅᓯᒪᓕᖅᐸᑦ ᑖᒃᑯᐊ ᑮᓇᐅᔭᑦ ᐃᓚᙵᖅᑕᐅᑎᓪᓗᒋᑦ? ᐃᖅᑲᐅᒪᔭᒃᑲ ᑕᐃᒃᑯᐊ ᒪᓕᑐᐃᓐᓇᖅᖢᒋᑦ 

ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ. ᐊᕐᕌᓂᓂᓴᐃᓂᒃᑯᐊ ᑮᓇᐅᔭᑦ ᐱᒋᐊᕈᑎᒃᓴᐃᑦ ᐋᖅᑭᒃᓱᐃᔾᔪᑎᒃᓴᐃᑦ ᑕᐃᒃᑯᓄᖓ 

ᐊᑐᖅᑕᐅᓂᐊᓚᐅᕐᒪᑕ, ᐊᒻᒪᓗ ᑕᐃᒃᑯᐊ ᐸᐃᕆᕖᑦ $10 ᐅᓪᓗᑕᒫᖅ ᐱᔨᑦᑎᕈᑏᑦ ᑕᒪᒃᑯᐊ 

ᐃᓚᙶᑎᓚᐅᖅᑕᐅᓚᐅᖅᐳᑦ ᐱᒋᐊᕈᑎᒃᓴᑦ ᑕᐃᒃᑯᐊ ᐊᑐᖅᑕᐅᔭᕆᐊᖃᕈᓐᓃᕐᒪᑖ? ᐊᒻᒪᓘᓐᓃᑦ ᓱᕐᕋᔾᔮᙱᓚᑦ 

ᐃᒻᒪᖄᓗ ᐊᖏᒡᓕᒋᐊᖅᐸᑕ ᐱᐅᓂᖅᓴᐅᒻᒪᕆᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒥᔅᑕ ᑖᓐᓇ ᓴᓂᓕᓐᓃᑦᑐᖅ ᑮᓇᐅᔭᓕᕆᓂᕐᒥᒃ ᐱᔾᔪᑎᖃᕐᒪᑦ ᑕᕝᕗᖓ ᑐᓐᓂᖅᑯᑎᒋᔪᒪᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓘᔅᕼᐅᐊᓐ. 

 

ᓘᔅᕼᐅᐊᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔨᑦᑎᕈᑎᓂᒃ ᐃᓚᙶᑎᔾᔮᙱᑦᑐᓄᑦ. $10 ᖃᐅᑕᒫᑦ 

ᐸᐃᕆᕕᖕᓄᑦ ᐊᑐᖅᑕᐅᔪᖅ ᐊᑐᖅᑕᐅᖏᓐᓇᕐᓂᐊᖅᑐᖅ ᑕᒫᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒪᒍᑎᓗᒍ ᑕᕝᕙᓂᑦᓴᐃᓐᓇᖅ. ᑎᓴᒪᖓᑦ ᐋᖅᑭᙳᐊᑯᓗᒃ 9 

ᑲᓇᑕᐅᑉ ᒐᕙᒪᒃᑯᖏᖕᓄᑦ ᑮᓇᐅᔭᖃᖅᑎᑕᖏᑦ 2023-2024 9−ᖑᓚᐅᖅᑐᑦ, 6 ᐃᓐᓄᒃᑕᐅᓯᒪᔪᑦ ᒪᕐᕉᒃ 

ᐊᐱᖅᓱᖅᑕᐅᔫᒃ, ᒪᕐᕉᒃ ᖃᐅᔨᓴᖅᑕᐅᔫᒃ. ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ ᓇᓗᓇᐃᔭᑲᐃᓐᓇᒃᑮᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᑎᒍᑦ ᑖᒃᑯᐊ ᑭᐅᓛᖅᐸᕗᑦ. ᐄ’. 

C−ᒦᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑳᓂ ᑎᒥᖁᑎᓐᓂᒃ ᑮᓇᐅᔭᖃᖅᑎᑕᐅᔪᓂᒃ ᐱᑕᖃᖅᐸ?  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᐃᕆᕕᓕᒫᑦ ᑖᒃᑯᑎᒎᓇᖅ ᐊᐅᓚᔾᔪᑏ 

ᒪᑭᒪᐅᑎᖏᓪᓗ ᐊᑭᓕᖅᓱᖅᑕᐅᔪᐃᑦ ᑕᕝᕘᓇ. ᐊᒻᒪ ᐃᑲᔪᖃᑦᑕᕐᒥᔭᕗᑦ ᑮᓇᐅᔾᔭᒃᓵᖏᑎᒍᑦ, ᑕᐃᒃᑯᐊ ᐃᓕᓴᐃᔨᓂᑦ 

ᐊᒻᒪᓗ ᐅᑭᐅᖅᑕᖅᑐᒥᐅᔾᔪᓯᐊᑦ ᐊᑭᓕᖃᑦᑕᕐᒥᔭᕗᑦ. ᐊᒻᒪᓗ ᐃᓕᓐᓂᐊᖅᑏᑦ ᐸᐃᕆᕕᓐᓂ ᐃᖅᑲᓇᐃᔭᖅᑐᑦ 

ᑕᐃᒪᐃᓕᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓕᓐᓂ ᐃᓕᑕᖅᓯᓂᕐᒥᒃ ᐊᑐᖅᑐᑦ 

ᐃᓕᓐᓂᐊᕆᐅᖅᓴᖅᑐᓄᑦ ᑐᕌᖓᔪᑦ, ᑕᕝᕘᓇᖅᐸᑦᑕᐅᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᒡᒐ. ᑮᓇᐅᔭᖃᖅᑎᑕᐅᓚᐅᖅᑐᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑎᑎᕋᕆᐅᖅᓴᕐᓂᖅ ᐅᖃᓕᒫᕆᐅᖅᓴᕐᓂᕐᒧᑦ ᑐᕌᖓᔪᑦ. ᐊᒻᒪ ᐱᖓᓱᑦ ᑕᐃᒃᑯ 

ᐆᒃᑑᑕᐅᔪᑦ ᒪᕐᕉᒃ 2021-2022-ᒥ, ᖃᒪᓂᑦᑐᐊᕐᒥ 2024-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᒃᑕᐅᓂᐊᖅᐹᑦ ᐱᔭᕇᖅᑕᐅᓇᓱᖕᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐆᒃᑑᑏᑦ ᐃᓱᓕᓯᒪᓕᕐᒪᑕ ᐱᒋᐊᕈᑎᒃᓴᓄᑦ 

ᐅᖃᓕᒫᓂᒃ ᐋᖅᑭᒃᓯᓯᒪᓕᖅᑐᒍᑦ, ᐃᑭᐊᖅᑭᕕᒃᑯᓪᓗ ᐊᑐᐃᓐᓇᕈᖅᑎᑕᐅᓂᐊᖅᖢᑎᒃ ᑕᒪᑐᒪᓂ ᑕᖅᑭᕐᒥ. ᑭᓇᑐᐃᓐᓇ 

ᑕᒪᒃᑯᓂᖓ ᑐᕌᖓᔪᓂᒃ ᐱᔪᒪᒍᑎᒃ ᑕᐃᑰᓈᕈᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᔨᒃᑯᑦ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᒪᖕᒪᑕ 

ᑲᑐᔾᔨᖃᑎᒌᓐᓂᒃᑰᖃᑎᒋᓪᓗᓂᔾᔪᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ. 2022-2023 ᐊᕐᕌᒍᑕᒫᑦ ᐅᓂᒃᑳᖏᑦ ᐅᖃᖅᓯᒪᔪᑦ, 

ᐱᖓᓱᒡᒎᖅ ᐃᓕᓐᓂᐊᕐᑯᐊᓗᒻᒥ ᐱᔭᕇᕈᑎᓂᒃ ᐸᐃᑉᐹᖅᓯᒪᔪᑦ. 26-ᓗ ᐱᔭᕇᖅᓯᓚᐅᖅᑐᑎᒃ ᑕᒪᑐᒥᖓ 2021-

2022-ᒥ.  

 

ᑭᓱᓂᒃ ᐱᔾᔪᑎᖃᖅᖢᓂ ᑕᒪᓐᓇ ᑲᔪᓯᑦᑎᐊᕐᓂᖓ ᐊᒃᑐᖅᑕᐅᓚᐅᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᔭᖕᓂ. 

ᑕᐃᓐᓇ ᐊᑕᐅᓯᖅ ᐱᔾᔪᑖ 7-ᓂᒃ ᓄᓇᓕᖕᓃᒻᒪᑦ ᐊᒻᒪᓗ ᓄᓇᓕᒃᑲᓐᓃᑦ ᑕᒪᑐᒥᖓ ᐊᑐᙱᑦᑐᑦ. ᑖᓐᓇ 

ᓯᓚᑦᑐᓴᕐᕕᒃᑰᕐᒪᑦ ᓇᓗᐸᓗᒃᖢᖓ ᑭᓯᐊᓂ ᑕᒪᓐᓇ ᐃᓕᓐᓂᐊᕈᑎᒃᓴᖅ ᓴᖅᑭᔮᖅᑎᑎᓪᓗᒍ ᐃᓐᓇᕐᓄᑦ ᑐᕌᖓᖕᒪᑦ 

19-ᖑᖅᓯᒪᔪᑦ ᐊᕐᕌᒎᓂᖅᓴᓪᓗ ᐃᓕᓐᓂᐊᕐᕕᐊᓗᖕᒥ ᐸᐃᑉᐹᖅᑖᕈᓐᓇᕐᓂᐊᕐᒪᑕ. ᐃᓚᖏᑦ 19-ᖑᖅᓯᒪᖏᓐᓇᒥᒃ 

ᐃᓚᖏᑦ 19-ᖑᖅᓯᒪᖏᑦᑐᑦ ᐅᑯᑎᒎᓈᕈᓐᓇᔾᔮᖏᑦᑐᑦ ᐅᑭᐅᑭᓗᐊᕐᓂᖏᑦ ᐱᓪᓗᒋᑦ. 

 

ᖁᕕᐊᓲᑎᒋᔪᒪᓪᓗᒋᑦ ᑲᔪᓯᑦᑎᐊᖁᓇᖅᖢᑎᒡᓗ ᐃᓄᐃᑦ, ᑕᕝᕘᓇ ᐃᓕᓐᓂᐊᖅᑐᑦ. ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ 

ᐃᓱᓕᑦᑎᔾᔪᑎᓂᒃ ᐱᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᓂᓕᕆᔨᒃᑯᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᑐᕌᖓᔪᓂᒃ 

ᓴᖅᑭᔮᖅᑎᑦᑎᒻᒪᑕ ᐊᒻᒪᓗ ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᖅᖢᑎᒃ ᓄᓇᕗᒻᒥᐅᑦ ᐃᓕᓴᖅᑏᑦ. 2022-2023 

ᐊᕐᕌᒍᑕᒫᖅᓯᐅᑏᑦ ᐅᖃᖅᓯᒪᔪᑦ, 538-ᒎᖅ ᑮᓇᐅᔭᑎᒍᑦ ᐃᑲᔪᖅᑕᐅᔪᓐᓇᓚᐅᖅᑐᑦ. ᑖᒃᑯᐊ ᑮᓇᐅᔭᑦ ᐃᑲᔫᑏᑦ 

ᐊᐅᓚᔾᔪᑎᑦ ᖃᓄᐃᑦᑐᓂᒃ ᐱᓇᐃᓗᑕᓂᒃ ᐱᑕᖃᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. ᒫᓐᓇ 

ᐃᖅᑲᓇᐃᔭᖅᑐᒍᑦ ᐱᐅᓯᒋᐊᖁᓪᓗᑎᒃᑯᑦ ᓄᓇᕗᒻᒥᐅᓄᑦ ᑐᕌᖓᔪᑦ ᑮᓇᐅᔭᑦ ᐃᑲᔫᑏᑦ. ᐱᔭᕐᓂᖏᔾᔪᑎᒋᓂᖅᐹᖅ 

ᑕᐃᒃᑯᓄᖓ ᖃᕋᓴᐅᔭᓄᑦ ᑐᖅᑯᖅᑕᐅᕙᓂᖏᑦ, ᒪᒥᐊᓇᖅ. ᓯᕗᒧᐊᒃᐸᓪᓕᐊᔪᓐᓇᕐᓂᐊᕐᒪᑦ. 

 

ᐊᒻᒪᓗ ᓂᕆᐅᑉᐳᒍᑦ ᑕᐃᒃᑯᐊ ᖃᕋᓴᐅᔭᕐᓄᑦ ᑐᖅᑯᐃᑯᕐᕖᑦ ᖃᐃᑕᐅᕐᓂᐊᕐᒪᖔᑦ ᑖᒃᑯᓄᖓ ᐊᑐᖅᑐᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᒃᓴᖅᑎᓪᓗᑕ ᐅᑭᐊᒃᓵᖅ ᑕᐃᓐᓇ 

ᐊᖏᖅᑕᐅᓚᐅᖅᓯᒪᔪᖓᐃ ᑮᓇᐅᔭᖁᑎᖏᑦ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒪᒥᐊᓇᖅ. ᐊᓯᖏᓐᓂᒃ ᐃᓱᖃᐅᒐᒪ 

ᑐᑭᓯᓇᖅᓯᑎᒃᑲᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑕᐃᒪ ᑕᐃᒃᑯᐊ ᑐᖅᑯᖅᑕᐅᓚᐅᖅᑐᑦ ᑕᑯᓂᐊᖅᐱᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖅᑎᑕᐅᕙᓪᓕᐊᓇᓱᒃᑐᖅ ᑕᒪᑐᒪᓂ 

ᐃᓕᓐᓂᐊᕐᓇᖅ ᐱᒋᐊᓕᓵᖅᐸᑦ ᐅᑭᐊᒃᓵᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᑯᓪᓗᒋᑦ ᑖᒃᑯᐊ ᑮᓇᐅᔭᑦ 

ᐅᑎᖅᑎᒋᐊᑐᖏᑦᑐᑦ ᐃᓚᖃᖅᑐᑦ $8.9-ᒥᓕᐊᓐ ᑮᓇᐅᔭᑦ, ᓄᓇᕗᒻᒥᐅᑦ ᐃᓕᓴᖅᑎᖏᓐᓄᑦ ᑮᓇᐅᔭᖅᑎᒍᑦ 

ᐃᑲᔫᑎᒃᓴᖏᑦ. ᒐᕙᒪᒃᑯᑦ ᓴᖅᑭᑦᑎᓚᐅᖅᑐᖅ ᐱᖁᔭᒃᓴᖅ 64, ᖁᕝᕙᓯᓐᓂᖅᓴᓂᒃ ᐃᓕᓴᖅᑏᑦ ᐃᑲᔪᖅᓲᑎᖏᓐᓄᑦ 

ᐱᖁᔭᕐᔪᐊᖅ. ᑖᓐᓇ ᐊᓂᒍᖅᑎᑕᐅᑉᐸᑦ ᐃᓇᖐᓂᐊᖅᑐᖅ ᒫᓐᓇ ᐊᑐᖅᑕᓂᒃ ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔫᑎᖏᑦᑕ ᐱᖁᔭᕐᔪᐊᕐᓂ. ᑖᓐᓇ ᐱᖁᔭᒃᓴᖅ 64, ᐊᓂᒍᖅᑕᐅᑉᐸᑦ ᖃᔅᓯᑐᕐᓂᐊᖅᐸᑦ ᑕᐃᒃᑯᐊ ᑮᓇᐅᔭᓕᖅᑕᐅᔪᑦ 

ᑕᕝᕗᖓ ᐱᖁᔭᖅᑎᒍᑦ ᐊᑐᕆᐊᖃᖅᑕᑦ ᒪᓕᒡᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐱᖁᔭᒃᓴᖅ 64,  ᐊᓂᒍᖅᐸᑦ ᑮᓇᐅᔭᓂᒃ ᕿᓂᕐᓂᐊᖅᑐᒍᑦ, ᐃᒻᒪᖄ ᑮᓇᐅᔭᒃᑲᓐᓂᕐᓂᒃ ᑐᒃᓯᕌᖃᕆᐊᖃᕐᓂᐊᖅᑐᒍᑦ 

$14-ᒥᓕᐊᓐᓂᒃ ᑮᓇᐅᔭᓂᑦ 2025-2026-ᒥ. $21-ᒥᓕᐊᓐᓂ ᑮᓇᐅᔭᑦ 2026-2027, $21-ᒥᓕᐊᓐ ᑮᓇᐅᔭᑦ 

$21,500,000.00, 2027-2028. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓂᐊᓕᕋᒃᑯ. ᐅᐃᒍᖏᓐᓂ A-V-8 

ᑮᓇᐅᔭᖅᑐᕈᔅᓴᓂ ᐅᖃᖅᓯᒪᒻᒪᑕ ᑮᓇᐅᔭᒡᒎᖅ ᖁᑦᑎᓂᖅᓴᒥᑦ ᐃᓕᓐᓂᐊᑎᑦᑎᓂᕐᒧᑦ ᐃᓚᙵᖅᑕᐅᓂᐊᕐᖓᑕ 

$560,000.00-ᓂᒃ 2025-2026-ᒥ. ᖃᓄᐃᑦᑐᓂᒃ ᐱᓕᕆᔾᔪᑏᑦ ᐱᔨᑦᑎᕋᐅᑏᓪᓘᓐᓃᑦ ᐱᑕᖃᕈᓐᓃᓛᓕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐊᓯᔾᔨᖅᑐᖃᔾᔮᖏᑦᑐᖅ ᐱᔨᑦᑎᕋᐅᑏᑦ, ᑖᓐᓇ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᖃᐅᔨᓴᖅᑕᐅᓚᐅᕐᖓᑕ ᑕᐃᒫᓪᓗ 

ᒥᑭᓪᓕᒋᐊᖅᑕᐅᒍᓐᓇᕐᖓᑕ ᖃᐅᔨᔭᐅᓚᐅᕐᖓᑕ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᓪᓗᒋᑦ, ᑭᖑᓪᓕᐅᓕᕐᒥᔪᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ. ᒪᕐᕉᓐᓂᒃ ᓇᓗᓇᐃᖅᓯᒋᐊᖁᔨᑐᐃᓐᓇᖅᑐᖓ 

ᐊᐱᕆᓗᖓ. ᐊᐱᖅᑯᑎ ᐱᔾᔪᑎᖃᖅᑐᐃᑦ ᐃᓕᓐᓂᐊᕆᐅᖅᓴᑎᑦᑎᓂᕐᒥᒃ ᖃᓄᕐᓗ ᐊᖏᓪᓕᒋᐊᖅᑕᐅᒍᓐᓇᕐᒪᖔᑕ. 

ᑕᐃᒪ ᐃᓄᒋᐊᔅᓯᕙᓪᓕᐊᔪᐊᓗᑐᐃᓐᓇᐅᒻᒪᑕ ᓱᕈᓯᓛᑦ ᓄᓇᓕᕈᓘᔭᕐᓂ. ᐊᒻᒪ ᓄᑖᓂᒃ ᐸᐃᕆᕕᓐᓂ 

ᒪᑐᐃᖅᑐᖃᑐᐃᓐᓇᕆᐊᖃᖅᑐᓂ ᐊᒻᒪᓗ ᓴᖅᑭᖅᑲᑕ ᐃᖅᑲᓇᐃᔭᖅᑎᖃᕆᐊᖃᓛᕐᒥᒻᒪᑕ ᐃᓕᓐᓂᐊᖅᑎᑕᐅᓯᒪᔪᓂᒃ 

ᐃᓕᓐᓂᐊᕆᐅᖅᓴᑎᑦᑎᒍᓐᓇᖅᑐᓂᒃ ᐸᐃᕆᕕᓕᕆᔨᓂᒃ.  

 

ᐃᓕᓐᓂᐊᕐᓂᓕᕆᔨᒃᑯᖃᐃ ᐃᑲᔪᕈᓐᓇᖅᑐᑦ ᐃᓚᖏᓐᓂᑦ ᐸᐃᕆᕕᓐᓂᑦ, ᐃᓕᓐᓂᐊᕆᐅᖅᓴᑎᑦᑎᔨᓂᒃ 

ᐱᑕᖃᖅᑎᑦᑎᖃᑦᑕᕐᓗᑎᒃ ᐃᓕᓴᐃᕆᔭᐅᔾᔪᑎᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪ. ᑖᒃᑯᐊ 

ᐃᓕᓐᓂᐊᕆᐅᖅᓴᔪᓕᕆᔨᒃᑯᑦ ᐃᓄᐃᑦ ᑎᒥᖁᑎᖏᓐᓂᑦ ᐱᓕᕆᖃᑎᖃᖅᑐᐃᑦ ᐃᓕᓐᓂᐊᖅᑎᑕᐅᒋᐊᓕᓐᓂᒃ 

ᑲᒪᒋᔭᖃᖅᑐᑎᒃ ᓄᓇᕘᓕᒫᒥ. ᐃᒫᒃ, ᐃᓕᓐᓂᐊᖅᑎᑕᐅᔪᐃᑦ ᐃᓕᓐᓂᐊᖅᑎᑕᐅᔪᒥᓃᑦ 2024-2025-ᒥ. ᓄᓇᓕᒻᒥ 

ᐃᓕᓐᓂᐊᖅᑎᑕᐅᔪᖃᑦᑕᓂᖅᑯᖅ ᐊᓪᓚᕝᕕᓕᕆᓂᕐᒥ, ᐊᐅᓚᑦᑎᔨᐅᓂᐊᕐᒥᒃ ᐃᓕᓴᑎᑦᑎᓗᑎᒃ ᐃᖃᓗᓐᓂ, 

ᑕᓗᕐᔪᐊᕐᒥ, ᒥᑦᑎᒪᑕᓕᒻᒥ, ᐃᓪᓗᓕᒻᒥᓗ.  

 

ᐊᒻᒪᓗᑦᑕᐅᖅ ᐸᕐᓇᔅᓯᒥᒪᒻᒥᔪᒍᑦ ᐃᖃᓗᓐᓂ ᐸᓐᓂᖅᑑᒥ ᐱᓕᕆᔪᖃᓛᕐᓗᓂ. ᐊᒻᒪᑦᑕᐅᖅ ᐃᓪᓗᕈᓯᓐᓂ 

ᐋᖅᑭᑦᑎᕆᓯᒪᓕᕇᖅᑐᒍᑦ ᐃᖃᓗᓐᓂ ᐃᖃᓗᒃᑑᑦᑎᐊᕐᒥᓗ. ᐊᒻᒪ ᐃᓕᓐᓂᐊᕆᐅᖅᓴᑎᑦᑎᓂᕐᒧᑦ ᐃᓕᓐᓂᐊᕈᑎᓂᒃ 

ᐃᖃᓗᓐᓄᑦ ᐃᖃᓗᒃᑑᑦᑎᐊᕐᒧᓪᓗ. ᐊᒻᒪ ᓴᓗᒻᒪᖅᓴᐃᖅ ᐃᖃᓗᓐᓂ ᐃᖃᓗᒃᑑᑦᑎᐊᕐᒥᓗ. ᓯᕗᓂᕆᓛᖅᑕᑎᓐᓂᓪᓗ 

ᖃᓄᖅ ᐃᓕᓐᓂᐊᑎᑦᑎᒋᐊᖃᓛᕐᒪᖔᑕ ᕿᒥᕐᕈᐊᓛᕐᒥᔪᒍᑦ. ᐊᒻᒪᑦᑕᐅᖅ ᐃᓄᓕᕆᔨᒃᑯᓐᓄᑦ ᐅᖃᕆᐊᖃᕐᓂᕆᔭᖏᑦ 

ᐅᖃᖃᑦᑕᕆᐊᖃᕐᓂᕆᔭᖏᓐᓂᑦ ᐃᓕᓴᑎᑦᑎᓛᕐᒥᔪᒍᑦ ᐊᒻᒪᓗ ᐱᑦᑎᐊᖃᑦᑕᐅᑎᔪᖃᖅᑎᓐᓇᒍ ᖃᓱᑎᑦᑎᒐᓱᐊᕐᓂᕐᒥᑦ. 

ᐊᒻᒪᓗ ᐃᓄᒃᑎᑐᑦ ᐃᓕᓐᓂᐊᑎᑦᑎᓂᕐᒥᒃ ᐃᓕᓐᓂᐊᕆᐅᖅᓴᔪᓄᑦ. ᐊᒻᒪ ᒪᓕᒐᐃᑦ ᒪᓕᒋᐊᓕᕗᑦᑕᐅᖅ 

ᐃᓕᓴᔭᐅᖃᑦᑕᕐᓗᑎᒃ. 

 

ᖃᐅᔨᒪᒐᒪ ᓯᓚᑦᑐᓴᕐᕕᒃᑯᑦ, ᒪᕐᕉᓕᖅᑲᖓᔫᓐᓂᒃ ᐃᓕᓴᑎᑦᑎᕙᒻᒪᑕ ᐃᓕᓐᓂᐊᕆᐅᖅᓴᑎᑦᑎᔨᐅᓂᐊᖅᑐᓂᒃ 

ᐸᐃᕆᕕᓕᕆᔨᐅᓂᐊᖅᑐᓂᓪᓗ. ᐊᒻᒪ ᐃᓐᓇᐃᑦ ᐃᓕᓴᕕᖏᓐᓂᑦ ᓄᓇᕗᒻᒥ ᑕᐃᒪᐃᓕᐅᖅᐸᒻᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᑉᐹᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑕᐅᖃᑦᑕᑦᑐᐃᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖃᖅᑎᖃᑦᑕᖅᑕᕗᑦ ᐃᓕᓐᓂᐊᖅᑏᑦ 

ᑕᐃᑰᓇ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᐃᑦ ᐃᑲᔫᓯᐊᔅᓴᖏᑎᒍᑦ ᑮᓇᐅᔭᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᖃᒪᓂᑦᑐᐊᖅ ᐅᖃᐅᓯᕆᑲᐃᓐᓇᕈᓐᓇᕈᒃᑯ, 

ᒫᓐᓇ ᐸᐃᕆᕕᖓ ᑕᐃᑲᓂ. 40-ᓂᑦ ᓱᕈᓯᓛᖅᑕᖃᖅᑐᑦ ᐃᓚᖏᑦ ᐃᓕᓐᓂᐊᕆᐅᖅᓴᑎᑕᐅᓪᓗᑎᒃ, ᓄᑖᒥᒃ 

ᐸᐃᕆᕕᓕᐅᕋᓱᑦᑑᒐᓗᐊᑦ, ᐱᒋᐊᕐᓗᑎᖅᑲᐃ 2026-ᒥ ᓴᓇᒋᐊᖅᑕᐅᒐᔭᖅᑐᖅ, ᐅᖃᓕᒫᑦᑎᐊᕈᒃᑭᑦ ᐅᑯᐊ. 

ᐃᓂᖃᕋᔭᖅᑐᐃᒡᒎᖅ 8-ᓂᑦ ᖃᐅᑕᒫᑦ ᐃᖅᑲᓇᐃᔭᖃᑦᑕᕋᔭᖅᑐᓂᒃ ᐱᒋᐊᓕᕋᑖᖅᑎᓪᓗᒍ, 12-ᓂᑦ ᓄᑕᕋᕐᓂᑦ 12-

ᓂᓪᓗᑦᑕᐅᖅ ᐊᖏᔫᑕᐅᓂᖅᓴᒐᓛᓂᑦ ᓇᔪᖅᑕᐅᔪᓐᓇᕐᓗᓂ ᐸᐃᕆᕕᖓ. ᐊᒻᒪ ᐃᖅᑲᓇᐃᔭᖅᑎᑦᑎᓗᑎᖅᑲᐃ 14-ᓂᑦ 

ᐸᐃᕆᕕᖓᓂ.  

 

ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᕈᓐᓇᖅᑲᑦ ᓴᖅᑭᖅᓯᒐᓱᑦᑎᓪᓗᒋᑦ ᐃᓕᓐᓂᐊᕆᐅᖅᓴᑎᑦᑎᓂᐅᔪᓂ 

ᖃᒪᓂᑦᑐᐊᕐᒥ? ᐊᒻᒪᑦᑕᐅᖅ ᓄᓇᓕᖏᓐᓄᑦ ᓴᓂᓪᓕᖏᓐᓄᑦ ᑐᔅᓯᕋᖅᓯᒪᒻᒪᑕ ᑭᕙᓪᓕᐊᕐᒥ, ᐱᖃᑕᐅᒍᒪᔪᓂᑦ 

ᐃᓕᓐᓂᐊᖅᑎᓂᑦᑕᐅᖅ ᕿᓂᖅᑐᑎᒃ. ᐊᒻᒪ ᖃᒪᓂ’ᑐᐊᕐᒥᑦᑕᐅᖅ ᐃᓕᓐᓂᐊᕆᐊᕈᒪᓂᕋᕐᖓᑕ ᐊᑐᐃᓐᓇᖅᑕᖃᖅᑲᑦ. 

ᑖᓐᓇ  ᐊᖏᓪᓕᒋᐊᖅᑕᐅᒍᓐᓇᐸᓪᓚᐃᒻᒪᑦ ᖃᒪᓂ’ᑐᐊᕐᒥ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓰᒍᓐᓇᖅᑲᑦ 

ᑕᐃᒪᐃᑦᑐᓂᒃ ᐊᖏᓪᓕᒋᐊᕆᒐᓱᓐᓂᕐᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᒐᒪ ᑖᓐᓇ ᐅᖃᐅᓯᕆᒍᓐᓇᖅᑕᕗᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ ᐱᓕᒻᒪᔅᓴᐃᓂᕐᒧᑦ ᑐᕌᖓᒻᒪᑦ. ᖃᐅᔨᒪᒐᒪ 

ᓄᓇᓕᓐᓂ ᐊᑕᐅᓯᐅᙱᒻᒪᕆᑦᑐᓂᑦ ᐃᓕᓐᓂᐊᑎᑦᑎᔭᖅᑐᖃᑦᑕᕈᓐᓇᕐᖓᑕ ᐊᕐᕌᒍᒥ ᓄᓇᕗᓕᒫᕐᒥ.  

 

ᑖᒃᑯᐊ ᐃᓕᓐᓂᐊᑎᑦᑎᓃᑦ ᑲᔪᓯᖁᓂᐊᖅᑕᕗᑦ. ᐊᒻᒪᑦᑕᐅᖅ, ᑕᑯᓂᒋᐊᕈᓐᓇᕐᒥᔪᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᕕᑦᑐᖅᓯᒪᓂᕈᓘᔭᖏᓐᓂᒃ ᖃᓄᖅ ᐃᓕᓐᓂᐊᖅᑎᑦᑎᖃᑦᑕᕈᓐᓇᕋᔭᕐᒪᖔᑦᑕ ᐱᖃᑕᐅᓗᑎᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᓄᓇᕗᑦ ᐊᕕᑦᑐᖅᓯᒪᓂᖓᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ. ᒥᓂᔅᑕ ᖃᖓᒃᑯᑦ ᖃᐅᔨᒪᕙ 

ᖃᐅᔨᓛᕐᒪᖔᖅ ᑕᒪᒃᑯᓂᖓ ᐊᐱᖅᑯᑎᒋᕋᑖᖅᑕᓐᓂᑦ ᐅᕙᑦᑎᓐᓄᑦ ᐅᖃᐅᔾᔨᒍᓐᓇᓛᕐᖓᑦ ᐊᒻᒪ ᖃᒪᓂ’ᑐᐊᕐᒥᐅᓄᑦ 

ᐅᖃᕈᓐᓇᕋᔭᕐᒥᒐᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᖃᐅᔨᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᑦ ᐸᐃᕆᕕᓕᕆᔨᓂᑦ ᖃᓂᔅᓴᕋᓱᑦᑐᑎᑦ 

ᖃᖓᒃᑰᕋᔭᕐᒪᖔᖅ ᖃᓄᖅ ᐊᑯᓂᐅᑎᒋᒐᔭᕐᒪᖔᖅ ᖃᐅᔨᒪᙱᑲᓚᐅᖅᑐᖓ. ᑭᓯᐊᓂ, 

ᓂᕆᐅᒋᑦᑎᐊᑐᐃᓐᓇᓂᐊᖅᑕᕗᑦ ᑲᔪᓯᑎᓛᕆᐊᖓ. ᖃᓄᕐᓗ ᐃᑲᔪᖅᓯᑦᑎᐊᕈᓐᓇᕐᒪᖔᑦᑎᒍᑦ ᓂᕈᐊᖅᑕᐅᓯᒪᕕᒋᔭᖓ 

ᑖᔅᓱᒪᑉ. 

 

ᐊᒻᒪᓗ ᐊᕐᕌᒎᓂᐊᖅᑐᒥᐅᖁᓇᖅᑑᒐᓗᐊᖅ ᑭᓯᐊᓂ ᑕᐃᒪᐃᓪᓚᕆᓐᓂᐊᕐᒪᖔᖅ ᐅᖃᕈᓐᓇᙱᑦᑐᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᐃᒪ ᐃᓵᔅᓯᒪᔪᖃᕈᓐᓃᕐᖓᑦ G-7−ᒧᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕆᐅᖅᓴᔪᑦ ᐊᒻᒪ ᐃᓕᓐᓂᐊᕐᓃᑦ ᐊᖏᖅᑕᐅᒋᐊᓖᑦ $20,770,000.00. ᐅᑎᕆᐊᕈᔅᓯ G-3−ᒧᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᕈᑎᔅᓴᐃᑦ ᓂᕈᐊᕈᑎᐅᒋᐊᓖᑦ ᑖᒃᑯᐊ ᑲᑎᓪᓗᒋᑦ ᐊᐅᓚᒍᑎᒃᓴᐃᑦ 

ᐋᖅᑭᐅᒪᒍᑎᔅᓴᐃᑦ $289,545,000.00. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐊᖏᖃᑎᒌᑉᐱᓰ ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᕋᑦᑎᒍᑦ? 

ᒪᑐᓯᒍᑎᔅᓴᖃᖅᑮᑦ ᓇᐃᓈᕐᓗᒋᑦ, ᒥᓂᔅᑕ ᒍᕌᔅ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᕋᓛᓕᒫᑦᑎᐊᓄᑦ 

ᐊᐱᖅᑯᑎᒋᖃᑦᑕᖅᑲᐅᔭᔅᓯᖕᓄᑦ ᐅᖃᐅᓯᕆᖃᑦᑕᖅᑲᐅᔭᔅᓯᖕᓄᓪᓗ ᓇᓗᓇᐃᖅᓯᓂᕆᕙᖅᑲᐅᔭᓯᖕᓄᓪᓗ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᒃᑯᐊ ᐱᓕᕆᐊᖑᔪᓐᓇᕐᓂᐊᓕᕐᒥᒻᒪᑕ ᐊᐱᖅᑯᑎᐅᖅᑲᐅᔪᑦ ᐅᖃᐅᓯᐅᕙᖅᑲᐅᔪᓪᓗ. 

ᖁᔭᓐᓇᒦᖅᑲᔅᓯ ᐃᓕᐅᖅᑲᐃᖃᑕᐅᕋᑖᕋᔅᓯ. ᐅᑯᐊᓗ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᖁᔭᓐᓇᒦᕐᒥᔭᕗᑦ. 

ᐊᒻᒪ ᑐᓵᔨᕗᓪᓗᑦᑕᐅᖅ. ᓄᖅᑲᔪᐃᑦᑑᓪᓗᑕ ᐅᖃᖃᑦᑕᕐᖓᑕ ᐅᕙᒍᓪᓗᑦᑕᐅᖅ ᐅᖃᖃᑦᑕᕋᑦᑕᑦᑕᐅᖅ 

ᓄᖅᑲᔪᐃᑦᑑᓪᓗᑕ. ᖁᔭᓐᓇᒦᖅᑕᐃᓐᓇᕆᔭᕗᑦ ᐱᖃᑕᐅᖅᑲᐅᔪᐃᑦ. ᑲᔪᓰᓐᓇᑎᑦᑎᒐᓱᑦᑎᓪᓗᑕ 

ᐃᓕᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᐅᖃᕆᐊᖅᑐᖅᓯᒪᔪᑦ ᐊᓂᑎᓚᐅᕐᒥᒃᑭᑦ. ᓅᒋᐊᓕᖅᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔩᑦ ᑲᑎᒪᑐᐃᓐᓇᓂᕐᒥᓗ. ᐅᓪᓗᒥ ᐃᓕᔅᓯ 

ᓵᖓᓅᖅᑯᖓ ᓴᖅᑭᔅᓯᒋᐊᖅᑐᖅᑐᖓ ᑮᓇᐅᔭᖅᑐᕈᑎᔅᓴᖏᓐᓂ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᓪᓗ 

ᐃᓪᓗᓕᕆᔨᕐᔪᐊᒃᑯᑦ 2025-2026−ᖑᑎᓪᓗᒍ. ᑕᒪᓐᓇ ᑲᔪᓰᓐᓇᓂᐊᖅᑕᕗᑦ ᐃᓪᓗᓕᐅᖅᑎᑦᑎᓗᑕ, 

ᐃᓪᓗᓕᐅᖅᑎᑦᑏᓐᓇᕐᓗᑕ ᐊᔾᔨᒌᙱᑦᑐᓂᑦ ᐊᖅᑯᑎᖃᕐᓗᑕ: 

 

• ᐊᒻᒪ ᑲᑐᔾᔨᖃᑎᖃᕐᓗᑕ ᓄᓇᓕᓐᓂ ᑲᑐᔾᔨᖃᑎᒌᖑᔪᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ. 

ᐃᓪᓗᓕᕆᔨᐅᔪᑦ ᐃᓪᓗᓕᐅᖅᑎᐅᔪᓂᓪᓗ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓂᒃ.  

• ᓄᑖᓂᒃ ᐊᑐᐊᒐᓂᒃ ᓴᖅᑭᖅᑎᕆᖃᑦᑕᕐᓗᑕ ᐱᔭᕆᐊᑭᓪᓕᑎᕆᔪᓂᒃ ᑭᒃᑯᑦ 

ᐱᖃᑕᐅᕕᐅᓂᖅᓴᐅᒍᓐᓇᓂᐊᕐᖓᑕ ᐃᓪᓗᓕᕆᓂᖅ.  

• ᑭᒃᑯᓕᒫᓄᑦ ᐃᓚᐅᔪᓐᓇᓂᕐᒧᑦ ᓄᓇᕗᒻᒥ ᐃᒡᓗᓂᑦ ᓂᐅᕕᐊᒃᓴᒃᓴᓂᑦ. 

• ᓄᓇᕗᒻᒥ ᐱᔪᓐᓇᕐᓂᖅᑖᖅᑎᓪᓗᒋᑦ ᐊᔪᕈᓐᓃᖅᓴᐅᑎᑦ ᐊᒻᒪ ᐃᖅᑲᓇᐃᔮᒃᓴᑦ ᐃᒡᓗᓕᐅᖅᑎᓄᑦ ᐃᓄᖕᓄᑦ 

ᐊᒻᒪ ᓄᓇᕗᒻᒥᐅᓄᑦ. 

• ᐊᒻᒪᓗ, ᐱᐅᓯᒋᐊᖅᑎᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᑎᑦᑎᓲᖑᓂᖓ ᐃᓄᖕᓄᑦ ᐊᒻᒪ 

ᐊᑭᑐᓗᐊᙱᑦᑐᓂᑦ ᐃᒡᓗᓂᑦ ᐱᔨᑦᑎᕋᕈᑕᐅᓲᓂᑦ ᐊᑐᖅᑐᐊᖅᑎᓕᒫᓄᑦ ᓄᓇᓕᖕᓂ. 

ᐃᒃᓯᕙᐅᑖᖅ, ᖁᔭᓕᔪᒪᕙᒃᑲ ᐱᓕᕆᖃᑎᒋᔭᓕᒫᕗᑦ, ᐱᓗᐊᖅᑐᒥᑦ ᑎᓴᒪᐅᓪᓗᑎᒃ ᒪᓕᒐᓕᐅᖅᑏᑦ ᑲᑎᒪᖃᑕᐅᔪᑦ 

ᐃᒡᓗᓕᕆᔨᓄᑦ ᑲᑎᒪᔨᕋᓛᓄᑦ, ᐊᖏᖅᓯᒪᓂᖏᓐᓄᑦ ᐱᓕᕆᖃᑎᖃᕈᒪᓪᓗᑎᒃ ᐅᕙᑦᑎᓐᓂ ᐱᕙᓪᓕᐊᑎᑦᑎᑎᓪᓗᑕ 

ᓄᓇᕗᒻᒥ ᐃᒡᓗᓕᕆᓂᕐᒧᑦ ᑲᔪᓯᑎᑕᐅᕙᓪᓕᐊᔪᓂᑦ, ᐅᓄᖅᓯᒋᐊᕐᓗᒋᑦ ᓄᓇᓕᖕᓂ ᐱᓕᒻᒪᒃᓴᖅᑕᐅᔪᓐᓇᖅᑐᑦ 

ᐊᐅᓚᓪᓗᒋᓪᓗ ᐃᓄᖕᓅᖓᔪᑦ ᐊᒻᒪ ᐊᑭᑐᓗᐊᙱᑦᑐᑦ ᐃᒡᓗᖃᐅᓯᑦ.   

 

ᐊᕐᕌᒎᓵᖅᑐᓂ, ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ ᐊᒻᒪᓗ NCCD−ᑯᓐᓂᑦ, ᐃᒡᓗᓕᕆᓂᕐᒧᑦ 

ᐱᓕᕆᐊᒃᓴᕗᑦ ᐃᑲᔪᖅᑐᐃᓯᒪᕗᑦ 150−ᐸᓗᖕᓂᑦ ᐊᔪᕈᓐᓃᖅᓴᒐᒃᓴᓂᑦ ᐃᓄᖕᓄᑦ ᐃᒡᓗᓕᐅᕐᓂᕐᒧᑦ 

ᐱᓕᕆᓂᕆᔭᐅᕙᒃᑐᓄᑦ. ᒫᓐᓇᒧᑦ ᑎᑭᖦᖢᒍ, 40−ᐸᓗᐃᑦ ᐃᓕᓐᓂᐊᖅᑏᑦ ᐱᔭᕇᖅᓯᓯᒪᓕᖅᐳᑦ 

ᓯᕗᓂᐊᓂ−ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒥᑦ ᐃᖅᑲᓇᐃᔭᓕᒻᒪᒃᓴᖅᖢᑎᒡᓗ ᐃᒡᓗᕐᔪᐊᒥ 

ᐱᓕᕆᖃᑎᒋᕙᒃᑕᑦᑎᓐᓂ, NCC−ᑯᑦ ᐱᕙᓪᓕᐊᑎᑦᑎᔨᖏᓐᓂᑦ.  ᐊᒻᒪ ᓱᓕ, 30-ᐸᓗᐃᑦ ᐃᓕᓐᓂᐊᖅᑏᑦ 

ᖃᐅᔨᓯᒪᕗᑦ ᐱᒻᒪᕆᐅᔪᓂᑦ ᐃᖅᑲᓇᐃᔭᕆᐅᖅᓴᓂᕐᒥᑦ ᐃᒡᓗᓕᐅᕐᕕᒋᕙᒃᑕᑦᑎᓐᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐊᕐᕌᒍᓂ ᖃᔅᓯᐊᕐᔪᖕᓂ ᐊᓂᒍᖅᑐᓂᑦ ᐃᓚᒋᔭᐅᓪᓗᓂ ᒫᓐᓇ ᐱᓕᕆᐊᖑᔪᖅ ᓴᓇᔪᒪᓪᓗᑎᑦ 6-ᓂᑦ ᓄᑖᓂᑦ 

ᐃᒡᓗᓂᑦ ᑲᖏᖅᖠᓂᕐᒥ ᐱᓕᕆᖃᑎᖃᕐᓂᒃᑯᑦ ᐱᐅᕙᐳᓐ-ᒃᑯᓐᓂ ᓂᐅᓪᓴᓐ ᕼᐊᐅᔅ-ᑯᓐᓂ, ᒫᓂᑑᐸᒥ. 

 

ᑲᔪᓯᓂᐊᖅᐳᖅ ᐃᓕᓐᓂᐊᖅᑎᑦᑎᒃᑲᓐᓂᖃᑦᑕᕐᓗᑎᑦ ᐃᓄᖁᑎᑦᑎᓐᓄᑦ. ᐃᓄᓕᕆᔨᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᖃᖅᐳᑦ ᐃᒡᓗᓕᐅᖅᑎᓄᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒥᑦ 

ᑐᕌᒐᖃᖅᑐᓂᑦ ᐅᓄᖅᓯᒋᐊᖁᓪᓗᒋᑦ ᐃᓕᓐᓂᐊᖅᐸᓪᓕᐊᓪᓗᑎᑦ ᐃᖅᑲᓇᐃᔮᖅᑖᖅᐸᓪᓕᐊᔪᑦ, ᓴᓇᔨᓪᓚᕆᑦ ᐊᒻᒪ 

ᐊᔪᙱᑦᑎᐊᖅᑐᑦ ᓴᓇᔨᓪᓚᕆᑦ ᓄᓇᕗᒻᒥ.  

 

ᑲᑎᖦᖢᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑐᑦ $285,465,000-ᓂᑦ ᓄᓇᕗᑦ ᒐᕙᒪᒃᑯᓐᓂ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᑦ ᐊᒥᓱᕈᕆᐊᖅᓯᒪᔪᑦ $16,096,000-ᓂᑦ ᐊᕐᕌᓂᐅᓚᐅᖅᑐᖅ 

ᑮᓇᐅᔭᑦ ᐊᕐᕌᒍᖏᓐᓂᑦ ᐱᔭᐅᓚᐅᖅᑐᓂᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᓕᖅᑕᐅᔾᔪᑎᓄᑦ ᐃᑲᔫᓯᐊᓄᓪᓗ ᑮᓇᐅᔭᑦ ᐊᑐᖅᑐᒃᓴᑦ ᐅᓄᖅᓯᒋᐊᕐᓂᐊᖅᐳᑦ 

$2,067,000-ᓂᑦ ᖃᖓᑦᑎᐊᖅ ᓄᓇᕗᑦ ᒐᕙᒪᒃᑯᑦ ᐊᑭᓕᖅᑕᐅᔾᔪᑎᓄᑦ ᕿᒥᕐᕈᔭᐅᓚᐅᕐᓂᖓᓄᑦ, ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᑎᔪᑦ ᐃᖅᑲᓇᐃᔮᒃᓴᑦ ᐋᖅᑭᒋᐊᖅᑕᐅᓗᑎᒡᓗ ᑮᓇᐅᔾᔭᒃᓵᖏᑦ ᐃᖅᑲᓇᐃᔭᖅᑎᑦ 

ᐊᖏᖃᑎᒌᒍᑎᖓ ᒪᓕᒃᖢᒍ. ᑖᒃᑯᐊ ᐅᓄᖅᓯᒋᐊᖅᑕᐅᔪᑦ ᓈᒻᒪᒃᓯᓕᖅᑕᐅᖁᓪᓗᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᖅᐳᑦ $905,000-ᓂᑦ ᓄᓇᕗᑦ ᒐᕙᒪᒃᑯᓐᓂ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᑎᓂᐊᖅᐳᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᑎᓪᓗᒋᑦ, 

$1,162,000−ᐸᓗᖕᓂ, ᐱᓕᕆᕝᕕᖕᒥ ᐋᖅᑭᒋᐊᖅᑕᐅᒃᑲᓐᓂᖅᑐᓂᑦ ᐊᒻᒪᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖏᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒃᑐᐊᓂᓕᖕᓄᑦ ᐃᖅᑲᓇᐃᔮᒃᓴᓄᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ ᐃᒡᓗᓄᑦ ᐊᑐᖅᑐᒃᓴᖏᑦ ᐃᖅᑲᓇᐃᔭᖃᑎᒌᑦ ᐃᓪᓗᖁᑎᖏᓪᓗ 

/ᑭᓚᐅᒻᑐᕈᑎᒃᒪᖏᑦ ᐸᕐᓇᒃᑕᐅᓯᒪᔪᑦ ᐅᓄᖅᓯᓂᖏᓐᓄᑦ $16,016,000-ᓂᑦ ᑕᒪᑐᒪᓂ ᐊᕐᕌᒍᒥ. ᐃᒃᓯᕙᐅᑖᖅ, 

ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᐊᓯᔾᔨᕐᓂᖏᑦ ᐊᒃᑐᐊᓂᖃᖅᐳᑦ ᐅᓄᖅᓯᒋᐊᖅᑕᐅᔪᓄᑦ ᐆᒻᒪᖅᑯᒻᒧᑦ ᐊᑭᓕᖅᓱᒐᒃᓴᓄᑦ 

ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ ᐆᒻᒪᖅᑯᒻᒧᑦ, ᐅᖅᓱᐊᓗᖕᒧᑦ ᐃᒪᕐᒧᓪᓗ, ᐃᓚᒋᔭᐅᓪᓗᓂ 

ᐊᖏᔪᑲᓪᓚᖕᒥᑦ ᐃᒪᕐᒧᑦ ᐅᓄᖅᓯᒋᐊᖅᑕᐅᔪᖅ $5,600,000−ᓂᑦ ᓄᓇᓕᐸᐅᔭᕐᒧᑦ ᐃᖃᓗᖕᓂ.  ᐊᒻᒪ ᓱᓕ, 

ᐃᓚᓯᒃᑲᓐᓂᖅᓯᒪᖕᒥᔪᒍᑦ ᓄᑖᓂᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᓐᓂᑦ ᐊᒃᑐᐃᔪᓂᑦ ᑖᒃᑯᓂᖓ ᑮᓇᐅᔭᑦ 

ᐊᑐᖅᑐᒃᓴᓄᑦ.  

 

ᐃᒃᓯᕙᐅᑖᖅ, ᑐᒃᓯᕋᐅᑎᒋᔭᕗᑦ ᐃᓚᖃᖅᐳᖅ $475,000−ᓂᑦ ᐃᖅᑲᓇᐃᔭᖅᑎᓄᑦ ᐱᕙᓪᓕᐊᑎᑦᑎᓂᕐᒧᑦ 

ᐸᕐᓇᐅᑎᒧᑦ ᐅᖃᐅᓯᕆᖅᑲᐅᔭᓐᓄᑦ ᐅᐊᑦᑎᐊᖅ. ᑖᓐᓇ ᐸᕐᓇᐅᑎ ᐋᖅᑭᒃᑕᐅᓯᒪᕗᖅ ᐱᕈᖅᐸᓪᓕᐊᖁᓪᓗᒍ 

ᓄᓇᓕᖕᓂ ᐊᔪᙱᑦᑐᑦ ᓴᓇᔨᙳᕆᐅᖅᓴᔪᑦ ᐊᕐᕌᒍᑦ ᖁᓕᑦ ᐃᓗᐊᓂ. 

 

ᐊᒥᐊᒃᑯᐊ $1,300,000 ᐊᕐᕌᒍᒧᑦ ᐊᔾᔨᒌᙱᓐᓂᖏᓐᓄᑦ ᐊᒃᑐᐊᔪᑦ 'ᐊᑕᐅᓯᐊᖅᖢᑎᒃ' ᑮᓇᐅᔭᖏᑦ 2024-25−ᒥ 

ᐊᑐᖅᑕᐅᔭᕆᐊᖃᕈᓐᓃᖅᑐᑦ ᑭᖑᓂᐊᒍᑦ ᐊᕐᕌᒍᓂᑦ.  

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᓄᓇᕗᒻᒥᐅᑦ ᐃᓄᐃᑦ ᐃᖅᑲᓇᐃᔮᓖᑦ ᓯᕗᓪᓕᐅᔾᔭᐅᖏᓐᓇᖅᑐᑦ ᓱᓕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᕐᕌᓂᐅᓵᖅᑐᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐅᓄᕐᓂᖓ 45 ᐳᓴᓐᑎᐅᓚᐅᖅᐳᖅ ᐃᓕᓴᖅᓯᓪᓗᑕᓗ ᐱᐅᓯᒋᐊᕆᐊᖃᕐᓂᑦᑎᓐᓂᒃ ᓯᕗᒻᒧᑦ ᐃᖏᕐᕋᓗᑕ. ᑖᒃᑯᐊ 

25-ᖑᔪᑦ ᐃᒡᓗᓕᕆᔨᐊᓛᑦ, ᐊᑕᖏᖅᖢᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ 71-ᐳᓴᓐᑎᖏᓐᓃᒻᒪᑕ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᕙᓪᓕᐊᖏᓐᓇᖅᐳᑦ ᐱᓕᕆᕝᕕᖕᒥᓂ ᐃᖅᑲᓇᐃᔮᒃᓴᓂᑦ ᐃᓄᖕᓄᑦ, 

ᐃᒃᓯᕙᐅᑖᖅ, ᐱᓕᕆᐊᒃᓴᖃᖅᖢᑕᓗ ᓴᖅᑭᑦᑎᔪᒪᓪᓗᑕ ᐊᔾᔨᒌᒡᔫᒥᔪᓂᑦ ᐊᖅᑯᑎᓂᑦ ᐃᖅᑲᓇᐃᔮᒃᓴᑦᑎᐊᕙᖕᓂᑦ ᐊᒻᒪ 

ᓯᕗᒻᒧᐊᒍᑎᒃᓴᓂᑦ.  

ᐃᒃᓯᕙᐅᑖᖅ ᐊᒻᒪ ᑲᑎᒪᔨᐅᖃᑕᐅᔪᑦ, ᖁᔭᓐᓇᒦᒃ ᐱᕕᒃᓴᖃᕐᓂᔅᓯᓐᓄᑦ ᐅᓪᓗᒥ. ᖁᔭᖏᓐᓇᖅᐸᔅᓯ 

ᐃᑲᔪᖅᓱᐃᖏᓐᓇᖃᑦᑕᕋᔅᓯ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖃᑦᑕᕐᓂᖏᓐᓄᑦ ᖃᓄᐃᙱᑦᑎᐊᕐᓂᕐᒧᑦ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᐃᑲᔪᖅᓱᕐᓗᒋᓪᓗ ᓄᓇᕗᒻᒥᐅᑕᓕᒫᑦᑎᐊᑦ ᐊᑭᑐᓗᐊᙱᑦᑐᓂᒃ ᐃᓯᕋᔅᓴᐅᔪᓂᒃ 

ᐃᓪᓗᖃᕈᓐᓇᓛᕐᖓᑕ.  

 

ᐃᒃᓯᕙᐅᑖᖅ, ᐱᓕᕆᔨᖁᑎᒃᑲᓗ ᑭᐅᒐᓱᐊᕈᓐᓇᑦᑎᐊᕐᓂᐊᕐᒥᔪᒍᑦ ᐊᐱᖅᑯᑎᒋᓂᐊᖅᑕᓯᓐᓂᒃ ᐱᓪᓗᒋᑦ 2025-2026 

ᑮᓇᐅᔭᖅᑐᕈᑎᔅᓴᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒃᐳᖓ ᒪᑐᐃᕈᑎᖃᕆᐊᒥᒃ ᑭᒡᒐᑐᖅᓱᒋᑦ 

ᑲᑎᒪᔨᐊᓛᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᒃᑯᓪᓗ ᕿᒥᕐᕈᑎᓪᓗᒋᑦ ᐊᑐᓕᖅᑎᑕᐅᖁᔭᒥᒃ 2025-2026 

ᑮᓇᐅᔭᖅᑐᕈᑎᔅᓴᓄᑦ ᐸᕐᓇᐅᑎᐅᔪᒧᓪᓗ ᐱᓕᕆᐊᒃᓴᖏᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. ᑯᐊᐳᕇᓴᒃᑯᑦ ᐊᑐᓕᖁᔮ 

2025-2026 ᐊᐅᓚᔾᔪᑎᓄᑦ ᓴᓇᒋᐊᓕᓐᓄᓪᓗ, ᐃᓚᒋᐊᕈᑎᒃᓴᐃᑦ ᒪᓕᒐᓕᐅᕐᕕᕐᒥ $285,465,000.00-ᒦᑦᑐᖅ.  

 

ᑖᓐᓇ ᑕᑯᑎᑦᓯᕗᑦ 5.9%-ᒥᑦ ᐅᓄᖅᓯᒋᐊᕐᓂᖓᓂᒃ 2024-2025 ᑮᓇᐅᔭᖅᑑᓚᐅᖅᑐᑦ ᓴᓂᐊᓂ. ᐃᖅᑲᓇᐃᔮᑦ 

ᖃᑦᓯᐅᓂᖏᑦ ᑯᐊᐳᕇᓴᒃᑯᖏᓐᓂᑦ ᐅᓄᖅᓯᒋᐊᖅᐳᑦ 128-ᒥᑦ 134-ᒧᑦ. ᑕᑯᑎᑦᓯᕗᖅ ᐅᓄᖅᓯᒋᐊᕐᓂᖓᓂᒃ 4.7%-

ᒥᑦ. ᒪᓕᒐᓕᐅᖅᑏᑦ ᐃᓱᒫᓘᑎᒥᓂᒃ ᓴᖅᑮᓚᐅᖅᐳᑦ ᒥᓂᔅᑕᐅᑉ ᒥᓂᔅᑕ ᓴᖅᑭᕐᒪᑦ ᑲᑎᒪᔨᐊᓛᓄᑦ. 2023-2024-ᒥᑦ 

ᒥᓂᔅᑕᐅᑉ ᑎᑎᖅᑲᒋᔭᖓ ᓂᕆᐅᒋᔭᒥᓄᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖏᓐᓄᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᐃᓪᓗᒧᑦ ᓴᖅᑭᑕᐅᓚᐅᖅᐳᑦ ᒪᓕᒐᓕᐅᕐᕕᒻᒥ ᓅᕕᐱᕆ 3, 2023-ᖑᑎᓪᓗᒍ. 

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑭᐅᔾᔪᑎᖏᑦ ᑎᑎᖅᑲᖓᓄᑦ ᓂᕆᐅᒋᔭᖏᑕ ᐃᓪᓗᒧᑦ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᕐᒧᑦ ᒫᑦᓯ 12, 2024-ᒥ. ᒪᓕᒐᓕᐅᖅᑏ ᑐᓴᖅᑎᑕᐅᓵᓚᐅᖅᐳᑦ ᒐᕙᒪᒃᑯᑦ ᑲᔪᓯᖐᓐᓇᖅᓯᒪᓕᕐᒪᔾᔪᒃ 

ᐊᓪᓚᑦᓯᕙᓐᓂᖏᓐᓂᒃ ᐊᕐᕌᒍᑕᒫᖅᓯᐅᑎᖏᑦᑕ ᒥᓂᔅᑕᐅᒃ ᓂᕆᐅᒋᔭᖏᓐᓂᒃ. 

 

ᑮᓇᐅᔭᓕᕆᔨᒃᑯᑦ 2024-2025 ᐱᓕᕆᐊᒃᓴᖏᑦ ᐸᕐᓇᐅᑦ ᑕᑯᑎᑦᓯᕗᖅ, ᐱᓕᕆᖃᑎᖃᓚᐅᕐᓂᖏᑕ ᓄᓇᕗᑦ 

ᑯᐊᐳᕇᓴᖁᑎᖏᓐᓂᒃ ᐋᖅᑮᕙᓪᓕᐊᓪᓗᑎᒃ ᑐᑭᓯᐅᒪᖃᑎᓂᒃ ᐊᖏᕈᒻᒥᒃ ᓄᓇᕘᒥ ᑯᐊᐳᕇᓴᑦ ᑲᑎᒪᔨᕋᓛᖏᓐᓂᑦ.  

 

ᑲᑎᒪᔨᐊᓛᑦ ᓂᕆᐅᑉᐳᑦ ᐃᓪᓗᒨᖅᓯᓛᕐᓂᖏᓐᓂᒃ 2024-2025 ᐊᒻᒪᓗ 2025-2026 ᑐᑭᓯᐅᒪᖃᑎᒌᒧᑦ ᐊᖏᕈᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᐋᑦᑑᕝᕙ 20, 2016 ᑎᑎᕋᐅᔭᖅᓯᒪᔪᑦ ᖃᓄᖅᑑᕈᑎᒃᓴᒧᑦ ᐃᓪᓗᓕᕆᕐᒧᑦ 

ᐊᑐᓕᖅᑎᑦᓯᓂᕐᒧᓪᓗ ᐸᕐᓇᐅᑎᖏᑦᑕ ᓄᓇᕗᑦ ᐊᑯᓂᒃᑯᑦ ᑕᒪᒃᑭᖅᑐᒥᒃ ᐃᓪᓗᓕᕆᕐᓂᒧᑦ ᐊᖏᕐᕋᖃᖏᑦᑐᓪᓗ 

ᐃᒡᓗᒨᖅᑕᐅᓚᐅᖅᐳᑦ. ᑕᒃᑯᐊ ᑎᑎᕋᖅᓯᒪᔪᑦ 60-ᓂᒃ ᐱᓇᓱᐊᕈᑎᒃᓴᐅᓂᐊᖅᑐᓂᒃ ᐅᖃᐅᓯᖃᖅᑐᓂᒃ 

ᐊᔾᔨᒌᙱᑦᑐᓂᒃ ᐃᓪᓗᓕᕆᓂᕐᒨᖓᔪᒃ. 

 

ᖃᓄᑎᒋ ᑖᓐᓇ ᐸᕐᓇᐅᑦ ᑭᖑᕝᕕᖅᑕᐅᓯᒪᑎᒋᓂᖓ ᓄᓇᕗᑦ 3000 ᐃᒡᓗᓕᐅᕐᓂᖅᓴᒧᑦ ᑐᑭᓯᓇᖏᓚᖅ ᓱᓕ. ᒪᐃ 

2022-ᖑᑎᓪᓗᒍ ᓄᓇᕗᑦ ᑐᙵᕕᒃᑯᑦ ᓴᖅᑮᓚᐅᖅᐳᑦ ᓄᓇᕗᑦ ᐃᓄᐃᑦ ᐃᒡᓗᖃᖅᑎᑦᓯᓂᕐᒧᑦ ᐸᕐᓇᐅᖕᒥᑦ. ᐸᕐᓇᐅᑦ 

ᐅᖃᖅᓯᒪᓪᓗᑎᒃ ᓄᑖᒥᒃ ᐃᓄᐃᑦ ᐃᓄᓐᓄᑦ ᐃᒡᓗᓕᕆᓂᖅ ᐱᐅᓛᒃᑯᑦ ᐱᕚᓪᓕᕈᑎᐅᓂᐊᖅᐳᑦ 

ᐃᒡᓗᖃᖅᑎᓐᓂᒃᓴᖏᑕ ᐃᓄᐃᑦ.  

 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖃᖅᑑᔪᑦ, ᕼᐋᒻᒪᓚᐅᔪᓪᓗ, ᓄᓇᕗᑦ ᒐᕙᒪᒃᑯᖏᑦ, ᑲᓇᑕᐅᓪᓗ ᒐᕙᒪᒃᑯᖏᑦ, ᐱᓕᕆᖃᑎᒌᓪᓚᕆᐅᕗᑦ 

ᖃᓄᑎᒋ ᑖᓐᓇ ᐃᓄᐃᑦ ᐃᓄᓐᓄᑦ ᐃᒡᓗᓕᕆᔨᐅᓂᐊᖅᑐᑦ ᐃᑲᔪᕐᓂᖃᕐᓂᐊᖅᐳᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᑦ ᑕᒪᓐᓇ ᓱᓕ ᓇᓗᓇᖅᐳᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2023-2026-ᒧᑦ ᐸᕐᓇᐅᑎᖏᑦ, ᑕᑯᑎᑦᓯᒪᓚᐅᖅᐳᑦ ᐅᖃᖃᑎᖃᖅᐸᓪᓕᐊᓂᖏᓐᓂᒃ 

ᓇᒻᒥᓂᖁᑎᖃᖅᑐᒧᑦ ᐅᓂᒃᑳᓕᐅᖁᓪᓗᒋᑦ ᓄᓇᓖᑦ ᐃᒡᓗᓕᕆᔨᒃᑯᑦ ᐊᐅᓚᔾᔪᓯᖏᓐᓂᑦ ᖃᓄᖅ ᑖᒃᑯᐊ ᑭᒃᑯᓕᒫᓄᑦ 

ᐃᒡᓗᖃᖅᑎᑦᓯᕙᓐᓂᕆᔭᖏᑦ, ᖃᓄᕐᓗ ᐋᖅᑭᒋᐊᖅᑕᐅᔪᓐᓇᕐᒪᖔᑦ.  

 

ᑯᐊᐳᕇᓴᒃᑯᑦ ᑎᑎᕋᖅᑖ 2025-2026 ᐸᕐᓇᐅᑎᖓ ᑕᑯᑎᑦᓯᕗᖅ, 2023-2024-ᒥᓗ ᐊᒻᒪᓗ 2024-2025-ᒥ 

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓂᖃᓪᓚᒃᑖᓚᐅᖅᐳᑦ ᐊᐅᓚᑦᓯᔾᔪᑎᐅᔪᓂ ᓄᓇᓕᓐᓂ. ᐆᒃᑐᕋᐅᑎᐅᔪᓐᓇᖅᑐᓂᒃ 

ᐋᖅᑭᒋᐊᕆᔪᖃᕈᓐᓇᖏᒃᑲᓗᐊᕐᒪᖔᑦ. ᑖᒃᑯᐊ ᐱᓕᕆᐊᖃᓚᐅᖅᐳᑦ ᐅᖃᖃᑎᖃᖅᐸᒃᓱᑎᑦ ᑲᑐᔾᔨᖃᑎᒋᔭᐅᔪᓂᒃ. 

 

ᐸᕐᓇᐅᑎ ᑕᑯᑎᑦᓯᓚᐅᕆᕗᑦ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑦ ᓂᕆᐅᒋᔭᐅᓚᐊᕐᒪᑦ ᐱᐊᓂᒃᑕᐅᓂᖅ ᒫᔅᓯ 31, 2025-ᒥ. 

ᑲᑎᒪᔨᕋᓛᑦ ᐃᓇᒃᓯᕗᑦ ᒥᓂᔅᑕᒧᑦ ᓴᖅᑭᑎᑦᓯᓛᖁᓪᓗᒍ ᑭᖑᓪᓕᖅᐹᒥᒃ ᐅᓂᒃᑳᒥ ᕿᒥᕐᕈᓂᐅᓚᐅᖅᑐᒥᒃ, 

ᒪᓕᒐᓕᐅᕐᕕᒻᒧᑦ ᕿᓚᒥᐅᓂᖅᐹᒃᑯᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒧᑦ ᓴᖅᑭᑎᑦᓯᓵᓚᐅᖅᐳᑦ ᐊᕐᕌᒍᑕᒫᖅᓯᐅᑎᒥᓐᓂᒃ ᑕᑯᑎᑦᓯᓪᓗᑎᒃ ᑲᑎᑦᑐᒋᑦ 

$52.16-ᒥᓕᐊᓐᓂ ᑮᓇᐅᔭᓂᒃ, ᐊᑐᖅᑐᐊᖅᐸᑦᑐᓄᑦ ᐊᑭᓕᖅᓴᕆᔭᐅᔪᓄᑦ ᓄᓇᓕᓐᓂ ᐃᒡᓗᓕᕆᔨᐅᔪᓄᑦ ᑎᑭᑦᑐᒍᑦ 

ᒫᔅᓯ 31, 2024. ᑕᑯᓯᑦᓯᕗᖅ ᐅᓄᖅᓯᒋᐊᖅᒪᓂᖓᓂᒃ 10%-ᒥᒃ ᑕᐃᒪᙵᓂᒃ 2022-2023 ᐊᕐᕌᒍᖏᓐᓂᑦ. ᐊᒻᒪᓗ 

33%-ᒥᒃ ᑕᐃᒪᙵᓂᒃ 2019-2020-ᒧᑦ ᐊᕐᕌᒍᓇᓐᓂ. 

 

ᓄᓇᕗᒻ ᐃᒡᓗᓕᕆᔨᕐᔪᐊᒃᑯᑦ 2022-2026 ᐸᕐᓇᐅᑎᖓᑦ ᑕᑯᑎᑦᓯᓚᐅᖅᐳᖅ ᓯᕗᓪᓕᖅᐹᖓᖃᑕᐅᓚᐅᖅᑐᒥᒃ 

2022-20233 ᐊᕐᕌᒍᖓᓂᒃ, ᐊᐅᑦᓯᖅᑐᕐᓗᑎᒃ ᐊᒻᒪᓗ ᕿᒥᕐᕈᓗᑎᒃ ᓄᐊᑦᓯᕙᓐᓂᕐᒧᑦ ᐊᑭᓕᒃᓴᓂᒃ ᐊᑐᐊᒐᕐᒥᒃ. 

ᐊᒻᒪᓗ ᑖᒃᑯᐊ ᐊᑦᓯᕚᓪᓕᖁᓪᓗᒋᑦ ᐊᑭᓕᒃᓴᕆᔭᐅᔪᑦ ᓄᓇᓕᓐᓂ, ᐊᑭᓕᒃᓴᕆᔭᐅᔪᓂᒃ ᐋᖅᑭᒃᓰᖏᓐᓇᕐᓗᑎᒡᓗ 

ᓄᓇᓖᑦ ᐃᒡᓗᓕᕆᔨᕐᔪᐊᒃᑯᑦ ᐊᑭᓕᑦᓴᒥᓐᓄᑦ ᐅᑎᖅᑎᑦᓯᕙᓪᓕᐊᒍᑎᒃᓴᖏᓐᓄᑦ. 

 

ᑲᑎᒪᔨᐊᓛᑦ ᐃᑲᔪᖅᑐᐃᕗᑦ ᖃᓄᖅᑑᕈᑕᐅᓕᖅᑐᓂᒃ ᐃᑲᔪᖅᑕᐅᖁᓪᓗᒋᑦ ᓄᓇᓖᑦ ᐃᒡᓗᓕᕆᔨᖏᑦ ᑕᒪᒃᑯᓇᓂ. 

ᐅᖃᖅᓯᒪᕗᓪᓗ ᑯᐊᐳᕇᓴᒃᑯᑦ ᓄᐊᑦᓯᕙᓐᓂᖏᑦ ᐊᑐᐊᒐᖓᑦ ᓄᑖᖑᕆᐊᖅᑕᐅᓯᒪᓕᕐᒪᑦ.  

 

ᔫᓂ 1, 2020 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒪᓂᒪᑎᑦᓯᓚᐅᖅᐳᑦ ᐱᓕᕆᐊᒃᓴᒥᒃ ᕿᒥᕐᕈᔭᐅᖁᓪᓗᒋᑦ 

ᐊᑐᖅᑐᐊᖅᐸᑦᑐᓄᑦ ᐊᑭᒋᔭᐅᕙᑦᑐᐃᑦ. ᕿᒥᕐᕈᔭᐅᓚᐅᖅᑐᖅ ᐃᒡᓗᒧᑦ ᓴᖅᑭᑕᐅᓚᐅᖅᐳᑦ ᓯᑎᐱᕆ 16, 2021-ᒥ. 

ᐊᑐᓕᖁᔭᐅᔪᖅ ᐃᓚᖓᑦ ᐅᓂᒃᑳᓃᑦᑐᖅ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᕆᐊᖃᖅᐳᑦ 

ᐊᑐᖅᑐᐊᖅᐸᓐᓂᕐᒧᑦ ᕿᒥᕐᕈᓂᐅᕙᑦᑐᒥᒃ. ᐃᒫᑎᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᕗᑦ, 

ᐃᓘᓐᓇᖏᓐᓂᓘᓐᓃᑦ ᐊᑐᓕᖁᔭᐅᔪᓂᒃ ᕿᒥᕐᕈᓂᐅᓇᔭᖅᑐᒥᒃ ᓱᓕ ᑐᑭᓯᓇᙱᓚᖅ. 

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅᓯᒪᔭᖓᑦ 2025-2026 ᐸᕐᓇᐅᑎᒧᑦ, ᑕᑯᑎᑦᓯᓯᒪᕗᑦ 

ᓯᕗᓪᓕᖅᐹᕆᔭᐅᓚᐅᖅᑐᑦ 2025-2026 ᐊᕐᕌᒍᖏᓐᓄᑦ. ᕿᒥᕐᕈᓗᑎᒃ ᐊᖅᑮᕙᓪᓕᐊᖁᓪᓗᒋᑦ ᓇᒻᒥᓂᖃᕐᓂᕐᒧᑦ 

ᐃᒡᓗᒥᒃ ᐱᐅᖅᓱᐊᕈᑎᐅᒍᓐᓇᖅᑐᒥᒃ ᑕᒪᒃᑯᐊ ᐊᑐᖅᑐᐊᖅᐸᑦᑐᑦ ᐊᑭᑐᔪᒥᒃ ᓂᐅᕕᕈᓐᓇᖅᓯᖁᓪᓗᒋᑦ ᐊᖏᕐᕋᒥᓐᓂᒃ. 

 

ᑲᑎᒪᔨᐊᓛᑦ ᐃᓇᒃᓯᕗᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᓚᒃᑲᐃᑦᓯᐊᖅᑐᒥᒃ ᑮᓇᐅᔭᓕᐊᖑᕙᒃᑐᓄᑦ 

ᑭᒡᓕᒋᔭᐅᕙᒃᑐᓂᒃ ᑕᐃᒪᐃᒃᑐᓄᑦ ᐱᓕᕆᐊᒃᓴᓄᑦ ᐱᓂᐊᖅᑐᓄᑦ ᐊᒻᒪᓗ ᐊᖏᖅᑕᐅᔪᓐᓇᖅᑐᓄᑦ ᑭᒃᑯᑐᐃᓐᓇᕐᓄᑦ 

ᐃᒡᓗᒃᓴᒥᒃ. 

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅᒪᔭᖓᑦ2025-2026 ᑕᑯᑎᑦᓯᕗᑦ ᓯᕗᓪᓕᖅᐹᖑᖃᑦᑕᐅᓂᐊᖅᑐᓂᒃ 2025-

2026-ᒧᑦ ᓇᓗᓇᐃᖅᓯᖁᓪᓗᒋᑦ ᑭᒃᑯᓕᒫᓄᑦ ᐃᒡᓗᖁᑎᒋᔭᐅᔪᐃᑦ ᓇᒻᒥᓂᕆᔭᐅᓯᒍᓐᓇᖅᑐᑦ. ᑲᑎᒪᔨᕋᓛᑦ ᐃᓇᒃᓯᕗᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᓚᒃᑲᐃᑦᓯᐊᖅᑐᒥᒃ ᑕᑯᑎᑦᓯᖁᓪᓗᒋᑦ ᖃᓄᐃᑦᑐᒥᒃ ᒪᓕᓐᓂᐊᕐᒪᖔᕐᒥᒃ ᐃᒡᓗᒃ 

ᓈᒻᒪᒃᑲᓗᐊᕐᒪᖔᖅ ᓈᒻᒪᒋᔭᐅᒐᔭᕋᓗᐊᕆᐊᖏᓐᓂᒃ.  



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓱᓕᑉᐳᑦ 2025-2026 ᑮᓇᐅᔭᖅᑐᕈᑎᒃᓴᓄᑦ ᐸᕐᓇᐅᑎᖏᑦᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᕗᖓ ᐱᕙᓪᓕᐊᓂᕗᑦ ᐱᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᓯᔪᖃᕐᒪᑦ. ᐋᔩᕈᑕᐅᒍᓐᓇᖏᒻᒪᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᑲᔪᓯᕗᑦ. ᓇᖏᖅᓯᓕᖅᐳᖓ ᐱᕙᓪᓕᐊᓂᑎᑦ ᐅᓂᒃᑳᕆᓂᐊᓕᕐᓗᒍ ᐅᖃᖅᑎᒧᑦ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ ᐱᒋᐊᒃᑲᓂᖅᑐᑎᑦ 19:55 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᓂ 21, ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᑐᐃᓐᓇᖁᑎᑎᑦ ᐃᓱᒪᒃᓴᖅᓯᐅᕋᑖᖅᐳᑦ ᒪᓕᒐᒃᓴᖅ 70, 

ᐱᕙᓪᓕᐊᓂᑦᑎᓐᓂ ᐅᓂᒃᑳᓕᐅᕈᒪᕗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᖁᓪᓗᒍ, ᓈᒻᒪᒻᒪᑦ, ᐱᒋᐊᖅᑕᐅᔪᖅ ᐊᐃᑉᐱᖅᑕᐅᕚ? ᒥᔅᑕ ᓴᕕᑲᑖᖅ. 

ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᒃᓴᑎᓐᓂ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑲᑎᒪᓂᖅ ᐱᒋᐊᓛᖅᑐᖅ 10−ᒧᐊᖅᐸᑦ. ᒫᑦᓯ 6 

ᑲᑎᒪᔾᔪᑎᒃᓴᐃᑦ: 

 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᐃᑦ ᐅᓂᒃᑳᖓᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 



ᐱᖓᑦᓯᖅ, ᒫᑦᓯ 5, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ  

ᒪᓕᒐᒃᓴᖅ 43 

ᒪᓕᒐᒃᓴᖅ 50 

ᒪᓕᒐᒃᓴᖅ 64 

ᒪᓕᒐᒃᓴᖅ 67 

ᒪᓕᒐᒃᓴᖅ 68 

ᒪᓕᒐᒃᓴᖅ 69 

ᒪᓕᒐᒃᓴᖅ 70 

ᒪᓕᒐᒃᓴᖅ 71 

ᒪᓕᒐᒃᓴᖅ 72 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓱᓕᑉᐳᖅ ᓯᑕᒻᒥᕐᒧᑦ ᒫᑦᓯ 6, 10-ᒧᐊᖅᐸᑦ ᐅᓪᓛᒃᑯᑦ.   

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 19:56ᒧᐊᖅᑎᓪᓗᒍ



 

 

ᐅᐃᒍᖓ − ᒫᑦᓯ 5, 2025 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

                      

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia 

Legislative Assembly of Nunavut 

                                                   Assemblée législative du Nunavut 

  

  

ᐅᖃᐅᓯᒃᑯᑦ ᐊᐱᖅᑯᑎᓄᑦ ᐅᑎᕐᕕᖃᕐᓂᖅ  

  

  

ᐊᐱᕆᔪᖅ:  ᑯᕋᐃᒡ ᓯᒪᐃᓚᒃ, ᒪᓕᒐᓕᐅᖅᑎ ᖃᒪᓂ'ᑐᐊᒧᑦ 

  

ᐊᐱᕆᔭᖓ:  ᓯᕗᓕᖅᑎ ᓄᓇᕗᒻᒧᑦ  ᐸᐅᓗᓯ ᐊᕿᐊᕈᖅ  

  

ᓈᓴᐅᑖ:  1079-6(2) & 1126-6(2) 

  

ᐅᓪᓗᖓ:   ᕖᕝᕗᐊᓕ 24, 2025-ᒥ ᐊᒻᒪ ᕖᕝᕗᐊᓕ 27, 2025 

  

ᐱᔾᔪᑎᖓ:  ᓄᓇᐅ ᑭᓪᓕᖓᑕ ᒥᔅᓵᓄᑦ ᐊᑲᐅᙱᓕᐅᕈᑕᐅᔪᑦ ᑭᕙᓪᓕᕐᒥ 

  

  
 

ᖃᓄᐃᓕᖓᓕᖅᑲ ᑕᒪᓐᓇ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᓪᓚᐃᑦ ᐊᒻᒪ ᐋᑕᐹᔅᑲ ᑎᓇᐃᓱᓖᓐᑯᑦ ᓄᓇᑖᕋᓱᐊᕐᓂᖏᑦ? 
 

ᑖᒃᑯᐊ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᓪᓚᐃᑦ (GKD) ᑖᒃᑯᐊᓗ ᐋᑕᐹᔅᑲ ᑎᓇᐃᓱᓖᒃᑯᑦ (AD) 

ᑎᑎᕋᕆᐊᕐᖓᑦᑕᐅᓯᒪᔪᖅ ᓄᓇᑖᕋᓱᐊᓂᕐᒧᑦ ᐱᒋᐊᖅᑎᑕᐅᓯᒪᓕᖅᑐᑦ ᐋᔩᖃᑎᒌᑦᑎᖏᓐᓄᑦ ᐄᐳᓘ 25, 2023-

ᖑᑎᓪᓗᒍ. ᐱᒋᐊᕐᓂᖓ ᑖᒃᑯᐊ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᓪᓚᐃᑦ ᐊᖏᖃᑎᒌᒍᑎᖓ ᑖᒃᑯᐊᓗ ᐋᑕᐹᔅᑲ 

ᑎᓇᐃᓱᓖᒃᑯᑦ ᐊᖏᖃᑎᒌᒍᑎᖓ ᓄᓇᑦᓯᐊᖅ ᒐᕙᒪᒃᑯᖏᓪᓗ (GNWT), ᓄᓇᕗᑦ ᒐᕙᒪᒃᑯᖏᑦ (GN), ᑲᓇᑕᐅᑉ 

ᒐᕙᒪᒃᑯᖏ (GoC), ᒎᑎᐅᓪᓂ ᒃ'ᐆᑏᓐ ᑎᓇᐃ, ᑖᒃᑯᐊᓗ ᐋᑕᐹᔅᑲ ᑎᓇᐃᓱᓖᒃᑯᑦ ᐋᔩᖃᑎᒌᑦᑎᖏᑦ ᐅᖃᖅᓯᒪᔪᑦ 

ᐊᖏᔪᐊᓗᒻᒥᑦ ᓱᓕ ᐋᔩᖃᑎᒌᒍᑎᒋᓯᒪᓕᖅᑕᖏᓐᓂᒃ ᑖᒃᑯᓇᙵᑦ ᒪᕐᕈᐃᓂᒃ ᐱᒻᒪᕆᐅᔪᓂᒃ ᐊᖏᖃᑎᒌᒍᑎᓂᑦ 

ᐱᔭᕇᖅᑕᐅᓯᒪᓕᖅᑐᑦ. 

 

ᑖᒃᑯᐊ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᒻᒪᓗ ᐋᑕᐹᔅᑲ ᑎᓇᐃᓱᓖᒃᑯᑦ ᒫᓐᓇ ᐊᑐᐃᓐᓇᕈᖅᓴᐃᕙᓪᓕᐊᔪᑦ 

ᓂᕈᐊᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ ᑖᒃᑯᐊ ᐊᖏᖃᑎᒌᒍᑎᓕᐊᖑᓯᒪᔪᑦ ᓈᒻᒪᒋᔭᐅᒻᒪᖔᑕ, ᑲᑎᒪᓂᔅᓴᖓ 

ᐸᕐᓇᑕᐅᓯᒪᔪᖅ ᔫᓂ 2025-ᒧᑦ. 

 



 

 

ᐊᒥᓲᓂᖅᓴᐃᑦ ᒎᑎᐅᓪᓂ ᒃ'ᐆᑏᓐ ᑎᓇᐃᒃᑯᑦ ᑖᒃᑯᐊᓗ ᐋᑕᐹᔅᑲ ᑎᓇᐃᓱᓖᒃᑯᓪᓗ ᓂᕈᐊᑦᐸᑕ ᑖᔅᓱᒥᖓ ᐊᖏᕐᓗᑎᑦ, 

ᑕᐃᒪ ᑭᖑᓂᖓᒍᑦ ᐱᓕᕆᐊᔅᓴᖓ ᐊᑎᓕᐅᕆᐊᖃᓕᕋᔭᖅᑐᑦ ᑖᒃᑯᓂᖓ ᒪᕐᕈᐃᓂᒃ ᑭᖑᓪᓕᖅᐹᒥ 

ᐊᖏᖃᑎᒌᒍᑎᖏᓐᓂᑦ ᐊᐅᔭᐅᓕᖅᐸᑦ 2025-ᒥ, ᑕᐃᒪ ᑲᓇᑕᐅᑉ ᒐᕙᒪᒃᑯᖏᑕ ᐊᖏᖃᑎᒌᒍᑎᓕᐊᖑᓯᔪᑦ ᑖᒃᑯᐊ 

ᑲᑎᒪᔨᖏᓐᓄᑦ ᓂᕈᐊᕈᑕᐅᓕᕐᒥᓗᑎᑦ, ᑕᒪᓐᓇᓗ ᐊᑯᓂᐅᑎᒋᔪᓐᓇᖅᑐᓂᑦ 2027−ᕈᕋᓱᓐᓂᖓᓄᑦ. ᐅᓪᓗᖏᑦ ᑖᒃᑯᐊ 

ᐊᑐᖅᑕᐅᓯᒪᓂᖃᑐᐃᓐᓇᕆᐊᓖᑦ ᒐᕙᒪᑐᖃᒃᑯᑦ ᓂᕈᐊᕐᓂᔅᓴᖓᓄᑦ. 

ᓄᓇᕗᑦ ᒐᕙᒪᒃᑯᖏ ᒫᓐᓇ ᑭᖑᓪᓕᖅᐹᖅᓯᐅᑎᖏᓐᓂᑦ ᐱᓕᕆᐊᖃᖅᐸᓪᓕᐊᔪᑦ ᒎᑎᐅᓪᓂ ᒃ'ᐆᑏᓐ ᑎᓇᐃᒃᑯᑦ 

ᐋᑕᐹᔅᑲ ᑎᓇᐃᓱᓖᒃᑯᑦ ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᑦ ᐸᕐᓇᐅᑎᓕᐅᖅᑐᑦ. ᓄᓇᕗᑦ ᒐᕙᒪᒃᑯᖏᑦ 

ᐊᔾᔨᒋᑦᑎᐊᙱᑕᖓᓐᓂᒃ ᐊᑐᓕᖅᑎᑦᑎᓂᕐᒧᑦ ᑲᒪᒋᔭᔅᓴᖃᕐᓂᐊᖅᑐᑦ ᑖᓐᓇ ᑎᑭᐅᑎᔭᐅᖁᓪᓗᒍ, 

ᐊᔾᔨᐸᓗᑦᑎᐊᕆᓪᓗᓂᒋᑦ ᑖᒃᑯᓇᓃᑦᑐᓂᑦ ᓄᓇᕗᑦ ᐊᖏᕈᑎᖓᓂ. ᓄᓇᕗᑦ ᒐᕙᒪᒃᑯᖏᑦ ᒫᓐᓇ ᐋᔩᖃᑎᖃᖅᑐᑦ 

ᖃᓄ ᐊᑭᖃᕐᓂᐊᕐᒪᖔᖅ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖅᑖᕈᓯᐊᖑᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑭᓕᑕᐅᔪᔅᓴᑦ 

ᐊᕐᕌᒍᑕᒫᖅ ᑖᓐᓇ ᐱᓕᕆᐊᔅᓴᐅᔪᖅ ᑲᔪᓯᑎᑕᐅᖁᓪᓗᒍ. 

 

ᓄᓇᕗᑦ ᑐᙵᕕᒃᑯᖅ ᑎᒥᖓ (NTI) ᑖᒃᑯᐊᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ (KIA) ᓯᕗᑲᑕᖅᓯᒪᔪᑦ 

ᐊᑐᐃᓐᓇᕈᖅᓴᐃᕐᒥᑦ ᐊᑐᕆᐊᖃᕐᓂᐊᖅᑐᓂᑦ ᐋᖅᑭᒋᐊᕈᑎᔅᓴᓄᑦ ᓄᓇᕗᒻᒥ ᐊᖏᕈᑎᖓᓂᒃ ᑖᒃᑯᐊ ᑕᒪᕐᒥᒃ 

ᐃᓄᐃᓪᓗ ᑎᓇᐃᓪᓗ ᐱᔪᓐᓇᐅᑎᖏᑦ ᑐᑭᓯᓇᑦᑎᐊᕐᓗᑎᑦ ᑎᑎᕋᖅᑕᐅᓯᒪᖁᓪᓗᒋᑦ ᐊᒻᒪᓗ ᐃᓕᓴᕆᔭᐅᓗᑎᑦ 

ᓈᒻᒪᑦᑎᐊᖅᑐᒥ. ᓄᓇᕗᑦ ᑐᙵᕕᒃᑯᑦ ᑎᒥᖓᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ 

ᐱᓕᕆᖃᑎᖃᖅᓯᒪᐃᓐᓇᖅᑐᑦ ᑖᒃᑯᓂᖓ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᒻᒪᓗ ᐋᑕᐹᔅᑲ ᑎᓇᐃᓱᓖᒃᑯᓪᓗ 

ᑐᑭᓕᐅᕆᑦᑎᐊᕐᓗᑎᑦ ᐊᒻᒪᓗ ᐃᓕᓴᖅᓯᑦᑎᐊᕐᓗᑎᑦ ᓄᓇᑖᕈᑎᖏᓐᓄᑦ ᐱᔪᓐᓇᐅᑎᖏᓐᓂᑦ ᑕᒫᓂ 

ᓄᓇᑖᕐᕕᒋᓂᐊᖅᑕᖏᓐᓂᑦ, ᒫᓐᓇᓗ ᐃᓄᐃᑦ ᐱᔪᓐᓇᐅᑎᖏᓪᓗ ᓄᓇᕗᑦ ᐊᖏᕈᑎᖓᓂᒃ 

ᓴᐳᒻᒥᔭᐅᖃᓯᐅᑎᑕᐅᔭᖁᓪᓗᒋᑦ. 

 

ᓄᓇᕗᑦ ᒐᕙᒪᖓ ᐊᑎᓕᐅᖅᓯᓛᖅᑐᑦ ᑭᖑᓪᓕᖅᐹᒥ ᑖᒃᑯᓄᖓ ᐋᑕᐹᔅᑲ ᑎᓇᐃᓱᓖᒃᑯᑦ ᐊᒻᒪᓗ ᒎᑎᐅᓪᓂ ᒃ'ᐆᑏᓐ 

ᑎᓇᐃ ᐊᖏᖃᑎᒌᒍᑎᒥᑦ ᐊᑖᓃᑦᑐᒥᑦ ᑲᓇᑕᒥ. ᐊᑎᓕᐅᕆᓂᔅᓴᖅ ᓈᒻᒪᓕᖅᐸᑦ, ᐊᖏᖅᑕᐅᓂᖓ ᓯᕗᓕᖅᑏᑦ 

ᑲᑎᒪᔨᖏᓐᓄᑦ ᐊᖏᖅᑕᐅᔭᕆᐊᖃᓛᖅᑐᑦ. 

 

 

ᖃᓄᖅ ᐊᑦᑐᐃᓂᖃᕐᓂᐊᖅᐸᑦ ᑎᓇᐃ ᓄᓇᑖᕋᓱᐊᕈᑎᖏᑦ ᑭᕙᓪᓕᕐᒥᐅᑦ ᓄᓇᓕᖏᓐᓂ? 

 

ᑖᒃᑯᐊ ᐋᑕᐹᔅᑲ ᑎᓇᐃᓱᓖᒃᑯᑦ ᐊᒻᒪᓗ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᖏᖃᑎᒌᒍᑎᖏᑦ ᓄᓇᑖᕐᕕᒋᓂᐊᖅᑕᖏᓐᓂ 

ᑭᕙᓪᓕᐅᑉ ᓂᒋᖅᐸᓯᐊᓃᑦᑐᑦ. ᑖᒃᑯᐊ ᐋᑕᐹᔅᑲ ᑎᓇᐃᓱᓖᒃᑯᑦ ᓄᓇᑖᕆᔪᒪᔭᖓ ᑭᕙᓪᓕᐅᑉ ᐱᖓᓐᓇᖅᐸᓯᐊᓂ 

ᓂᒋᐊᓃᑦᑐᖅ, ᑖᒃᑯᐊᓗ ᒎᑎᐅᓪᓂ ᒃ'ᐆᑏᓐ ᑎᓇᐃᒃᑯᑦ ᓄᓇᑖᕆᔪᒪᔭᖓ ᐱᒋᐊᕐᕕᖃᖅᓯᒪᔪᖅ ᓄᓇᑦᓯᐊᖅ 

ᑭᓪᓕᖓᓂᒃ ᑕᐅᕗᖓ ᑲᖏᖅᓱᐊᓘᑉ ᐃᒪᖓᓐᓄᑦ. ᑕᒪᒃᑮᒃ ᓄᓇᑦᓯᐊᕐᒧᑦ ᑎᑭᐅᑎᓯᒪᔫᒃ, ᑖᒃᑯᐊ ᓄᓇᑦᓯᐊᑉ 

ᒐᕙᒪᒃᑯᖏᑦ ᐱᖃᑕᐅᒻᒥᔪᑦ ᐃᓚᖓᓂᒃ ᐊᖏᖃᑎᒌᒍᑎᖓᓂᒃ. ᓄᓇᕗᒻᒥᐅᑦ ᓄᓇᓕᖏᑦ ᓇᓪᓕᐊᑐᐃᓐᓇᖅ 

ᑖᒃᑯᓇᓃᑦᑐᑕᖃᙱᑦᑐᑦ ᓄᓇᑖᕆᔭᐅᓇᓱᑦᑐᓂᑦ. ᖃᓂᓐᓂᖅᐹᕆᔭᐅᔪᖅ ᓄᓇᓕᒃ ᑖᒃᑯᓄᖓ ᐋᑕᐹᔅᑲ ᑎᓇᐃᓱᓖᒃᑯᑦ 

ᐊᒻᒪᓗ ᒎᑎᐅᓪᓂ ᒃ'ᐆᑏᓐ ᑎᓇᐃ ᓄᓇᑖᕆᔪᒪᖓᓐᓄᑦ ᐊᕐᕕᐊᑦ ᖃᓂᓛᖑᓪᓗᓂ. 

 

ᐊᓯᔾᔨᖅᑕᐅᔪᖃᔾᔮᖏᑦᑐᖅ ᓄᓇᕗᑦ ᓄᓇᖁᑎᖓᑕ ᑭᓪᓕᖓᓐᓂᒃ. ᑖᒃᑯᐊ ᒎᑎᐅᓪᓂ ᒃ'ᐆᑏᓐ ᑎᓇᐃᒃᑯᓪᓗ ᐊᒻᒪᓗ 

ᐋᑕᐹᔅᑲ ᑎᓇᐃᓱᓖᒃᑯᓪᓗ ᓄᓇᑖᕆᓇᓱᑦᑕᖏᑦ ᒐᕙᒪᑐᖃᒃᑯᑦ ᒫᓐᓇ ᓄᓇᖁᑎᖓᓃᑦᑐᑦ, ᑕᐃᒪᐃᓐᓂᖓᓄᑦ 

ᓄᓇᑖᕆᔭᐅᔪᑦ ᑐᓂᔭᐅᔭᕆᐊᖃᕋᔭᖅᑐᑦ ᒎᑎᐅᓪᓂ ᒃ'ᐆᑏᓐ ᑎᓇᐃᑯᓐᓄᑦ ᐊᒻᒪᓗ ᐋᑕᐹᔅᑲᒃᑯᓐᓄᑦ. 

ᓄᓇᑖᕆᔭᐅᓇᓱᐊᖅᑐᓂᑦ ᑕᐃᑲᓂ ᐃᓄᐃᑦ ᓄᓇᖁᑎᖏᓐᓂᑦ ᐱᑕᖃᓪᓛᔪᖅ ᑕᐃᒫᓪᓗ ᓄᓇᕗᑦ ᑐᙵᕕᒃᑯᑦ 

ᑎᒥᖓᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ ᐋᔩᖃᑎᒌᒍᑎᖃᖅᓯᒪᔪᑦ ᒐᕙᒪᒃᑯᓐᓂᒃ ᐃᓚᖃᖅᑐᑎᑦ ᐊᒻᒪᓗ 

ᑖᒃᑯᓄᖓ ᒎᑎᐅᓪᓂ ᒃ'ᐆᑏᓐ ᑎᓇᐃᑯᓐᓄᑦ ᐊᒻᒪᓗ ᐋᑕᐹᔅᑲ ᑎᓇᐃᓱᓖᒃᑯᓐᓄᓪᓗ ᓴᐳᔾᔭᐅᓯᒪᖁᓪᓗᒍ.  

 

ᓄᓇᑖᕆᔭᖏᓐᓂᑦ, ᑖᒃᑯᐊ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᒻᒪᓗ ᐋᑕᐹᒃᓴ ᑎᓇᐃᓱᓖᒃᑯᑦ ᐊᔾᔨᐸᓗᑦᑎᐊᖏᓐᓂᑦ 

ᐱᔪᓐᓇᐅᑎᖃᕐᓂᐊᖅᑐᑦ ᑕᐃᒫᑦᑕᐅᖅ ᐃᓄᐃᑦ ᐱᔪᓐᓇᐅᑎᖏᑎᑐᑦ, ᓲᕐᓗ ᐆᒪᔪᕈᓐᓇᐅᑎᖏᑦ, ᓄᓇᖃᕈᓐᓇᐅᑎᖏᑦ, 

ᐊᒻᒪᓗ ᓄᓇᒥᖔᖅᑐᓂᑦ ᐊᐅᓚᑦᑎᔪᓐᓇᕐᓂᕐᒥᑦ. ᓄᑖᓂᑦ ᓄᓇᒦᖔᖅᑐᓂᑦ ᐃᑲᔫᑕᐅᔪᓐᓇᖅᑐᓕᕆᓂᖅ ᑲᑎᒪᔨᓂᑦ 

ᓴᖅᑭᑦᑐᖃᔾᔮᖏᑦᑐᖅ ᑖᒃᑯᐊ ᓄᓇᑖᕆᔭᐅᓂᐊᖅᑐᑦ ᐱᓪᓗᒋᑦ, ᑐᑭᖃᖅᑐᖅ ᓄᓇᕗᒻᒥ ᐊᑦᑐᐃᓂᐊᕐᓂᕐᒧᑦ ᕿᒥᕐᕈᔩᑦ 

ᑲᑎᒪᔨᖏᑦ, ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᒻᒥ ᐃᒪᕐᒧᑦ 

ᑲᑎᒪᔩᑦ, ᐊᒻᒪᓗ ᓄᓇᕗᒻᒥ ᓄᓇᒧᑦ ᐱᔪᓐᓇᐅᑎᓕᕆᔨᒃᑯᑦ ᑎᒍᒥᐊᖅᑎᐅᓂᐊᖅᑐᑦ ᒐᕙᒪᖃᕐᕕᒋᔭᑦᑕ ᐃᓗᐊᓂ 

ᐊᒻᒪᓗ ᐃᓚᓕᐅᔾᔨᓗᑎᑦ ᑖᒃᑯᓂᖓ ᐋᑕᐹᔅᑲ ᑎᓇᐃᓱᓖᒃᑯᑦ ᐊᒻᒪᓗ ᒎᑎᐅᓪᓂ ᒃ'ᐆᑏᓐ ᑎᓇᐃᒃᑯᑦ ᓄᓇᑖᕆᔭᖓᓂᑦ 



 

 

ᓈᒻᒪᙱᑦᑐᓂᑦ ᖃᓄᑐᐃᓐᓇᖅ ᓴᖅᑭᑦᑐᖃᕐᓂᖅᐸᑦᔭ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᒐᕙᒪᒃᑯᓐᓃᑦᑐᑦ ᑲᑎᖃᑎᒋᔭᐅᓯᒪᔪᑦ 

ᑐᓴᕆᐊᕐᕕᐅᓪᓗᑎᑦ ᐊᖏᖃᑎᒌᒍᑎᖏᑕ ᐃᓗᓕᖏᓐᓂᑦ ᐊᒻᒪᓗ ᖃᓄᖅ ᐊᑦᑐᐃᓂᖃᕋᔭᕐᒪᖔᑕ. 

 

ᐃᓄᐃᑦ ᐱᔪᓐᓇᐅᑎᖏᑦ, ᐱᖃᑕᐅᓪᓗᓂ ᓄᓇᖁᑎᖃᕐᓂᖏᑦ, ᐊᓯᔾᔨᖅᑕᐅᔪᓐᓇᖏᑦᑐᑦ ᓄᓇᕗᑦ ᑐᙵᕕᒃᑯᑦ 

ᑎᒥᖓᓗ ᐊᒻᒪᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑕᓗ ᐊᖏᖅᑕᐅᖏᑉᐸᑕ. ᓄᓇᕗᑦ ᑐᙵᕕᒃᑯᑦ ᑎᒥᖓᓗ 

ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᖐᒃᑯᖏᓪᓗ ᑲᑎᒪᔨᖏᑦ ᑲᑎᒪᔨᖃᑦᑕᖅᑐᑦ ᓄᓇᓕᓐᓂᓪᓗ 

ᑐᓴᖅᑎᑦᑎᖃᑦᑕᖅᓯᒪᓕᖅᑐᑎᑦ ᐊᕐᕌᒍᓄᑦ 15-ᓄᑦ ᖄᖏᖅᑐᓄᑦ ᑖᒃᑯᐊ ᒎᑎᐅᓪᓂ ᒃ'ᐆᑏᓐ ᑎᓇᐃ ᐊᒻᒪᓗ ᐋᑕᐹᔅᑲ 

ᑎᓇᐃᓱᓖᒃᑯᑦ ᐊᖏᖃᑎᒌᒍᑎᓕᐅᕋᓱᐊᕐᓂᖏᓐᓂᑦ ᐊᒻᒪᓗ ᑐᓴᖅᑎᑦᑎᕙᓪᓕᐊᖏᓐᓇᕐᓂᐊᖅᑐᑎᑦ. ᑭᖑᓪᓕᖅᐹᒥ 

ᑲᑎᒪᖃᑎᖃᕐᓂᐅᓯᒪᔪᖅ ᓄᓇᓕᒻᒥ ᐊᕐᕕᐊᓂ ᑲᑎᒪᓯᒪᔪᑦ ᓅᕕᕝᕙ 2024-ᖑᑎᓪᓗᒍ, ᐊᒻᒪᓗ ᑭᖑᓪᓕᕐᒥᑦ 

ᑲᑎᒪᓂᔅᓴᖓ ᓱᓕ ᐋᖅᑭᑦᑕᐅᓯᒪᔪᖅ ᒫᑦᓯ 2025-ᒧᑦ, ᐊᕐᕕᐊᓂᑦᑕᐅᖅ ᓱᓕ. ᓄᓇᕗᑦ ᑐᙵᕕᒃᑯᑦ ᑎᒥᖓᑕ 

ᑲᑎᒪᔨᖏᓐᓄᑦ ᐱᖁᔨᕗᖔᕈᑎᖓᑎᒍᑦ ᐊᖏᖅᑕᐅᔭᕆᐊᓕᒃ ᐋᖅᑭᒋᐊᖅᑕᐅᔪᖃᕆᐊᖃᖅᐸᑦ ᓄᓇᕗᑦ 

ᐊᖏᕈᑎᖓᓂᒃ. 

 

ᓯᕗᓕᖅᑎ ᑲᑎᒪᕕᒻᒧᑦ ᓴᖅᑭᑎᑦᑎᔪᓐᓇᖅᐸ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖓᓂᒃ? 

 

ᑖᒃᑯᐊ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐊᖏᖃᑎᒌᒍᑎᖓ ᐅᖃᐅᓯᔪᖅ ᕖᕝᕗᐊᓕ 24, 2025-ᒥ ᑖᓐᓇ 

ᒪᓕᒐᖅᑎᒍᑦ ᑲᙳᓇᖅᑐᖅ ᑕᑯᔭᐅᔭᕆᐊᖃᙱᑦᑐᖅ ᐋᖅᑭᓱᖅᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᑲᓇᑕᐅᑉ 

ᒐᕙᒪᒃᑯᖏᓐᓄᑦ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ, ᐋᑕᐹᔅᑲ ᑎᓇᐃᓱᓖᒃᑯᑦ, ᐊᒻᒪᓗ ᒎᑎᐅᓪᓂ ᒃ'ᐆᑏᓐ 

ᑎᓇᐃᒃᑯᓐᓄᑦ. ᐱᓕᕆᐊᔅᓴᖓᑕ ᐋᖅᑭᓱᖅᓯᒪᓂᔅᓴᖓᓐᓂᒃ ᐃᓗᓕᖃᖅᑐᖅ ᓯᕗᓂᔅᓴᑦᑎᓐᓂᑦ 

ᐱᓕᕆᖃᑎᖐᓐᓂᔅᓴᑎᓐᓂᑦ, ᑖᒃᑯᐊ ᐃᖏᕐᕋᓂᖃᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᐱᓕᕆᐊᔅᓴᕆᔭᐅᓯᒪᔪᑦ 

ᑲᒪᒋᔭᐅᓯᒪᙱᑦᑐᑦ ᐊᓂᒍᖅᑎᑕᐅᖁᓪᓗᒋᑦ ᐊᑐᓂᒃ ᐱᓕᕆᖃᑕᐅᔪᓂᒃ. ᑖᒃᑯᐊ ᑐᓴᖅᑕᐅᔭᕆᐊᖃᙱᑦᑑᓂᖓᓄᑦ 

ᑭᒃᑯᑐᐃᓐᓇᕐᓄᑦ, ᐊᒻᒪᓗ ᐃᖅᑲᖅᑐᐃᔨᒃᑯᓐᓄᑦ ᐊᑦᑐᐃᓂᖃᕈᖁᓐᓇᕐᓂᖓᓂᒃ, ᑖᒃᑯᐊ ᑎᑎᖅᑲᐃᑦ 

ᓴᖅᑭᖅᑎᑕᐅᔪᓐᓇᖏᑦᑐᑦ ᒫᓐᓇᔪᖅ. 

 

 


